
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 6, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ 

ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 09:49ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ) (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. ᑕᓚᕖᓴᒃᑯᓪᓗ ᑕᐅᑐᒃᑐᑦ, ᓈᓚᒃᑐᓪᓗ 

ᓈᓚᐅᑎᒃᑯᑦ ᑐᙵᓱᒋᑦᑎ. ᒫᓐᓇ ᐳᓛᖅᑕᐅᒐᑦᑕ ᒪᓕᒐᓕᐅᕐᕕᖕᒥ ᐊᐱᕆᓂᐊᖅᐸᒃᑲ ᒪᓕᒐᓕᐅᖅᑎᓕᒫᑦ 

ᐱᑦᑎᐊᖁᓪᓗᒋᑦ ᐅᓪᓛᖅ. ᖁᔭᓐᓇᒦᒃ. 

 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᓯᕗᓕᖅᑎᖓᑦ ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 397 - 6(2): ᒥᓂᔅᑕ ᐅᓪᓗᒥ ᐅᐸᒍᑎᔾᔮᖏᑦᑐᒧᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᓪᓛᒃᑯᑦ ᓄᓇᕗᒥᐅᑦ, ᒪᓕᒐᓕᐅᖅᑏᑦ ᐊᒻᒪᓗ 

ᐳᓛᕆᐊᖅᓯᒪᔪᑦ. 

 

ᐅᖃᖅᑎ, ᑐᓴᖅᑎᑦᑎᔪᒪᔪᖓ ᓂᕈᐊᖅᑕᐅᓯᒪᔪᖅ ᐹᒥᓚ ᒍᕌᔅ ᒪᓕᒐᓕᐅᕐᕕᖕᒦᔾᔮᖏᒻᒪᑦ ᖃᓂᒪᒐᒥ ᐅᐸᔾᔮᖏᑦᑐᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒧᑦ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 398 - 6(2): ᐃᓕᓴᕆᔭᐅᓂᖏᑦ ᑕᒪᐃᓐᓂᒃ ᐋᔩᖅᑎᐅᔪᑦ ᓯᕗᓕᖅᑎᒋᓚᐅᖅᑕᖏᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑕᐃᑦ ᐊᒻᒪ ᑕᕝᕗᖓ ᐳᓛᕆᐊᖅᓯᒪᔪᑯᓗᐃᑦ. ᑐᙵᓱᑦᑎᐊᕆᑦᑎ. 

 

(ᑐᓵᔨᒃᑯᑦ) ᐅᖃᖅᑎᑦᑎᔩ, ᒫᓐᓇᐅᓂᖓᓂ ᐃᓕᓴᖅᓯᑲᐃᓐᓇᕈᒪᒐᒪ ᐅᓄᖏᑦᑑᒐᓗᐊᓂᒃ ᐃᑲᔪᖅᓯᒪᔪᓂᒃ 

ᓯᕗᓕᖅᑎᐅᓪᓗᑎᒃ ᖃᓄᐃᓕᐅᖅᑎᐅᓯᒪᔪᓂᒃ ᑲᔪᓯᑦᓯᐊᕈᑕᐅᓯᒪᔪᒥᒃ ᐊᖅᑯᓵᖅᓯᒪᔭᑦᑎᓐᓂ 

ᐊᑎᓕᐅᖅᑕᐅᓚᐅᕐᓂᖓᓄᑦ ᓄᓇᕗᒻᒥ ᓄᓇᓕᕆᓂᕐᒧᑦ ᓄᓇᒦᖔᖅᑐᓂᓪᓗ ᓇᒻᒥᓂᖅᓱᕐᓂᕐᒧᑦ ᐊᖏᕈᑎᒧᑦ. 

ᐃᓘᓐᓇᒐᓚᑕ ᑕᑯᔪᒍᑦ ᐱᔭᕇᖅᑕᐅᓯᒪᔪᓂᒃ 239-ᓂᒃ ᒪᑉᐱᒐᓕᓐᓂᒃ ᓇᒻᒥᓂᖅᓱᕐᓂᕐᒧᑦ ᑎᑎᕋᖅᓯᒪᔪᓂᒃ 

ᐱᓕᕆᔾᔪᑎᑦᓴᐅᓂᐊᕐᓗᓂ ᐊᔪᕐᓇᖏᑦᑐᓂᒃ ᐱᔾᔪᑎᐅᔪᓂᒃ − ᐅᑎᖅᑎᑦᓯᓂᕐᒧᑦ ᐃᓱᒪᓕᐅᕈᑎᖃᕈᓐᓇᓂᕐᒧᑦ 

ᓄᓇᕗᒻᒥ ᒐᕙᒪᒃᑯᑦ ᓄᓇᖁᑎᖏᓐᓂ ᐃᒪᖏᓐᓂᓗ ᓄᓇᕗᒻᒧᑦ, ᑕᒫᓃᒋᐊᖃᕐᖓᑦ. ᐊᕐᕌᒍᓂᒃ ᐱᖓᓱᓂᒃ, ᓇᒻᒥᓂᖅ 

ᓄᓇᒦᖔᖅᑐᓕᕆᓂᕐᒧᑦ ᐃᓱᒪᓕᐅᕈᑎᖃᖃᑦᑕᓛᓕᖅᑐᒍᑦ ᑮᓇᐅᔭᖅᑖᕐᕕᒋᕙᓪᓗᒋᓪᓗ ᐲᔭᖅᑕᐅᓂᖏᑦ 

ᓄᓇᒦᖔᖅᑐᑦ ᐱᕚᓪᓕᕈᑎᑦᓴᐃᑦ. 

ᓇᒻᒥᓂᖅᓱᕐᓂᖅ − ᐊᐅᓚᑦᓯᔨᐅᓕᒃᑲᓐᓂᕈᓐᓇᕐᓂᕗᑦ. 

ᑕᑯᖃᑦᑕᙱᑕᕗᑦ ᐃᑲᕐᕋᕋᓴᐃᑦ, ᐅᓪᓗᐃᑦ, ᐱᓇᓱᐊᕈᓰᑦ, ᑕᖅᑮᑦ, ᐊᕐᕌᒍᐃᓪᓗ ᐃᓕᐅᖅᑎᕆᓯᒪᓂᖏᑦ ᐊᑐᓂ 

ᐅᖃᐅᓯᖅᑕᖏᓐᓂᒃ ᐊᑐᓂ ᒪᑉᐱᒐᖏᓐᓂᒃ. ᐱᔭᑦᓴᖃᕐᓇᖅᑐᒻᒪᕆᐊᓗᒃ ᐊᖅᑯᓵᕆᐊᖃᖅᑐᓂ ᒪᓕᒐᖅᑎᒍᑦ 

ᐊᔪᕐᓇᖅᑐᒃᑰᕈᑕᐅᔪᓂᒃ ᑐᑭᒧᐊᖅᑎᑕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ ᑐᙵᕕᒃᑯᑦ ᑲᓇᑕᐅᓪᓗ 

ᒐᕙᒪᒃᑯᖏᑦ.  

ᐊᔪᕐᓇᖏᑦᑐᑯᓘᖏᑦᑐᖅ ᐸᕐᓇᐅᑎᖃᕆᐊᖃᕐᓂᕐᒧᑦ ᐊᑐᓂᑦ ᐃᓗᓕᖏᓐᓂᒃ ᓲᕐᓗ ᓄᑦᑎᖅᑕᐅᒐᔭᕐᓂᖏᓐᓂᒃ 

ᐃᖅᑲᓇᐃᔭᖅᑏᑦ ᐊᑐᓕᖅᑎᑦᓯᕙᓪᓕᐊᓂᕐᒧᓪᓗ ᐸᕐᓇᐅᑎᓂᒃ ᓄᑦᑎᑕᐅᓪᓚᑦᑖᕐᕕᑦᓴᖓᓄᑦ 2027-ᒥ. ᖁᔭᓐᓇᖅᑐᖅ, 

ᓄᓇᕗᑦ ᒐᕙᒪᒃᑯᖏᑦ ᐊᔪᙱᑦᑐᒻᒪᕆᓐᓂᒃ ᐊᔩᖅᑎᓄᑦ ᐊᖏᔪᖅᑳᖃᖃᑦᑕᓚᐅᕐᖓᑕ ᓇᓗᓇᐃᖅᓯᓯᒪᒍᓐᓇᖅᑐᓂᒃ 

ᐊᑐᓂᑦ ᓇᓗᓇᐃᔭᖅᓯᒪᔪᑦ ᐃᓗᓕᖏᑦ ᐅᔾᔨᕆᔭᐅᑦᓯᐊᕈᓐᓇᖁᓪᓗᒋᑦ. 

ᐅᖃᖅᑎᑦᑎᔩ, ᑕᒪᓐᓇ ᐱᒋᐊᓪᓚᕆᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᑕ ᐊᔩᖅᑎᓄᑦ ᐊᖏᔪᖅᑳᖑᑎᓪᓗᒍ ᑑᓂ 

ᐸᓂᑭᑦ − ᔫᑳᓐᒥ ᓯᕗᓕᖅᑎᒥᓂᖅ. 2008-ᒥ, ᐊᔩᕈᑎᖃᕐᓂᕐᒧᑦ ᐊᑐᐊᒐᕐᓂᒃ ᐊᖏᕈᑎᒃᑯᑦ 

ᐊᑎᓕᐅᖅᑕᐅᔪᖃᓚᐅᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᕗᑦ ᑐᙵᕕᒃᑯᓄᓪᓗ ᑐᕌᒐᖃᖅᑐᑎᒃ 

ᐊᖏᕈᑎᓕᐅᕈᒪᓂᕐᒧᑦ ᓯᕗᓪᓕᖅᐹᖅᓯᐅᒻᒥᒃ. 

ᓇᒻᒥᓂᕗᑦ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐃᓂᑖᓕᓚᐅᖅᓯᒪᒻᒥᔪᖅ ᐊᔩᖅᑎᓄᑦ ᐊᖏᔪᖅᑳᖑᓂᕐᒧᑦ 2012-ᒥ, 

ᐊᔩᕈᑎᖃᓪᓚᑦᑖᓕᖅᑐᑎᒃ ᐱᒋᐊᖅᑐᑎᒃ 2014-ᒥ − ᑕᐃᑲᓂ ᓴᐃᒪᓐ ᐊᕙ ᐃᓂᑖᓕᓚᐅᖅᓯᒪᔪᖅ ᑕᕝᕙᓂ 

ᐱᒻᒪᕆᐅᔪᒥᒃ ᐃᓂᐅᔪᒥᒃ. 

2019-ᒥ − ᑎᑭᐅᑎᓚᐅᖅᓯᒪᒻᒥᔪᑦ ᑐᕌᖅᑕᒥᓄᑦ − ᓯᕗᓪᓕᖅᐹᖅᓯᐅᑎ ᐊᖏᕈᑎ ᐊᑎᓕᐅᖅᑕᐅᑎᓪᓗᒍ. 

ᐱᓕᕆᐊᑦᓴᒻᒪᕆᐊᓗᒃ ᑐᓂᔭᐅᓕᓚᐅᖅᓯᒪᒻᒥᔪᖅ ᐸᐅᓗᓯ ᓱᕕᒐᕐᒧᑦ 2020-ᒥ, ᐱᔭᕇᕈᔾᔨᓕᓚᐅᖅᑐᓂ. 

ᐊᖑᑎᐅᔪᓯ, ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᔪᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 399 - 6(2): ᑭᓲᓂᒃᑯᑦ-ᐊᑐᕐᔪᐊᕐᓂᖃᕐᓃᑦ ᓂᖓᖃᑦᑕᕐᓂᕐᒧᑦ (ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓛᒃᑯᑦ. ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕘᒥᐅᑦ. 

(ᑐᓵᔨᒃᑯᑦ) ᐅᖃᖅᑎᑦᓯᔩ, ᑕᐃᒃᑯᐊ ᐋᓐᓂᖅᓯᖅᑕᐅᖃᑦᑕᖅᑐᑦ ᐊᕐᓇᐃᑦ ᐊᒃᓱᐊᓗᒃ ᑐᐊᕕᕐᓇᖅᑐᒃᑯᑦ 

ᐃᓱᒫᓗᖕᓇᕐᓂᖅᐹᖑᖃᑕᐅᖕᒪᑦ ᑕᐃᒪᓐᓇ ᐱᑦᑎᐊᖃᑦᑕᖏᓐᓂᖅ ᐋᓐᓂᖅᓯᕆᖃᑦᑕᕐᓂᖅ (ᓂᖓᕐᓂᖅ) 

ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ ᐋᓐᓂᖅᑎᕆᓂᕐᒧᑦ ᐃᓚᒋᔭᐅᔪᖅ ᓄᓇᕗᒻᒥ ᑐᐊᕕᕐᓇᖅᑎᓪᓗᒍ ᐱᓕᕆᐊᑦᓴᖅ.  

 

ᐋᓐᓂᖅᑎᕆᓕᖅᑭᑖᓂᖅ, ᐋᖅᑭᑦᑕᐅᓯᒪᖏᑦᑐᑦ ᑭᖑᕚᕇᖑᔪᓄᑦ ᐊᑦᓱᕉᑕᐅᔪᓂᒃ, ᑐᑭᓯᐅᒪᖏᓐᓂᖃᕐᓂᕐᒧᓪᓗ 

ᖃᓄᐃᖏᑦᓯᐊᕐᓂᕐᒧᑦ ᐊᐃᑉᐸᕇᓐᓂᕐᒧᑦ ᓈᒻᒪᙱᑦᑐᒻᒪᕆᐊᓘᒻᒪᑦ ᐊᑦᑐᐃᓂᖃᕐᓂᕐᒧᑦ ᓄᓇᕗᒻᒥᐅᓂᑦ. ᖁᓪᓖᑦ, 

ᑐᕌᒐᖃᖅᑐᒍᑦ ᑐᑭᓯᐅᒪᑎᑦᓯᓂᕐᒧᑦ ᐱᓕᕆᔾᔪᑎᓂᓪᓗ ᐃᓕᓐᓂᐊᑎᑦᓯᓂᕐᒧᑦ, ᑎᓕᐅᕆᓂᕐᒧᓪᓗ ᒪᒥᓴᕐᓂᕐᒧᑦ, 

ᐊᑐᐃᓐᓇᐅᑎᑦᓯᓂᕐᒧᓪᓗ ᓄᖅᑲᖓᑎᑦᓯᓂᕐᒧᑦ ᐅᖃᐅᓯᖃᕐᓂᕐᒧᓪᓗ ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ 

ᐋᓐᓂᖅᑎᕆᓂᕐᒧᑦ.  

 

ᐅᖃᖅᑎᑦᓯᔩ, ᔭᓐᓄᐊᓕ 17-ᒥ, ᖁᓪᓖᑦ ᖃᕆᑕᐅᔭᒃᑯᑦ ᑲᑎᒪᑎᑦᓯᓚᐅᖅᑐᑦ ᓄᓇᕗᒻᒥ ᐱᓕᕆᖃᑎᒌᓐᓂᒃ 

ᐱᖃᖃᑕᐅᔪᓂᓪᓗ, ᐃᓚᒋᑦᓱᒋᑦ ᒐᕙᒪᒃᑯᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐃᓴᒃᓯᒪᒋᑦ ᐃᓅᓯᕐᒥ 

ᑲᑐᔾᔨᖃᑎᒌᑦ, ᐊᒡᕕᒃ ᑲᑐᔾᔨᖃᑎᒌᑦ, ᐊᒻᒪᓗ ᐸᓖᓯᒃᑯᑦ.  

 

ᐱᒻᒪᕆᐅᔪᑦ ᐃᓱᒪᒋᔭᐅᔪᑦ ᐊᑐᐃᓐᓇᐅᑎᑕᐅᔪᑦ ᐅᖃᐅᓯᐅᔪᓪᓗ ᑖᒃᑯᓇᖓ ᑲᑎᒪᓂᕐᓂᒃ ᑐᑭᒧᐊᑦᑎᑦᓯᓂᐊᖅᐳᖅ 

ᓯᕗᓂᑦᓴᑎᓐᓂ ᐱᓕᕆᐊᑦᓴᑎᓐᓄᑦ ᐋᖅᑭᑦᓱᐃᓂᕐᒧᑦ ᐱᓕᕆᐊᑦᓴᓂᒃ ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ 

ᐋᓐᓂᖅᑎᕆᓂᕐᒧᑦ. ᐅᖃᖃᑎᒌᒍᑎᖃᖅᓯᒪᓕᖅᑐᒍᑦ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᐊᕈᓯᕐᓂᒃ ᖃᐃᔪᓂᒃ, ᖁᓪᓖᑦ ᓄᓇᓕᓐᓂ ᐃᓚᐅᑎᑕᐅᓂᖏᓐᓄᑦ ᐱᒋᐊᕐᓂᐊᖅᑐᑦ ᐃᖃᓗᒃᑑᑦᑎᐊᕐᒥ, 

ᐊᕐᕕᐊᓂᑦ ᐃᖃᓗᓐᓂᓪᓗ, ᑐᓴᕐᕕᖃᕐᓂᕐᒧᑦ ᓱᓇᓂᒃ ᐱᔭᕆᐊᖃᕐᓂᖏᓐᓄᑦ ᐋᖅᑭᑦᓱᖅᐸᓪᓕᐊᓕᖅᑕᕗᑦ ᑖᓐᓇ 

ᐱᓕᕆᐊᑦᓴᖅ. ᓂᕆᐅᓐᓂᖃᖅᑐᖓ ᐊᑐᓐᓇᐅᑎᑦᓯᓂᕐᒧᑦ ᖃᓄᐃᓕᐅᖅᐸᓪᓕᐊᓂᖏᓐᓄᑦ ᑖᒃᑯᓇᖓ ᑲᑎᒪᓂᐅᔪᓂᒃ 

ᑖᑦᓱᒪᖓᓗ ᐱᓕᕆᐊᑦᓴᕐᒧᑦ ᑭᖑᓂᐊᒍᑦ ᐅᓪᓗᕐᒥᒃ.  

 

ᐅᖃᖅᑎᑦᓯᔩ, ᐊᕐᓇᓕᒫᑦ, ᓂᕕᐊᖅᓯᐊᓕᒫᑦ ᐊᒻᒪᓗ ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ ᐃᓄᐃᑦ ᓄᓇᕗᒻᒥ 

ᐊᑦᑕᕐᓇᖅᑐᒦᒋᐊᖃᖏᒻᒪᑕ, ᐱᒻᒪᕆᐅᒻᒪᑕ, ᐃᑉᐱᒋᔭᐅᑦᓯᐊᕆᐊᖃᖅᓱᑎᓪᓗ ᐃᓅᓯᖃᕐᓂᕐᒧᓪᓗ 

ᐋᓐᓂᖅᑎᖅᑕᐅᖏᓪᓗᑎᒃ. ᖁᓪᓖᑦ ᐱᓇᓱᐊᕈᑎᖃᐃᓐᓇᕐᓂᐊᖅᑐᖅ ᑕᒪᑐᒪᖓᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 400 - 6(2): ᑕᕆᐅᑉ ᐃᖅᑲᖓᒍᑦ ᐅᐊᔭᒃᑰᓲᓂᒃ ᐅᐃᒍᓯᔪᒪᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ ᐱᖅᔪᐊᖑᓂᖓᓂᒃ ᖃᕋᓴᐅᔭᒃᑯᑦ 

ᑲᓱᖅᓯᒪᖃᑦᑕᐅᑎᓂᖅ ᐱᕈᖅᐸᓪᓕᐊᑎᓪᓗᒍ ᓄᓇᕗᑦ. ᐱᒻᒪᕆᐅᕗᖅ ᐃᖏᕐᕋᑦᑎᐊᕐᓂᕆᔭᖓ ᒐᕙᒪᒃᑯᑦ 

ᐊᐅᓚᓂᕆᔭᖏᑦ, ᐃᓄᐃᑦ ᑲᑐᔾᔨᖃᑎᒌᑦ, ᓇᖕᒥᓂᖃᕐᕖᑦ, ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᑐᕌᒐᖃᖅᐳᒍᑦ ᐊᔾᔨᒌᒃᑎᑦᑎᓗᑕ ᐱᔨᑦᑎᕋᕈᒪᓪᓗᑕ ᑕᒪᐃᓐᓄᑦ 25-ᓄᑦ ᓄᓇᓕᖕᓄᑦ ᓄᓇᕗᒻᒥ 

ᓄᓇᓕᖕᓂ ᐱᓕᕆᔾᔪᑎᒃᑯᑦ ᓲᕐᓗ ᖃᕆᑕᐅᔭᓕᕆᔪᓐᓇᐅᑎᑦ ᐊᒻᒪ ᓄᓇᒥ ᐊᑦᑎᓈᕐᓗᒍ ᖁᒻᒧᐊᒃᑎᑕᐅᓯᒪᔪᖅ. 

ᐅᔾᔨᕆᓂᐊᕐᓗᒍ ᑖᓐᓇ ᑐᕌᒐᖅ ᕿᓚᒻᒥᐅᓛᒃᑯᑦ, ᐱᒻᒪᕆᐅᕗᖅ ᓯᕗᓪᓕᐅᑎᔭᕆᐊᓖᑦ ᐱᓇᓱᒡᓗᒋᑦ ᐊᑐᐃᓐᓇᐅᔪᓕᒫᑦ 

ᑮᓇᐅᔭᑦ.  

 

ᐅᖃᖅᑏ, ᒫᓐᓇᐅᔪᖅ ᑲᑎᑦᑐᖅ ᓄᓇᕗᒻᒥ ᐅᐊᔭᑯᑖᓄᑦ ᐱᓕᕆᐊᖅ, ᑐᕌᒐᖃᖅᑐᖅ ᑲᓱᖅᑎᑦᓯᓂᕐᒥᒃ ᐃᖃᓗᐃᑦ, 

ᓄᓇᕗᑦ ᒥᐅᓪᑕᓐᒧᑦ, ᓂᐅᕙᐅᓐᓛᓐᒧᑦ ᐊᒻᒪᓗ ᓛᐸᑐᐊᒧᑦ, ᐊᒥᒐᖅᓯᒻᒪᑕ ᑮᓇᐅᔭᓂᒃ ᓲᕐᓗ ᐊᑭᑦᑐᐸᓪᓕᐊᓂᖏᓐᓄᑦ, 

ᕿᑐᕐᖏᐅᕈᑎᖏᑦ, ᐊᒻᒪᓗ ᑕᐅᖅᓰᓂᕐᒧᑦ ᐊᑭᖏᑦ ᐊᑦᑎᑦᑑᓪᓗᑎᒃ. ᑭᐅᔪᒪᓪᓗᒍ ᑕᒪᓐᓇ ᑮᓇᐅᔭᑎᒍᑦ 

ᐱᑕᖃᙱᓐᓂᕆᔭᐅᔪᖅ, ᓄᓇᕗᑦ ᒐᕙᒪᖓ ᐱᓇᔪᓚᐅᖅᐳᖅ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐅᑯᓇᙵᑦ, ᑲᓇᑕᒥᐅᓄᑦ 

ᓈᓚᐅᑎᓄᑦ−ᑕᓚᕖᓴᒃᑯᑦ ᐅᖄᓚᐅᓯᕆᓂᕐᒧᓪᓗ ᑲᒥᓴᒋᔭᐅᔪᖅ ᐃᑭᐊᖅᑭᕕᒃᑰᕈᓐᓇᐅᑎᓄᑦ ᑮᓇᐅᔭᖁᑎᒋᔭᐅᔪᓂᒃ 

ᔫᓂ 2023−ᒥ.  

 

ᐃᓚᒋᔭᐅᓪᓗᓂ ᑲᑎᑦᑐᖅ ᓄᓇᕗᒻᒥ ᐱᓕᕆᐊᖅ, ᐱᓕᕆᕝᕕᒋᔭᒃᑲ ᖃᐅᔨᓇᓱᖕᒪᑕ ᐃᑲᔫᑕᐅᑐᐃᓐᓇᕆᐊᓕᖕᓂᒃ 

ᑲᑎᕕᒃ ᐊᕕᒃᑐᖅᓯᒪᔪᓂᒃ ᒐᕙᒪᒃᑯᑦ ᖃᕆᑕᐅᔭᓕᕆᔪᓐᓇᐅᑎᓄᑦ ᐱᓕᕆᐊᒥᒃ, ᐃᓚᓕᐅᔾᔭᐅᓪᓗᑎᒃ 

ᐃᓕᐅᖅᑲᖅᑕᐅᓂᖏᑦ ᐃᒪᐅᑉ ᐃᖅᑲᖓᒍᑦ ᐊᓕᒎᔭᑦ ᐊᑦᑕᑕᕐᕕᐅᓲᑦ ᓴᓪᓗᐃᑦ ᖃᓂᒋᔮᓂ, ᑯᐸᐃᖕᒥ. 

ᐱᕕᖃᖅᑎᓪᓗᒋᑦ ᐊᑦᑕᑕᖅᑎᑕᐅᑎᓪᓗᒋᑦ ᐋᖅᑭᒃᑕᐅᓯᒪᔪᑦ ᖃᕆᑕᐅᔭᓕᕆᔪᓐᓇᐅᑎᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᓴᖅᑭᑦᑎᓚᐅᖅᐳᑦ ᑭᕙᓪᓕᕐᒥ ᕿᑭᖅᑖᓗᖕᒥ  

 

ᐊᑦᑕᑕᕐᕕᐅᔪᓐᓇᖅᑐᒥᒃ ᐱᓕᕆᐊᒥᒃ. ᑖᓐᓇ ᐱᓕᕆᐊᖅ ᑐᕌᒐᖃᖅᑐᖅ ᑲᓱᖅᑎᑦᓯᓂᕐᒥᒃ ᐃᖃᓗᓐᓂ, ᑭᒻᒥᕈᒻᒥ, 

ᓴᓪᓕᕐᒥᓪᓗ ᑲᑎᕕᒃ ᖃᕆᑕᐅᔭᓕᕆᔪᓐᓇᐅᑎᓄᑦ. ᑐᒃᓯᕋᐅᑎ ᑮᓇᐅᔭᓂᒃ ᑭᕙᓪᓕᕐᒥ ᕿᑭᖅᑖᓗᖕᒥ 

ᐊᑦᑕᑕᕐᕕᐅᔪᓐᓇᖅᑐᒧᑦ ᑐᓐᓂᖅᑯᑕᐅᓚᐅᖅᐳᖅ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐊᒻᒪ ᑐᓴᐅᒪᔪᓕᕆᔾᔪᑎᓄᑦ 

ᑲᒥᓴᒃᑯᑦ ᖃᕆᑕᐅᔭᓕᕆᔪᓐᓇᐅᑎᑦ ᑮᓇᐅᔭᖏᓐᓂᒃ.  

ᐊᒻᒪ ᓱᓕ, ᐅᖃᖅᑎᑦᑎᔩ, ᐱᓕᕆᕝᕕᒋᔭᒃᑲ ᑮᓇᐅᔭᓂᒃ ᕿᓂᖅᓯᒪᒋᕗᑦ ᓄᑖᓂᒃ ᖃᐅᔨᓴᖅᑐᓕᕆᓂᕐᒥᒃ ᐊᒻᒪ 

ᐱᕙᓪᓕᐊᔪᓕᕆᔨᒃᑯᓐᓂᒃ ᖃᕆᓴᐅᔭᓕᕆᔾᔪᑎᑦ ᑮᓇᐅᔭᓂᒃ ᐊᑐᓕᖅᑎᑦᑎᖁᓪᓗᒋᑦ ᐊᓕᒎᔭᕐᓂᒃ ᓴᕕᒐᐅᔭᕐᓂᒃ 

ᑰᒡᔪᐊᕌᓗᖕᒥ, ᒫᓂᑑᐸᒥ, ᐊᒻᒪ ᐊᕐᕕᐊᓂ, ᑲᖏᖅᖠᓂᕐᒥ ᐊᒻᒪ ᓴᓪᓕᕐᒥ.  

 

ᑖᒃᑯᐊ ᐱᓕᕆᐊᒃᓴᑦ ᐋᖅᑭᒃᑕᐅᓯᒪᕗᑦ ᓴᖅᑭᑦᑎᓇᓱᒃᖢᑎᒃ ᐊᓯᔾᔨᒐᒃᓴᐅᔪᒥᒃ ᕿᒥᕐᓗᖃᑦᑎᐊᖁᓪᓗᒋᑦ 

ᑐᓴᐅᒪᔪᓕᕆᔾᔪᑎᓄᑦ ᑐᙵᕕᖕᒥᒃ, ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ ᖃᕆᑕᐅᔭᓕᕆᔪᓐᓇᐅᑎᑦ ᐱᔭᐅᔪᓐᓇᖁᓪᓗᒋᑦ 

ᐱᐅᓯᒋᐊᕈᑎᒃᓴᑦ ᐊᑦᑕᑕᕐᕕᐅᓲᓄᑦ ᐱᔨᑦᑎᕋᖅᑕᐅᙱᑦᑐᓄᑦ ᓄᓇᓕᖕᓄᑦ. ᐅᖃᖅᑏ, ᓂᕆᐅᑦᓯᐊᖅᐳᖓ 

ᐅᑎᓛᕆᐊᒥᒃ ᑐᓴᕋᑦᓴᓂᒃ ᖃᓄᐃᓕᖓᓕᕐᓂᖏᓐᓂᒃ ᑐᑦᓯᕋᐅᑎᕗᑦ ᖃᕆᑕᐅᔭᕐᓄᑦ ᑮᓇᐅᔭᓄᑦ 

ᐊᑐᐃᓐᓇᐅᓕᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 401 - 6(2): ᓄᓇᕘᑉ ᐅᔭᕋᖕᓂᐊᕐᕕᖏᓐᓄᑦ ᐳᓚᕋᓐᓂᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᕗᖓ 

ᖁᔭᓕᔪᒪᓪᓗᖓ ᓯᕗᓕᖅᑎᒥᒃ ᐃᓚᖏᓐᓂᒡᓗ ᒥᓂᔅᑕᐅᖃᑎᒃᑲ, ᐃᓚᖏᑦ ᐃᓄᐃᑦ ᓄᓇᒥᒃ ᓇᖕᒥᓂᖃᖅᑎᐅᔪᑦ 

ᐃᓚᖏᓪᓗ ᐃᓚᒋᔭᐅᑐᐃᓐᓇᖅᑐᑦ ᐊᒻᒪ ᐊᐅᓚᑦᑎᔨᐅᖃᑎᕗᑦ ᐳᓛᕆᐊᓚᐅᕐᓂᖏᓐᓄᑦ ᐃᓚᖏᓐᓂᒃ 

ᐅᔭᕋᖕᓂᐊᕐᕕᖕᓂ ᓄᓇᕗᒻᒥ.  

 

ᐅᑭᐊᒃᓵᖅ, ᓯᑎᐱᕆ 26-ᖑᑎᓪᓗᒍ, ᒥᓖᑎᐊᓐ ᐅᔭᕋᖕᓂᐊᕐᕕᖕᒧᑦ ᐅᐸᒍᑎᓚᐅᖅᐳᒍᑦ ᑕᑯᔭᖅᑐᖅᖢᑕ ᐊᒡᓃᒍ ᐄᒍ 

ᐅᔭᕋᖕᓂᐊᕐᕕᒃᑯᑦ ᐃᓚᖏᓐᓂᒃ ᐃᖅᑲᓇᐃᔭᖅᑎᓂᒃ ᐅᖃᖃᑎᖃᖅᖢᑕᓗ ᐊᒻᒪ ᐊᐅᓚᑦᑎᔪᓂᒃ ᐅᖃᐅᓯᖃᖅᖢᑕ 

ᐊᐅᓚᑦᑎᔨᒻᒪᕆᖕᓂᒃ ᐊᒡᓂᒍ ᐄᒍ ᐅᔭᕋᖕᓂᐊᕐᕕᑯᓐᓂᙶᖅᑐᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᕕᕝᕗᐋᕆ7-ᖑᑎᓪᓗᒍ, ᕿᒥᕐᕈᓚᐅᕋᑦᑕ ᕼᐆᑉ ᐸᐃ ᐅᔭᕋᓐᓂᐊᕐᕕᖓᓐᓂᑦ ᒫᓐᓇᐅᔪᖅ 

ᑲᒪᒋᔭᐅᓪᓗᓂ ᐊᒻᒪ ᐋᖅᑭᐅᒪᐃᓐᓇᖅᑎᑕᐅᓪᓗᓂ ᐊᒻᒪ ᕿᓂᖅᑐᑕ, ᐊᑎᓕᐅᓚᐅᖅᑎᓪᓗᑕ ᑐᑭᓯᖃᑎᒌᒍᑎᒥᑦ 

ᐊᒡᓃᒍ ᐄᒍᒃᑯᓐᓂᑦ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᕼᐆᑉ ᕙᐃ ᐅᔭᕋᓐᓂᐊᕐᕕᒻᒧᑦ. ᕕᕗᐊᕆ 14-

ᒥ, ᓄᓘᔮᖕᓂ ᓴᕕᕋᔭᒃᓴᒥᒃ ᐅᔭᕋᖕᓂᐊᕐᕕᖕᒧᐊᓚᐅᖅᐳᒍᑦ ᐃᖅᑲᓇᐃᔭᖃᑎᒃᑲᓗ ᐊᒻᒪ ᐊᔾᔨᒌᙱᑦᑐᑦ 

ᓇᖕᒥᓂᖃᖃᑕᐅᔪᑦ ᐊᒻᒪ ᑮᓇᐅᔭᓕᐅᕋᓱᐊᖅᑎᓪᓗᐊᑕᑦ. ᑲᑎᒪᖃᑎᖃᓚᐅᖅᑐᒍᑦ ᓄᓘᔮᓂᑦ ᐊᐅᓚᑦᑎᔨᓂᑦ 

ᑕᑯᔪᓐᓇᖅᓯᓚᐅᖅᖢᑎᒍᓪᓗ ᐃᒡᓗᕐᔪᐊᓂᒃ. ᐅᖃᐅᓯᖃᑦᑎᐊᓚᐅᕆᕗᒍᑦ ᐊᐅᓚᑕᖏᓐᓂᒃ ᐊᒻᒪ ᓄᓇᓖᑦ 

ᐊᐅᓚᔪᓐᓇᐅᑎᖏᓐᓂᒃ.  

 

ᐅᖃᖅᑎᑦᑎᔩ, ᐅᔭᕋᖕᓂᐊᕐᓂᖅ ᐱᒻᒪᕆᐅᖃᑕᐅᖕᒪᑦ ᐃᓚᒋᔭᐅᓪᓚᕆᒃᖢᑎᒡᓗ ᓄᓇᕗᒻᒥ ᒪᑭᒪᔾᔪᑎᒃᓴᓄᑦ. 

ᐃᖅᑲᓇᐃᔮᖃᖅᑎᑦᑎᕗᖅ ᓄᓇᕗᒻᒥᐅᓄᑦ, ᑮᓇᐅᔭᑦ ᐅᓄᖅᓯᒋᐊᖅᖢᑎᒃ ᓄᓇᕗᒻᒧᑦ ᐊᒻᒪ ᐃᓅᓯᕆᔭᒧᑦ-

ᒪᑭᑉᐸᓪᓕᐊᔾᔪᑎᒃᓴᓄᓪᓗ ᐃᑲᔫᑕᐅᔪᓐᓇᖅᖢᓂ. ᐱᓕᕆᖃᑎᒌᖏᓐᓇᕐᓂᖅ ᐅᔭᕋᖕᓂᐊᖅᑎᓂᒃ ᐅᕙᑦᑎᓐᓂᒃ 

ᐊᔪᙱᑎᑦᑎᕗᖅ ᑲᔪᓯᑎᑦᑎᔪᓐᓇᕐᓂᕐᒥᒃ ᐊᑐᖅᑕᐅᔪᓐᓇᖅᑐᓂᒃ ᐊᐅᓚᑦᑎᓂᕐᒥᒃ ᐆᒪᔪᓕᕆᓂᕐᒧᓪᓗ ᓴᐳᔾᔨᓯᒪᓂᕐᒥᒃ, 

ᑕᒪᒃᑯᐊᓗ ᐱᓪᓗᐊᑕᐅᓪᓗᑎᒃ ᐊᕕᒃᓯᒪᓂᑦᑕ ᓯᕗᓂᒃᓴᖓᓄᑦ.  

 

ᐅᖃᖅᑎᑦᑎᔩ, ᓄᓇᕗᑦ ᐃᑲᔪᕐᔪᐊᖅᐳᖅ ᑲᔪᓰᓐᓇᕈᓐᓇᖅᑐᓂᒃ ᐊᒻᒪ ᑲᒪᑦᑎᐊᖅᑐᓂᒃ ᓄᓇᒦᖔᖅᑐᓂᒃ 

ᐱᕙᓪᓕᐊᑎᑦᑎᔪᓂᒃ. ᑕᒪᓐᓇ ᐱᓕᕆᖃᑎᒌᖕᓂᖅ ᐅᕙᑦᑎᓐᓂᒃ ᐊᔪᕈᓐᓃᖅᑎᑦᑎᓂᐊᖅᐳᖅ ᐊᖏᒡᓕᒋᐊᖅᑎᑦᑎᓂᕐᒥᒃ 

ᐅᖓᕙᕆᐊᖅᑎᑦᑎᓗᓂᓗ ᑕᒪᒃᑯᓂᖓ ᐱᕚᓪᓕᕈᑕᐅᕙᒃᑐᓂᒃ ᓄᓇᕗᒻᒥᐅᓄᑦ.  

 

ᑲᑐᔾᔨᓗᑕ ᕿᓂᕐᓂᐊᖅᑐᒍᑦ ᐱᕕᖃᕐᓂᐅᔪᓂᑦ ᑲᑐᔾᔨᖃᑎᒌᓐᓂᕐᒥᑦ ᓲᕐᓗ ᓄᓇᓕᓐᓂᑦ ᖃᓄᐃᖏᓂᕐᒧᑦ, 

ᐃᓕᓐᓂᐊᕐᓂᕐᒧᑦ, ᒪᑭᒪᔾᔪᑎᓂᑦ, ᐱᓕᒻᒪᑦᓴᕐᓂᕐᒧᑦ, ᐃᓪᓗᓕᕆᓂᕐᒧᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᔪᖅ ᓄᓇᕗᒥ ᓯᓚᑦᑐᓴᕐᕕᖕᒧᑦ, ᒥᔅᑕ 

ᖃᕝᕕᒃ. 

ᐊᖓᔪᖅᑳᑉ ᐅᖃᐅᓯᖓ 402 - 6(2): ᓂᖅᖠᐅᕐᓂᕐᒧᑦ ᐃᓕᓐᓂᐊᒐᒃᓴᓕᐊᑦ ᑕᑯᒃᓴᕈᖅᑕᒧᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔩ, ᐅᐱᒍᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᕐᕕᖕᒥ ᐱᐅᔪᒥᒃ 

ᐊᒃᑐᐃᓯᒪᔪᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᓂᕿᓕᐅᕆᐅᖅᓴᔪᑦ ᐃᖃᓗᒃᑑᑦᑎᐊᒥ. ᑖᓐᓇ ᓄᑖᙳᕆᐊᖅᓯᒪᔪᖅ 

ᐱᓕᕆᐊᒃᓴᖅ ᐱᒋᐊᓚᐅᖅᑐᖅ 2023−ᒥ ᐱᓕᕆᖃᑎᖃᖃᑦᑕᖅᓯᒪᓪᓗᓂᓗ ᓄᓇᓕᖕᒥᐅᓂᒃ ᐊᔾᔨᒌᙱᑦᑐᑎᒍᑦ 

ᐱᐅᔪᒃᑯᓪᓗ.  

 

ᓂᖅᑎᐅᖅᑎᐅᓂᕐᒧᑦ ᐱᓕᕆᐊᖅ ᐃᓕᓐᓂᐊᖅᑎᓂᑦ ᐊᔪᕈᓐᓃᖅᑎᑦᑎᖃᑦᑕᖅᑐᖅ, ᖃᐅᔨᒪᓂᕐᒥᒃ, ᐊᒻᒪ 

ᑲᖐᒋᔭᐅᔪᓂᒃ ᐃᖅᑲᓇᐃᔭᓂᕐᒥᒃ ᓂᕿᓕᐅᕐᕕᓐᓂᒃ. ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᖅᑐᑦ ᓲᕐᓗ ᐆᑦᑎᓂᕐᒥᒃ, 

ᖃᔪᓕᐅᕐᓂᖕᒥᒃ ᐊᒻᒪᓗ ᑭᓂᕐᑐᓂᒃ, ᐊᒻᒪᓗ ᐅᓪᓛᕈᕐᒥᑕᕐᓂᕐᒥᒃ.   

 

ᑖᓐᓇ ᐃᓕᑦᑎᓂᖅ ᐊᑐᖅᑐᖅ ᐱᐅᔪᒥᒃ ᐊᐅᐸᖅᑐᒥᒃ ᓇᕿᑕᐅᓯᒪᔪᒥᒃ ᓂᕿᓕᐅᕐᕕᖕᒥ ᐃᓂᖃᖅᖢᓂ ᕿᑎᕐᒥᐅᑦ 

ᓯᓚᑦᑐᖅᓴᕐᕕᖓᓂ, ᐱᔭᕇᖅᑕᐅᓚᐅᖅᑐᖅ 2019−ᒥ. ᑖᓐᓇ ᓯᓚᑦᑐᖅᓴᕐᕕᒃ ᑮᓇᐅᔭᖃᖅᑎᑕᐅᓚᐅᖅᐳᖅ, 

ᐋᖅᑭᒃᓱᖅᑕᐅᓯᒪᓪᓗᓂ, ᐱᔭᕇᖅᑕᐅᓪᓗᓂᓗ ᓄᓇᕗᑦ ᒐᕙᒪᖓᑕ ᐊᑭᑐᔪᓄᑦ ᐊᑐᖅᐸᓪᓕᐊᕙᒃᑕᖓᒍᑦ.  

 

ᐃᓕᓐᓂᐊᖅᑏᑦ ᐊᒃᓱᕈᖅᖢᑎᒃ ᐱᓕᕆᓯᒪᑎᓪᓗᒋᑦ ᐋᖅᑭᒋᐊᖅᓯᓇᓱᒃᖢᑎᒃ ᐊᔪᙱᓐᓂᖏᓐᓂᒃ ᐃᒐᒥᑦ, 

ᐱᓕᕆᖃᑎᖃᕐᒥᔪᑦ ᐊᓯᖏᓐᓂᒃ ᑕᑯᒃᓴᐅᑎᑦᑎᓂᕐᒧᑦ ᐊᔪᙱᓐᓂᖏᓐᓂᒃ. ᓂᖅᑎᐅᖅᑎᐅᓂᕐᒧᑦ ᐃᓕᓐᓂᐊᖅᑏᑦ, 

ᐃᑲᔪᖅᑐᖅᑕᐅᑦᓱᑎᒃ ᐃᓕᓐᓂᐊᑎᑦᓯᔨᓄᑦ ᑦᓯᕝ ᐋᓐᑎ ᐳᐊᓴᓐ ᐊᒻᒪᓂᕿᓕᐅᕐᑎ ᑖᓴ ᑐᓗᒐᕐᓈᖅ, ᖃᐃᖁᔨᓯᒪᔪᑦ 

ᐃᓕᓐᓂᐊᖅᑎᓂᒃ ᐃᓕᓐᓂᐊᑎᑦᓯᔨᓂᓪᓗ ᑭᓪᓕᓂᖅ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖁᓪᓗᒋᑦ ᓂᕿᓕᐅᕐᕕᒻᒥ 

ᖁᕕᐊᒋᔭᖃᖅᓱᑎᓪᓗ ᖁᕕᐊᓇᖅᑐᓂᒃ ᖃᓄᐃᓕᖓᓂᐅᔪᓂᒃ ᐱᓇᓱᐊᕐᓂᖏᓐᓄᑦ.  

 

ᓂᖅᑎᐅᖅᑎᐅᓂᕐᒧᑦ ᐃᓕᓐᓂᐊᖅᑎ ᑲᔪᓯᓚᐅᖅᑐᖅ ᓯᓚᑦᑐᖅᓴᕐᕕᒻᒥᑦ "ᐅᓪᓛᒃᑯᑦ ᐊᑦᓴᓗᐊᓄᑦ" ᐱᓇᓱᐊᕈᓯᕐᓄᑦ 

ᐱᖓᓱᓄᑦ. ᑕᒪᑐᒪᓂ ᐊᕐᕌᒍᒥ, ᓂᕿᓕᐅᕐᓂᕐᒧᑦ ᐃᓕᓐᓂᐊᖅᑏᑦ ᓴᓇᓚᐅᖅᐳᑦ ᑐᓂᓯᓪᓗᑎᒡᓗ ᓂᕆᔭᒃᓴᓂᒃ 

ᐊᑭᖃᙱᖦᖢᑎᒃ ᐊᐃᑉᐹᒥᑦ ᐅᓪᓗᑐᐃᓐᓇᒧᑦ ᐃᓐᓇᕐᓄᑦ. ᕿᑎᕐᒥᐅᓂᒃ ᓯᓚᑦᑐᖅᓴᕐᕕᒃ ᓄᓇᓕᖕᓄᑦ 

ᐅᑎᖅᑎᑦᑎᕙᓪᓕᐊᖏᓐᓇᖅᐳᖅ ᑕᐃᒪᓐᓇ 2020−ᖑᓚᐅᕐᓂᖓᓂ.  

 

ᑭᖑᓪᓕᖅᐹᒥᒃ, ᓂᖅᑎᐅᖅᑎᐅᓂᕐᒧᑦ ᐃᓕᓐᓂᐊᖅᑏᑦ ᐱᔭᕇᖅᓯᓚᐅᖅᑐᑦ ᓯᕗᓪᓕᖅᐹᒥᒃ ᓂᕆᕕᔾᔪᐊᖅᑎᑦᑎᓂᕐᒥᒃ 

ᕿᑎᕐᒥᐅᑦ ᐃᖅᑲᓇᐃᔮᖏᓐᓂᒃ ᓴᖅᑭᔮᖅᑎᑦᑎᓂᕐᒥᒃ, ᐃᖃᓗᑦᑑᑦᑎᐊᕐᒥ ᕖᕝᕗᐊᕆ ᐱᒋᐊᓕᖅᑎᓪᓗᒍ. ᑐᑭᓯᐅᒪᕗᖓ 

ᖃᔅᓯᑲᓪᓚᖕᓂᒃ ᐱᓕᕆᖃᑎᒋᕙᒃᑕᓐᓂᒃ ᑕᐃᑲᓃᓚᐅᕐᓂᖏᓐᓂᒃ ᖁᕕᐊᓱᒍᓐᓇᖅᖢᑎᒡᓗ ᐱᓇᔪᓪᓚᕆᖕᓂᕆᔭᖏᓐᓂᒃ 

ᐃᓕᓐᓂᐊᖅᑏᑦ ᑕᑯᓪᓗᑎᒡᓗ ᐊᔪᙱᓐᓂᖃᓪᓚᕆᖕᓂᕐᒥᒃ ᐱᒃᑯᒋᔭᖃᕐᓂᕐᒥᒡᓗ ᐅᖃᐅᓯᐅᔪᓂᒃ ᑖᒃᑯᓄᖓ.  

 

ᖁᔭᓐᓇᒦᖑᔪᓯ ᑕᒪᔅᓯᑦᑎᐊᖅ ᐅᖃᐅᓯᖃᖃᑦᑕᓚᐅᖅᑐᓄᑦ ᑎᓕᐅᕆᑦᑎᐊᖅᐸᒃᑐᓄᓪᓗ ᐃᓕᓐᓂᐊᖅᑎᓄᑦ, 

ᖃᐅᔨᒪᔪᖓ ᐃᓕᓐᓂᐊᖅᑏᑦ ᖁᔭᓕᑦᑎᐊᓚᐅᕐᓂᖏᓐᓂ ᑖᒃᑯᓂᖓ ᐅᖃᐅᓯᕐᓂᒃ.    

 

ᐅᖃᖅᑎᑦᑎᔩ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒃᓱᕈᖅᖢᑎᒃ ᐱᓕᕆᓲᖑᕗᑦ ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑕᐅᔪᒃᓴᓂᒃ 

ᓄᓇᕗᒥᐅᓄᑦ ᓴᙱᒃᑎᒋᐊᕈᑎᒃᓴᓂᒃ ᖃᐅᔨᒪᓂᕆᔭᖏᓐᓄᑦ ᐊᒻᒪ ᐊᔪᙱᑕᖏᓐᓄᑦ ᐃᓛᒃᑰᕐᓗᑎᒃ, 

ᐅᑎᖅᑎᓪᓗᒋᓪᓗ ᓄᓇᓕᖕᓄᑦ ᐊᒻᒪ ᓄᓇᕘᒥ ᐊᖏᕐᕋᕆᓂᕋᖅᑕᖏᓐᓄᑦ. ᐃᓕᑕᖅᓯᖃᑎᒋᔪᒪᕙᔅᓯ ᐱᓇᔪᒃᑕᐅᓲᓂᒃ 

ᐃᓕᓐᓂᐊᖅᑎᓄᑦ ᐊᒻᒪ ᐃᓕᓴᐃᔨᓄᑦ ᐃᒐᔨᙳᕆᐅᖅᓴᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᑯᐊᐳᕇᓴᖓᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 403 - 6(2): ᐃᒻᒥᒃᑰᖅᑐᑦ ᐆᒻᒪᖅᑯᓯᐅᕆᔨᓄᑦ ᑕᑯᒃᓴᐅᔪᒃᓴᐅᑉ ᐊᑐᐊᒐᒃᓴᖏᑦ 

ᐊᖏᖅᑕᐅᔪᑦ (ᒪᐃᓐ) 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᑉᓛᑦᓯᐊᖅ, ᑲᑎᒪᔨᐅᖃᑎᖃᑎᒃᑲ. 

 

ᐅᖃᖅᑎᑦᓯᔩ ᒥᓂᔅᑕᒋᔭᐅᖦᖢᖓ ᐆᒃᑳᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ, ᖁᕕᐊᓱᒃᑐᖓ ᐅᑉᓛᖅ 

ᓇᓗᓇᐃᖅᓯᔫᑉᓗᐊᕋᒪ ᓯᕗᒧᐊᒃᐹᓪᓕᕈᑕᐅᓂᐊᖅᑐᒥᒃ, ᓴᓗᒪᓂᖅᓴᕐᒧᑦ ᐳᔪᖅᑭᑖᖏᓐᓂᖅᓴᕐᒧᑦ 

ᐆᒃᑳᓕᐅᕐᓂᐅᓂᐊᖅᑐᒧᑦ ᓯᕗᓂᒃᓴᒥᒃ. 

 

(ᑐᓵᔨᑎᒍᑦ − ᒥᓂᔅᑕᐅᑉ ᐅᖃᐅᓯᖏᑦ ᑎᑎᕋᖅᓯᒪᔪᓂ ᐃᓕᔪᑦ) ᐅᐱᒍᓱᓪᓚᕆᑉᐳᖓ ᑐᓴᖅᑎᑦᑎᕗᖓ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᖏᖅᑕᐅᓂᖏᓐᓂᒃ ᐊᒻᒪ ᐊᑐᓕᖅᑎᑕᐅᓂᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᒻᒥᒃᑰᖅᑐᑦ 

ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᖓᑦ (IPP) ᐊᑐᐊᒐᖓᓂᒃ, ᐊᓯᔾᔨᒐᒃᓴᐅᓪᓗᓂ ᐱᓕᕆᐊᖑᔪᓐᓇᖅᑐᖅ 

ᐱᕕᒃᓴᖃᖅᑎᑦᑎᔪᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐃᓄᐃᑦ−ᓇᖕᒥᓂᖏᓐᓄᑦ ᑎᒥᐅᔪᓄᑦ, ᐊᒻᒪ ᓄᓇᓕᖕᓂ 

ᒐᕙᒪᒋᔭᐅᔪᓄᑦ ᐱᕙᓪᓕᐊᑎᑦᑎᖁᓪᓗᒋᑦ ᓄᓇᓕᖕᓂ, ᐊᓯᔾᔨᒐᒃᓴᐅᔪᓂᒃ ᐆᒻᒪᖅᑯᑎᓄᑦ ᐱᓕᕆᐊᒃᓴᓂᒃ 

ᐱᔨᑦᑎᕋᑦᑎᐊᓛᖑᔪᓂᒃ ᐊᑯᓂᐅᔪᒃᑯᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᐊᒃᑯᒥᒋᔭᐅᔪᓂᒃ ᐊᒻᒪ 

ᐆᒻᒪᖅᑯᑎᑐᓗᐊᙱᓐᓂᖅᓴᓂᒃ ᓄᓇᕗᒥᐅᓄᑦ.  

 

ᓄᓇᕗᒻᒥ ᒫᓐᓇ ᑕᑎᖃᕐᓂᖓ ᐅᖅᓱᐊᓗᖕᒨᖅᑐᓂᒃ ᐊᐅᓚᐅᑎᖃᕐᕕᖕᓂ ᑕᑯᒃᓴᐅᑎᑦᑎᖕᒪᑦ ᐊᒃᓱᕈᕐᓇᖅᑐᓂᒃ 

ᐃᖏᕐᕋᑦᑎᐊᖅᑐᒥᒃ ᐊᑭᑐᓗᐊᙱᑦᑐᒥᒡᓗ ᐆᒻᒪᖅᑯᑎᖃᖅᑎᑦᑎᓂᕐᒥᒃ, ᐱᓗᐊᖅᑐᒥ ᓄᓇᕗᒻᒥ ᓄᓇᓖᑦ 

ᐱᕈᖅᐸᓪᓕᐊᔪᑦ ᓯᐊᒻᒪᒃᐸᓪᓕᐊᑎᓪᓗᒋᑦ ᐊᖏᔪᒥ ᓄᓇᒥ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ IPP−ᒧᑦ ᐱᓕᕆᐊᕆᕙᒃᑕᖓᑦ ᐋᖅᑭᒃᓱᖅᑕᐅᓯᒪᓚᐅᖅᐳᖅ 

ᑎᓕᐅᕆᔾᔪᑕᐅᔪᒪᓪᓗᓂ ᐃᓛᒃᑰᖅᑐᓂᒃ ᑮᓇᐅᔭᓕᐅᕋᓱᒃᐸᖕᓂᕐᓂᒃ ᓴᖅᑭᑎᑦᑎᕙᓪᓕᐊᓂᕐᒥᒃ ᑐᓂᐅᖅᑲᐃᓂᕐᒥᒡᓗ 

ᐆᒻᒪᖅᑯᒻᒥᒃ ᑕᒫᓂ ᓄᓇᑦᑎᓐᓂ, ᐃᑲᔪᕈᒪᓂᕐᒧᑦ ᐊᔾᔨᒌᙱᕈᓘᔭᖅᑐᓂᒃ ᐆᒻᒪᖅᑯᒻᒧᑦ ᐊᑐᕈᓐᓇᖅᑕᑦᑎᓐᓂᒃ, 

ᐊᑐᖅᑎᑦᑎᔪᒪᓂᕐᒧᓪᓗ ᓄᓇᓕᖕᓂ ᐊᑐᖅᑕᐅᔪᓐᓇᖅᑐᓂᒃ ᑲᔪᓯᓂᖃᑦᑎᐊᖅᑐᒃᑯᑦ.  

 

ᐅᒃᐱᕈᓱᒃᐳᖓ ᑲᑐᔾᔨᖃᑎᖃᕐᓂᒃᑯᑦ ᐃᓛᒃᑰᖅᑐᓂᒃ ᐆᒻᒪᖅᑯᑎᑖᖅᑎᑦᑎᔨᓂᒃ, ᐱᓕᕆᑦᑎᐊᕈᓐᓇᕐᓂᖅᓴᐅᓂᐊᖅᑐᒍᑦ 

ᖃᐅᔨᓇᓱᒡᓗᑕᓗ ᓄᓇᕗᒻᒥ ᓄᓇᒥᙶᖅᑐᓂᒃ ᐆᒻᒪᖅᑯᑎᑐᕈᓯᕐᓂᒃ. ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑎᑦᑎᔪᑦ 

ᑐᓐᖓᕕᐅᓂᐊᖅᑐᒥᑦ ᐱᓕᕆᖃᑎᒌᖑᔪᓂᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᐊᓂᑦ ᓄᓇᕗᒻᒥ 

ᐊᑐᓕᖅᑎᑕᐅᓗᓂ IPP ᐃᒻᒥᒃᑯᑦ ᐆᒻᒪᖁᑎᓕᐅᕈᓐᓇᖅᑐᑦ ᐊᑐᐊᒐᖓ.  

 

ᐊᐅᓚᑦᑎᑎᓪᓗᒋᑦ ᑖᔅᓱᒥᖓ ᐱᓕᕆᐊᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐸᐅᕐᒧᑦ 

ᐃᓯᐊᕿᑎᑦᑎᙱᓐᓂᖅᓴᐅᔪᓐᓇᖅᐳᑦ ᓱᕈᐃᕙᓪᓕᐊᖏᑦᑐᓂᒃ ᐃᓚᓕᐅᔾᔨᓗᑎᒃ ᓴᓗᒪᔪᒥᒃ ᐆᒻᒪᖅᑯᑎᒥᒃ 

ᓴᖅᑭᑎᑕᐅᔪᓂᒃ ᓄᓇᓕᖕᓂ ᓄᓇᕘᓕᒫᒥ. ᐱᓕᕆᖃᑎᖃᕐᓂᒃᑯᑦ ᐃᓛᒃᑰᖅᑐᓂᒃ ᓴᖅᑭᑎᑦᑎᔨᒋᔭᐅᕙᒃᑐᓂᒃ, 

ᐱᓇᔪᒃᐸᒃᐳᒍᑦ ᓴᐳᔾᔨᓯᒪᔪᒪᓪᓗᑕ ᐊᕙᑎᒋᔭᐅᔪᒥᒃ ᓯᕗᓂᒃᓴᒥ ᐃᓅᓛᖅᑐᓄᑦ, ᑕᐃᒪᐃᓕᐅᕐᓂᕐᒥᓂᓗ 

ᐱᑎᑦᑎᕙᓪᓕᐊᖏᓐᓇᕐᓗᑕ ᖁᐊᖅᓵᕐᓇᙱᑦᑐᒥᒃ, ᐊᑐᖅᑕᐅᑦᑎᐊᕈᓐᓇᖅᑐᒥᒃ, ᐊᑭᑐᓗᐊᙱᑦᑐᒥᒡᓗ ᐆᒻᒪᖅᑯᒻᒥᒃ.  

 

IPP−ᒋᔭᐅᔪᖅ ᑐᕌᕆᔭᖃᕆᕗᖅᑕᐅᖅ ᓯᕗᓪᓕᖅᐸᐅᑦᑎᐅᔾᔨᓂᕐᒥᒃ ᓄᓇᓕᖕᓂ ᐊᔪᙱᓐᓂᕆᔭᐅᔪᓂᒃ 

ᐋᖅᑭᒃᓱᐃᕙᓪᓕᐊᓂᕐᒥᒃ ᑮᓇᐅᔭᓕᐅᕋᓱᖕᓂᕐᒧᓪᓗ ᐱᕙᓪᓕᐊᓂᕆᔭᐅᔪᒥᒃ, ᓇᓗᙱᑦᑎᐊᕈᒪᓂᕐᒥᓄᑦ ᓄᓇᕗᒻᒥᐅᑦ 

ᐱᓕᕆᐊᖃᓪᓚᕆᖃᑦᑕᕋᓗᐊᕐᒪᖔᑕ ᓴᖅᑭᑎᑦᑎᓂᕐᒥᒃ, ᐱᕙᓪᓕᐊᑎᑦᑎᓂᕐᒥᒃ, ᐊᐅᓚᑦᑎᓂᕐᒥᒡᓗ ᓯᕗᓂᒃᓴᒥ 

ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᔪᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᐸᓪᓕᐊᓕᖅᑎᓪᓗᖓ, ᒪ’ᓈᕈᐊᒐᒃᑲ ᐱᓕᕆᔨᐅᔪᑦ ᐊᒻᒪ ᑲᑎᒪᔨᐅᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ, IPP−ᒧᑦ ᐱᓕᕆᐊᖑᕙᒃᑐᖅ ᐊᒻᒪᓗ ᐱᓕᕆᖃᑎᒋᔭᓗᒃᑖᕗᑦ ᐅᑯᐊ 

ᓇᖕᒥᓂᖅᓱᖅᑐᑦ ᐅᒃᑳᓕᐅᕐᓂᕐᒧᑦ ᐃᓗᐊᓂ ᐱᓕᕆᖃᑎᒋᔭᓗᒃᑖᖅᐳᑦ ᐊᒻᒪ ᐅᖃᖃᑎᒋᔭᐅᓯᒪᔪᓗᒃᑖᑦ ᑕᒪᑦᓱᒪ 

ᒥᒃᓵᓄᑦ ᑕᒪᓐᓇ ᐱᙳᖅᑎᑕᐅᕙᓪᓕᐊᑎᖦᖢᒍ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᖏᑦᑐᖅ ᐅᖃᖅᑎᑦᓯᔩ ᐊᒥᓱᓂᒃ ᓱᓕ ᐱᔭᒃᓴᖃᕋᑉᑕ ᑕᒪᒃᑯᐊ ᐳᔫᖅᑎᑖᖏᑦᑐᑦ ᐅᒃᑳᓕᐅᕈᑏᑦ 

ᐱᑕᖃᕐᓂᖅᓴᐅᖁᓪᓗᒋᑦ ᓄᓇᕗᒥ ᑭᓯᐊᓂ ᑕᕝᕘᓇ ᑕᒻᓇ ᐊᐅᓚᑕᐅᓂᐊᖅᑐᖅ ᓴᖅᑭᑎᑕᐅᓯᒪᓂᖓ 

ᐱᙳᖅᑎᑕᐅᕙᓪᓕᐊᓂᕆᔭᖓᓗ ᑕᒪᓐᓇ ᓯᕗᒧᐊᒃᐸᓪᓕᐊᔾᔪᑕᐅᓂᐊᕐᓂᖓ ᓇᓗᓇᖏᑦᑐᖅ. 

ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3 − ᒪᓕᒐᓕᐅᖅᑏᑦ ᐅᖃᐅᓯᖏᑦ  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 522 - 6(2): ᐃᓕᑕᖅᓯᓂᖅ ᑲᐃᑦᓕᓐ ᓂᐊᐃᒍᒥᒃ ᖃᒪᓂᑦᑐᐊᕐᒥᐅᑕᖅ 

(ᓯᒪᐃᓚᒃ)  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᓪᓛᒃᑯᑦ ᐃᓘᓐᓇᓯ. ᐅᖃᖅᑎ ᐃᓂᑕᖅᑎᔪᒪᒐᒪ ᓂᕈᐊᖅᑎᒋᓯᒪᔭᒪ 

ᐃᓚᖓᓂᒃ, ᑲᐃᑦᓕᓐ ᓇᐃᕐᕈᒥᒃ ᑖᓐᓇ ᐊᕐᓇᐅᓪᓗᓂ ᖃᖓᑕᓲᓕᕆᓂᕐᒦᓕᖅᑐᖅ ᐊᕐᕌᒍᒐᓚᑲᓪᓚᒻᒪᕆᖕᓂᑦ. 

ᐃᓗᐊᓂ ᐃᑲᔪᖅᑎᐅᑲᐃᓐᓇᕋᓗᐊᖅᑐᓂ ᖃᖓᑕᓲᖅᑐᓂᒃ ᑲᓇᐃᑎᐊᓐ ᓄᐊᑦᑯᑦ ᒫᓐᓇᓕ ᑳᒻ ᐃᐊᒃᑯᓐᓄᑦ 

ᐃᖅᑲᓇᐃᔭᓕᖅᑐᖅ. ᑳᒻ ᐅᐃᒃᑯᑦ ᐊᕐᓇᓂᒃ ᐱᓇᓱᐊᕈᓯᕐᒥᒃ ᓴᖅᑭᔮᖅᑎᑕᐅᖃᑦᑕᐅᔪᔪᖅ ᐊᔪᙱᑦᑐᐊᓘᖁᑎᖏᓐᓄᑦ 

ᑳᒻ ᐅᐃᒃᑯᓐᓂ. 

 

ᑕᖅᑲᒃᑯᐊ ᐅᑭᐅᑭᑦᑐᐃᑦ ᐊᖑᑏᑦ ᐊᕐᓇᐃᓪᓗ ᑲᐃᑦᓕᓐ ᑕᑯᓐᓈᖅᑕᐅᖃᑦᑕᕐᓕ ᒪᓕᔅᓱᐊᕋᔅᓴᑦᑎᐊᕚᓘᔪᖅ. ᓄᓇᕘᒧᑦ 

ᓇᒧᕈᓘᔮᓗᖃᑦᑕᖅᑐᖅ ᓄᓇᓕᓕᒫᔅᓯᓐᓂᒃ ᐅᐸᔅᓯᒪᓕᖅᑐᖅ. ᑭᓯᐊᓂ ᐅᑏᓐᓇᖃᑦᑕᖅᑐᖅ 

ᓄᓇᓕᑦᑎᐊᕙᐅᓂᖅᐹᖑᔪᒧᑦ ᑲᒪᓂᑦᑐᐊᕐᒧᑦ ᓄᓇᖓᓄᑦ. ᑲᐃᑦᓕᓐ ᑕᐃᒃᑯᐊ ᓱᕈᓯᓛᑦ 

ᑕᑯᓐᓈᑎᐊᓪᓚᕆᑦᑐᐊᓘᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ, ᐅᖃᐅᓯᖏᑦ. ᐃᖃᓗᐃᑦ−ᑕᓯᓘᑉ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 523 - 6(2): ᑲᓇᑕᐅᑉ ᐱᖁᔭᓕᕆᕝᕕᒡᔪᐊᖓᓂ ᐃᓕᓐᓂᐊᕈᑎᒃᓴᖅ 

ᑕᑯᒃᓴᐅᑎᑕᒧᑦ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑏᓛᒃ ᐃᓕᓴᖅᓯᓂᐊᖅᑑᒐᓗᐊᖅ ᓈᒻᒪᓯᑉᐸᑦ ᐅᕙᓂ 

ᐳᓛᕆᐊᖅᓯᒪᔪᓂᒃ. ᑕᐃᒪ ᑖᒃᑯᑦ 12-ᖑᒻᒪᑦ ᑲᑎᒪᕐᔪᐊᕕᒻᒥ ᐃᖅᑲᓇᐃᔭᕆᐅᖅᓴᔪᐃᑦ ᐃᓕᓐᓂᐊᖅᑏᑦ. ᑕᐃᒃᑯᐊ 

ᓯᕗᓪᓕᐅᓯᒪᔪᐃᑦ ᑖᒃᑯᓇᖓᑦ ᑕᕝᕗᖓᖅᑎᓪᓗᒋᑦ ᑲᒪᒋᖃᑦᑕᖅᓯᒪᒻᒥᒐᒃᑭᑦ ᕿᒥᕐᕈᐊᖅᑎᑕᐅᓚᐅᖅᑎᓪᓗᑦ ᐅᑯᐊ 

ᐃᑉᐸᔅᓴᖅ ᒪᓕᒐᓕᐅᕐᕕᒻᒥᑦ. ᖁᔭᓐᓇᒦᕈᒪᔭᒃᑲ ᐱᖃᑕᐅᒍᒪᕈᓘᔭᖅᓯᒪᒻᒪᑕ ᐅᑭᐅᖅᑕᖅᑐᓕᐊᕈᒪᓯᒪᓪᓗ.  

 

ᐊᑐᕚᒥ ᐱᓕᕆᖃᑦᑕᕐᖓᑕ ᒪᓕᒐᓕᐅᖅᑎᕈᓘᔭᕐᓂᑦ ᐊᔾᔨᒌᙱᑦᑐᓂᒃ ᐱᖃᑎᖃᖅᑐᑎᒃ. ᐋᑐᕚᒥᑦ ᑕᐃᒪ, ᑕᐃᒫᒃ 

ᖃᐅᔨᒪᓗᑎᒃ ᒪᑐᒥᖓ ᒥᓂᔅᑕᖏᓐᓂᑦ ᐃᑲᔪᖃᑦᑕᕈᓐᓇᕐᓂᐊᓕᕐᒥᔪᐃᑦ ᐃᓱᒪᑖᕋᓱᑦᑎᓪᓗᒋᑦ. ᐊᒻᒪ 

ᐃᓕᓴᖅᓯᓯᒪᖃᑦᑕᕈᓐᓇᕐᓂᐊᕐᖓᑕ ᒫᓂ ᐱᔭᕆᐊᑐᔪᖅᓯᐅᕐᓂᕆᕙᑦᑕᑎᓐᓂᒃ, ᓇᒻᒥᓂᖅ ᑕᑯᔪᓐᓇᖅᓯᒪᓗᑎᒃ.  

 

ᐊᑕᐅᓯᖅ ᑕᐃᒍᒪᒐᒃᑯ ᐊᑯᓂᐊᓗᒃ ᓄᓕᐊᖓ ᐃᓚᖏᑕ ᐱᖃᑎᒋᓯᒪᔭᖓ ᓯᐊᕋ ᕗᐊᒐᔅ, ᐅᕙᓃᖃᑕᐅᒻᒪᑦ ᐳᑎᔅ 

ᑲᓚᒻᐱᐊᒥᐅᑕᐅᒐᓗᐊᖅ. ᐊᒻᒪ ᖃᖏᐊᒪ ᐱᐊᑎᐊᓗᒋᓯᒪᒻᒥᒻᒪᒍ ᐊᑯᓂ ᐊᕐᕌᒍᒐᓚᓐᓂᒃ. ᓄᓕᐊᒪ ᐃᓚᖏᑕ ᑖᓐᓇ 

ᐱᖃᑎᓪᓚᕆᒋᒻᒪᒍ ᐅᖃᐅᓯᕆᒍᒪᑐᐃᓐᓇᕋᑖᕋᒃᑯ. ᐊᒻᒪᓗ ᐱᓕᕆᐊᑦᑎᐊᕚᓗᒋᕙᑦᑕᖏᑦ ᑖᒃᑯᐊ. 

ᐃᑲᔪᖃᑕᐅᖃᑦᑕᕐᓂᐊᓕᕐᒥᒻᒪᑕ ᐋᑐᕚᒥ ᐱᓕᕆᔪᓂᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 524 - 6(2): ᐊᑏ ᐊᖑᑎᑦ ᑲᑐᔾᔨᖃᑎᒌᒃᑐᑦ ᐃᒃᐱᐊᕐᔪᖕᒥ (ᐊᕿᐊᕈᖅ, ᑕ)  

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᑦᑎᑦᑐᒥᐅᑦ ᑕᕝᕙᐅᕗᑏᑦᑎᐊᖅᐸᒃᑲ. 

ᑖᓐᓇ ᐊᑏ, ᐊᖑᑏᑦ ᐱᒋᐊᖅᑐᐊᓅᓚᐅᖅᓯᒪᒻᒪᑦ ᐃᑉᐱᐊᕐᔪᒻᒥ ᐊᕐᕌᓂᐅᓚᐅᖅᑐᖅ ᐊᐅᓚᓂᖃᑦᑎᐊᖅᓱᓂ. ᑕᐃᒪ 

ᑕᒫᓂ ᐃᑉᐸᔅᓴᖅ ᐱᔭᕇᖅᓯᓛᕐᒥᒻᒪᑕ ᖃᒧᓯᐅᖅᓱᑎᒃ ᑎᓴᒪᓂᒃ, ᑖᒃᑯᐊ ᖃᒧᓯᐅᒃᑲᓐᓂᕆᐊᕐᓂᐊᖅᓱᑎᒃ. ᑖᓐᓇ 

ᐊᖑᑎᓄᑦ ᖃᓄᖅ, ᒪᒥᓴᐅᑎᒋᓯᓐᓈᖅᓱᓂᒋᑦ ᐱᓕᕆᓪᓗᑎᒃ ᐊᒻᒪᓗ ᐃᒻᒥᓂᒃ ᐅᐱᒍᓱᓕᕐᓂᕐᒧᑦ ᑐᕌᖓᓂᖓᓄᑦ 

ᑲᔪᑦᑎᐊᖁᕙᒃᑲ ᑕᐃᒃᑯᐊ ᑕᐃᑯᙵᖃᑦᑕᖅᑐᐃᑦ.  

 

ᐊᒻᒪᓗ ᑭᒡᒐᖅᑐᖅᑕᒃᑲ ᓄᓇᓖᑦ ᒪᕐᕉᒃ ᑕᐃᒪᓐᓇᑦᑐᖃᖏᒻᒪᑕ ᓱᓕ, ᑖᓐᓇ ᑲᒪᔨᒋᔭᐅᔪᖅ ᕆᑦᓱᑦ ᕘᓚᓐᑐ, 

ᐊᒃᓱᒻᒪᕆᐊᓗᒃ ᐱᓕᕆᑦᑎᐊᕐᒪᑦ ᑕᐃᑲᓂ. ᐊᒻᒪᓗ ᑕᒫᓂ ᕿᑭᖅᑖᓘᑉ, ᑕᑉᐹᓂ ᑲᒪᔨᒋᔭᐅᓪᓗᓂ ᑖᒃᑯᓄᖓ. 

ᑕᒪᓐᓇᐃᑎᓪᓗᒍ ᑕᐃᓐᓇ ᐅᖃᓪᓚᕝᕕᐅᖁᔪᒥᓇᑦᑎᐊᖅᑐᖅ. ᐊᒻᒪᓗ ᐅᓐᓄᒃ ᐅᐱᒍᓱᓪᓗᑎᒃ ᑳᐱᖃᑎᒌᓐᓂᐊᕐᒪᑕ 

ᑏᑐᖃᑎᒌᓪᓗᑎᒃ ᑕᐃᑲᓂ ᑕᐃᒪᓐᓇᐃᑎᓪᓗᒍ. 

 

ᑖᒃᑯᐊᓗ ᕚᕕ ᕿᓚᕝᕙᒃᑯᑦ, ᐊᒻᒪᓗ ᐋᓐᓄᓘ ᑕᖅᑐᒃᑯᑦ ᐃᓕᓴᐃᑦᑎᐊᖅᑐᓪᓚᕆᐊᓘᖕᒪᑕ ᑕᐃᑲᓂ ᑕᒪᓐᓇᐃᑎᓪᓗᒍ. 

ᑖᒃᑯᐊ ᑲᔪᖏᖁᑦᑎᐊᖅᓱᒋᑦ, ᑖᓐᓇ ᓄᓇᓕᓕᒫᓅᖁᔪᒥᓇᕐᒪᑦ. ᐊᖑᑏᑦᑕᐅᖅ ᒪᒥᓴᕆᐊᖃᕐᒪᑕ ᐊᒻᒪᓗ ᐃᒻᒥᓂᒃ 

ᐅᐱᒋᓕᕐᔫᒥᔭᕆᐊᖃᕐᒪᑕ ᐊᒻᒪᓗ ᐃᑲᔪᖅᑎᒌᒋᐊᖃᕐᓂᖏᓐᓂᑦ. ᑖᓐᓇ ᓴᖅᑭᔮᖅᑎᑦᑎᐊᕐᒪᑦ.  

 

ᓄᓇᕗᑦ ᒐᕙᒪᒃᑯᑦ ᖁᔭᓐᓇᒦᑦᑎᐊᖅᐸᒃᑲ ᑖᒃᑯᓂᖓ ᑮᓇᐅᔭᖃᖅᑎᑦᑎᒻᒪᑕ. ᐊᒻᒪᓗ ᐃᓂᒃᓴᖏᓐᓂᑦ 

ᕿᓂᐅᔾᔨᖃᑦᑕᕐᒪᑕ ᑕᐃᒪᓐᓇᐃᑎᓪᓗᒍ ᑖᓐᓇ ᐊᒃᑯᐊᓗ ᑕᑯᒥᓇᕆᒐᒃᑯ, ᐅᐱᒋᓪᓗᒍᓗ. ᑕᐃᒪᓐᓇ 

ᑲᔪᓰᓐᓇᖁᔪᒥᓇᕐᒪ ᑖᒃᑯᐊ ᐅᐱᒋᔪᒪᓪᓗᒋᑦ. ᐊᒻᒪᓗ ᓴᖅᑭᑦᑎᒋᐊᒃᑲᓐᓂᕈᒪᓪᓗᒋᑦ ᑕᕝᕗᖓ ᐃᓪᓗᕐᔪᐊᒧᑦ 

ᐅᖃᐅᓯᕆᒐᓛᒍᒪᕋᑖᖅᐸᕋ. ᖁᔭᓐᓇᒦᕐᔪᐊᕌᓗᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 703 - 6(2): ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᐱᓕᒻᒪᒃᓴᕐᓂᖏᓐᓄᓪᓗ 

ᐃᑲᔫᑎᓄᑦ ᑐᒃᓯᕋᐅᑎᓕᐅᕐᓂᕐᒧᑦ ᐃᓱᓕᕝᕕᒃᓴᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑭᐅᔾᔪᑎᒥᒃ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒥᒃ ᐅᖃᐅᓯᖃᕆᐊᖅᑐᖅᑐᖓ ᒪᓕᒐᓕᐅᖅᑎᐅᑉ ᓄᑕᕋᐅᑦ, ᑐᓄᓂᕐᒧᑦ ᐊᐱᖅᑯᑎᒋᓚᐅᖅᑕᖓ.  

 

ᐊᐱᖅᑯᑎ ᓈᓴᐅᑎᓕᒃ 107-6(2), ᐊᐱᖅᑯᑕᐅᔪᔪᖅ ᕖᕝᕗᐊᓕ 23, 2024-ᒥ, ᐱᔾᔪᑎᖃᖅᑐᑦ ᐃᓐᓇᐃᑦ 

ᐃᓕᓴᑎᑕᐅᓂᖏᓐᓂᒃ ᐃᓕᓐᓂᐊᖅᑎᑕᐅᔪᓪᓗ ᐃᑲᔪᖅᑕᐅᓂᖏᓐᓂᒃ ᐃᑲᔪᖅᓯᖅᑕᐅᓂᖏᓐᓂᒃ ᐊᒻᒪ ᒪᑐᕕᔅᓴᖏᑦ 

ᐱᒐᓱᐊᕈᒪᔪᓄᑦ. 

 

ᐅᖃᖅᑏ, ᑕᐃᓐᓇ ᓄᑖᓂᒃ ᐃᓐᓇᕐᓄᑦ ᐃᓕᓴᑎᑦᑎᓂᕐᒧᑦ ᐃᑲᔪᖅᓰᒍᑎᐅᔪᖅ ᐊᑐᓕᖅᑎᑕᐅᔪᒻᒪᑦ ᐄᐳᓘ 1, 2023-

ᒥ. ᑕᐃᒪᙵᓂᑦ ᐃᓄᓕᕆᔨᒃᑯᑦ ᑕᐃᒪᖓᓂᑦ ᑮᓇᐅᔭᒃᑯᑦ 244-ᓂᑦ. ᑖᒃᑯᐊᓗ ᖃᑦᑏᓐᓇᐅᓂᖅᓴᐅᓪᓗᑎᒃ 284-

ᖑᓚᐅᖅᓯᒪᒻᒪᑕ, ᐊᕐᕌᒎᔪᔪᒥ ᐊᕐᕌᓂ. 

 

ᑖᓐᓇ ᒪᑐᕕᔅᓴᖓ ᐊᓯᔾᔨᖅᑕᐅᓯᔪᑦ ᐅᖃᐅᓯᐅᓯᒪᔪᑦ ᒪᓕᑦᑐᑎᒍ ᐃᖅᑲᓇᐃᔮᔅᓴᐅᔪᓂᒃ, ᐃᓄᓕᕆᔨᒃᑯᑦ ᒫᓐᓇ 

ᕿᒥᕐᕈᔪᑦ ᑖᔅᓱᒥᖓ ᐋᖅᑭᑦᑕᒥᓂᐅᔪᒥᒃ. ᐊᒻᒪᑦᑕᐅᖅ ᒪᑐᕕᔅᓴᓂᖏᓐᓂᒃ ᐲᔭᐃᒍᒪᔪᑦ ᐊᕐᕌᒍᓕᒫᑦ ᑮᓇᐅᔭᐃᑦ 

ᐊᑐᐃᓐᓇᐅᖏᓐᓇᖃᑦᑕᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ, ᐳᓛᕐᕕᒻᒧᑦ. ᓄᓇᕗᑦ ᓯᕗᓕᖅᑎᖓ 

ᐸᐅᓗᓯ ᐊᕿᐊᕈᖅ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᖃᖅᐳᖓ ᑖᒃᑯᐊ ᐱᒻᒪᕆᕐᔪᐊᑦ 

ᐃᓕᓴᕆᒍᒪᑦᑎᐊᕋᑭᒃ ᑐᙵᓱᖁᓪᓗᒋᓪᓗ ᐃᓪᓗᕐᔪᐊᓅᕕᑦ, ᐳᓛᕆᐊᖅᓯᒪᔪᑯᓘᒻᒪᑕᐃᓛᒃ. 2023-2024-ᒥ 

ᒐᕙᒪᑐᖃᒃᑯᓐᓂᒃ ᐊᑭᓕᖅᓱᖅᑕᐅᒐᑎᒃ ᐃᖅᑲᓇᐃᔭᖅᑐᐃᑦ ᒫᓐᓇᐅᔪᑦ, ᐃᓕᒃᑲᓐᓂᕈᓐᓇᕈᑎᒥᒃ 

ᓯᕗᓕᖅᑎᐅᓕᒻᒪᒃᓴᖅᑐᒦᑦᑐᑦ. ᐃᓕᓴᕆᒍᒪᑦᑎᐊᖅᐸᒃᑲ ᑖᒃᑯᐊ. 

 

 ᔨᐅᕆᑦ ᒧᐊᕆᓴᓐ 

 ᑲᐃᑎ ᑳᒻᐳᓪ 

 ᐹᓖᑦ ᓇᓵᓐ 

 ᑲᒥᐅᓪ ᑯᐊᓐᓂᐊᐃ 

 ᑳᑐᕆᓐ ᑕᔅᐸᑏ 

 ᓴᕼᐄᑉ ᑯᐊ ᑯᓗᐊᕈ 

 ᔩ ᓴᒥᐅᓪ ᕼᐆ 

 ᓯᓐᑎᐊ ᕼᐆ 

 ᒪᐃᑯ ᓅᓚᓐ 

 ᐅᐃᕆᔮᓐ ᔪᐊᐃᔅ ᐸᑦᓖᓘ 

 ᕌᑦᓂ ᓯᑎᐅ, ᐊᒻᒪ ᑖᓐᓇ 

 ᐊᑏᑦᓯᐊ ᕕᓱᐊᐃ ᓱᐃᕈᐋᓐ 

 

ᑐᙵᓱᖁᑦᑎᐊᖅᐸᒃᑲ ᑖᒃᑯᐊ ᒪᒃᑯᑦᑐᑯᓗ, ᐃᓛᒃ ᐃᖅᑲᓇᐃᔭᕋᑎ 12-ᖑᒻᒪᑕ ᓇᓗᓇᖏᑦᑐᖅ ᓯᓚᕐᔪᐊᓕᒫᒥᑦ 

ᐳᓚᕋᕈᓘᔭᖅᓯᒪᓕᕐᒪᑕ ᒫᓐᓇᐅᔪᖅ. ᑯᐸᐃ, ᕗᕋᓱᔅ, ᔫᓇᐃᑎ ᑮᖕᑕᒻ, ᐊᒻᒪ ᐊᒥᐊᓕᑲᐅᑉ ᓄᓇᖁᑎᖓᓐᓄᑦ. ᐊᒻᒪ 

ᑕᕝᕗᖓ ᓄᓇᕗᒻᒧᑦ ᐳᓚᕋᕆᐊᖅᓯᒪᒻᒪᑕ ᑐᑭᓯᒃᑲᓐᓂᕐᓂᐊᕐᓂᖏᓐᓂᒃ ᐃᑉᐱᓂᓪᓚᒃᑖᖅᓯᒪᒻᒪᑕ, 

ᑐᙵᓱᖁᑦᑎᐊᕆᕙᒃᑲ ᑕᕝᕗᖓ ᓄᓇᕗᑦ ᐃᓪᓗᕐᔪᐊᖅᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᓄᓇᕗᒻᒥ ᒪᓕᒐᓕᐅᕐᕕᖓᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᓈᓴᐅᑎᓕᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 793 - 6(2): ᓄᓇᓖᑦ ᐊᒃᑕᑯᖃᕝᕕᒋᓲᖏᑕ ᑲᒪᒋᔭᐅᓂᖏᓐᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ, ᐅᓪᓗᒃᑯᑦ ᓄᓇᕗᒻᒥᐅᑦ, ᑲᑎᒪᔨᐅᖃᑎᒃᑲᓗ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᐅᔪᒧᑦ ᐊᕙᑎᓕᕆᔨᒃᑯᓐᓄᑦ.  

 

ᐅᖃᖅᑎ, ᐊᒥᓱᑲᓪᓚᒻᒪᕇᑦ ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᒥᒃ ᐅᕙᓐᓄᑦ ᐅᖃᖅᓯᒪᒻᒪᑕ ᐱᑕᖃᕆᐊᖃᕐᓂᖓᓂᒃ 

ᐃᒋᑕᒥᓂᑕᒥᓂᐅᔪᓂᒃ ᐊᑐᓕᖅᑭᑲᓐᓂᕋᔅᓴᐅᔪᓂᒃ ᐊᒻᒪ ᓴᓂᓕᕆᓂᕐᒥᑦ ᓄᓇᕘᒥ. 

 

ᐅᖃᖅᑏ, ᐊᕙᑎᓕᕆᔨᒃᑯᑦ ᐅᖃᖃᑦᑕᖅᓯᒪᒻᒪᑕ ᓴᓇᕙᓪᓕᐊᓯᒪᒻᒪᑕᒎᖅ ᓴᓂᓐᓄᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓕᐅᕐᓂᕐᒥᒃ ᓄᓇᕘᒧᑦ.  

 

ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑲ ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᕙᑎᓕᕆᓂᕐᒧᑦ. ᒥᔅᑕ ᖃᕝᕕᒃ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᒃᑯᐊ ᐊᑦᑕᖅᑕᐅᕙᑦᑐᓄᑦ ᐸᕐᓇᐅᑏᑦ ᐃᑲᔪᕐᓂᐊᖅᑐᖅ ᖃᓄᖅ ᑲᒪᒋᔭᐅᕙᓐᓂᖏᓐᓂᒃ ᐊᑦᓯᕖᑦ. 

ᐱᓕᕆᕝᕕᕗᑦ ᐱᓕᕆᖃᑎᑦᑎᓐᓂᒃ ᐊᖅᑮᖃᑎᖃᖅᐸᓪᓕᐊᔪᒍᑦ ᐸᕐᓇᐅᑎᑦᓴᒥᒃ ᓄᓇᕘᓗᒃᑖᒥ. 

 

ᐊᕙᑎᓕᕆᔨᒃᑯᑦ ᑳᓐᑐᕌᒃᑎᑦᓯᓯᒪᓕᖅᐳᑦ ᖃᐅᔨᒪᔨᑕᑦᓴᓂᒃ ᐸᕐᓇᐅᑎᑦᓴᐅᑉ ᒥᒃᓵᓄᑦ ᐊᑦᓯᕖᑦ. ᐊᒻᒪ 

ᓇᓗᓇᐃᕆᕙᓪᓕᐊᓕᖅᐳᑦ  

ᑭᒃᑯᑦ, ᓄᓇᕗᑦ ᒐᕙᒪᒃᑯᑦ ᑲᒪᒋᒍᓐᓇᖅᑕᖏᓐᓂᒃ ᐊᒻᒪᓗ ᐊᖅᑭᕙᓪᓕᐊᓕᕐᓗᒋᑦ ᐊᑦᓯᕖᑦ ᓄᓇᕗᒻᒥ. ᐊᒻᒪ 

ᓇᓗᓇᐃᕆᕙᓪᓕᐊᓕᖅᐳᑦ ᑭᒃᑯᑦ ᓄᓇᕗᑦ ᒐᕙᒪᒃᑯᑦ ᑲᒪᒋᒍᓐᓇᖅᑕᖏᓐᓂᒃ ᐊᒻᒪᓗ ᐋᖅᑭᕙᓪᓕᐊᓕᕐᓗᒋᑦ ᐊᑦᓯᕖᑦ 

ᓄᓇᕗᒻᒥ. 

 

ᑖᓐᓇ ᐊᑐᐃᓐᓇᐅᓕᖅᐸᑦ ᑭᒃᑯᓕᒫᓄᑦ ᐊᑐᐃᓐᓇᐅᓕᒫᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ. ᑕᑯᔪᒥᓇᕐᓇᕐᓂᐊᓕᕐᒥᖕᒪᑦ ᓇᓕᐊᑦ ᓄᓇᓖᑦ 

ᐱᔭᐅᓂᐊᕐᒪᖔᖏᓐᓂᒃ. 

 

(ᑐᓵᔨᑎᒎᓕᖅᑐᖅ) ᑐᑭᓯᐅᒪᕗᖓ ᐊᕙᑎᓕᕆᔨᒃᑯᑦ ᐃᓚᐅᓯᒪᓕᕐᒪᑕ ᐆᑦᑐᖅᓱᑎᒃ ᑖᒃᑯᐊ ᐲᔭᖅᑕᐅᕙᓪᓕᐊᓗᑎᒃ 

ᖃᑦᑕᐅᔭᒥᓃᑦ ᓄᓇᓕᓐᓂ ᓄᓇᕗᒻᒥ. 

 

ᑐᓴᖅᑎᑦᓯᒋᑦ ᒥᓂᔅᑕ ᖃᓄᐃᓕᖓᓕᕐᒪᖔᖅ ᑖᓐᓇ ᐃᖅᑲᓇᐃᔮᔅᓴᖅ ᐊᒻᒪᓗ ᐅᖃᕈᓐᓇᖅᐸᑦ ᐊᔾᔨᐸᓗᐊᓂᒃ 

ᐱᓕᕆᔪᖃᕈᒫᕐᒪᖔᖅ ᐃᒡᓗᓕᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᐊᓄᑦ. ᐅᑭᐅᒃ ᒪᕐᕉᒃ ᐊᓂᒍᖅᐴᒃ ᐊᕐᕌᓂᓘᕝᕙ ᐊᐅᓚᔨᑦᑎᓯᐊᕈᒪ, ᑖᒃᑯᐊ ᐅᖅᓱᐊᓗᖃᐅᑎᒥᓃᑦ 

ᖃᑦᑕᐅᔭᐃᑦ ᓄᓇᓕᓐᓂ ᐱᖓᓱᓂᒃ ᐱᓕᕆᐊᖑᓚᐅᖅᑐᑦ. ᐊᕐᕕᐊᓂ, ᐃᖃᓗᒃᑑᑦᓯᐊᕐᒥ ᐊᒻᒪᓗ ᒥᑦᑎᒪᑕᓕᒻᒥ. 

 

ᑖᓐᓇ ᐆᑦᑐᕈᑎᐅᔪᖅ, ᐊᑕᐅᓯᕐᒥᒃ ᐊᕕᑦᑐᖅᓯᒪᔪᒥᒃ ᐆᑦᑐᕈᒪᓚᐅᖅᑐᑦ. ᐃᓕᓐᓂᐊᕈᑎᒋᐊᕐᓗᑎᒍ ᑕᒪᒃᑯᐊ 

ᐊᑦᓴᑦᑕᐅᕙᒃᑐᑦ ᓇᓗᓇᐃᖅᓯᑦᓯᐊᖁᑉᓗᑕᓗ ᐃᖅᑲᓇᐃᔮᖑᔭᕆᐊᖃᕐᓂᐊᖅᑐᒥᒃ. ᐊᓯᐊᓂᒃ ᓄᓇᕗᒻᒥ 

ᐱᓕᕆᒃᑲᓐᓂᕋᔭᖑᐊᕐᓂᕈᑦᑕ, ᑖᒃᑯᐊ ᐱᖓᓱᑦ ᓄᓇᓖᑦ ᓇᓗᓇᐃᖅᑕᐅᓯᒪᔪᑦ ᑭᓱᑦ ᐱᑕᖃᕐᓂᖓ ᓈᓴᖅᑕᐅᓯᒪᓗᑎᒃ 

ᐃᖃᓗᒃᑑᑦᓯᐊᖅ, ᐊᕐᕕᐊᓂ ᐊᒻᒪ ᐃᖃᓗᒃᑑᑦᓯᐊᕐᒥ.  

 

ᐊᒻᒪ ᖃᑉᓗᓈᓄᑦ ᐊᐅᓪᓚᖅᑎᑕᐅᓯᒪᓕᖅᓱᑎᒃ ᑕᒪᒃᑯᐊ ᐊᑦᑕᖅᑕᐅᔪᒃᓴᑦ. ᐊᒻᒪᓗ ᑕᒪᒃᑯᐊ ᒥᑦᑎᒪᑕᓕᒻᒥ ᐴᖅᑲᐃᕖᑦ 

ᒥᑦᑎᒪᑕᓕᒻᒧᑦ ᐱᓯᒪᓕᖅᓱᑎᒃ. ᑐᓴᑦᓯᐊᑲᓐᓂᕋᓱᓛᖅᐳᖓ ᐆᑦᑐᕈᑕᐅᔪᒧᑦ ᖃᐅᔨᓴᕈᑎᐅᔪᒦᓛᒃ ᒪᓕᒐᓕᐅᕐᕕᒻᒧᑦ. 

ᐊᕙᑎᓕᕆᔨᒃᑯᑎᒍᑦ ᓇᓗᓇᐃᕆᒃᑲᓐᓂᕐᓂᕈᑦᑕ ᑭᑐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ. ᑕᒪᓐᓇ ᓱᒃᑲᓕᒃᑲᓐᓂᕐᔫᒥᓗᓂ ᐊᑲᐅᔪᒥᓇᕐᓂᖅᓴᐅᔪᖅ 

ᐊᕐᕌᒍᑕᒫᑦ ᐊᖏᓪᓕᕙᓪᓕᐊᕌᕐᔪᐃᓐᓇᐅᔭᕐᒪᑕ ᑕᒪᒃᑯᐊ ᓱᕈᓐᓇᖅᑐᐃᑦ ᓄᓇᒧᑦ. 

 

(ᑐᓵᔨᑎᒎᓕᖅᑐᖅ) ᐃᓕᓴᕆᑉᓗᒍ ᑕᒪᒃᑯᐊ ᑲᒪᒋᔭᐅᖃᑦᑕᕆᐊᖃᕐᓂᖏᑦ ᐊᑐᓕᖅᑎᑕᐅᒍᓐᓇᖅᑐᑦ ᓄᓇᓕᓐᓂ. 

ᒥᓂᔅᑕ ᐅᓪᓗᒥ ᑐᓴᖅᑎᑦᓯᒍᓐᓇᖅᐸ ᖃᓄᖅ ᐃᑲᔪᖅᑐᐃᒍᓐᓇᕆᐊᖏᓐᓂᒃ ᓄᓇᓕᓐᓃᑦᑐᓂᒃ? ᑕᒪᒃᑯᓇᖓᑦ 

ᐊᑐᖅᑕᐅᑲᓐᓂᕈᓐᓇᖅᑐᓂᒃ ᑲᒪᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

11 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᓐᓇ ᐊᑐᓕᒃᑲᓐᓂᕈᓐᓇᖅᑐᓂᒃ ᐊᑦᑕᖅᑕᐅᕙᑦᑐᓂᒃ ᓄᓇᕗᒻᒥ ᐱᔭᕆᑐᔫᒻᒪᑦ ᓄᓇᓕᓕᒫᓄᑦ. 

ᑮᓇᐅᔭᖅᑐᕆᐊᖃᓪᓚᕆᒃᑲᔭᕐᒥᒻᒪᑦ ᑖᓐᓇ ᑲᔪᓯᒋᐊᓪᓚᕆᒐᔭᖅᐸᒃ ᓄᓇᕘᒻᒥ. 

 

ᒫᓐᓇᐅᔪᕐᓕ ᐊᕙᑎᓕᕆᔨᒃᑯᑦ ᐱᓇᓱᐊᖃᑎᖃᖅᐸᑦᑐᑦ ᒐᕙᒪᒃᑯᑦ ᑎᒥᖁᑎᖏᓐᓂᑦᑕᐅᖅ ᓱᖅᑯᐃᖅᓯᓇᓱᑦᑐᑕ  

ᐸᕐᓇᐅᑎᐅᔪᓐᓇᕐᓂᐊᖅᑐᓂᒃ ᑕᒪᒃᑯᐊ ᐊᑐᖅᑕᐅᒃᑲᓐᓂᕈᓐᓇᖅᑐᑦ ᑲᒪᒋᔭᐅᖃᖅᑕᖁᑉᓗᒋᑦ ᐱᓕᕆᖃᑎᒋᓗᒋᑦ 

ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᔨᑦᓯᖅᑎᒃᑯᖏᑦ. ᐃᑲᔪᖃᑎᒋᓪᓗᒋᑦ ᖃᓄᖅ ᑲᔪᓯᒋᐊᕈᓐᓇᕋᔭᕐᒪᖔᑦ ᐸᕐᓇᐅᑎᕗᑦ. 

ᐃᓱᒻᒥᕈᑎᑦᓴᐅᖃᐅᕐᒥᔫᒐᓗᐊᖅ ᓇᓗᓇᐃᕇᖅᑕᐅᓯᒪᓪᓗᑎᒃ ᐊᕙᑎᓕᕆᔨᒃᑯᓐᓂᒃ ᑭᓯᐊᓂ ᒫᓐᓇ ᐊᔪᕐᓇᐸᓗᒻᒪᑦ 

ᐱᓕᕆᕝᕕᑎᓐᓄᑦ. 

 

ᑮᓇᐅᔭᓂᒃ ᓇᓂᓯᒋᐊᖏᑦ ᑕᒪᒃᑯᓇᙵᑦ ᐊᑦᑕᖅᑕᐅᕙᑦᑐᓂᒃ ᐊᑐᓕᖅᑎᑕᐅᒍᓐᓇᕐᓂᖏᓐᓄᑦ ᓇᓗᓇᙱᑦᑐᖅ 

ᐊᕐᕌᒍᓂᒃ ᐊᒡᒋᖅᑐᓂᒃ ᑕᒪᓐᓇ ᒐᕙᒪᒃᑯᑦ ᑲᒪᒋᔪᒪᓕᐊᕈᒫᕐᒥᔪᑦ ᐊᕙᑎᕗᑦ ᑕᑯᒥᓇᕐᓂᖅᓴᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓈᓄᑦ, ᐃᒡᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 794 - 6(2): ᐃᒥᐊᓗᐃᑦ ᒪᓕᒐᖅᑎᒍᑦ ᑲᒪᒋᔭᐅᓂᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓛᒃᑯᑦ ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ. ᖁᔭᓐᓇᒦᒃ ᐅᖃᖅᑎᑦᑎᔨ (ᑐᓵᔨᑎᒍᑦ) ᐊᐱᖅᑯᑎᒃᑲ 

ᒥᓂᔅᑕᒧᑦ ᓄᓇᕗᒻᒥ ᐃᒥᐊᓗᒻᒥᒃ ᓱᕐᕋᓇᖅᑐᓂᓗ ᑲᒥᓴᒃᑯᖏᓐᓄᑦ. ᐅᖃᖅᑎᑦᓯᔨ, ᐅᑎᕐᕕᒋᔪᒪᓪᓗᒍ 

ᐊᑕᐅᓯᐅᙱᑦᑐᖅ ᐅᖃᐅᓯᕆᓚᐅᖅᓯᒪᔭᒃᑲ ᐅᑭᐊᒃᓵᖅ ᐃᒃᓯᕙᑎᓪᓗᑕ. 

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐅᖃᐅᓯᖃᔪᒐᒪ ᖁᕕᐊᒋᓂᕋᖅᓱᒍ ᖃᓄᖅᑑᕈᑕᐅᓚᐅᖅᑐᖅ ᐃᓱᒫᓘᑕᐅᔪᓂᒃ 

ᐅᖃᐅᓯᐅᓚᐅᖅᑐᓂᒃ ᒪᐃᔭᒧᑦ, ᕼᐋᒪᓚᖏᓐᓄᓪᓗ ᑲᑎᒪᔨᖏᓐᓄᑦ ᑖᓐᓇ ᐱᐊᑖᕐᕕᒃ ᕙᐃᓂᑖᕐᕕᒃ ᐱᑉᓗᒍ 

ᓄᓇᓕᖓᓐᓂ. ᐅᖃᖅᑎᑦᓯᔨ, ᑕᖅᑭᑦ ᐊᕐᕕᓂᓕᐅᑲᓴᓪᓗᐊᓕᖅᐳᑦ ᑕᐃᒪᙵᓂᑦ ᖃᑦᓯᓂᒃ ᓂᐅᕕᕈᓐᓇᕐᓂᖏᑦ 

ᐃᓚᙵᕆᐊᖅᑕᐅᔪᒥᒪᑕ ᐱᐊᑖᕐᕕᒻᒥ. 

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐊᑦᑐᐃᓂᖃᖅᓯᒪᒻᒪᖔᑦ ᐃᒥᐊᓗᒻᒧᑦ ᐊᒻᒪ ᐱᕋᔭᑉᐸᑦᑐᓄᑦ ᐊᓯᖏᓐᓄᓪᓗ 

ᐊᑲᐃᓪᓕᐅᕈᑎᐅᕙᑦᑐᓄᑦ ᓄᓇᓕᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎᑦᑎᔨ ᑕᐃᒃᑯᐊ ᐊᑐᖅᑕᐅᒋᐊᓕᓵᓚᐅᕐᒪᑕ 

ᐅᑭᐊᒃᓵᖅ ᐃᒥᐊᓕᖕᓂᒃ ᓂᐅᕕᖃᑦᑕᕐᓂᕆᔭᖏᑦ ᓇᑉᐸᓪᓗᐊᖓᓄᑦ ᑭᐱᔭᐅᑎᓪᓗᒋᑦ ᖃᖓᑦᓯᐊᓵᑯᓘᓗᐊᕐᓂᖓᓄᑦ 

ᓇᓗᓇᖅᑐᖅ ᓱᓕ ᖃᓄᖅ ᑕᒪᓐᓇ ᐃᒃᐱᖕᓇᕐᓂᖃᕐᓂᐊᕐᒪᖔᑦ.  

 

ᐅᑭᐅᓗᒃᑖᖅ ᕿᒥᕐᕈᓚᐅᕐᓗᒍ ᐃᖢᐊᕐᓂᖅᓴᐅᓇᔭᕐᓂᖓᓄᑦ ᒫᓐᓇ ᐱᕚᓪᓕᕈᑕᐅᖕᒪᖔᑦ, ᐱᕚᓪᓕᙱᔾᔪᑕᐅᖕᒪᖔᑦ 

ᑕᒪᒃᑯᐊ ᐅᖁᒪᐃᓐᓂᖏᑦ ᖃᐅᔨᓴᓚᐅᕐᓗᒋᑦ ᑭᓯᐊᓂᐅᖕᒪᑦ ᐅᖃᖅᑎᑦᓯᔨ, ᒫᓐᓇᒧᑦ ᓱᓕ ᓇᓗᓇᖅᑐᖅ ᖃᓄᖅ 

ᑕᒪᓐᓇ ᐃᒃᐱᖕᓇᕐᓂᖃᖅᓯᒪᓪᓚᑦᑖᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᑭᖑᓪᓕᕐᒥᒃ ᐅᖃᐅᓯᕆᒐᒃᑯ ᐅᑭᐊᒃᓵᖅ ᐃᒃᓯᕙᑎᓪᓗᑕ ᒥᓂᔅᑕ 

ᐊᐱᕆᔪᒐᒃᑯ ᖃᖓᒃᑯᑦ ᐱᓇᓱᐊᓕᕈᒫᕐᒪᖔᑦ. ᐃᑲᕐᕋᖏᑦ ᐃᓚᙵᕐᔫᒥᖁᓪᓗᒋᑦ ᒪᑐᐃᖓᕙᓐᓂᖓᑕ ᐱᐊᑖᕐᕕᐅᑉ 

ᕙᐃᓂᑖᕐᕕᐅᑉ. ᑕᐃᑉᓱᒪᓂ ᒥᓂᔅᑕ ᐅᖃᔪᒻᒪᑦ ᕿᒥᕐᕈᔭᐅᔭᕆᐊᖃᕋᔭᕐᒪᒡᒎᖅ. 

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐸ ᑖᓐᓇ ᐱᐊᑖᕐᕕᒃ ᕙᐃᓂᑖᕐᕕᒃ ᐃᑲᕐᕋᖏᑦ ᐃᓚᙵᕆᐊᖅᑕᐅᔪᒫᕐᒪᖔᑕ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ ᑲᒥᓴᖓᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᑉᓱᒪ ᐃᒥᐊᓗᒃᑖᕐᕕᐅᑉ ᐃᑲᕐᕋᖏᑦ 

ᓇᐃᒡᓕᒋᐊᕋᓗᐊᕈᑦᑎᒍᑦ ᖃᓄᖅ ᐱᕚᓪᓕᕈᑎᑕᖃᕐᓂᐊᕐᒪᖔᑦ ᑕᒪᑐᒧᖓ ᒫᓐᓇ ᓱᓕ ᓇᓗᓇᖅᑐᖅ ᐊᒻᒪ 

ᓇᐃᒡᓕᒋᐊᕐᓂᐊᕐᒪᖔᑉᑎᒍᑦ ᓱᓕ ᓇᓗᓇᖅᑐᖅ.  

 

ᑕᐃᒃᑯᐊ ᐃᒥᐊᓗᐃᑦ ᓂᐅᕕᖅᑕᐅᖃᑦᑕᖅᑐᑦ ᓇᑉᐸᕈᖅᑕᐅᓯᒪᓕᕐᒪᑕ ᑕᒪᓐᓇ ᖃᓄᖅ ᐃᒃᐱᖕᓇᕐᓂᖃᓚᐅᕐᒪᖔᑦ 

ᖃᐅᔨᓚᐅᕐᓗᑎᒍᑦ. ᐱᕚᓪᓕᕈᑕᐅᒃᐸᑦ, ᐱᕚᓪᓕᕈᑕᐅᙱᒻᒪᖔᓪᓗ ᖃᐅᔨᑦᓯᐊᓚᐅᕐᓗᑎᒍᑦ ᑕᐃᒃᑯᐊ ᐃᑲᕐᕋᖏᑦ 

ᓇᐃᒡᓕᒋᐊᕐᓂᖏᓐᓄᑦ ᖃᓄᖅ ᐃᒃᐱᖕᓇᕐᓂᖃᕐᒪᖔᑦ ᖃᐅᔨᒋᐊᓕᓵᕋᔭᕋᑦᑕ.  

 

ᐊᑕᐅᑦᑎᒃᑯᓗᒃᑖᖅ ᑖᒃᑯᐊ ᐱᓕᕆᐊᕆᓇᓱᒃᑲᓗᐊᕈᑦᑎᒍᑦ ᓇᓗᓇᕐᓂᐊᕐᒪᑕ ᓱᓇ ᐱᔾᔪᑕᑉᓗᓂ 

ᐋᖅᑭᒃᐹᓪᓕᕈᑕᐅᖕᒪᖔᑦ ᐅᕝᕙᓘᓐᓃᑦ ᓱᕈᖅᐹᓪᓕᕈᑕᐅᖕᒪᖔᑦ. ᒫᓐᓇᒧᑦ ᑎᑭᖦᖢᒋᑦ ᑖᒃᑯᐊ ᐃᑲᕐᕋᖏᑦ 

ᓇᐃᒡᓕᒋᐊᖅᑕᐅᓯᒪᓂᐊᕐᒪᖔᑕ ᐱᒋᐊᙱᑕᕗᑦ ᓱᓕ. ᑐᑭᓯᓚᐅᖅᑳᖅᑎᓐᓇᑕ ᓂᐅᕕᐊᒃᓴᐅᖃᑦᑕᖅᑐᑦ 

ᐊᒥᓲᔪᓐᓃᖅᐹᓪᓕᕐᓂᖏᑦ ᖃᓄᖅ ᐃᒃᐱᖕᓇᕐᓂᖃᕐᒪᖔᑦ ᑖᓐᓇ ᖃᐅᔨᓚᐅᕐᓗᑎᒍᑦ ᑭᓯᐊᓂ ᑕᐃᑯᖓ ᐱᖃᑖᓄᑦ 

ᐊᑉᓗᕆᐊᕋᔭᖅᑐᒍᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ, ᑭᖑᓪᓕᖅᐹᕆᓗᒍ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐋᖅᑭᒋᐊᕈᑎᐅᔪᔪᑦ 

ᐱᐊᒥᒃ ᕙᐃᓂᑖᕐᕕᒻᒧᑦ ᒪᓕᒐᕈᓰᑦ ᐊᓪᓚᑕᐅᓚᐅᖅᓯᒪᕗᑦ ᓯᑎᐱᕆ 2023 ᓄᓇᕗᑦ ᒐᔭᑦ ᐃᖅᑯᓪᓕᖃᓯᐅᑎᓪᓗᑎᒃ. 

ᑲᒪᓚᐅᖅᓯᒪᕗᖓ ᐅᖃᐅᓯᐅᖃᔪᒻᒪᑦ ᐱᐊᒥᒃ ᕙᐃᓂᑖᕐᕕᒻᒥᒃ ᒪᓕᒐᕐᓂᒃ ᐅᖃᐅᓯᐅᑎᓪᓗᒍ ᐃᖃᓗᒃᑑᑦᓯᐊᖅ. 

 

ᒥᓂᔅᑕ ᐅᖃᕈᓐᓇᖅᐸ ᑲᔪᓯᓇᔭᖅᐸᑦ ᐅᕝᕙᓗ ᓄᑖᖅ ᐱᐊᑖᕐᕕᒃ ᕙᐃᓂᑖᕐᕕᒃ ᒪᑐᐃᓐᓇᔭᕐᒪᖔᑦ ᑕᐃᑲᓂ ᓄᓇᓕᒻᒥ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ ᑲᒥᓴᖓᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔨ, ᐃᓕᑦᓯᕙᓪᓕᐊᖏᓐᓇᕐᒪᑕ ᑖᒃᑯᐊ 

ᐃᒥᐊᓗᓕᕆᔨᒃᑯᑦ ᖃᓄᖅ ᐋᖅᑭᐅᒪᒃᑲᓐᓂᕆᐊᖃᕐᓂᖏᓐᓂᒃ ᑕᒪᒃᑯᓂᖓ ᐃᒥᐊᓗᒃᑖᕐᕕᖕᓂᒃ ᐅᒃᑯᐃᖅᓯᓂᕐᒥᒃ. 

ᑕᐃᒃᑯᐊ ᐃᖃᓗᒃᑑᑦᓯᐊᕐᒥᐅᑕᐃᑦ 80% ᐅᖓᑖᓄᑦ ᐱᔫᒥᓱᒃᑐᓂᒃ ᓂᕈᐊᓚᐅᕋᓗᐊᖅᑎᓪᓗᒋᑦ ᐃᒥᐊᓗᒃᑖᕐᕕᖕᒥᒃ 

ᐅᒃᑯᐃᖅᓯᖁᔨᑉᓗᑎᒃ. 

 

ᐅᒃᑯᐃᖅᓯᑐᐃᓐᓇᕐᓂᖅᑕᐅᖅ ᐊᔪᕐᓇᓲᖑᖕᒪᑦ ᐅᖃᖅᑎᑦᓯᔨ, ᑕᐃᒃᑯᐊ ᐃᓗᓕᒃᓴᖏᑦ ᓂᐅᕕᖅᑕᐅᔪᒃᓴᐃᑦᑕᐅᖅ 

ᑕᐃᑯᙵᕆᐊᖃᖅᖢᑎᒃ ᐃᓂᒃᓴᓕᐅᖅᑕᐅᔭᕆᐊᖃᖅᖢᓂ, ᐃᖅᑲᓇᐃᔭᖅᑏᓪᓗ ᑕᒪᒃᑯᐊᓗᒃᑖᑦ 

ᐃᓂᓪᓚᒃᑕᐅᔭᕆᐊᖃᕐᓂᖓᓄᑦ ᑕᒡᕙᓂ ᐅᑭᐅᕆᔭᑉᑎᓐᓂ ᒫᓐᓇ ᐅᒃᑯᐃᕐᓂᐊᕐᓂᖓᓂᒃ ᓂᕆᐅᙱᑦᑐᖓ ᑭᓯᐊᓂ 

ᐱᓕᕆᐊᖑᔪᖅ ᓱᓕ ᑖᒃᑯᓄᖓ, ᑕᒪᒃᑯᓄᖓ ᐃᓂᓪᓚᒃᓴᐃᕙᒃᑐᓄᑦ ᐅᖃᖅᑎᑦᓯᔨ, ᖁᔭᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕌᔅᑐ. 

ᐊᐱᖅᑯᑦ 795 - 6(2): ᒐᕙᒪᑐᖃᒃᑯᑦ - ᐅᑭᐅᖅᑕᖅᑑᑉ ᐊᒡᒍᖅᓯᒪᔭᖏᓐᓄᑦ ᐊᒃᑐᐊᖃᑎᒌᖕᓂᖏᑕᓗ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐊᐱᖅᑯᑎᒃᑲ ᓯᕗᓕᖅᑎᒧᑦ ᐅᖃᐅᓯᕆᓵᓚᐅᖅᑕᖓᓂᒃ ᐃᒡᓗᒥ. 

ᑖᒃᑯᐊ ᐱᓇᓱᐊᖃᑎᖃᖅᐸᓐᓂᖏᓐᓂᒃ ᒐᕙᒪᑐᖃᒃᑯᓐᓂᒃ.  

 

ᐅᖃᖅᑎᑦᓯᔨ, ᓯᕗᓕᖅᑎ ᐅᖃᓚᐅᕐᒪᑦ ᐊᒥᓱᓂᒃ ᐅᖃᐅᓯᖃᖅᓱᓂ ᑕᐃᒫᒃ ᑭᐅᖁᒍᒃᑯ ᕿᓄᐃᓵᕐᓂᐊᖅᐳᖅ. 

ᖁᕕᐊᓱᑦᑐᔅᓴᐅᕗᖅ ᑲᓇᑕᐅᑉ ᐱᐅᓯᕆᕙᑦᑕᖓᓂᒃ ᑲᑎᒪᕕᔾᔪᐊᖓᑕ ᖁᕕᐊᓱᓪᓚᕆᓚᐅᕋᒪ ᑖᓐᓇ ᒪᓕᒐᓕᐅᖅᑎᕗᑦ, 

ᒪᓕᒐᓕᐅᖅᑎᕐᔪᐊᕗᑦ ᑕᒫᓃᖃᑕᐅᕋᑖᓚᐅᖅᓯᒪᒻᒪᑦ ᓄᓇᕗᒻᒥ ᑲᓇᑕᐅᑉ ᓯᓚᑖᓂ ᐃᓯᖅᐸᓪᓕᐊᕙᑦᑐᑦ ᐱᓪᓗᒋᑦ. 

ᑖᓐᓇ ᒪᓕᒐᓕᐅᖅᑎᕐᔪᐊᖁᑎᕗᑦ ᓯᕗᓕᖅᑎᒥᒃ ᐅᖃᐅᓯᖃᓚᕐᒪᑦ ᐃᓪᓗᑭᑦᓴᕐᓂᖅ ᑖᓐᓇ ᑐᓗᖅᓯᒪᐅᑎᐅᓂᖅᐹᖑᔪᖅ 

ᓄᓇᕗᒻᒥ. 

 

ᓯᕗᓕᖅᑎᐅᔪᖅ ᐅᓪᓗᒥ ᐅᖃᐅᑎᒍᓐᓇᖅᐱᑎᒍᑦ ᑖᓐᓇ ᐅᖃᐅᓯᕆᓚᐅᕐᒪᖔᒍ ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ 

ᐃᖃᓗᓕᐊᖅᓯᒪᑎᓪᓗᒍ ᖃᖓᒃᑯᓘᓐᓃᑦ.  

 

ᐅᖃᐅᓯᖃᕈᓐᓇᖅᐸᓗ ᖃᓄᖅ ᑭᐅᓂᖃᓚᐅᖅᓯᒪᒻᒪᖔᑦ ᑲᓇᑲᐅᑉ ᐊᖓᔪᖅᑳᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᐊᑲᐅᓈᕈᔾᔭᐅᖏᓐᓇᓲᖑᒐᑦᑕ ᐅᖃᖃᑎᖃᑦᓴᐃᓐᓇᕈᓐᓇᖅᓱᑕ ᑲᓇᑕᐅᑉ ᐊᖓᔪᖅᑳᖓᓂᒃ ᐱᓗᐊᖅᑐᒥᒃ 

ᐊᒥᓱᓂᒃ ᐱᔭᑦᓴᖃᒻᒪᕆᑦᑎᓪᓗᑕ ᐱᓕᕆᖃᑎᒌᑉᐸᓪᓕᐊᓯᒪᓂᕗᑦ ᐅᖃᖃᑎᖃᕐᓂᕗᑦ, ᐅᖃᐅᓯᖃᔾᔭᙱᑦᑐᒍᑦ 

ᑲᓇᑕᐅᑉ ᓯᓚᑖᓂ ᐃᓯᖅᐸᑦᑐᓄᑦ.  

 

ᐊᑎᓕᐅᖅᑕᐅᓚᕐᓂᖓ ᓇᒻᒥᓂᖅᓱᖅᐸᓪᓕᐊᓂᕗᑦ ᑕᐅᑐᓪᓗᐊᑕᓚᐅᕋᑦᑎᒍᑦ ᐊᒻᒪ 

ᐱᕈᖅᐸᓪᓕᐊᕈᑎᒌᓐᓇᓚᖓᓪᓗᑎᒍᑦ ᐃᓪᓗᓕᕆᓂᕐᓗ ᐅᖃᐅᓯᕆᕙᓚᐅᕐᒥᔭᕗᑦ ᑐᙵᕕᒋᓪᓚᕆᓚᖓᒐᑦᑎᒍᑦ 

ᐱᓕᕆᐊᒃᓴᑎᓐᓂᒃ. ᑖᓐᓇᓕ ᑲᓇᑕᐅᑉ ᓯᓚᑖᓂ ᐃᓯᖅᐸᑦᑐᓄᑦ ᐅᖃᐅᓯᕆᓪᓗᐊᓪᓚᕆᓚᐅᙱᑕᕗᑦ. 

ᐅᖃᖃᑎᖃᓵᖅᑎᓪᓗᖓ ᑕᒪᐅᙵᖅᓯᒪᑎᓪᓗᖓ ᑲᓇᑕᐅᑉ ᐊᖓᔪᖅᑳᖓ ᓄᓇᕗᒻᒧᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᑐᑭᓯᓇᑦᓯᐊᖅᐳᖅ.  

 

ᐅᖃᖅᑎ, ᓄᓇᕗᒻᒥᐅᓪᓗ ᐊᖏᕈᑎᖏᑦ ᐱᔾᔪᑎᒋᓪᓗᒋᑦ ᑎᒃᑯᐊᖅᓯᓂᖅ; ᑯᐸᐃᒃᖑᙱᓐᓇᑦᑕ, 

ᐊᓐᑎᐊᕆᐆᖑᙱᓐᓇᑦᑕᓗ, ᐃᖅᑲᖅᑐᐃᕖᑦ ᐊᓯᖏᓪᓗ ᑕᒪᔾᔭᐅᖕᒥᖕᒪᑕ. ᑲᒥᓯᓇᐅᑉ ᑐᖏᓕᖓᓂᒃ ᐱᑕᖃᙱᓐᓇᑦᑕ, 

ᐃᑦᑐᐃᑦ ᑲᑎᒪᔨᖏᓐᓂᒃ ᐱᑕᖃᙱᒻᒪᑦ ᐊᒻᒪᓗ ᒫᓐᓇ ᐃᖅᑲᖅᑐᐃᕖᑦ ᐊᖓᔪᖅᑳᖓᓐᓂᒃ ᐱᑕᖃᙱᖦᖢᑕ. ᑕᒪᒃᑯᐊ 

ᐊᑑᑎᖃᕐᔪᐊᖅᑎᓪᓗᒋᑦ ᐊᑯᓂᐊᓗᒃ ᐃᓐᓄᒃᑕᐅᙱᑦᑑᔪᓐᓇᙱᒻᒪᑕ.  

 

ᓯᕗᓕᖅᑎᐅᖅᑲᐃ ᓇᓗᓇᐃᖅᓯᔪᓐᓇᖅᐸ ᑕᒪᓪᓇ ᐅᖃᐅᓯᕆᓚᐅᕐᒪᖔᒍᑦ ᑲᓇᑕᐅᑉ ᐊᖓᔪᖅᑳᖓᓄᑦ ᐊᒻᒪᓗ ᖃᓄᖅ 

ᑭᐅᔭᐅᓚᐅᕐᒪᖔᑦ. ᖁᔭᓐᓇᒦᒃ ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃᑲᓐᓂᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. ᐄ, ᑕᐃᓐᓇ ᑲᓇᑕᐅᑉ ᐊᖓᔪᖅᑳᖓ ᐅᖃᓪᓚᖃᑎᒋᓪᓗᒍ 

ᐃᓐᓄᒃᑕᐅᑲᐅᑎᒋᔭᕆᐊᓖᑦ−ᓚᕝᕕᒋᓚᐅᖅᓯᒪᔭᕋ.  

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᓯᐊᕐᓇᖓ ᑖᓐᓇ ᓂᓪᓕᐅᑎᒋᓯᒪᔭᕋ ᑲᒥᓯᓇᐅᑉ ᑐᖏᓕᐊᓂᒃ ᐱᑕᖃᙱᒻᒪᑦ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ 

ᒫᓐᓇᒎᖅ ᑕᒪᓐᓇ ᑲᒪᒋᔭᐅᔪᖅ, ᑎᒃᑯᐊᖅᓯᔪᓐᓇᖅᓯᓂᐊᕋᒥᒃ ᐊᒻᒪᓗ ᖃᐅᔨᒪᑦᑎᐊᖅᖢᖓ ᐊᒻᒪᓗ ᕿᓚᒻᒥᐅᔪᒥᒃ 

ᐃᓐᓄᒃᑕᐅᔭᕆᐊᖃᕐᓂᐊᕐᒪᖔᑦ ᐃᑦᑐᐃᑦ ᑲᑎᒪᔨᖏᓐᓂ ᐃᒃᓯᕚᖃᑕᐅᓂᐊᖅᑐᖅ. 

 

ᐊᑕᐅᓯᑐᐊᑯᓗᖕᒥᒃ ᐃᒃᓯᕙᐅᑕᖃᖅᖢᓂ ᓄᖅᑲᖅᑐᖃᖅᑎᓪᓗᒍ ᐃᓄᖃᕈᓐᓃᓲᖑᖕᒪᑦ ᐊᒻᒪᓗ ᐱᖁᔭᕐᔪᐊᖅ ᑖᓐᓇ 

ᐋᖅᑭᒋᐊᖅᑕᐅᔪᒥᓇᖅᑐᖅ ᐱᔭᕐᓂᕐᓂᖅᓴᐅᓕᖁᓪᓗᒍ ᐊᒻᒪᓗ ᑲᓇᑕᐅᑉ ᐊᖓᔪᖅᑳᖓᓄᑦ ᓇᓗᓇᐃᖅᓯᓚᐅᖅᖢᖓ 

ᐃᓐᓄᒃᑕᐅᑲᐅᑎᒋᔭᕆᐊᓕᒃ. ᐊᒻᒪ ᑲᑎᒪᔨᕋᓛᑯᓗᒃᑕᖃᓕᖅᑐᕉᖅ ᕿᒥᕐᕈᓇᒃᑎᐅᓂᐊᖅᑐᓂᒃ ᐊᑎᕐᓂᒃ ᐱᔪᒪᔪᓪᓗ 

ᑕᐃᒃᑯᐊ ᐆᒃᑐᖃᑦᑕᖁᔭᐅᓪᓗᑎᒃ. ᓄᓇᕗᒻᒥᐅᓂᒃ ᑭᒡᒐᖅᑐᕐᓗᑎᒃ ᐃᑦᑐᐃᑦ ᑲᑎᒪᔨᖏᓐᓂᒃ 

ᐃᒃᓯᕚᖃᑕᐅᔪᓐᓇᕐᓂᐊᕐᒪᑕ.  

 

ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᖃᐅᓯᕆᓚᐅᕐᒥᔭᖓ ᐃᖅᑲᖅᑐᐃᕕᖕᒥ ᒪᓕᒐᕐᓂᐊᖅᑏᑦ ᐊᖓᔪᖅᑳᖓᑦ, ᐄ, 

ᐃᖅᑲᓇᐃᔭᖃᑎᒋᑦᑎᐊᖅᑕᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑕᐃᔅᓱᒪ ᒪᓕᒐᕐᓂᐊᖅᑎᐅᑉ ᐊᖓᔪᖅᑳᖓᑕ ᐃᓂᖓ 

ᐃᓐᓄᒃᑕᐅᓴᕋᐃᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ ᐊᒻᒪᓗ ᓂᕆᐅᒃᐳᖓ ᖃᓄᖅ ᐃᓱᒪᓕᐅᕈᑕᐅᓂᐊᕐᒪᖔᖓ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᕈᒫᕐᓂᐊᖅᑐᖁᑎᖏᑦ ᑕᖅᑭᐅᓂᐊᖅᑐᒥ ᓴᖅᑭᑕᐅᓂᐊᕐᒪᑕ.  

 

ᓇᓗᓇᐃᖅᓯᕕᐅᔪᓐᓇᖅᐱᑕ ᑕᐃᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓇᑲᑎᖅᑕᐅᔾᔮᙱᒻᒪᖔᖓ ᐃᓄᖕᓄᑦ ᑐᕌᖓᔪᑦ 

ᓄᓇᖃᖅᑳᖅᓯᒪᔪᓄᓪᓗ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒧᑦ ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐅᕙᖓᑦᑕᐅᖅ ᖁᕕᐊᓱᓚᐅᕐᒥᔪᖓ ᒥᔅ 

ᕕᕇᓚᓐ ᓇᓗᓇᐃᖅᓯᓵᓚᐅᖅᓯᒪᖕᒪᑦ ᑕᒪᑐᒧᒪᓂ ᐄᐳᓪ ᐱᒋᐊᓕᓵᖅᐸᑦ ᐊᑐᕈᒫᕐᓂᐊᖅᑐᒡᒎᑦ ᑲᓇᑕᐅᑉ 

ᒐᕙᒃᑯᖏᓐᓂᒃ ᓇᓗᓇᐃᔭᖅᑕᐅᓂᐊᕐᒪᑕ. ᓈᓚᑦᑎᐊᓛᖅᑐᒍᑦ ᑕᐃᓐᓇ ᑎᑭᑉᐸᑦ ᐊᒻᒪᓗ 

ᐊᔭᐅᖅᑐᐃᖏᓐᓇᖃᑦᑕᖅᑐᒍᑦ ᑕᐃᒃᑯᐊ ᐃᖅᑲᓇᐃᔮᕆᔭᕆᐊᖃᖅᑕᑦᑕ ᒥᒃᓵᓄᑦ.  

 

ᑲᑎᖃᑎᒌᖕᓂᒃᑯᑦ ᐱᕚᓪᓕᖅᓯᒪᔪᒻᒪᔪᓪᓚᕆᐊᓘᓯᒪᔪᒍᑦ. ᒥᔅ ᕼᐋᓚᓐ ᑕᕝᕙᓃᓚᐅᖅᓯᒪᓪᓗᓂ ᐊᒻᒪᓗ ᒪᕐᕉᖕᓂᒃ 

ᐊᖏᕈᑏᖕᓂᒃ ᐊᑎᓕᐅᕆᓚᐅᖅᓯᒪᓪᓗᑎᒃ ᓴᙱᓂᕐᓂᒃ ᑎᒍᓯᕙᓪᓕᐊᓂᕐᒧᑦ. ᐄ, ᑕᒪᒃᑯᐊ ᐱᕐᔪᐊᑦ ᐱᕙᓪᓕᐊᔪᑦ 

ᐊᒻᒪᓗ ᐊᒃᓱᕉᑎᖃᐃᓐᓇᕐᓂᐊᖅᑐᒍᑦ ᑮᓇᐅᔭᖅᑖᒃᑲᓐᓂᕈᒪᓂᕐᒥᒃ ᓲᕐᓗ ᒪᑯᐊ ᐱᖁᑎᕐᔪᐊᓄᑦ ᐊᑐᖅᑐᒃᓴᓂᒃ.  

 

ᐊᒻᒪᓗ ᒥᓂᔅᑕ ᐊᑐᓂ ᐋᖅᑭᒃᓱᐃᕙᓪᓕᐊᓂᕐᒥᒃ ᐅᖃᐅᓯᖃᐃᓐᓇᐅᔭᕐᒪᑕ ᐊᒻᒪᓗ ᐱᖁᑎᕐᔪᐊᓂᒃ 

ᓴᖅᑭᑦᑎᕙᓪᓕᐊᓂᖅ ᓄᓇᕗᓕᒫᒥ. ᐊᔭᐅᖅᑐᐃᖏᓐᓇᕐᓂᐊᖅᑐᖓ ᖃᓄᖅᑑᕈᑎᒃᓴᓂᒡᓗ ᓴᒡᕙᐃᖃᑦᑕᕈᒪᓂᐊᖅᖢᖓ 

ᐊᒻᒪ ᓯᕗᓂᒃᓴᑦᑎᓐᓂ ᐊᑐᕈᒫᕐᓂᐊᖅᑐᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᙶᖅᑐᑦ ᓇᓗᓇᐃᔭᖅᑕᐅᓕᖅᐸᑕ 

ᑐᓴᕈᒥᓈᓗᒃ ᑭᓱᑦ ᐱᒋᐊᖅᑎᑕᐅᓂᐊᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 796 - 6(2): ᐸᐃᑉᐹᒃᑯᑦ ᐃᓕᓴᕆᔭᐅᓂᖏᑦ ᐃᓕᓴᕐᕕᐅᓲᑦ ᑎᒥᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑭᐊᒃᓵᖑᓚᐅᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᑖᓐᓇ 

ᓇᓗᓇᐃᖅᓯᖃᑦᑕᓚᐅᖅᓯᒪᖕᒪᑦ. ᑕᖅᑭᐅᓚᐅᖅᑐᓂᒃ ᑎᑎᖅᑲᖅᑖᓚᐅᕋᒪ ᒥᓂᔅᑕᒥᒃ ᖃᓄᐃᓕᕙᓪᓕᐊᓕᕋᓗᐊᕐᒪᖔᑦ 

ᑐᑭᓯᓇᓱᖕᓂᖃᖅᑎᓪᓗᑕ ᖃᓄᐃᑦᑐᓂᒃ ᒪᓕᒐᓂᒃ ᐱᑕᖃᕆᐊᖃᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑎᓕᐅᕐᕕᖓᑦ 

ᑖᒃᓰᔭᐅᑎᑎᒍᑦ ᑮᓇᐅᔭᖅᑖᖃᑦᑕᕈᓐᓇᕐᓂᐊᕐᒪᑕ ᑖᒃᑯᑎᒎᓇᖅ. ᖁᔭᓐᓇᒦᒃ ᐅᖃᖅᑎ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ. 

ᑕᓯᓗᖕᒧᑦ ᑖᓐᓇ ᓇᓗᓇᐃᓚᐅᕐᒪᒍ ᐊᒻᒪᓗ ᐊᑭᓕᖅᓲᑎᒋᔭᐅᖃᑦᑕᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᖕᒧᑦ.  

 

ᑕᐃᒃᑯᑎᒎᓇᖅ ᓄᐊᑕᐅᖃᑦᑕᖅᑐᓄᑦ ᓄᖅᑲᕈᒪᓯᐊᒃᓴᓄᑦ ᐃᓕᓯᖃᑦᑕᕈᓐᓇᙱᒻᒪᑕ. ᑕᐃᒪᐃᓕᐅᓲᖑᔪᑦ 

ᖁᕝᕙᓯᖕᓂᖅᓴᒧᑦ ᐃᓕᓐᓂᐊᕆᐊᓕᕈᑎᒃ ᐊᑐᓛᖅᑐᓂᒃ ᓯᓚᑦᑐᖅᓴᕐᕕᓕᐊᕈᑎᒃ, ᓯᓚᑦᑐᖅᓴᕐᕕᒡᔪᐊᕐᒧᑦ 

ᓴᓇᔨᙳᕆᐅᖅᓴᕐᓂᕐᒧᓪᓘᓐᓃᑦ ᐃᓕᓐᓂᐊᕆᐊᕈᑎᒃ. ᑖᒃᑯᐊ ᐊᑐᖅᑕᐅᔪᓐᓇᕐᒪᑕ. ᒫᓐᓇ ᑕᐃᒪ 

ᐃᖅᑲᓇᐃᔭᖃᑎᒌᒃᑐᒍᑦ ᐃᓕᓐᓂᐊᕐᓇᐅᓕᖅᑐᒥᒃ, ᐃᓕᓐᓂᐊᕐᓇᕐᒥᒃ ᐊᒡᒋᖅᑐᒥᒃ 

ᓄᐊᑦᑎᕙᓪᓕᐊᖃᑦᑕᕈᓐᓇᖅᓯᓂᐊᕐᒪᑕ ᑮᓇᐅᔭᓂᒃ.  

 

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᓇᓗᓇᐃᖅᑕᐅᓇᓱᒃᐸᓪᓕᐊᔪᑦ ᓯᓚᑦᑐᖅᓴᕐᕖᑦ ᓇᓗᓇᐃᖅᑕᐅᓯᒪᔪᓄᑦ. 

ᑕᐃᒪᐃᑦᑐᙳᐊᖅᐸᓪᓕᐊᒐᑦᑕ ᐊᒻᒪᓗ ᓇᓗᓇᐃᒃᑯᑎᖅᑕᐅᒍᑦᑕ ᓄᐊᑕᐅᓯᒪᔪᓂᒃ ᓄᐊᑦᑎᕙᓪᓕᐊᔪᓐᓇᖅᓯᓂᐊᖅᑐᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑐᒃᓴᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑭᓯᐊᓂ ᐅᓇ ᕿᓂᕋᒪ ᖃᓄᐃᑦᑐᓂᒃ ᒪᓕᒐᓂᒃ 

ᒪᓕᒋᐊᖃᖅᐸᑦ ᓇᓗᓇᐃᒃᑯᑎᖅᑖᕐᓂᐊᕈᑎᒃ.  

 

ᐃᒪᐃᓕᓇᓱᒃᑐᖓ, ᐊᑯᓂᕈᓗᒃ ᐅᓇ ᓯᓚᑦᑐᖅᓴᕐᕕᒃᑯᑦ ᓴᖅᑭᓚᐅᕐᒪᑕ ᐊᒻᒪᓗ ᐅᑭᐊᒃᓵᖅ 

ᑐᑭᓯᑕᐃᓐᓇᓚᐅᖅᓯᒪᓪᓗᖓ ᓄᐊᑦᑎᔾᔪᑎᓂᒎᖅ ᑮᓇᐅᔭᓂᒃ ᐱᑕᖃᙱᒻᒪᑦ. 

 

ᐃᓗᓕᖃᐅᑯᓘᔭᖅᑐᓂᒃ ᑐᓴᖅᑎᑕᐅᔪᒪᔪᖓ ᖃᓄᐃᑦᑐᓂᒃ ᒪᓕᒐᓂᒃ ᐊᑐᕆᐊᖃᖅᐸᑦ ᓯᓚᑦᑐᖅᓴᕐᕕᒃᑯᑦ 

ᓄᐊᑦᑎᔪᓐᓇᖅᓯᓂᐊᕈᑎᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᐃᓗᓕᑯᓘᔭᖏᑦ ᒫᓐᓇ 

ᐱᓯᒪᙱᓐᓇᒃᑭᑦ ᖃᐅᔨᒋᐊᓚᐅᕐᓗᒍ ᑐᓴᖅᑎᓛᖅᐸᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᖃᐅᔨᒋᐊᓚᐅᕐᓗᓂᐅᒃ ᑐᓴᖅᑎᑦᑎᓛᖅᐳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 797 - 6(2): ᐋᓐᓂᐊᖅᑕᓕᓕᕆᔨᒃᑯᓐᓄᑦ ᖃᖓᑦᑕᐅᓯᕆᔭᐅᔾᔪᓯᕆᓲᖏᓐᓄᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐅᑉᓛᖅ ᒥᓂᔅᑕ ᐋᓐᓂᐊᖅᑕᐃᓕᓕᕆᓂᕐᒧᑦ ᐊᐱᖅᓱᕈᒪᕙᕋ. ᑐᓴᕐᓇᕐᔫᒥᑦᑕᕐᒪᑦ ᓱᓕ 

ᑕᐃᒃᑯᐊ ᐅᐃᓂᐸᐃᒡᒧᑦ ᐋᓐᓂᕐᕕᓕᐊᕐᓂᐊᖅᑐᑦ ᐅᐃᓂᐸᐃᒡᒨᓕᑦᑐᐊᕐᒪᑕ ᒥᑦᑕᕐᕕᖕᒥ ᐅᑕᖅᑭᓕᕌᖓᑕ 

ᖃᐅᔨᓕᓵᓱᕐᒪᑕ ᐊᑎᖏᑦ ᐊᑕᙱᒻᒪᑦ.  

 

ᑕᐃᒃᑯᐊ ᐊᐅᔭᖅᓴᐅᑎᒥᒃ ᐊᑐᖅᖢᓂ ᐊᐃᑦᑎᓱᖅᑐᖅ ᒥᑦᑕᕐᕕᖕᒥ ᐊᓕᓚᔪᖕᒥᒃ ᓇᒃᓴᓱᕐᒪᑦ ᑭᑐᓂᒃ 

ᐊᐃᒃᖠᕆᐊᖃᕐᒪᖔᑦ ᑭᓯᐊᓂ ᑐᓴᕐᓇᕐᔫᒥᑦᑕᕐᒪᑦ ᓱᓕ ᐃᓚᖏᓐᖒᖅ ᐊᑎᖏᑦ ᐊᑕᙱᒻᒪᑕ, ᑕᐃᑲᓂ ᒥᑦᑕᕐᕕᖕᒥ 

ᐅᑕᖅᑭᖃᑦᑖᖅᓯᓐᓇᓕᓱᕐᒪᑕ ᐃᑭᑎᑕᐅᓂᖅ ᐊᔪᕐᒪᑕ, ᖃᓄᖅ ᑕᒪᓐᓇ ᐱᓕᕆᐊᕆᔭᐅᓕᖅᐸ ᑎᐊ’ᓇ 

ᑐᓴᕐᓇᕈᐊᕐᓇᙱᑦᑐᑦᑑᒐᓗᐊᕐᒪᑦ ᐃᓚᖏᑦ ᖃᒪᓂᑦᑐᐊᕐᒥᐅᑦ ᐅᑕᖅᑭᖃᑦᑖᕐᓂᐊᓕᓱᕐᒪᑕ ᒥᑦᑕᕐᕕᖕᒥ ᖃᓄᖅ ᑖᓐᓇ 

ᐋᖅᑭᒐᐅᓂᓗᒃᐸ? ᒪ’ᓇ ᐅᖃᖅᑎᑦᓯᔨ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᖢᒍ ᑲᑎᒪᔨᐅᖃᑎᒐ ᐊᐱᖅᓱᕐᒪᑦ ᑕᒪᑦᓱᒪ ᒥᒃᓵᓄᑦ. ᑕᐃᒻᓇ 

ᐅᐃᓂᐸᐃᒡᒥ ᐃᒡᓗᐊᓗᒋᔭᐅᔪᖅ ᓄᑖᖅ ᐅᖂᑕᕐᒥᒃ ᐊᑎᖃᖅᑎᑕᐅᓯᒪᓕᕐᒪᑦ ᐃᒡᓗᐊᓘᓚᒎᒍᓐᓃᖅᑰᖅᑐᖅ ᐃᓐᓇ, 

ᑕᐃᒻᓇ ᐅᖂᑕᖅ ᐅᒃᑯᐃᓚᐅᖅᑎᓪᓗᒍ ᐊᒃᑑᐸ 2023ᒥ ᐊᕐᕌᓂ.  

 

ᖃᐅᔨᒪᔪᖓ ᑕᐃᑉᑯᐊ ᐊᐅᓚᑦᓯᔨᐅᔪᑦ ᐅᖂᑕᕐᒥᒃ ᖃᓄᖅ ᐋᖅᑭᒋᐊᕈᑎᒃᓴᓂᒃ ᓱᓕ ᐱᓕᕆᐊᖃᕐᒪᑕ. ᐅᕙᒍᓪᓗ 

ᓇᖕᒥᓂᖅ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐊᑐᓕᖅᐸᓪᓕᐊᓂᕐᒥᒃ ᐊᑐᖅᓯᒪᒐᑦᑕ ᖃᕆᑕᐅᔭᒃᑯᑦ ᐋᖅᑭᒍᒪᔾᔪᑕᐅᔪᒥᒃ 

ᐊᑎᖃᖅᖢᓂ ᓅᒫᑕᔅ (Nomadas), ᐱᓕᕆᔨᒋᔭᕗᑦ ᐊᑐᖅᑕᖅᑐᑦ ᑕᒪᑦᑐᒥᖓ ᐊᒻᒪᓗᑦᑕᐅᖅ ᑎᖕᒥᓲᖅᑐᓕᕆᔩᑦ 

ᐊᑐᖅᑕᓕᖅᖢᑎ’ᑕᐅᖅ ᐊᔾᔨ’ᓴᐃᓐᓇᖓᓂᒃ. ᑐᕋᐅᔾᔪᑕᐅᒻᒪᑦ ᑖᓐᓇ ᐅᖃᐅᓯᕆᔭᕋ ᖃᕆᑕᐅᔭᒃᑯᑦ ᐱᓕᕆᔾᔪᑦ ᓅᒫᑕᔅ.  

 

ᑕᐃᑉᑯᐊᑦᑕᐅᖅ ᐃᒡᓗᐊᓗᖕᒥᒃ ᐊᐅᓚᑦᓯᔨᐅᔪᑦ ᐅᖂᑕᕐᒥᒃ ᐊᑐᓕᕈᒫᒐᓗᐊᒑᑦ ᑕᒪᓐᓇ ᑭᓯᐊᓂ 

ᐃᓕᓐᓂᐊᕐᓂᖅᑕᖃᓚᐅᖅᑳᕐᓗᓂ ᐃᖢᐊᖅᓯᕚᓪᓕᕈᑕᐅᓂᐊᕋᓱᒋᒐᓗᐊᒃᑲᕗᑦ ᑕᒪᓐᓇ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᒥᓂᔅᑕ. ᑕᐃᒃᑯᐊ ᐅᖂᑕᕐᒥ ᐱᓕᕆᔨᐅᔪᑦ ᖃᑯᒍ ᐃᓕᓐᓂᐊᖅᑎᑕᐅᔪᒫᖅᐸᑦ? 

ᑐᓴᖅᑐᓂᒃ ᑕᐃᒃᑯᐊ ᐃᓚᖏᑦ ᐅᑕᖅᑭᖃᑦᑕᖅᑐᑦ ᒥᑦᑕᕐᕕᖕᒥ ᓇᓗᓇᙱᑦᑐᖅ ᐃᓱᒫᓗᒃᑐᑦ. ᓇᓂ ᓯᓂᖕᓂᐊᕐᒪᖔᑕ, 

ᑖᓐᓇᒧᑦ ᑐᕌᕐᓂᐊᕐᒪᖔᑕ, ᓇᒧᑦ ᓯᕙᓂᕐᓂᐊᕐᒪᖔᑕ ᐃᓱᒫᓗᒃᐸᓪᓕᐊᓕᓱᕐᒪᑕ.   

 

ᑖᒃᑯᐊ ᐅᖂᑕᕐᒥ ᐃᒡᓗᐊᓗᖕᒥᒃ ᐱᓕᕆᕙᓚᐅᖅᑐᑦ ᖃᑯᒍ ᐃᓕᓐᓂᐊᖅᑎᑕᐅᓂᐊᖅᐸᑦ? ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑕᒪᓐᓇ ᐃᓱᒫᓘᑎᒋᔭᖓ ᑲᑎᒪᔨᐅᖃᑎᒪ ᐃᓱᒫᓘᑎᒋᖃᑕᐅᕙᕋ. 

ᐃᖢᐊᖅᑐᒥᒃ ᖃᓄᐃᙱᑦᓯᐊᖅᑐᒥᒃ ᐃᖏᕐᕋᓂᐊᖃᖁᒐᑉᑎᒍᑦ ᑕᒪᒃᑯᐊ ᐊᐅᓪᓛᖅᑕᖅᑐᑦ ᑕᒪᓗᒃᑖᖏᑦ 

ᖃᓄᐃᙱᑦᓯᐊᕐᓗᑎᒃ ᑕᑯᔭᐅᓂᐊᕐᓂᕐᒥᓄᑦ ᐊᒻᒪ ᐊᐃᓂᐊᕐᓂᕐᒥᓄᑦ, ᐊᖏᕐᕋᐅᓂᐊᕐᓂᕐᒥᓄᑦ ᐊᐅᓪᓛᖁᓇᕋᓗᐊᕐᒪᑕ.  

 

ᖃᓂᑦᑐᒃᑯᑦ ᑖᒃᑯᐊ ᐅᖂᑕᕐᒥ ᐊᐅᓚᑦᓯᔨᐅᔪᑦ ᐃᓕᓐᓂᐊᖅᑎᑕᐅᓂᐊᖅᑑᒐᓗᐊᑦ, ᖃᑯᒍᓪᓗᐊᕕᐅᓂᐊᕐᒪᖔᑦ ᑭᓯᐊᓂ 

ᖃᓂᑦᑐᒃᑯᑦ ᑕᒪᓐᓇ ᐱᓕᕆᐊᖑᓂᐊᖅᑐᖅ. ᑐᑭᓯᐅᒪᔭᒃᑯᑦ ᐊᒻᒪ ᐅᖃᖅᑎᑦᓯᔨ, ᑕᒪᓐᓇ ᐃᓕᓐᓂᐊᕈᑎᒋᓂᐊᒑ 

ᑐᕌᖓᓂᐊᖅᑐᖅ ᑕᒪᒃᑯᐊ ᑲᙳᓇᖅᑑᓂᕋᖅᑕᐅᓯᒪᔪᑦ ᖃᓄᖅ ᐱᓕᕆᐊᖑᑦᑕᕆᐊᖃᕐᒪᖔᑕ.  

 

(ᑐᓵᔨᑎᒍᑦ) ᑖᒃᑯᐊ ᓵᖓᓗᐊᙳᐊᕐᓂᐊᖅᑐᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓗᑎᒃ 

ᑲᙳᓇᖅᑑᑎᑕᐅᔭᕆᐊᖃᖅᑐᓪᓗ ᑕᒪᒃᑯᐊ ᐃᓕᓐᓂᐊᕈᑎᒋᓗᓂᔾᔪᒃ ᑕᒪᓐᓇ ᐊᒃᓱᐊᓗᒃ ᐊᑐᖃᑦᑕᕐᒪᑦ ᑭᓱᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᐅᑉ ᐃᓗᐊᓂ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᒥᓂᔅᑕ. ᐊᒻᒪ ᑭᖑᓪᓕᖅᐹᖅ ᐃᓱᒪᒋᔭᕋ. ᑕᐃᒃᑯᐊ ᐅᐃᓂᐸᐃᒡᓕᐊᖅᑕᖅᑐᑦ 

ᐋᓐᓂᐊᕕᓕᐊᖅᑐᑦ ᐅᖂᑕᖅ ᕿᓂᓗᐊ’ᓈᖓᓂ ᑕᒐᓂ ᓂᐅᕕᕐᕕᒡᔪᐊᖅᑕᖃᕐᒪᑦ, ᐃᔨᓕᕆᔨᑕᖃᖅᖢᓂᓗ, 

ᑭᒍᑎᓕᕆᔨᑕᖃᖅᖢᓂ, ᓯᐅᑎᓕᕆᔨᖃᒻᒫᖅᖢᓂᓗ ᑕᐃᒃᑯᐊ ᐃᖢᐊᖅᓴᐃᔨᐅᓂᕋᓗᐊᖅᑕᖅᑐᓂᒃ.  

 

ᐃᓛᓐᓂᒃᑯᑦ ᖃᒪᓂᑦᑐᐊᕐᒥᐅᑕᑦ ᐊᙳᑎᑦᑕᙱᒻᒪᑕ ᖃᒪᓂᑦᑐᐊᓕᐊᕌᖓᑕ ᑖᒃᑯᐊ ᐃᔨᓕᕆᔨᑦ, ᓯᐅᑎᓕᕆᔨᑦ, 

ᑕᒪᒃᑯᐊᕋᓗᐃᑦ. ᐅᐃᓂᐸᐃᒡᒦᒃᑳᖓᑕ ᑖᒃᑯᐊ ᖃᒪᓂᑦᑐᐊᕐᒥᐅᑕᑦ ᑐᕌᕐᓗᑎᒃ ᑕᑯᔭᐅᔫᓪᓗᐊᕋᔭᖅᐸᑦ 

ᐊᑭᓖᙱᓪᓗᑎᒃ? ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑲᑎᒪᔨᐅᖃᑎᒐ ᒪ’ᓈᒃᑲᓐᓂᖅᖢᒍ. ᑕᒪᓐᓇ ᐃᓱᒪᒋᔭᒃᑲᑦᓯᐊ’ᔪᐊᖅ.  

 

ᑕᐃᒪ ᐊᕐᕌᓂ ᑲᑎᒪᓚᐅᖅᓯᒪᒐᑦᑕ ᑭᕙᓪᓕᕐᒥᙶᖅᓯᒪᔪᑎᒍᑦ ᒪᓕᒐᓕᐅᖅᑎᐅᑉᓗᑕ. ᑕᐃᒻᓇ ᐅᖂᑕᖅ 

ᐱᔾᔪᑎᒋᖦᖢᑎᒍᑦ ᑕᒪᓐᓇ ᐃᒻᒪᖄ ᑕᑯᓐᓇᖅᐸᓪᓕᐊᓯᒪᒋᓐᓇᕈᒫᖅᓯᓐᓇᕆᐊᓕᒃ ᑕᖅᑭᓂᒃ ᖃᐃᔪᓂᒃ ᐅᑭᐅᓂᒡᓗ 

ᖃᐃᔪᓂᒃ, ᑖᕙᓃᓚᐅᕐᓂᖏᓐᓂᒃ. ᑕᒪᓐᓇ ᑐᑭᖃᑦᓯᐊᖅᑐᖅ ᖃᓄᖅ ᑖᕙᓃᓚᐅᕐᓂᖏᓐᓂᒃ ᐅᐃᓂᐸᐃᒡᒥ 

ᑕᑯᔫᓪᓗᐊᕋᔭᕐᓂᖅᐸᑕ ᑭᒍᓯᕆᔭᐅᓗᑎᒃ, ᐅᕝᕙᓘᓐᓃᑦ ᐃᔨᓕᕆᔨᓄᑦ ᑕᑯᔭᐅᓗᑎᒃ ᑐᓵᔾᔪᑎᓂᒃ ᓯᐅᑎᒥᐅᒍᓪᓗ 

ᖃᓄᐃᔾᔪᑎᓖᑦ.  

 

ᑭᓯᐊᓂᑦᑕᐅᖅ ᑕᐃᒃᑯᐊ ᐱᓕᕆᕝᕕᓖᑦ ᐊᖅᑯᑎᖃᑦᓯᐊᕆᐊᖃᕋᔭᕐᒪᑕ ᑕᒪᒃᑯᓄᖓ ᐃᓄᓕᕆᔨᑐᖃᒃᑯᓐᓄᑦ  

ᓇᓪᓕᐅᒃᑯᒫᖃᖅᑎᑕᐅᓯᒪᔪᓄᑦ (ᑐᓵᔨᑎᒍᑦ) ᓇᓪᓕᐅᒃᑯᒫᖓᖏᑦᑐᓄᑦ ᐱᓕᕆᐊᖅ ᑕᒪᓐᓇ 

ᐃᓚᒋᔭᐅᖃᓯᐅᔾᔭᐅᓪᓚᕆᒃᑐᖅ ᐊᑐᖅᑕᐅᒃᐸᑦ ᐃᓂᒃᓴᓕᐅᖅᑕᐅᓗᑎᒃ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ.   

 

ᐄ, ᑕᒪᓐᓇ ᐊᑲᐅᓇᔭᖅᑐᖅ, ᑭᓯᐊᓂ ᖃᐅᔨᒪᔭᕆᐊᖃᕐᓂᐊᖅᑐᒍᑦ ᐊᒻᒪᓗ ᐅᖂᑕᒃᑯᑦ 

ᐊᒃᑐᐃᓂᖃᔾᔮᖏᒃᑲᓗᐊᕐᒪᖔᖏᑦ ᑕᐃᔅᓱᒪ ᑕᑯᔭᖅᑐᖅᑖᑕ ᐃᓂᒃᓴᓕᐅᕐᕕᐊᓂᒃ. ᐊᒻᒪᓗ 

ᓇᓪᓕᐅᒃᑯᒫᖅᑕᐅᓯᒪᖏᑦᑐᓄᑦ ᑐᕌᖓᒃᐸᑦ ᐃᒻᒪᖄ ᐊᑐᖅᑕᐅᕙᓪᓕᐊᓕᕋᔭᖅᑐᖅ.  

 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ, ᑕᒪᑐᒥᖓ ᓂᓪᓕᐅᑎᖃᕐᒪᑦ ᐅᖃᐅᓯᕆᖃᑦᑕᓚᐅᕋᑦᑎᒃᑯᑦ 

ᑕᐃᒃᑯᓄᖓ ᑐᔪᕐᒥᕕᓕᕆᔨᒃᑯᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓᑦ ᐃᖃᓗᐃᑦ−ᒪᓂᕋᔭᕐᒧᑦ, ᒥᔅᑐ ᓚᐃᑦᓯᑐᓐ. 

 

ᐊᐱᖅᑯᑦ 798 - 6(2): ᑲᑎᙵᐅᖅᑐᓄᑦ ᐃᒡᓗᒋᔭᐅᓲᓄᑦ ᐃᓱᒫᓗᒋᔭᐅᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᒥᓂᔅᑐᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑖᒃᑯᐊ ᐅᓄᑲᓪᓚᒃᑐᓂᒃ ᐃᓱᒫᓗᖕᓇᖅᑐᓂᒃ ᓴᖅᑭᑦᑎᖃᑦᑕᓚᐅᕋᑦᑕ ᑕᕝᕙᓂ, ᑕᒪᒃᑯᐊ ᐃᒡᓗᕐᔪᐊᑦ ᑲᑎᓐᖓᔪᑦ 

ᐃᒡᓗᒧᑦ ᐊᒃᓱᐊᓗᒃ ᐊᑑᑎᖃᕐᒪᑕ.  

 

ᐅᖃᕈᓐᓇᕋᒪ ᑕᐃᒃᑯᐊ ᐃᒡᓗᐃᑦ ᑲᑎᙵᐅᖅᑐᑦ ᓇᖕᒥᓂᖅᑖᕆᔭᐅᔪᓐᓇᖅᑐᖅ. ᓇᖕᒥᓂᖅ ᐃᒡᓗᑖᐱᔭᐅᔪᓐᓇᕐᒪᑕ. 

ᐊᒃᓱᑲᓪᓚᒃ ᐊᒃᓱᕉᓴᐅᑎᖃᕐᒪᑕ ᑕᒪᒃᑯᐊ ᒐᕙᒪᒃᑯᑦ ᑯᐊᐳᕇᓴᒋᔭᖏᑦ ᐊᖕᒪᓗᑦᑕᐅᖅ ᓇᖕᒥᓂᖃᖅᑐᑦ ᐃᒡᓗᓂᒃ 

ᑲᑎᙵᐅᖅᑐᓂᒃ.  

ᓴᖅᑭᑎᑦᑎᕕᐅᓚᐅᕋᒪ ᐃᖃᓗᖕᓂ ᑕᐃᒃᑯᓂᖓ ᑯᐊᐳᕇᓴᒋᔭᖏᓐᓂᒃ ᐃᒡᓗᐃᑦ ᑲᑎᙵᐅᖅᑐᑦ, ᓇᖕᒥᓂᕆᔭᐅᔪᓂᒃ 

ᐃᓱᒫᓘᑎᒋᔭᐅᓂᖏᓐᓂᒃ ᓇᓪᓕᐅᒃᑯᒫᖅᑖᕈᓐᓇᕐᓂᐊᕐᒪᑕ ᐊᑭᑐᓗᐊᖏᑦᑐᓂᒃ ᑖᒃᑯᐊ.  

 

ᑐᓂᒐᒃᑯ ᒐᕙᒪᒃᑯᓐᓄᑦ ᒥᓂᔅᑕᐅᓚᐅᖅᓯᒪᔪᒧᑦ ᐅᖃᓚᐅᖅᓯᒪᔪᖅ, ᓄᓇᕗᒻᒥᒡᒎᖅ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᕐᓂᐊᕐᒪᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᒃ ᐊᒻᒪᓗᑦᑕᐅᖅ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᖏᓐᓂᒃ. 

ᑕᒪᑐᒥᖓ ᑭᐅᖁᓪᓗᒋᑦ ᐃᓱᒫᓘᑎᒥᒃ.  

 

ᒥᓂᔅᑕᖃᐃ ᐅᓪᓗᒥ ᖃᓄᖅ ᐱᕚᓪᓕᖅᓯᒪᓕᕐᒪᖔᑦ ᐅᓂᒃᑳᕈᓐᓇᖅᐸ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᒧᐊᕌᕐᔪᒃᓯᒪᔪᒍᑦ ᒫᓐᓇ. ᐱᕕᖃᓚᐅᕋᑦᑕ 

ᐅᖃᖃᑎᒋᔪᓐᓇᖅᖢᑎᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒪᕐᕈᐊᖅᑎᕐᓗᑕ. ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 

ᐃᒡᓗᓕᕆᔨᕐᔪᐊᒃᑯᑦ ᓯᕗᒧᐊᒃᓯᒪᓕᕐᒪᑕ, ᐃᑲᔪᖅᑐᐃᓯᒪᓪᓗᑎᒡᓗ ᑕᒪᒃᑯᓄᖓ ᓇᓪᓕᐅᒃᑯᒫᓄᑦ 

ᐊᑭᓕᖅᑕᐅᔾᔪᑎᒋᓂᐊᖅᑕᖏᓐᓄᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏ, ᒥᔅᑐ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᕐᒥᔭᕋ ᑖᒃᑯᐊ ᐃᖅᑲᐅᒪᔪᒃᓴᐅᖕᒪᑦ ᒥᓂᔅᑐ, 

ᐊᐱᖅᑯᑎᖃᓚᐅᖅᓯᒪᒐᒪ ᐅᓄᑲᓪᓚᒃᑐᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᐃᑦ 

ᑲᑎᙵᐅᖅᑐᑦ ᓇᖕᒥᓂᖅᑖᒐᒃᓴᖏᑦ ᑕᒪᒃᑯᐊ ᐅᓄᑲᓪᓚᒃᑐᓂᒃ ᐊᒃᓱᕈᕐᓇᖅᑐᓄᑦ ᓴᖑᓯᖃᑦᑕᓚᐅᕐᒪᑕ.  

 

ᒫᓐᓇᕋᑖᖑᓚᐅᖅᑐᒃᑯᑦ ᐱᕙᓪᓕᐊᔪᑎᒍᑦ ᑐᓴᓚᐅᕋᑦᑕ ᔮᓐᓄᐊᓕ 2024ᖑᑎᓪᓗᒍ, ᓇᓗᓇᐃᖅᓯᓚᐅᖅᑐᑦ 

ᖃᐅᔨᓴᖅᑕᐅᓯᒪᓕᕐᒪᑕᒎᖅ ᑖᒃᑯᐊ ᐊᐅᓚᑕᐅᓂᕆᔭᖏᓐᓂᒃ ᐃᖅᑲᓇᐃᔭᖅᑏᑦ ᑲᑎᙵᐅᖅᑐᑦ 

ᓇᖕᒥᓂᖅᓴᕆᔭᖏᓐᓂᒃ.   

 

ᖃᓄᖅ ᑖᓐᓇ ᒥᓂᔅᑕ ᐅᖃᕈᓐᓇᖅᐹ, ᑭᖑᓪᓕᕐᒥᒃ ᐱᓕᕆᔪᓐᓇᕐᒪᖔᑦ ᑖᒃᑯᐊ ᐃᒡᓗᐃᑦ ᑲᑎᙵᐅᖅᑐᖅ 

ᓇᖕᒥᓂᖅᑖᕈᑎᒃᓴᑦ ᐊᖑᒻᒪᑎᓕᑦᑎᐊᖁᓪᓗᒋᑦ ᐱᓕᕆᐊᒃᓴᖏᓐᓄᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓄᑦ ᒥᓂᔅᑕ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᐊᐱᖅᓱᕐᒪᑦ 

ᑲᑎᒪᔨᐅᖃᑎᒋᔭᕋ. ᐅᖃᖅᑏ, ᑖᒃᑯᓂᖓ ᕿᒥᕐᕈᓇᖃᑦᑕᖅᓯᒪᔪᒍᑦ. ᐱᕙᓪᓕᐊᔪᑦ ᔮᓐᓄᐊᓕᒥ ᓴᖅᑭᑕᐅᓚᐅᖅᑑᒐᓗᐊᑦ 

ᑕᒪᓐᓇ, ᐱᓕᕆᓯᒪᓕᕋᑦᑎᒍ ᐅᓪᓗᕐᒥᒃ ᓯᕗᓪᓕᖅᐹᖓᓂᒃ ᑕᐃᑲᓂ ᑕᐃᔅᓱᒪᓂ ᒥᓂᔅᑕᕈᕋᒪ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᑖᒃᑯᓂᖓ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᓯᒪᓕᖅᑐᒍᑦ.  

 

ᐅᖃᖅᑏ, ᐅᖃᕈᓐᓇᖅᑐᖓ ᑕᒪᒃᑯᐊ ᐱᔾᔪᑎᒋᓪᓗᒋᑦ ᓇᓗᓇᐃᖅᓯᒪᑦᑎᐊᕐᓗᖓ ᑖᒃᑯᐊ ᖃᐅᔨᓴᖅᑕᐅᓯᒪᔪᑦ 

ᐱᔾᔪᑎᒋᓪᓗᒋᑦ, ᑲᒪᒋᔭᐅᔭᕇᖅᓯᒪᓕᖅᑐᑦ ᐊᒻᒪᓗᑦᑕᐅᖅ ᐊᔾᔨᒌᖏᑦᑐᑦ ᐃᖅᑲᓇᐃᖅᑕᐅᓯᒪᓕᖅᑐᑦ. ᐅᖃᖅᑏ, 

ᓯᕗᒧᐊᒃᐸᓪᓕᐊᓂᖅ ᐱᔾᔪᑎᒋᓪᓗᒍ, ᑖᒃᑯᓂᖓ ᓯᕗᒧᐊᒃᐸᓪᓕᐊᔪᒍᑦ.  

 

ᐅᖃᖅᑏ, ᑕᑯᔭᕆᐊᖃᕋᑦᑕ ᑕᒪᒃᑯᐊ ᐊᖅᑯᑎᒋᓂᐊᖅᑕᖓ ᓇᖕᒥᓂᖅᑖᕆᔭᐅᔪᑦ ᐃᒡᓗᑦ ᑲᑎᙵᐅᖅᑐᑦ 

ᐋᖅᑭᒋᐊᖅᑕᐅᔪᓐᓇᖅᑐᑦ ᐱᔭᕆᐊᖃᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑐ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᒥᓂᔅᑕ ᐅᖃᐅᓯᖃᕐᒪᑦ ᑕᐃᒃᑯᓂᖓ 

ᖃᐅᔨᓴᐃᔾᔪᑎᐅᖃᑦᑕᖅᓯᒪᔪᓂᒃ ᐃᒡᓗᓂᒃ ᑲᑎᙵᐅᖅᑐᓂᒃ ᓇᖕᒥᓂᖅᑖᕆᔭᐅᔪᒃᓴᐅᓪᓗᑎᒃ ᐱᓕᕆᔭᐅᓂᖓᓄᑦ.  

 

ᑖᓐᓇ ᑎᑎᕋᖅᑕᐅᓯᒪᔪᖅ ᐅᓪᓗᖃᖅᖢᓂ ᔮᓐᓄᐊᓕ 2024ᒥ ᐅᖃᖅᓯᒪᓚᐅᕐᒪᑦ, ᖃᐅᔨᔪᒡᒎᖅ ᑖᒃᑯᐊ $22 ᒥᓕᐊᓂᒃ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᓐᓂᒃ ᓇᓂᓯᔪᑦ ᑖᒃᑯᓄᖓ ᐊᑐᖅᑕᐅᔭᕆᐊᖃᖅᑐᓂᒃ ᑖᒃᑯᐊ 36ᖑᔪᐃᑦ ᐃᒡᓗᐃᑦ 

ᑲᑎᙵᐅᖅᑐᑦ ᐊᒻᒪ 4096 ᐊᒻᒪ 4096B ᐊᖅᑯᑎᒥ ᑕᑉᐹᓂ ᐃᒥᕐᑕᕐᕕᒥᓂᓕᐊᕆᐊᒥ. ᑖᒃᑯᐊ ᐅᖃᖅᓯᒪᓚᐅᕐᒪᑕ 

ᐅᓪᓗᒥᒧᑦ ᑖᒃᑯᐊ 36ᖑᔪᑦ ᐃᒡᓗᐃᑦ ᑖᒃᑯᐊ ᓂᐅᕐᕈᑕᐅᓚᐅᖏᒻᒪᑕ ᓱᓕ ᓇᖕᒥᓂᖅᑖᕋᒃᓴᐃᑦ ᑲᑎᙵᐅᖅᑐᑦ. 

 

ᒥᓂᔅᑕᒧᑦ ᐊᐱᕆᔪᒪᓪᓗᖓ, ᑖᒃᑯᐊ ᑭᖑᓪᓕᕐᒥᒃ ᐱᒋᐊᖅᑎᑕᐅᓚᐅᖅᓯᒪᔪᑦ 2017ᒥ ᐊᐅᓚᔾᔭᒃᑕᐅᓗᓂ ᑎᓴᒪᖓᓐᓂᒃ 

ᓂᕈᐊᖅᑕᐅᓯᒪᑎᓪᓗᒋᑦ, ᑖᒃᑯᐊ ᐃᖅᑲᓇᐃᔭᖅᑏᑦ ᓇᖕᒥᓂᖅᑖᒐᒃᓴᖏᓐᓂᒃ. ᐱᖓᔪᖓᓐᓂᒃ 

ᓂᕈᑕᐅᓯᒪᔪᓄᐊᖅᓯᒪᓕᕐᒪᑦ ᐱᓕᕆᔭᐅᓂᖓᑦ, ᑖᓐᓇ ᓴᖅᑭᑕᐅᓚᐅᖅᑎᓪᓗᒍ ᑐᓴᒐᒃᓴᖅ. ᑕᒪᒃᑯᐊ 36ᖑᔪᑦ ᐃᒡᓗᐃᑦ 

ᓂᐅᕐᕈᑕᐅᖃᑦᑕᖅᓯᒪᓕᖅᐹᑦ ᑕᐅᕙᓂ ᐃᒥᕐᑕᕐᕕᒥᓂᓕᐊᕆᐊᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑐ ᑯᓱᒐᖅ.  

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᒡᓗᐃᑦ, 

ᒪᓕᒐᓕᐅᖅᑎᐅᖃᑎᒪ ᐅᖃᐅᑎᒋᔭᖏᑦ ᑕᐃᒃᑯᐊ ᐃᒥᖅᑕᕐᕕᒥᓂᓕᐊᕆᐊᒦᑦᑐᑦ ᓂᐅᕐᕈᑕᐅᓂᖏᑦ 

ᐱᔭᕇᖅᑕᐅᓯᒪᖏᒻᒪᑕ, ᐊᔾᔨᒌᖏᑦᑑᓕᖅᑲᖓᖕᒪᑕ ᓂᐅᕐᕈᑕᐅᕙᓪᓕᐊᓂᕆᔭᖏᑦ ᐃᒡᓗᐃᑦ ᐃᓚᖏᑦ ᑖᒃᑯᐊ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 799 - 6(2): ᕿᑭᖅᑖᓗᒻᒥ ᑐᒃᑐᓕᕆᔾᔪᓯᖓ ᑲᒪᒋᔭᖃᕐᓂᕐᒧᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᐅᓪᓗᒃᑯ, ᐅᓛᓴᒃᑯᑦ ᑭᒡᒐᑐᖅᑕᒃᑲ ᓄᓇᕘᒥᐅᓪᓗ. ᒫᓐᓇ ᐊᐱᖅᓱᕈᒪᓪᓗᒍ 

ᑖᓐᓇ ᓇᖏᖅᓯᔾᔪᑎᒐ ᑐᕌᖅᑐᖅ ᐊᕙᑎᓕᕆᔨᒃᑯᑦ ᒥᓂᔅᑐᖓᓐᓄᑦ. ᑕᐃᒫᓯᑦ ᐅᖃᔪᒻᒥᒐᒪ, ᐃᔨᒐ 

ᓴᔪᐃᓐᓇᖅᑐᐊᓘᒻᒪᑦ ᑕᐃᒪᓕ ᑐᓵᑦᑎᐊᓪᓚᕆᖁᓕᕇᕆᕙᒋᑦ, ᐳᐃᒍᖅᑕᐃᓕᓗᒍᓗ ᐃᕝᕕᑦ ᓂᐊᖁᖓᓂ 

ᐅᑎᖅᑕᐃᓂᐊᖅᑯᖅ ᐊᐱᖅᑯᑎᒋᓂᐊᖅᑕᕋ. 

 

ᐅᓇ, ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋ ᑐᕌᕐᖓᓂᓛᖅ ᐊᕙᑎᓕᕆᔨᒃᑯᑦ ᒥᓂᔅᑐᖓᓐᓄᑦ, ᐱᔾᔪᑎᖃᖅᑐᖅ 

ᐱᒻᒪᕆᐅᓂᖓ ᑐᒃᑐᓕᕆᓂᖅ, ᑐᒃᑐᓕᕆᓂᐅᑉ ᐊᐅᓚᑕᐅᓂᖓ ᕿᑭᖅᑖᓗᖕᒥ.  

 

ᐅᖃᖅᑏ, ᐊᖑᓇᓱᑦᑎᓪᓚᕆᐊᓗᓐᓂᒃ ᐊᑐᒻᒪᕆᑦᑐᓂᒃ ᑕᕝᕙᓂ ᕿᑭᖅᑕᕐᔪᐊᒥ, ᑲᖏᖅᑐᕌᐱᒻᒥᓗ ᐱᑕᖃᕐᒪᑦ, 

ᒪᑭᑕᓪᓚᕆᑦᑎᐊᓪᓚᕆᑦᑐᑎᒃ ᐊᖑᓇᓱᖕᓂᕐᒥᒃ. ᑕᐃᒫᓪᓗᐊᖅᑕᐅᖅ ᐱᖃᑕᐅᑦᑎᐊᕐᒪᑕ. ᑭᓯᐊᓂᓕ ᑕᒪᓐᓇ 

ᐱᔾᔪᑎᒋᓪᓗᒍ ᓇᖏᖅᓯᔾᔪᑎᒋᔪᒪᒐᒃᑯ ᐆᒪᔪᓕᕆᔨᒃᑯᑦ ᐆᒪᔪᕐᓂᐊᖅᑎᐅᔪᐃᑦ ᓄᓇᓕᓐᓂ ᑕᒪᒃᑮᓐᓂᒃ ᑭᒡᒐᑐᖅᑕᕐᓂ. 

 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᓪᓚᕝᕕᖓᓂᒃ, ᐊᓪᓚᕝᕕᖓᐃᓛᒃ ᓴᖅᑮᓚᐅᕐᒪᑦ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᓪᓗᓂ 

ᕕᐅᓗᐊᓕ 12ᖑᑎᓪᓗᒍ, ᐊᑐᓕᕆᐊᖅᑎᑕᐅᒋᐊᖅᑐᓂ ᒫᓐᓇᑲᐅᑎᒋ ᑕᕝᕗᖓ ᑐᕌᖓᓚᐅᖅᑐᖅ 2023-2024ᒥ 

ᕿᑭᖅᑖᓗᒻᒥ ᑐᒃᑐᖏᓐᓂᒃ ᐊᖑᓇᓱᐊᖅᑕᐅᔪᓐᓇᖅᑐᑦ ᒪᑐᓪᓗᓂᐅᒃ. 

 

ᑕᐃᒪ ᑕᐃᒪᐃᒻᒪᑦ, ᑭᒃᑯᑐᐃᓐᓇᕐᓄᑦ ᑐᓴᕋᒃᓴᒃᑯᑦ ᓇᓗᓇᐃᖅᓯᓚᐅᕐᒪᑦ ᑕᐃᒫᒃ ᑭᓯᐊᓂ ᑖᒃᑯᐊ ᑲᑎᑦᑐᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 400ᖑᓚᐅᖅᓯᒪᔪᒻᒪᑕ 2023-2024ᒥ ᐋᖅᑭᑦᑕᐅᓯᒪᔪᖅ, ᑎᑭᐅᑎᓚᐅᕐᒪᑦ ᑕᒪᓐᓇ.  

 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᒥᓂᔅᑖ, (ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ ᑐᒃᑐᓯᒪᖕᒪᑕ ᐃᓗᐊᓃᑦᑐᑦ 

ᕿᑭᖅᑕᕐᔪᐊᖅ, ᑲᖏᖅᖢᒑᐱᐅᓪᓗ ᐊᖑᓇᓱᒃᑐᓕᕆᔨᒃᑯᑦ ᓄᓇᖁᑎᖓᑕ ᖃᓂᒋᔮᓂ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᖃᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᕋ ᐊᐱᕆᔪᖅ ᑖᓐᓇ ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎᖓ.  

 

ᐅᖃᖅᑎ, ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᒪᑕ ᖃᓂᒃᓴᖅᖢᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᒋᔭᖏᓐᓄᑦ ᐊᒻᒪᓗᑦᑕᐅᖅ ᕿᑭᖅᑖᓗᒃ ᐆᒪᔪᓕᕆᔩᑦ ᑲᑎᒪᔨᖏᓐᓂᒃ. ᑕᐃᒃᑯᐊ ᕿᑭᖅᑖᓗᖕᒥ ᐆᒪᔪᓕᕆᔩᑦ 

ᑐᒃᑐᒐᒃᓴᖏᓐᓂᒃ ᕿᑭᖅᑖᓗᖕᒥᐅᑦ ᑐᓂᓯᐅᖅᑲᐃᔨᐅᖕᒪᑕ ᓄᓇᓕᖕᓄᑦ.  

 

ᒫᓐᓇ ᐊᕐᕌᒍᒋᔭᑦᑎᓐᓂ 2023-2024 ᐃᓗᐊᓂ ᑲᑎᒪᔨ ᑕᒻᒪᕋᑖᖏᑦᑐᖅ ᒪᓕᒐᓕᐅᖅᑎ ᑖᓐᓇ. ᑲᑎᙵᔪᑦ 

ᐃᓗᐃᑦᑑᓈᖅᓯᒪᔪᒃᑯᑦ ᑐᒃᑐᑕᐅᔪᓐᓇᖅᑐᑦ ᕿᑭᖅᑖᓗᖕᒥ 400ᖑᔪᓐᓇᕐᒪᑕ, ᒪᓕᒡᓗᒋᑦ ᑕᒪᒃᑯᐊ ᑐᓴᒐᔅᓴᐃᑦ 

ᖃᐃᑕᐅᓯᒪᔪᑦ ᑲᑎᓪᓗᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᑐᒃᑐᑕᐅᔪᓐᓇᖅᑐᑦ ᕿᑭᖅᑖᓗᖕᒥ, 421ᓂᒃ ᑐᒃᑐᓚᐅᕐᒪᑕ.  

 

ᐅᓂᒃᑳᑦ ᑎᑭᓚᐅᖅᓯᒪᖕᒪᑕ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑎᒍᑦ ᑐᓂᔭᐅᓪᓗᑎᒃ ᐊᕙᑎᓕᕆᔨᒃᑯᑦ 

ᐱᓕᕆᕕᖓᓐᓄᑦ ᐊᒻᒪ ᐊᑐᖅᑕᐅᓯᒪᔪᓄᑦ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑏᑦ, ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᖅᑕᐃᑦ 421 ᐅᖃᐅᓯᕆᕋᑖᕋᕕᐅᖅ, ᐃᓛᒃ ᑕᒫᓂ 

ᐊᒡᒍᑎᓐᓅᓕᖓᔪᒧᑦ. ᒫᓐᓇ ᓇᖏᕈᑎᖃᓗᐊᕈᑎᒋᒃᑲᓐᓂᕋᒃᑯ ᐊᔪᖅᓴᖃᑦᑕᕐᓂᐅᕙᑦᑐᖅ ᑕᒪᔅᓱᒧᖓ ᐊᖑᓇᓱᖕᓂᖅ 

ᑐᒃᑐᓕᐊᕐᓂᕐᒧᓂᓛᒃ.  

 

(ᑐᓵᔨᑎᒍᑦ) ᒥᓂᔅᑕ ᐅᖃᓚᐅᖅᓯᒪᖕᒪᑦ, ᐃᖅᑲᐃᒪᖅᑰᕐᒪᑦ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒍ ᕕᐅᓗᐊᓕ 28, 

2024ᖑᑎᓪᓗᒍ. ᐅᖃᓚᐅᖅᓯᒪᖕᒪᑦ ᐃᒪᓐᓇ, ᓇᓛᒎᖅᑐᒃᑯᑦ ᑎᓕᐅᕈᑎᒃᓴᓂᒃ ᐱᑕᖃᓕᕐᒪᑦ, ᑐᒃᑐᐃᑦ 

ᐅᑎᕐᔫᒥᓯᒪᓕᕐᓂᖏᓐᓂᒃ ᕿᑭᖅᑖᓘ ᓂᒋᐊᓂ, ᑕᐃᒪᐃᓕᓚᐅᖅᓯᒪᖕᒪᑦ. 

 

ᒥᓂᔅᑕ, ᐅᓂᒃᑳᕈᓐᓇᖅᐹ ᖃᓄᐃᑦᑐᓂᒃ ᑐᓴᒐᔅᓴᓂᒃ ᐱᓕᕆᓯᒪᓕᕐᒪᖔᑕ, ᑕᐃᒪᓐᓇ ᑐᙵᓇᑦᑎᐊᖅᑐᒥᒃ 

ᓂᓪᓕᓚᐅᖅᓯᒪᖕᒪᑦ ᑕᐃᒪᐃᓐᓇ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᖃᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐅᖃᖅᑏ, ᐱᓕᕆᕕᕗᑦ ᒫᓐᓇᐅᔪᖅ ᐃᖅᑲᓇᐃᔭᖅᑐᑦ ᐊᐅᓚᑦᑎᔨᐅᖃᑎᒋᔭᖏᓐᓄᑦ ᑕᐱᕆᔭᖏᓐᓄᑦ 

ᐸᕐᓇᐅᑎᖃᕐᓗᒋᑦ ᕿᑭᖅᑖᓘᑉ ᓂᒋᐊᓂ ᑐᒃᑐᐃᑦ ᐅᓄᕐᓂᕆᔭᖏᓐᓂᒃ ᓇᐃᓵᓛᕐᒪᑕ ᒫᑦᓯ 2024ᒥ, ᒫᓐᓇ 

ᐱᖏᐊᕐᓂᐊᓕᓵᖅᑐᑦ. ᐊᒻᒪ ᐱᓕᕆᕕᕗᑦ ᐸᕐᓇᒃᓯᒪᔪᖅ ᑖᒃᑯᓂᖓ ᓇᐃᓴᐃᒃᑲᓐᓂᕈᒪᓪᓗᑎᒃ ᕿᑭᖅᑖᓗᖕᒥ ᕿᑎᐊᓂ 

ᕿᑭᖅᑖᓘᑉ, ᑐᒃᑐᓂᒃ ᓇᐃᓴᐃᔪᒪᓪᓗᑎᒃ ᐊᒻᒪᓗᑦᑕᐅᖅ ᐅᐊᖕᓇᖓᓂ ᕿᑭᖅᑖᓘᑉ.  

 

ᐊᒡᒋᖅᑐᓂᒃ ᐊᕐᕌᒍᓂᒃ ᐅᖃᖅᑏ, ᑐᒃᑐᐃᑦ ᕿᑐᕐᖏᐅᓂᕆᔭᖏᑦ ᕿᑭᖅᑖᓗᖕᒥ ᓈᓴᖅᑕᐅᓚᐅᖅᑐᑦ ᒫᑦᓯ, ᐄᑉᐳᓗᒥᓗ 

2023ᒥ ᑖᒃᑯᐊ ᑐᓴᒐᒃᓴᑦ ᓄᐊᑕᐅᓯᒪᔪᑦ ᖃᕋᓴᐅᔪᒧᑦ ᐃᓕᐅᖅᑲᖅᑕᐅᓕᖅᑐᑦ ᕿᒥᕐᕈᓇᒃᑕᐅᓕᖅᑐᓪᓗ, 

ᑭᖑᓪᓕᖅᐹᖅᓯᐅᑏᓪᓗ ᐅᓂᒃᑳᑦ ᑐᓂᐅᖅᑲᖅᑕᐅᓂᐊᖅᑐᑦ ᐊᐅᓚᑦᑎᔨᐅᖃᑎᒌᖕᓄᑦ 2024 ᐊᕐᕌᒍᖓᓂ. 

 

ᑖᓐᓇ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᔪᓐᓇᖅᑐᖓ ᑖᒃᑯᐊ ᐃᓕᓯᓚᐅᕐᒪᑕ 29ᓂᒃ, ᓈᓚᐅᑎᖃᖅᑐᓂᒃ 

ᖁᖓᓯᕈᓕᖅᓱᐃᓪᓗᑎᒃ ᐊᕐᓇᕐᓗᖕᓂᒃ ᑐᒃᑐᓂᒃ ᑕᐅᕙᓂ ᕿᑎᐊᓂ ᕿᑭᖅᑖᓘᑉ, ᕿᑎᐊᓂ. 2023ᒥ 

ᖁᖓᓯᕈᓕᖅᓱᐃᓚᐅᖅᓯᒪᖕᒪᑕ ᐄᑉᐳᓘ 2023ᒥ. ᐊᖑᓇᓱᒃᑐᓕᕆᔨᒃᑯᓪᓗ ᑎᒥᖁᑎᒋᔭᖏᑦ ᑖᒃᑯᐊ ᐃᓚᐅᓂᐊᖅᑐᓂᒃ 

ᑕᒪᒃᑯᓂᖓ ᖁᖓᓯᕈᓕᖅᓱᐃᑎᓪᓗᒋᑦ ᐃᓚᐅᑎᑦᑎᓚᐅᖅᑐᑦ ᓴᖅᑭᔮᑦᑎᐊᖅᑐᒥᒃ ᐱᓕᕆᖁᓪᓗᒋᑦ, 

ᐃᖅᑲᓇᐃᔭᖃᑎᒌᑦᑎᐊᖁᓪᓗᒋᑦ ᐊᖑᓇᓱᒃᑐᓕᕆᔩᑦ ᑎᒥᖁᑎᖏᔭᖏᑦ ᐊᕙᑎᓕᕆᔨᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓕᖅᐹᒥᓗ ᐊᐱᖅᑯᑏᑦ, ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᒪᓐᓇ ᐊᖑᓇᓱᓐᓂᑦ, ᐃᓛᑦ ᑐᒃᑐᓕᕆᓂᕐᒧᑦ ᐊᕐᓇᐅᕐᓗᖓ 

ᓇᖏᖅᑕᕋ, ᐃᒻᒪᖄ ᐊᖑᓇᓱᑦᑎᓄᑦ ᐃᓚᖏᓐᓄᑦ ᐊᖑᓐᓄᑦ ᑕᑯᒥᓇᖅᑰᖐᑦᑑᒐᓗᐊᖅ, ᑭᓯᐊᓂ ᐊᖏᖅᓯᒪᒐᒪ 

ᐊᔪᐃᕐᓇᕐᓗᖓ ᐱᓕᕆᔾᔨᔾᔨᓪᓗᖓᑦᑕᐅᖅ ᑐᓴᖅᑎᑕᐅᓂᒃᑯᑦ ᐊᒻᒪᑦᑕᐅᖅ ᐊᖑᓇᓱᖕᓂᕐᒧᑦ ᓯᓚᑖᓄᑦ ᐃᓚᐅᔭᑦᑐᖓ 

ᑕᐃᒪᑦᑑᒐᒪ.  

 

ᑕᐃᓐᓂᑯᖓᓄᓪᓕ, ᑐᓴᕈᒥᓇᖅᑐᒥᒃ ᖁᕕᐊᓇᖅᑐᒥᒃ ᖁᕕᐊᑦᑕᑎᑦᑎᒍᓐᓇᕐᓗᓂ ᑕᒪᓐᓇ, 

ᐊᑐᖅᑕᐅᔫᒥᖃᑦᑕᓚᐅᖃᑦᑕᕈᓂ ᓈᒻᒪᑦᑐᒋᒐᓗᐊᕆᓪᓗᒍ, ᐊᖑᑏᑦ ᖁᕕᐊᑦᑕᖅᑎᑕᐅᑎᓪᓗᒋᑦ 

ᐊᖑᓇᓱᖕᓂᕐᒨᓕᖓᔪᒥᒃ, ᑐᓴᑳᓪᓚᑎᓪᓗᒋᑦ ᓄᓇᓕᓐᓂ ᖁᕝᕙᓪᓚᕆᓯᐅᙳᒻᒪᑕ.  

 

ᑭᓯᐊᓂᓕ ᑲᔪᓯᒋᐊᕐᓗᖓ ᑭᐅᔾᔪᑎᒋᒐᓚᕋᑖᖅᑕᐃᑦ ᐃᓚᖓ, (ᑐᓵᔨᑎᒍᑦ) ᒥᓂᔅᑕ ᐅᖃᓚᐅᕐᒪᑦ ᑕᕝᕙᓂ 

ᐅᖃᖅᑲᓚᐅᕐᒪᑦ, ᐅᓄᕐᓂᕆᔭᖏᓐᓂᒃ ᓇᐃᓴᐃᓛᕐᒪᑦ ᕿᑭᖅᑖᓗᐃᑦ ᓂᒋᐊᓂ ᒫᑦᓯ 2024ᒥ, ᐊᒻᒪ ᐸᕐᓇᒃᓯᒪᔪᑦ 

ᐊᔾᔨᑲᓴᖓᓂᒃ ᓇᐃᓴᐃᓛᖅᑐᑦ ᐅᐊᖕᓇᖓᓄᑦ ᕿᑎᐊᓄᓪᓗ ᕿᑭᖅᑖᓘᑉ, ᐊᒡᒋᖅᑐᓂᒃ ᐊᕐᕌᒍᓂᒃ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᓇᓗᓇᐃᖅᓯᔪᓐᓇᖅᐹ ᐅᓄᕐᓂᕆᔭᖏᓐᓄᑦ ᓈᓴᐃᑎᓪᓗᒋᑦ ᐅᐊᖕᓇᖓᓂ ᕿᑎᓂᐊᓄᓪᓗ, ᑭᓯᐊᓂ ᒫᓐᓇ 

2024 ᐊᕐᕌᒍᐊᓂ ᓇᐃᓴᐃᔪᓐᓇᖏᓛᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑐᖓᑦ, ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐅᖃᖅᑏ, ᑖᒃᑯᐊ ᓈᓴᐃᓃᑦ ᑐᒃᑐᓃᑦ ᐱᔾᔪᑎᖃᖅᑐᐃᑦ ᒥᔅᓴᐅᓯᔭᐅᒍᓐᓇᓛᕐᖓᑕ ᖃᑦᑎᐅᓕᕐᒪᖔᑕ ᑐᒃᑐᐃᑦ, 

ᑕᒫᓂ ᓇᓗᓇᐃᖅᑕᐅᓯᒪᔪᒥᒃ ᓄᓇᒥ. ᑖᒃᑯᐊᓗ ᖃᐅᔨᓴᖅᑕᐅᖃᑦᑕᖃᑦᑕᓂᐊᕐᖓᑕ ᒥᔅᓴᐅᓯᔭᐅᓛᕐᖓᑕ. 

ᐱᒡᒐᓇᓲᖑᒻᒪᑦ ᐊᖑᑎᐅᒻᒪᖔᑦ ᐊᕐᓇᐅᕐᒪᖔᑕᓘᓐᓃᑦ ᖃᐅᔨᒐᓱᑦᑐᓂ ᓈᓴᐃᑎᓪᓗᒋᑦ. ᑖᒃᑯᐊᑦᑕᐅᖅ 

ᖃᐅᔨᔭᐅᒐᓱᓲᖑᒻᒥᒻᒪᑕ ᖃᑦᑎᐅᓕᕐᓂᖏᓐᓂᒃ ᓈᓴᐃᑎᓪᓗᒋᑦ. ᑕᑯᔭᑐᐃᓐᓇᒥᓂᒃ ᓈᓴᐃᖃᑦᑕᓲᖑᒻᒪᑕ 

ᓈᓴᐃᑎᓪᓗᒋᑦ. 

 

ᐊᐱᖅᑯᑎᖓᓖ ᒪᓕᒐᓕᐅᑎᐅᑉ ᑭᖑᒐᓱᓪᓗᒍ, ᓱᒻᒪᑦ ᐊᕙᑎᓕᕆᔨᒃᑯᑦ ᓂᕈᐊᖅᓯᒪᓪᓚᕆᙱᑦᑑᒐᓗᐊᑦ ᕿᑭᖅᑖᓘᑉ 

ᓂᒋᐊᓂ ᐱᒋᐊᖅᑳᕈᒪᓯᒪᒻᒪᑕ. ᑖᒃᑯᐊ ᒪᓕᑐᐃᓐᓇᖅᑐᑦ ᑮᓇᐅᔭᓂᒃ ᑐᓂᔭᐅᓯᒪᔪᓂᒃ ᖃᐅᔨᓴᕈᑎᔅᓴᐅᔪᓂᒃ, ᒫᓐᓇ 

ᐊᑭᖓ ᓄᕙᓐᓇᕐᔪᐊᖅᑕᖃᓚᐅᖅᑎᓪᓗᒍ ᐊᑭᑐᓂᖅᓵᓘᓕᕐᖓᑦ ᑲᖓᑕᓲᓂᒃ ᓂᐅᕕᖅᓯᒪᒋᐊᔅᓴᖅ, 

ᐃᖅᑲᓇᐃᔭᖅᑎᖏᓐᓂᓪᓗ. ᑖᓐᓇ ᐊᑭᑐᑎᑦᑎᓯᒪᒻᒪᑦ. 

 

ᑲᑎᒪᔾᔪᐊᕐᕕᒃ ᐅᖃᐅᑎᒍᓐᓇᖅᑕᕋ, $1 ᒥᓕᐊᓐᐸᓘᓕᕐᒪᑦ ᓈᓴᐃᑎᑦᑎᓪᓗᓂ ᕿᑭᖅᑖᓘᑉ ᓂᒋᖓᓂ. ᐊᒻᒪ ᐊᕐᕌᒎᑉ 

ᐊᒡᒋᖅᑑᑉ ᑮᓇᐅᔭᖅᑖᒃᑲᓐᓂᕈᑦᑕ ᕿᑭᖅᑖᓘ ᕿᑎᐊᓄᑦ ᐊᒻᒪ ᐅᐊᖕᓇᖅᐸᓯᖓᓄᑦ ᕿᑭᑖᓘ ᑲᔪᓯᓛᕐᒥᔪᒍᑦ 

ᓈᓴᖅᑕᐅᑎᑦᑎᓗᑕ ᑕᐃᒃᑯᓇᓂ ᓄᓇᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 800 - 6(2): ᐱᖁᑎᒋᔭᖏᓐᓄᑦ ᑖᒃᓰᔭᐅᑎᒋᔭᑦ ᐅᔭᕋᖕᓂᐊᖅᑎᑦ ᑲᒻᐸᓂᒋᓲᖏᑕ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓛᒃᑰᑦᓯᐊᐸᑉᓯ. (ᑐᓵᔨᑎᒍᑦ) ᐅᖃᖅᑏ, ᑮᓇᐅᔭᓕᕆᔨᒃᑯᑦ ᒥᓂᔅᑐᖓᓄᑦ 

ᐊᐱᓱᕈᒪᒐᓚ, ᐊᐱᖅᓱᕆᐊᒃᑲᓐᓂᕈᒪᒐᒪ ᐅᖃᐅᓯᕆᕋᑖᔪᔭᖕᓄᑦ ᒪᓕᒐᓕᕆᔨᒃᑯᑦ ᒥᓂᔅᑐᖓᓄᑦ, 

ᐋᖅᑭᒋᐊᖅᑕᐅᓂᖏᓐᓄᑦ ᐱᖁᑏᑦ ᑖᒃᓰᔭᐃᔭᖅᑕᐅᓂᖏᓐᓄᑦ ᖃᓄᑎᒋ ᖃᐅᔨᓴᖅᑕᐅᓚᐅᖅᓯᒪᒻᒪᑕ 2021ᒥ. 

 

ᒥᓂᔅᑐ, ᑕᐃᒪ ᐃᖅᑲᐅᒪᒻᒪᑦ ᐊᖏᖃᑕᐅᔪᒻᒪᑦ ᐋᖅᑭᒋᐊᕈᑎᐅᔪᓂᒃ, ᒪᓕᒐᓕᐅᖅᑎᓕᒫᑦ ᐅᕙᓂ ᐊᒥᓱᑦ 

ᐊᖏᖃᑕᐅᔪᒻᒪᑕ. ᒥᓂᔅᑐᓗ ᐊᖏᓪᓕᒋᐊᕋᑖᔪᒻᒪᑦ 10 ᐳᓴᓐᒥᒃ ᐅᔭᕋᕐᓂᐊᖅᑎᓄᑦ ᑖᒃᓰᔭᐃᔭᖅᑕᐅᒋᐊᓕᓐᓂᒃ 

ᓄᓇᖏᓐᓄᑦ. ᖃᑦᑎᐅᒻᒪᖔᑕ, ᐅᖃᕈᓐᓇᖅᑲᖅ ᒥᓂᔅᑐ ᐅᔭᕋᓂᐊᕐᕖᑦ ᑖᒃᓰᔭᐃᔭᖃᑦᑕᖅᑐᑦ ᐅᓪᓗᒥ? ᖁᔭᓐᓇᒥᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᐅᖃᖅᑎᐊᒻᒪᕆᒍᓐᓇᖅᑐᖓ ᐊᑕᖏᕐᓗᑎᒃ ᐅᔭᕋᕐᓂᐊᕐᕖᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᓴᒪᐅᕙᓪᓚᐃᔪᓂᒃᑯᐊ ᐅᔭᕋᕐᓂᐊᕖᑦ ᓄᓇᕗᒻᒦ, 

ᐅᔭᕋᖅᑕᕆᐊᑦ ᑕᐃᒃᑯᐊ ᑖᒃᓰᔭᐃᔭᖅᑐᐃᓐᓇᐅᕙᓪᓚᐃᔪᑦ. ᐅᖃᖅᑏ, ᐊᕐᕌᒍᑕᒫᑦ ᑮᓇᐅᔭᓕᕆᔨᒃᑯᑦ ᑖᒃᓯᓄᑦ ᓄᓇᒧᑦ 

ᑖᒃᓯᓄᑦ, ᐱᖁᑎᓄᑦ  ᑖᒃᓯᓄᑦ ᐊᑭᓕᔅᓴᓂᒃ ᓴᖅᑭᖅᓯᖃᑦᑕᓲᖑᒻᒪᑕ, ᑭᕙᓪᓕᕐᒥᓗ ᐅᔭᕆᐊᕐᕖᑦ ᓄᓇᕘ ᐱᖁᑎᓄᑦ 

ᑖᒃᓰᔭᐃᔭᕆᖃᖅᑕᖏᓐᓂᒃ ᐊᑭᓕᖅᑎᖃᑦᑕᕋᓗᐊᕐᖓᑕᓕ.  

ᑕᐃᒃᑯᐊᓕᒃᑭᐊ ᒥᓂᔅᑐ ᓇᓗᓇᐃᕈᓐᓇᖅᑲᐃᑦ ᓄᓘᔮᓕᕆᔨᒃᑯᑦ, ᓄᓘᔮᑉ ᐅᔭᕋᕐᓂᐊᕐᕕᖓᓂ ᑖᓰᔭᐃᔭᖅᓯᒪᒻᒪᖔᑕ 

ᐊᒻᒪ ᑖᒃᓰᔭᕐᓂᒃ ᖃᔅᓯᓂᒃ ᑮᓇᐅᔭᓂᒃ ᐊᑭᓕᔅᓴᖃᓕᕐᒪᖔᑕ $100,000ᖏᓐᓂᒃ ᐅᕝᕙᓘᓐᓃᑦ ᒥᓕᐊᓐᒦᓕᖅᑲᑦ? 

ᑯᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓕᐊᓐᒐᓚᓐᓃᓕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑕᓐᓇ ᑐᓴᕈᒥᓇᖏᑦᑐᖅ. ᓄᓇᕘᑉ ᒐᕙᒪᖓ 

ᐊᑭᓕᔅᓴᖃᕐᕕᐅᔪᖅ ᒥᓕᐊᒐᓛᓗᓐᓂᒃ ᑖᒃᓰᔭᐃᔭᕈᑎᐅᒋᐊᓕᓐᓂᒃ ᐅᔭᕋᕐᓂᐊᕕᒻᒥ.  

 

ᐅᖃᖅᑏ, ᐊᐱᕆᓚᐅᖅᑎᓪᓗᖓ ᒥᓂᔅᑑᔪᒧᑦ ᒪᓕᒐᓕᕆᔨᒃᑯᓐᓄᑦ ᓄᓇᕘᑉ ᒐᕙᒪᖓᑕ ᓴᐳᒻᒥᔾᔪᑎᖓ 

ᐃᖅᑲᖅᑐᖅᑕᐅᔪᓄᑦ ᓄᓇᕘ ᑐᙵᕕᒃᑯᑦ ᐃᖅᑲᖅᑐᖅᑕᐅᔪᓄᑦ, ᓄᓇᕘ ᑐᙵᕕᒃᑯᑦ ᐃᖅᑲᖅᑐᐃᕕᒻᒨᑎᑦᑎᑎᓪᓗᒋᑦ 

ᐅᖃᐅᓯᕆᓯᒪᔭᖓᑦ ᓄᓇᕘᑦ ᒐᕙᒪᖓ, ᐱᖁᑏᑦ ᑖᒃᓯᔭᐃᔭᖅᑕᐅᓂᖏᑕ ᐱᖁᔭᖓᓂᒃ ᐅᖃᓯᖃᖅᑐᑎᒃ. 

 

ᑖᓐᓇ ᐅᑭᐊᒃᓵᖑᓂᐊᖅᑐᖅ ᐃᖅᑲᖅᑐᐃᕕᒻᒥᓛᕐᖓᑦ. ᐊᓯᐊᓂᑦ ᓰᑏᕝᕙ 14ᖑᑎᓪᓗᒍ 2021, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖓ ᐱᕙᓪᓕᐊᔪᓕᕆᓂᖅ ᓴᖅᑭᑦᑎᔪᒻᒪᑕ ᐱᒋᖁᔭᒃᓴᖅ 55ᒥᒃ ᒪᓕᒐᓕᐅᖅᑎᓂᒃ ᑲᔪᓯᑎᑦᑎᖁᔨᓇᑎᒃ, 

ᑕᐃᓐᓇ ᒪᓕᒐᒃᓴᖅ ᑕᐃᒪᐃᓕᖓᑎᓪᓗᒍ, ᓈᒻᒪᓈᖅᓯᒪᖏᑦᑐᒥᒃ ᑐᑭᑖᖅᑎᑦᑎᓯᒪᖕᒪᑕ ᐊᖏᖃᑎᒌᒍᑕᐅᓯᒪᔪᓂᒃ 

ᓄᓇᑖᕐᓂᕐᒧᑦ, ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ.  

 

ᐃᓄᐃᓪᓗ ᑲᑐᔾᔨᖃᑎᒌᖏᑦ ᐊᕐᕌᒍᒐᓚᑲᓪᓚᓐᓂᒃ ᓄᓇᕘᑉ ᒐᕙᒪᖓᓂᒃ ᐱᓕᕆᖃᑎᖃᖅᓯᒪᓕᕐᖓᑕ. 

ᑲᔪᖏᖅᓴᐃᓯᒪᒋᓪᓗᑎᒃ ᑕᐃᒃᑯᐊ ᑎᑎᕋᖅᑕᐅᓯᒪᔪᔪᑦ ᓂᕈᐊᖅᑎᐊᖁᔨᓪᓗᑎᒃ ᒪᓕᒐᓕᐅᖅᑎᓂᒃ. ᐅᓇ ᒪᓕᒐᒃᓴᖅ 

ᑲᔪᓯᑎᑕᐅᓚᐅᖅᑎᓐᓇᒍ, ᒪᓕᒐᓕᐅᖅᑏᑦ ᑲᔪᓯᑎᑕᐅᖁᔭᐅᙱᓚᐅᖅᓯᒪᔪᑦ ᒪᓕᒐᓕᐅᖅᑎᓄᑦ. ᑭᓯᐊᓂ 

ᑲᔪᓯᑎᑕᐅᔪᔪᖅ. ᐊᑕᐅᓯᑐᐊᖅ ᓈᒻᒪᓴᖅᑎᓐᓇᒍ ᓄᖅᑲᖅᑐᖃᕈᓐᓇᖏᒻᒪᑦ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ, ᒥᓂᔅᑐ ᐊᓯᖏᓪᓘᓐᓃᑦ ᒥᓂᔅᑕᐃᑦ ᐊᔭᐅᖅᑕᐅᒐᓱᐊᖅᓯᒪᒻᒪᖔᑕ ᐊᖏᔪᖅᑳᖓᓄᑦ 

ᑐᙵᕕᒃᑯᑦ, ᕿᑭᖅᑕᓃᒃᑯᓄᓪᓘᓐᓃᑦ ᐊᔭᐅᖅᑕᐅᒐᓱᔅᓯᒪᒻᒪᖔᑕ ᐃᖅᑲᖅᑐᐃᕕᒻᒨᕈᓐᓂᖁᔭᐅᒡᓗᑎᒃ.   

 

ᐅᖃᖅᑎ: ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᕙᓐᓂᑐᐊᕐᓕ ᑭᐅᔾᔪᑎᒍᓐᓇᕋᒪ, ᐊᓯᒪ ᐋᖅᑭᑦᑕᒥᓂᖓᓂᒃ 

ᑭᐅᔪᓐᓇᖏᓐᓇᒪ, (ᑐᓵᔨᒃᑰᖏᑦᑐᖅ) ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒃ ᒪᓕᒐᓕᐅᑎᖓ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 801 - 6(2): ᐅᖁᒃᓯᒪᔪᑦ ᖃᐅᔨᓵᒃᓴᑦ ᐱᐅᓕᐊᕆᔭᐅᓂᖏᑕᓗ ᓄᓇᓕᓐᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖓ ᑐᕌᖓᙳᓱᑦᑐᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑐᖓᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑕᐅᓪᓗᖓ ᒪᓕᒐᓕᐅᕐᕕᒻᒥ, ᑭᒡᒐᖅᑐᐃᔨᐅᓪᓗᖓ ᓇᑦᓯᓕᒻᒥ. ᐃᓱᒫᓘᑎᖃᓪᓚᕆᓕᕋᒪ 

ᑲᔪᓰᕐᓇᕐᖓᑦᑕ ᐅᖁᖃᑦᑕᖅᑐᐃᑦ ᐃᓪᓗᓕᔨᒃᑯᑦ ᐃᓪᓗᖁᑎᖏᑦ.  

 

ᐅᖃᖅᑏ, ᓇᒻᒥᓂᖅ ᑕᑯᓯᒪᒐᒪ ᐅᕙᖓ ᐃᔨᖏᓐᓄᑦ ᐅᑯᔅᓯᒪᔪᓂᒃ ᐊᖏᕋᕐᕆᔭᐅᔪᓂᒃ ᐊᒻᒪ ᑐᓴᖃᑦᑕᖅᓯᒪᓪᓗᖓ 

ᐅᕙᖓ ᓇᒻᒥᓂᖅ ᓯᐅᑎᖏᓐᓄᑦ ᓂᕈᐊᖅᑎᒋᓯᒪᔭᓐᓂᒃ ᐃᓐᓇᑐᖃᕐᓂᓗᑦᑕᐅᖅ, ᑕᐃᒪᑦᑐᒥᒃ ᐃᓅᔪᓂᒃ 

ᐊᖏᕐᕋᖃᖅᑐᓂᒃ. ᒥᓂᔅᑐ ᑕᐃᒪ ᐃᖅᑲᐅᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ ᐱᑎᑕᐅᓚᐅᖅᓯᒪᒻᒪᑕ ᑕᒫᓂᐸᓗᒃ $20 

ᒥᓕᐊᓐᓂᒃ ᑮᓇᐅᔭᓂᒃ, ᑕᐃᑲᓂ 2021-2022 ᐊᒻᒪᓗ 2022-2023, 2024 ᑮᓇᐅᔭᓕᕆᔾᔪᑏᑦ ᐊᕐᕌᒍᖏᓐᓂᒃ 

ᐅᖁᐃᔭᐃᔾᔪᑎᔅᓴᐅᓂᐊᖅᑐᓂᒃ.  

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ, ᖃᑦᓯᑦ ᐃᓪᓗᐃᑦ ᑕᓗᕐᕈᐊᒥ ᐊᒻᒪ ᑰᒑᕐᔪᒻᒥ ᖃᐅᔨᓴᖅᑕᐅᓯᒪᓕᖅᑲᑦ ᐅᖁᖃᕐᒪᖔᑕ 

ᐅᕝᕙᓘᓐᓃᑦ ᐲᔭᐃᕕᐅᓯᒪᕙᑦ ᐅᖁᖕᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇᐃᓛᒃ ᐅᖁᖃᕐᓂᖅ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᒻᒪ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᙱᑕᕋᓗᐊᖏᓐᓂᒃ ᐱᓕᕆᐊᖑᐃᒍᐃᓐᓇᖃᑦᑕᕐᒪᑦ 

ᐃᒡᓗᓕᕆᔨᕐᕗᐊᒃᑯᓪᓕ, ᐃᒡᓗᓕᕆᔨᐊᕋᓛᒃᑯᑦ ᑲᑎᒪᔨᖏᓐᓄᑦ ᓄᓇᓕᖕᓂ ᑮᓇᐅᔭᓂᒃ ᑐᓂᓯᓯᒪᖃᑦᑕᖅᑐᖅ, ᐊᒻᒪᓗ 

ᐱᓕᕆᐊᖃᖃᑦᑕᖅᖢᑎᒃ ᑕᒪᑐᒥᖓ ᐋᖅᑭᒃᓯᒋᐊᕐᓂᕐᒥᒃ. ᐅᑉᓗᒥᒧᑦ ᑎᑭᖦᖢᒍ ᑕᒪᕐᒥᒃ ᓄᓇᓖᑦ 

ᑎᑭᓯᑕᐅᓯᒪᖅᑰᓕᖅᑐᑦ ᑕᒪᑐᒥᖓ ᐱᓕᐊᕆᐊᖃᖅᖢᑎᒃ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒥᒃᑕᐅᖅ ᒥᓂᔅᑐ ᑭᐅᒐᕕᖓ ᑕᐃᒫᒃ. ᐅᖃᖅᑏ, ᒥᓂᔅᑐᑦᑕᐅᖅ 

ᐃᖅᑲᐅᒪᔪᔅᓴᐅᒻᒪᑦ ᐅᐱᒍᓱᒻᒪᕆᑦᑐᖓ ᓂᕈᐊᖃᑕᐅᔪᒐᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2024-2025ᒧᑦ 

ᐊᑭᑐᔪᖅᑐᕈᑎᔅᓴᖏᓐᓂᒃ, ᑕᒃᑯᐊ ᐃᓚᖃᔪᒻᒪᑕ $7 ᒥᓕᐊᓂᒃ ᑮᓇᐅᔭᓂᒃ ᐅᖁᖕᓂᒃ ᐅᖁᑕᖃᕐᒪᖔᑦ 

ᖃᐅᔨᓴᕈᑎᔅᓴᓂᒃ ᐊᒻᒪ ᓴᓗᒻᒪᖅᓴᐅᒍᑎᔅᓴᓂᒃ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᐅᖃᖅᑏ, ᓇᓕᐊᒃ ᓄᓇᓕᒃ ᑕᐃᒪ ᐅᐸᑦᑕᐅᓛᓕᕐᒥᒻᒪᖔᑕ ᑕᐃᒫᒃ 

ᐱᓕᕆᔭᖅᑐᕐᕕᐅᓗᑎᒃ 2024-2025 ᐊᕐᕌᒍᒐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐱᓕᕆᐊᖑᕙᓪᓕᐊᓂᐊᖅᑐᑦ ᑕᕝᕙᓂ ᐅᑭᐅᑉ 

ᐃᓗᐊᓂ ᒫᓐᓇ ᓇᓗᓇᐃᖅᓯᒫᓂᖏᒻᒪᑕ ᓱᓕ ᓇᓕᐊᒃ ᓄᓇᓕᒃ ᓄᓇᓕᖕᓂ, ᐃᒡᓗᕐᔪᐊᖅ ᑕᐃᑲᓂ ᓄᓇᓕᖕᓃᑦᑐᑦ 

ᐱᓕᕆᐊᖑᓂᐊᕐᒪᖔᑕ. ᑕᒪᓐᓇ ᓇᓗᓇᐃᖅᓯᒪᓕᑐᐊᖅᐸᑦ ᑲᑎᒪᔨᐅᖃᑎᒐ ᓇᓗᓇᐃᕐᕕᒋᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒋᐊᒃᑲᓐᓂᓛᕋᒃᑯ ᓂᕈᐊᖅᑎᒋᓯᒪᔭᒃᑲ ᐅᖁᖏᑦ 

ᐲᔭᖅᑕᐅᓚᐅᙱᓐᓂᖏᓐᓂᒃ ᐊᖏᕐᕋᕆᔭᖏᓐᓂᒃ.  

 

ᐅᖃᖅᑏ, ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ, ᑖᒃᑯᐊ ᑲᔪᙱᒻᒪᕆᒻᒪᑕ ᐃᓪᓗᓕᐅᖅᑕᑯᓘᔪᓂᒃ ᓄᑖᓂᒃ ᓄᓇᕗᑦ 3000 

ᐊᑖᒍᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᑎᑎᕋᐅᔭᖅᓯᒪᓂᖏᓐᓂᒃ ᓇᓗᓇᐃᖅᓯᒍᓐᓇᖅᑲ 

ᐅᖁᓐᓂᐅᓴᙱᓂᖅᓴᐅᔪᓂᒃ ᐃᓪᓗᓕᐅᕐᓂᖃᓛᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒃᑯᐊ ᐃᒡᓗᑦ ᑕᒪᕐᒥᒃ ᓴᓇᔭᐅᔪᑦ 

ᐊᓂᖅᓵᖅᑐᖅᑕᑦᑎᓐᓂᒃ ᐊᓯᔾᔩᕙᓪᓕᐊᔾᔪᑎᑕᖃᖅᑐᓗᒃᑖᖑᖕᒪᑕ Air Handling Systems−ᖑᓂᕋᖅᑕᐅᔪᓂᒃ. 

ᑕᐃᒃᑯᐊᓗ ᓴᓚᐅᓯᕝᕕᙱᑕ ᖃᓂᒋᔮᓂ ᐋᖅᑭᒋᐊᕆᐊᖃᖅᑐᒥᒃ ᐱᑕᖃᖅᖢᑎᒃ.  

 

ᑕᐃᒃᑯᐊ ᐊᒥᓱᑦ ᖃᒥᑦᓯᓯᒪᖃᑦᑕᕐᒪᑕ ᑖᒃᑯᓂᖓ ᖃᒥᑦᓯᓯᒪᓕᕌᖓᑕ ᐃᔾᔭᙳᓕᖃᑦᑕᕐᒪᑕ ᓲᕐᓗ ᐃᒡᓗᕐᔪᐊᖅ. 

ᐅᖃᖃᑦᑕᕐᒪᑕ ᐳᑐᓯᖃᑦᑕᓚᐅᕐᒪᑕᒎᖅ ᕿᖓᓕᖅᓯᓪᓗᑎᒃ ᐃᒡᓗᓂᒃ. ᑕᐃᒪᓐᓇᑦᓯᐊᖅᑕᐅᖅ ᑖᒃᑯᐊ ᐊᑐᖃᑦᑕᕐᒪᑕ. 

ᖃᒥᓯᒪᓕᕌᖓᑕ ᑕᐃᒃᑯᐊ ᑕᒪᓐᓇ ᐅᖁᒃᑖᕐᓇᖅᑐᖅ ᐊᓂᐊᔪᓐᓇᐃᓕᑉᓗᓂ ᐅᑯᐊᓪᓗ ᖁᐊᖃᑦᑕᓕᖅᖢᑎᐅᖕᒪᑕ. 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓃᑦᑐᑦ ᑕᐃᒪᐃᓐᓇᐃᑦᑐᓂᒃ ᓇᔪᖅᓯᖅᑐᑦ ᖃᒥᑦᑎᖃᑦᑕᙱᑉᐸᑕ 

ᐱᕚᓪᓕᕈᑕᐅᓇᔭᖅᑐᖅ.  

 

ᑖᔅᓱᒪ ᐊᐱᖅᑯᑎᒋᔭᖓᓄᑦ ᑭᐅᒃᑲᓐᓂᕐᓗᒍ. ᑕᐃᒪᓐᓇᐃᑦᑐᖃᖅᑐᓗᒃᑖᖑᓂᐊᕐᒪᑕ ᑖᒃᑯᐊ ᓴᓇᔭᐅᔪᑦ ᐃᒡᓗᕐᔪᐊᑦ 

ᓄᓇᕗᑦ ᐃᓗᐊᓂ ᑕᐃᒃᑯᐊᓗ ᐱᐅᓂᖅᓴᓂᒃ ᓴᙱᑦᑎᒋᐊᖅᓯᒪᓂᖅᓴᓂᒃ ᐃᓗᓕᖃᕐᓂᐊᓕᖅᑐᑦ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 802 - 6(2): ᐃᓪᓗᓕᕆᓂᕐᒧᑦ ᑭᓪᓕᒋᔭᐅᔪᑦ ᖃᑦᓯᐅᓂᖏᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᖅᑲᐅᒐᒪᑦᑕᐅᖅ ᐱᒋᐊᑐᐃᓐᓇᕆᐊᖃᕋᒪ ᐊᒻᒪᓗ ᐊᐱᕆᓗᒍ 

ᒥᓂᔅᑕᐅᔪᖅ ᑲᒪᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᒃ ᐅᓪᓗᒥᐅᔪᖅ.  

 

ᐅᖃᖅᑏ, ᓯᕗᓪᓕᖅ ᐊᐱᖅᑯᑎᒐ, ᖃᖓ ᑭᖑᓪᓕᕐᒥᒃ ᕿᒥᕐᕈᓛᖅᐸᑦ ᐃᓪᓗᒥᐅᖃᑎᒌᑦ ᑮᓇᐅᔾᔭᔅᓵᖏᑦ ᐃᓱᓕᕝᕕᖏᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ ᐱᓕᕆᐊᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᕿᒡᒋᖅᓯᒪᒻᒪᑦ ᒪᑦᑐᑎᒧᑦ. ᐅᖃᖅᑏ, 

ᑕᒪᒃᑯᐊ ᐱᓕᕆᐊᕆᕙᕗᑦ ᒫᓐᓇᐅᔪᖅ, ᐊᒻᒪ ᖃᐅᔨᒋᐊᕋᓱᐊᖅᑐᑕ ᖃᓄᖅ ᐊᔾᔨᒌᒻᒪᖔᑕ ᐊᒻᒪ ᖃᓄᖅ 

ᐊᑐᕐᓂᖅᓴᐅᔪᓐᓇᕐᒪᖔᑕ ᐊᒻᒪ ᐃᓚᓕᐅᔾᔨᓂᖅᓴᐅᓗᑕ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᐃᑦ ᐆᒃᑑᑎᒋᓗᒍ, ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑦ ᑭᒡᓕᖃᖅᐳᑦ 

$177,500-ᖑᕗᖅ ᐊᕐᕌᒍᒧᑦ ᐊᑕᐅᓯᕐᒧᑦ. ᑮᓇᐅᔭᑲᓪᓛᓗᒃᑑᔮᖅᑐᖅ, ᑭᓯᐊᓂ ᑕᑯᒍᕕᒋᑦ ᐃᓪᓗᐃᑦ ᓂᐅᕕᐊᖑᕙᑦᑐᑦ 

ᑕᒫᓂ ᐃᖃᓗᓐᓂ, ᑭᓇᑐᐃᓐᓇᖅ ᑮᓇᐅᔭᓕᐅᖅᑐᖅ ᐅᕝᕙᓘᓐᓃᑦ ᖃᑦᑏᓐᓇᐅᓂᖅᓴᖅ ᐱᒡᒐᓇᖅᑐᒻᒪᕆᐅᒐᔭᖅᐳᖅ 

ᐃᑲᔪᖅᓱᕆᐊᖓ ᐃᓪᓗᒨᖅᑲᖅᑕᐅᔪᓂᒃ ᐅᕝᕙᓘᓐᓃᑦ ᐊᖏᕈᑕᐅᓗᓂ ᐃᓪᓗᒧᑦ ᐊᑭᓕᖅᓱᐃᓂᕐᒧᑦ.  

 

ᐅᖃᖅᑏ, ᒥᓂᔅᑕ ᕗᕋᐃᓱ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓃᙶᖅᑐᖅ ᒫᓐᓇᕋᑖᖅ ᑕᒫᓃᕋᑖᓚᐅᕐᒪᑦ ᐃᖃᓗᓐᓂ. 

ᒥᓂᔅᑕ  ᑕᒪᓐᓇ ᐅᖃᐅᓯᕆᓪᓗᒍ, ᑕᐃᒃᑯᐊ ᐃᑲᔪᖅᑕᐅᔭᕆᐊᖃᖅᑐᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅᐳᖅ ᑕᑯᒋᐊᖓ ᒪᓕᒐᓕᐅᖅᑎᖃᕋᒪ 

ᐃᓱᒫᓘᑎᖃᖅᑐᓂᒃ ᑕᒪᒃᑯᓂᖓ. ᑕᒪᓐᓇ ᐊᐃᕙᔾᔪᑎᒋᕙᕋ ᓴᙱᓂᖅᓴᐅᒻᒪᑦ.  

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

25 

ᐅᖃᖅᑏ, ᑲᑎᖃᑎᒋᔪᓐᓇᖅᓯᓚᐅᕋᒃᑯ ᒥᔅᑕ ᕗᕋᐃᓱ ᐊᒻᒪᓗ ᑕᒪᓐᓇ ᐅᖃᐅᓯᕆᓚᐅᖅᑐᑎᒍ ᐊᒥᓱᓂᒃ ᐊᓯᖏᓐᓂᒃ 

ᐃᓱᒫᓘᑎᐅᔪᓂᒃ ᑕᒪᑐᒧᖓ ᓇᒻᒥᓂᖅ ᐃᓪᓗᖃᕐᓂᕐᒧᑦ ᐊᒻᒪᓗ ᐱᔪᓐᓇᖏᓐᓂᖏᓐᓂᒃ. 

 

ᐅᖃᖅᑎᑦᑎᔩ, ᓄᓇᕗᒻᒥ ᐊᑭᑐᔪᕕᔾᔪᐊᕌᓘᒻᒪᑕ ᑭᓱᓕᒫᑦ, ᓂᖀᓪᓗ, ᐃᓅᒐᓱᐊᖅᑐᓂᓗ ᐊᑭᖏᑦ 

ᖁᕝᕙᓯᑦᑐᐊᓘᓕᕐᖓᑕ. ᐊᒻᒪ ᐊᖏᕐᕋᖃᕋᓱᐊᖅᑐᓂᒃ ᐊᑭᑐᐊᔫᒻᒪᑦ, ᐊᖏᔫᖏᑦᑑᒐᓗᐊᕐᒥᒃ ᐊᖏᕐᕋᖃᕋᓱᑦᑐᓂ. 

 

ᓄᐊᓴᐃᒐᓱᓐᓂᕐᒥᒃ ᑎᒍᓯᔾᔪᑎᔅᓴᓂᒃ ᐊᑭᓕᔅᓴᓂᒍᑎᔅᓴᑦ, ᓄᐊᑦᑎᒍᓐᓇᖃᑦᑕᖏᒻᒪᑕᓘᓐᓃᑦ. ᒪᕐᕉᒃ ᑮᓇᐅᔾᔭᓴᑉᐸᑎᒃ 

ᑭᓯᐊᓂ ᑕᕝᕙᓂᔅᓴᐃᓇᖅ ᓇᒻᒥᓂᖅ ᐊᑭᓕᕋᔅᓴᐅᕙᓪᓚᐃᓕᕐᖓᑦ. ᑖᓐᓇᑦᑎᐊᒻᒪᕆᒃ ᐅᖃᐅᓯᕆᖃᑦᑕᖅᓯᒪᔭ 

ᒥᓂᔅᑕᐅᖃᑎᓐᓄᑦ ᒐᕙᒪᑐᖃᒃᑯᓐᓂᒃ. ᑲᑎᒪᖃᑎᒋᓛᕐᒥᒐᒃᑯᑦᑕᐅᖅ ᑕᖅᑭᕆᓛᖅᑕᑎᓐᓂ ᑖᓐᓇ 

ᐅᖃᐅᓯᕆᒃᑲᓂᓛᖅᑕᕋ ᐊᒻᒪ ᖄᖓᒍᒃᑲᓐᓂᖅ ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᒃᑲᓐᓂᕈᓐᓇᖏᒃᑲᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᒥ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊᓇᐃᑦ ᑖᓐᓇ ᓯᕗᓪᓕᖅᐹᖑᖃᑕᐅᒻᒪᑦ ᐃᑉᐱᒋᔭᒥᓂᒃ. 

ᐆᑦᑑᑎᒋᓗᒍ ᐃᒡᓗᓕᕆᓂᕐᒧᑦ, ᖃᓄᕐᓗ ᓵᑕᑦᓴᐅᔪᓐᓇᕐᓂᖏᓐᓂᑦ ᓲᕐᓗ ᐅᖅᓱᐊᓗᒃ ᖃᐅᔨᒪᓪᓗᖓ ᖃᑦᑎᑦ 

ᐊᓂᒍᓵᖅᑐᑦ ᐅᑭᐅᑦ ᓇᒻᒥᓂᖁᑎᖃᖅᑐᑦ ᐅᖅᓱᐊᓗᖃᐅᑎᒥᒃ ᐊᓯᔾᔨᔪᓐᓇᖅᓯᖃᑦᑕᖁᑉᒋᑦ. ᑭᓯᐊᓂ ᐊᕙᑎᕗᑦ 

ᐱᓪᓗᒍ ᓵᑕᐅᔪᓐᓇᕐᓂᖏᓐᓂᒃ ᑮᓇᐅᔭᑎᓪᓘᓐᓃᑦ. 

 

ᓇᒻᒥᓂᖁᑎᖃᖅᑐᒧᑦ ᐱᕐᕈᓗᐊᕿᔪᖃᕐᓂᕈᓂ ᐅᖅᓱᐊᓗᖃᐅᒻᒧᑦ ᓇᓪᓕᐅᒃᑯᒫᖅᓯᐅᑎᖓᓂᒃ 

ᐊᑦᑐᐃᓂᓪᓗᓪᓚᕆᒍᓐᓇᕐᒪᑦ. ᑕᐃᒪᐃᒻᒪᑦ ᐅᖃᓪᓚᕆᒍᒪᒐᓗᐊᖅᐳᖓ ᓱᓕᓇᕐᔫᒥᔪᒥᒃ ᑭᒡᓕᒋᔭᐅᒍᓐᓇᑦᓯᐊᕋᔭᖅᑐᒥᒃ 

ᓇᒻᒥᓂᖁᑎᖃᕐᓂᕐᒧᑦ. 

 

ᐃᑲᔪᖅᑐᑦᓯᐊᖅᓱᒍᓗ ᒥᓂᔅᑕᐅᑉ ᐱᓇᓱᒍᒪᔭᖓ, ᐊᑏᑐᖅ ᒐᕙᒪᑐᖃᒃᑯᑦ ᐊᒻᒪ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ. 

ᑐᓂᓯᔪᓐᓇᓛᕐᒪᑕ ᓂᕆᐅᑦᑕᑎᓐᓂᒃ ᐃᓪᓗᖃᑦᓯᐊᖅᓴᐃᓐᓇᓂᕐᒥᒃ ᐊᒻᒪ ᐊᕙᑎᕗᑦ ᖃᓄᐃᖏᑦᓴᐃᓐᓇᖁᓪᓗᒍ, 

ᐊᔪᕐᓇᖏᑉᐸᑦ. ᐱᓕᕆᑦᓴᐅᓐᓇᖁᓇᖅᓱᓂ ᒥᓂᔅᑕ ᑕᕝᕙᓂ. ᓂᕆᐅᓪᓚᕆᓐᓂᐊᖅᐳᖓᓗ ᑕᒪᓐᓇ ᐱᓪᓗᒍ. 

 

ᓂᕈᐊᖅᑎᖁᑎᒃᑲ ᐅᖃᖃᑎᒋᕙᒃᑲᒃᑭᑦ ᐃᒫᒃ, ᑭᒡᓕᓪᓗᐊᑯᓗᐊᓂᑦ ᑮᓇᐅᔾᔭᒃᓵᖏᑦ ᐊᖑᒪᙱᐊᕐᔪᒻᒪᑕ ᐊᔪᖅᐸᑦᑐᑦ, 

ᐊᑭᑐᔫᑎᓪᓗᒍ ᓇᒻᒥᓂᖁᑎᖃᕐᓂᐅᔪᖅ ᓄᓇᕗᒻᒥ. 

 

ᑕᐃᒪᐃᒻᒪᑦ ᑖᓐᓇ ᐃᑉᐱᒋᔭᐅᑦᓴᐃᓐᓇᖁᕙᕋ ᒥᓂᔅᑕ, ᐊᒻᒪ ᓯᐊᒻᒪᐸᓪᓕᐊᓂᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑲᑎᒪᔨᐅᖃᑎᒐ ᐅᖃᑦᓯᐊᕐᒪᑦ. 

ᐊᒥᓲᒻᒪᑕ ᓄᓇᕗᒻᒥᐅᑕᐃᑦ ᐃᒻᒥᓂᖅᓱᕈᒪᔪᑦ ᐃᒡᓗᒥᒃ ᐊᑐᖅᑐᐊᑐᕿᓐᓇᕈᒪᖏᒻᒪᑕ ᐃᖅᑲᓇᐃᔭᖅᑏᓪᓘᓐᓃᑦ 

ᐃᖅᑲᓇᐃᔮᖏᓐᓂᒃ. ᐃᒻᒥᒎᕐᔫᒥᓗᑎᒃ ᓇᒻᒥᓂᖃᓕᕐᓗᑎᒃ ᐃᓪᓗᒥᒃ ᐊᒻᒪ ᓯᕗᓂᑦᓴᑦᓯᐊᕆᒍᒪᓪᓗᑎᒃ. 

ᓇᒻᒥᓂᑑᖏᑦᑐᖅ ᕿᑐᕐᖓᒥᓄᑦ ᐃᕐᖑᑕᒥᓄᓪᓗ. 

 

ᑕᕝᕙ ᑐᙵᕕᓕᐅᕐᓂᖅ ᐊᖏᕐᕋᒥ ᓇᒻᒥᓂᖃᕈᓐᓇᕐᓂᒃᑯᑦ. ᐱᓯᒪᑐᐃᓐᓇᖏᓪᓗᒍ ᑲᒪᒋᑦᓯᐊᕐᓗᒍᓗ. ᑖᑦᓱᒪᓗ 

ᒪᓕᒐᓕᐅᖅᑎᐅᑉ ᑕᕝᕙᓂ ᐃᓪᓗᒥ ᐊᑐᐊᒐᐃᑦ ᐱᖅᑯᓯᐅᔭᕆᐊᓕᓐᓂᓪᓗ ᑕᑯᒐᔭᕈᑎᒃ.  

 

ᑎᒃᑯᐊᖅᑕᐅᕋᑖᖅᑎᓪᓗᖓ ᐃᓄᒋᔭᓐᓄᑦ ᓇᑦᓯᖅᑐᑦᓯᐊᕋᓱᔪᒐᒪ ᑖᒃᑯᐊ ᐊᓯᔾᔩᖁᔨᑉᓗᑕ ᐃᒡᓗᓕᕆᔨᕐᔪᐊᒃᑯᑦ 

ᑭᒃᑯᓕᒫᓄᑦ ᑐᙵᓇᕐᓂᖅᓴᐅᓕᕐᓗᓂ. ᐅᖃᐃᓐᓇᓲᖑᒻᒪᑦ ᑲᑎᒪᔨᐅᖃᑎᒐ ᑭᓱᒥᒃ ᐅᖅᓱᐊᖃᐅᒻᒥᑦ ᐱᑉᐸᑦ, ᖃᓄᖅ 

ᐊᑐᖅᑐᐊᕐᓂᐊᕈᕕᑦ. ᐊᑭᓕᔅᓴᐃᓪᓗ ᐊᑕᐅᑦᓯᒃᑰᔮᓲᖑᒻᒪᑕ. ᖃᐅᔨᓴᑦᓯᐊᕆᐊᖃᖅᐳᑦ ᓇᐅᒃᑯᑦ ᐃᑲᔪᖅᐸᓪᓕᐊᕙᑦ, 

ᐃᑲᔪᖅᑕᐅᔪᒃᓴᓂᒃ ᑲᔪᓰᓐᓇᕋᓱᓐᓂᐊᖅᐳᒍᑦ ᑕᒪᑐᒧᖓ. 

ᐅᖃᖅᑎᑦᓯᔩ, ᓴᓇᒋᐊᕆᐊᓕᓛᑦ ᓇᒻᒥᓂᖁᑎᖃᖅᑎᐅᓪᓗᓂ ᐱᓕᕆᒃᑲᒋᐊᖃᖅᑰᖅᐳᒍᑦ ᐃᑲᔪᒃᑲᓐᓂᕐᓗᒋᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 803 - 6(2): ᑖᒃᓰᔭᐅᑎᐅᓲᑦ ᐊᒻᒪᑦᑕᐅᖅ ᒪᓕᒐᑦᑎᒍᑦ ᑲᒪᒋᔭᐅᔾᔪᓯᐅᓲᖑᓂᖏᑦ ᐊᔫᖅᑭᓐᓇᖅᑐᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓪᓕᖅᐹᒥᒃ ᒪᒥᐊᖅᑳᕐᓗᖓ ᐃᓕᓐᓄᑦ, ᓯᕗᓕᖅᑎᒧᓪᓗ 

ᐅᐊᑦᑎᐊᖅ ᐃᒪᐃᖅᑲᐅᓂᕐᓄᑦ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᖃᕐᓂᐊᕋᒪ ᐊᐱᖅᓱᖅᑕᐅᑲᑕᒻᒪᐃᓛᒃ. ᑖᒃᑯᐊ ᑖᒃᓰᔭᕈᑎᐅᕙᑦᑐᑦ 

ᒪᓕᒐᐅᓯᖏᓪᓗ, ᑕᒪᒃᑯᐊ ᐋᓐᓂᐊᖅᑐᓕᕆᔨ ᐅᖃᓚᐅᕐᒪᑦ ᐃᑉᐸᔅᓴᖅ ᑕᒪᒃᑯᓇᖓᑦ ᑕᕝᕚᑲᑐᖅᑕᐅᕙᑦᑐᑦ ᐊᒻᒪᓗ 

ᓱᕐᕋᓇᖅᑐᑦ ᐊᓯᖏᑦ ᐱᓪᓗᒋᑦ. 

 

ᐊᐱᖅᑯᑎᖃᕐᓂᐊᖅᐳᖓᓕ ᑮᓇᐅᔭᓕᕆᔨᒃᑯᑦ ᐱᓕᕆᐊᕆᕙᑦᑕᖏᓐᓂᒃ ᐊᒥᒐᙱᒻᒪᑦ, ᐃᑲᔪᖅᑐᐃᒍᑎᐅᔪᒥᒃ 

ᑖᒃᓰᕙᕈᑎᐅᕙᑦᑐᑦ ᐊᑦᑐᐃᓲᖑᒻᒪᑕ ᓱᐴᖅᑐᖅᐸᑦᑐᓐᓄᑦ, ᒥᓂᔅᑕ ᖃᐅᔨᒪᒻᒪᑦ ᑖᒃᓰᔭᕈᑏᑦ ᑐᕚᑯᒧᑦ 2017-ᒥᑦ 

ᐊᑭᑦᑐᕆᐊᖅᓯᒪᙱᑦᑐᑦ ᐅᑭᐅᑦ ᑕᓪᓕᒪᐅᓗᐊᓕᖅᑐᑦ. 

 

ᐊᐱᖅᑯᑎᒐ ᓱᒻᒪᑦ ᑖᒃᑯᐊ ᑮᓇᐅᔭᖅᑐᕈᑎᑦᓴᐅᔪᓂᑦ ᐱᕙᓪᓕᐅᑎᓯᒪᙱᓚᑦ ᑖᒃᓰᔭᕈᑏᑦ ᐅᓄᖅᓯᒋᐊᖅᑕᐅᖏᓚᑦ 

ᑐᕚᑭᓄᑦ, ᓱᕐᕋᓇᖅᑐᓄᓗ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎᖅᔨ, ᑮᓇᐅᔭᓕᕆᔨᒃᑯᑦ ᐊᑐᐊᒐᐅᔪᓂᑦ ᐊᓯᖏᓐᓂᓪᓗ ᑮᓇᐅᔭᓕᕆᓂᕐᒧᑦ ᐊᑦᓱᕈᓪᓚᕆᑉᐸᑦ, ᐊᒥᒐᒻᒪᕆᑦᓱᑕ 

ᐃᖅᑲᓇᐃᔭᖅᑎᑦᑎᒍᑦ. ᑖᓐᓇ ᐃᓚᖓ ᕿᒥᕐᕈᒍᓐᓇᑐᑦᓴᕆᒐᓗᐊᖅᑕᕗᑦ, ᑭᓯᐊᓂ ᐅᖃᑦᓯᐊᕋᔭᕈᒪ 

ᐱᕕᖃᓚᐅᖅᓯᒪᙱᑦᓯᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔨᔭ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑐ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᒥᓂᔅᑕᒃᑯᑦ ᐱᓕᕆᔨᖏᓪᓗ ᑕᐅᑐᒋᐊᒃᑲᓐᓂᕋᔭᕈᓂᔾᔪᒃ ᑕᒪᓐᓇ ᐱᒻᒪᕆᐅᒻᒪᑦ ᐊᑦᑐᐃᕙᓐᓂᖓᓗ, ᑖᒃᑯᐊ 

ᑮᓇᐅᔭᓕᕆᒃᑯᑦ ᐊᓪᓚᓚᐅᖅᓯᒪᔭᖏᑦ ᓄᓇᕗᑦ ᒐᕙᒪᒃᑯᑦ $300,000.00-ᓂᒃ ᑮᓇᐅᔭᓕᐅᕋᓱᓐᓂᐊᖅᑐᕆᔪᑦ 

ᓱᕐᕋᓇᖅᑐᓄᑦ 2024-2025 ᑮᓇᐅᔭᖅᑐᕈᑎᑦᓴᐅᔪᓂᒃ. 

 

ᐄ, ᐊᓕᐊᓇᐃᑦ ᐃᓕᑕᕆᓗᒍ, ᑐᑭᓯᐅᒪᓗᒍᓗ ᑖᒃᓰᔭᕈᑎᐅᕙᑦᑐᑦ ᑖᒃᑯᓇᓂ ᑖᒃᑯᐊ ᓱᕐᕋᓇᖅᑐᑦ ᐊᒻᒪ 

ᐊᑦᑕᓇᖅᑑᔪᓐᓇᖅᑐᓪᓗ ᑮᓇᐅᔭᓕᐅᕈᑎᐅᒍᓐᓇᕐᓗᑎᑦ ᑲᔪᖏᖅᓴᐃᖏᒃᑲᓗᐊᕐᓗᓂ ᒪᐅᓇᑐᐃᓐᓇᖅ 

ᓂᐅᕐᕈᑎᖃᖅᐸᑦᑐᓂᒃ. 

 

ᑭᓯᐊᓂ ᑕᐅᑐᑦᑕᐅᓚᐅᖅᑐᖅ ᐃᓱᒪᒋᔭᐅᓚᐅᖅᑐᖅ ᐊᖑᒪᓯᒪᙱᒻᒪᑦ, ᑮᓇᐅᔭᓕᐅᕈᑕᐅᔪᖅ ᑖᒃᓯᓂᒃ ᓱᕐᕋᓇᖅᑐᓄᑦ 

ᓯᒡᒐᓕᐊᓂᓪᓗ ᐱᓇᔭᕈᑎᒃ, ᐱᕋᔭᑦᑐᓅᖏᑦᑐᖅ.  

 

ᑖᒃᑯᐊ ᒐᕙᒪᑐᖃᒃᑯᑦ ᕿᒥᕐᕈᖃᑕᐅᓚᐅᕐᒪᑕ ᓱᕐᕋᓇᖅᑐᓄᑦ ᒪᓕᒐᓕᐅᖅᑕᐅᕙᓪᓕᐊᓂᖓᓂᒃ, ᑭᓱᒥᒃ 

ᐊᑐᓕᖁᔨᓯᒪᕙᑦ ᐊᓯᔾᔨᕈᑎᐅᖁᔭᐅᔪᓂᒃ ᒐᕙᒪᑐᖃᒃᑯᓐᓂᒃ ᓂᐅᕕᖅᑕᐅᕙᓐᓂᖏᑦ ᐊᒻᒪ ᑖᒃᓰᔭᖅᑕᐅᕙᓐᓂᖏᑕ 

ᓱᕐᕋᓇᑐᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎᑦᓯᔨ, ᒫᓐᓇᒧᑦ ᐱᓇᓱᐊᖃᑎᖃᑦᓴᐃᓐᓇᕐᓂᐊᖅᑐᒍᑦ ᒐᕙᒪᑐᖃᒃᑯᓐᓂᒃ ᑖᓐᓇ ᐱᓪᓗᒍ, 

ᓇᐅᑦᓯᖅᑐᐃᓐᓇᕐᓗᒍᓗ ᓇᒧᙵᐸᓪᓕᐊᓂᖓ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᒥᓂᔅᑐ ᐃᖅᑲᓇᐅᒪᔪᒃᓴᐅᕗᖅ ᐅᖃᐅᓯᕆᓯᒪᒐᒃᑯ ᑖᒃᑯᐊ ᒐᕙᒪᒃᑯᑦ ᑮᓇᐅᔭᓕᐅᕈᓐᓇᖁᓪᓗᒋᑦ ᑕᒪᒃᑯᐊ ᐳᔪᕐᒥᒃ 

ᓱᐴᖅᑐᐸᑦᑐᑦ, ᑭᓯᐊᓂ ᐊᓕᐊᓇᐃᑦ ᑖᒃᑯᐊ ᑎᑎᕋᑕᐅᓯᒪᔪᑦ ᑮᓇᐅᔭᖅᑐᕈᑦᓴᓂᒃ ᐅᖃᖅᓯᒪᒻᒪᑕ ᑲᓇᑕᒥ 

ᑖᒃᓰᔭᓕᕆᔨᒃᑯᑦ ᓄᐊᑦᓯᕙᓪᓕᐊᓚᖓᒻᒪᑕ ᓄᓇᕗᑦ ᑖᒃᓰᔭᕈᑎᐅᕙᑦᑐᓂᒃ ᑕᒪᒃᑯᓄᖓ ᐳᔪᕐᓗᒥᒃ 

ᓱᐴᖅᑐᖅᑕᐅᕙᑦᑐᓂᒃ. 

 

ᐅᓪᓗᒥ ᐅᖃᕈᓐᓇᖅᐸ ᖃᑦᓯᓂᒃ ᑮᓇᐅᔭᓕᐅᕐᓂᐊᕋᓱᒋᓕᖅᐸᑦ ᐊᕐᕌᒍᑕᒫᑦ ᑕᕝᕙᙵᑦ ᑖᒃᓰᔭᕐᕕᐅᕙᑦᑐᒥᒃ? 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᑖᒃᑯᐊ ᑮᓇᐅᔭᓕᐊᑦᓴᐃᑦ $24−ᒥᓕᐊᓐ ᑕᕚᑲᒥ ᓂᕆᐅᑦᑕᖅᐳᒍᑦ, ᑭᓯᐊᓂ ᐅᖃᖅᑎᑦᓯᔨ, ᖃᑦᓯᑦ ᑖᒃᑯᓇᙵᑦ 

ᑕᒪᒃᑯᓇᖓᑦ ᐃᑦᓯᒥᑦ ᓱᐴᖅᑐᖅᑕᐅᕙᑦᑐᑦ ᑕᐃᒫᑎᒋᒃ ᖃᐅᔨᒪᑎᒋᙱᓚᖓ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 804 - 6(2): ᑲᑎᙵᐅᖅᑐᓄᑦ ᐃᒡᓗᒋᔭᐅᓲᓄᑦ ᐃᓱᒫᓘᑎᒋᔭᐅᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯ. 

 

ᐊᐱᖅᓲᑎᖃᕈᒪᑉᓗᖓ ᑎᑎᕋᖅᑕᐅᓚᐅᖅᑐᒥᒃ ᓄᓇᑦᓯᐊᖅ ᐱᕙᓪᓕᐊᔪᑎᒍᑦ ᖃᐅᔨᓴᕐᓂᐅᔪᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑐᓄᑦ ᐃᓪᓗᖃᖅᑎᑦᓯᓂᐅᕙᑦᑐᒥᒃ, ᑖᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᖅ 

ᐱᓕᕆᐊᔅᓴᖅ ᐱᒋᐊᖅᑎᑕᐅᓕᕐᒪᑦ 2017-ᒥᑦ. ᑕᐃᔅᓱᒪᓂ 16-ᓂᒃ ᓂᐅᕕᐅᑎᖃᓚᐅᖅᓯᒪᒻᒪᑕ, 2019-ᒥ ᓄᓇᕗᑦ 

ᒐᕙᒪᒃᑯᑦ ᐃᒡᓗᓕᕆᔨᕐᔪᐊᒃᑯᓪᓗ ᑕᑉᐹᓂ ᐱᒋᐊᒃᑲᓂᓕᓚᐅᕐᒪᑕ ᑕᒪᒃᑯᐊ ᓂᐅᕕᖅᑕᐅᕙᑦᑐᑦ ᐃᒻᒥᒃᑰᖅᑐᑦ ᐃᓪᓗᐃᑦ. 

2017-ᒦᓪᓗ ᐅᖃᐃᓐᓇᓲᖑᒐᒪ ᐊᑲᐅᔅᓴᖃᑦᑕᖅᓯᒪᖏᓐᓇᒪ, ᐱᓇᓱᑦᑑᒐᓗᐊᓂᒃ ᑖᒃᑯᓇᖓᑦ 

ᓇᒻᒥᓂᖅᑖᕈᑎᐅᕙᑦᑐᓂᒃ. 

 

ᐊᑯᓂᐅᑎᒋᓂᖓ ᓂᐅᕕᖅᑕᐅᒐᓱᓐᓂᖏᑕ ᐱᕙᓐᓂᖓᓂᒃ. ᑎᑎᖅᓯᒪᔪᑦ ᐅᖃᖅᓯᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᓂᒃ ᓂᐅᕕᖅᐸᑦᑐᓂᒃ ᐊᖏᕈᑎᓂᒃ ᓂᐅᕕᕐᕕᐅᕙᑦᑐᓂᒃ ᓴᖅᑭᐸᓪᓕᐊᓚᐅᕐᒪᑕ. 

ᐊᔪᕐᓇᓚᖓᓚᐅᖅᑎᓪᓗᒋᑦ ᑭᓱᑦ ᖃᑦᓯᐊᖅᑎᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᐅᑎᖃᖃᑦᑕᖅᓯᒪᕙᑦ 

ᓂᐅᕈᓐᓇᑐᐃᓐᓇᕆᐊᓕᓐᓂᒃ. ᑕᒪᒃᑯᐊ ᓂᐅᕕᕈᑎᒃ ᐊᖏᕈᑎᖏᓪᓗᑦ ᓂᐅᕕᕈᑎᒧᑦ ᐅᓂᒃᑳᑦ, ᑭᓱᑦ 

ᑐᓗᖅᓯᒪᐅᑎᖃᑦᑕᖅᐸᑦ ᓂᐅᕕᙲᓐᓇᕈᑕᐅᓕᖅᓱᑎᒃ? ᓱᒻᒪᓪᓗ ᐃᓪᓗᓕᕆᔨᕐᔪᐊᒃᑯᑦ ᐅᖃᑦᓯᐊᖅᐸᓐᓂᖏᓪᓚᑦ, 

ᑖᒃᑯᓄᖓ ᓂᐅᕕᕈᒪᕙᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᑕᐅᓯᐅᖏᑦᑐᒥᒃ ᐊᐱᖅᑯᑎᐅᒻᒪᑦ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᑕᐃᒪᐃᓯᒪᔪᖅ ᐅᖃᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᐅᖃᓚᐅᖅᓯᒪᒻᒪᓪᓗ ᒪᕐᕉᓕᖅᑑᒃ ᒐᕙᒪᐅᔪᓂᑦ. ᐅᖃᖅᑎᑦᓯᔩ, ᑎᒃᑯᐊᖅᑕᐅᒐᒪ ᒐᕙᒪᒥ 

ᑕᕝᕙᖓᑦ ᒥᓂᔅᑕᐅᓕᕐᓗᖓ ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᒋᒋᐊᓯᓚᐅᖅᓯᒪᔭᕗᑦ. ᐃᓚᖏᑦ ᑲᑎᒪᔨᐅᖃᑎᒪ 

ᐅᖃᐅᓯᖏᑦ. ᐃᓗᓕᑯᓗᖏᑦ ᑭᓯᐊᓂ ᐅᖃᐅᓯᕆᒋᐊᕈᓐᓇᒃᑭᑦ ᒫᓐᓇ ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᐅᒪᓪᓗᒍ ᒥᓂᔅᑕ ᑭᐅᓂᕆᔭᖓ, ᑖᓐᓇ 

ᓯᕗᓂᐊᓃᔅᓯᒪᔫᒐᓗᐊᖅ ᒪᓕᒐᓕᐅᖅᑎᐅᓕᖅᑐᑦ. ᑭᓯᐊᓂ ᑕᒪᒃᑯᐊ ᒐᕙᒪᒃᑯᓐᓂᑦ ᓈᒻᒪᑦᓴᖐᓐᓇᖃᑦᑕᖅᓯᒪᓕᕐᒪᑕ 

ᐊᑯᓂ, ᑭᒃᑯᑦ ᑭᐅᓪᓗᐊᕋᓗᐊᕐᒪᖔᑕ ᖃᓄᐃᒍᑎᒋᔭᒥᓄᑦ. 

 

ᐄ, ᐃᓕᑕᕆᓪᓗᒍ ᐊᔾᔨᒋᙱᒻᒪᒍ, ᐊᓯᐊᓅᓕᕐᒥᓗᖓ. ᑕᐃᒪ ᑖᓐᓇ ᐱᓕᕆᐊᖑᔪᖅ 2017-ᒥᑦ ᐱᒋᐊᖅᑎᑕᐅᒻᒪᑦ, 

16-ᑐᐃᓐᓇᐃᑦ ᓂᐅᕕᖅᑕᐅᓯᒪᖦᖤᖅᐳᑦ. ᒥᓂᔅᑕ ᑐᓴᕐᕕᒋᔪᒪᕙᕋ ᖃᓄᓕᖓᓕᕐᒪᖔᑕ ᓂᐅᕕᖅᑕᒥᓂᐅᔪᑦ. ᐊᒻᒪᓗ 

ᑖᒃᑯᐊ ᓂᐅᕕᑐᐃᓐᓇᕆᐊᓕᓂᑦ ᓇᔪᖅᑕᐅᔪᑦ ᐊᒻᒪ ᓇᔪᖅᑕᐅᖏᑦᑐᑦ ᖃᑦᓯᐅᕙᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐅᕙᓂ 

ᐃᒥᖅᑕᕐᕕᒥᓂᓕᐊᕆᐊᒧᑦ ᓇᓕᖏᑦ ᐊᑎᓕᐅᖅᑕᐅᓯᒪᖏᑦᑐᑦ ᓂᐅᕕᖅᑕᒥᓂᐅᒋᐊᖏᑕ. ᐃᓚᖏᑦ 

ᑲᒪᒋᔭᐅᓪᓕᐊᖅᑰᕐᒪᑕ ᑕᕝᕗᖓ, ᑖᒃᑯᐊᓕ ᑕᑉᐹᓂ ᐊᑭᓐᓇᕐᒦᑦᑐᑦ ᖄᖓᓃᑦᑐᑦ 16-ᖑᖅᑰᖅᑐᑦ ᐊᑐᐃᓐᓇᐅᔪᑦ. 

ᐊᓯᖏᓪᓗ ᑲᑎᑦᑐᒋᖅᑲᐃ 20, 24-ᖑᕗᑦ, ᐃᒻᒥᒎᖅᑐᐃᓪᓗ ᓂᐅᕕᖅᑕᐅᓯᒪᔪᑦ ᐅᕝᕙᓗ ᐱᐊᓂᒃᑕᐅᕙᓪᓕᐊᓕᖅᑐᑦ 

ᓂᐅᕕᖅᑕᐅᓂᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓕᖅᐹᕆᓗᒍᓗ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᑎᑦᑐᒋᑦ ᐃᓪᓗᐃᑦ ᑕᑉᐹᓂ ᐃᒥᖅᑕᕐᕕᒥᓂᓕᕆᐊᕆᐊᒥ 60-

ᖑᖅᑰᖅᑐᑦ ᐃᓪᓗᒃᓴᐃᑦ. ᐃᖃᓗᐃᑦ ᐃᓪᓗᑭᒃᓴᖃᑦᑕᖅᓯᒪᓕᕐᒧᑦ ᐊᕐᕌᒍᒐᓴᓐᓄᑦ, ᐃᓚᖏᓪᓗ ᐃᓐᓄᑦᑕᐅᓯᒪᖏᑦᑐᑦ 

ᐊᒻᒪ ᐃᓪᓗᑭᒃᓴᖅᑑᓪᓗᓂ ᑭᒃᑯᓕᒫᓄᑦ. 

 

ᑖᒃᑯᐊ ᐃᓪᓗᐃᑦ ᐅᖃᖅᑎᑦᓯᔩ, ᐱᔭᐅᔭᕆᐊᖃᓪᓚᕆᒻᒪᑕ ᐃᖃᓗᒻᒥᐅᓄᑦ. ᐊᐱᕆᔪᒪᕙᕋ ᒥᓂᔅᑕ ᑐᓴᖅᑎᑦᑎᒍᑦ 

ᖃᓄᐃᓕᐅᕐᓂᐊᓕᕐᒪᖔᔅᓯ? ᖃᖓᒃᑯᒃᑭᐊᖅ ᐊᒥᓱᓪᓗᐊᑲᓪᓚᓂ ᐱᓇᔭᓕᖅᐱᓰ ᓇᒻᒥᓂᖃᕋᔭᖑᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑲᑎᒪᔨᐅᖃᑎᒐ ᐅᖃᐅᓯᖃᕐᒪᑦ 

ᖃᓄᐃᓕᐅᕈᑎᐅᓯᒪᔪᓂᒃ ᑕᒪᑐᒥᐅᑉ ᓯᕗᓂᐊᓂ.  

 

ᐅᖃᖅᑎᑦᓯᔩ, ᑯᐊᐳᕇᓴᒃᑯᑦ ᑕᒪᒃᑯᐊ ᐋᖅᑭᒋᐊᕋᓱᖅᑳᖅᓯᒪᒻᒪᒋᑦ ᑲᒪᒋᒋᐊᕐᓗᒋᑦ ᐱᔾᔪᑕᐅᕙᑦᑐᑦ, 

ᑕᐃᑦᓱᒪᓂᐅᓚᐅᖅᑐᖅ ᓂᐅᕕᖃᑦᑕᕈᒪᔪᓄᑦ. ᐃᓗᓕᖅᑐᓚᐅᖅᑐᖅ ᑲᒪᒋᔭᐅᓂᖓ ᑕᒪᒃᑯᐊ ᐋᖅᑭᒋᐊᖃᓚᐅᖅᑐᑦ 

ᐱᔾᔪᑎᒋᓪᓗᒋᑦ. 

ᐅᖃᖅᑎᑦᓯᔩ, ᒫᓐᓇᓕ ᕿᒥᕐᕈᕙᓪᓕᐊᓂᐊᓕᕐᒥᔪᒍᑦ ᑐᓴᐅᒪᑎᑦᓯᒋᐊᒃᑲᓐᓂᓕᕐᒥᓗᑕ ᑕᖅᑲᐅᖓ. ᑖᒃᑯᐊ 

ᐃᓪᓗᒃᓴᐅᔪᓐᓇᕐᓂᐊᖅᑐᓄᑦ. ᐅᖃᖅᑎᑦᓯᔩ, ᑖᒃᑯᐊ ᐅᖃᐅᓯᕆᔪᒪᑦᓯᐊᑐᐃᓐᓇᓛᖅᐸᒃᑲ ᑕᐃᒪᐃᓕᖅᐸᑦ 

ᑲᑎᒪᔨᐅᖃᑎᓐᓄᑦ. ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᐅᒪᑎᓪᓗᓯ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᑲᑎᒪᔾᔪᑎᑦᑎᓐᓂ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

8. ᐅᑎᕈᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 10. ᐊᑎᓕᐅᖅᑕᐅᓯᒪᔪᑦ. 11. 

ᑭᐅᔾᔪᑏᑦ ᐊᑎᓕᐅᖅᑕᐅᓯᒪᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᑐᐃᓐᓇᖅᑐᑦ, ᒪᓕᒐᒃᓴᓂᒃ ᐊᓯᖏᓐᓂᓪᓗ. 13. 

ᐃᓪᓗᒧᑦ ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 255 - 6(2): ᓄᓇᕘᒥ ᐃᑯᐊᓪᓚᒃᑐᓕᕆᔨᕐᔪᐊᑉ ᑎᑎᕋᕐᕕᐊᑕ ᐊᕐᕌᒍᒧᑦ ᐅᓂᒃᑳᖏᑦ 

2022ᒧᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᖁᕕᐊᑉᐳᖓ ᑖᓐᓇ ᓄᓇᕗᒻᒥ ᖃᑦᑎᕆᔨᕐᔪᐊᒃᑯᑦ 

ᐊᓪᓚᕝᕕᖓᓂ ᐅᓂᒃᑳᓕᐊᖓ 2022-ᒥ. ᑕᕝᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓂᒃ. 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓂᒃ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ. 16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. ᐃᓱᒪᔅᓴᖅᓯᐅᕈᑎᒃᓴᖏᑦ ᑲᑎᒪᔨᑐᐃᓐᓇᐃᑦ ᐊᓯᖏᓐᓂᓪᓗ, 

ᒪᓕᒐᒃᓴᓂᓪᓗ. ᒪᓕᒐᒃᓴᑦ 37, 28, 29, 40. ᒥᔅᑕ ᕼᐃᒃᔅ, ᐃᒃᓯᕙᐅᑕᐅᓂᐊᕐᓗᓂ. 

 

ᑲᔪᓯᓚᐅᙱᓂᑦᑎᓐᓂ ᑲᑎᒪᔨᑐᐃᓐᓇᕐᓂᑦᒃ ᐅᓪᓗᕈᒻᒥᑕᕆᐊᖅᑐᑲᐃᓐᓇᕐᓂᐊᖅᐳᒍᑦ ᐅᑎᕐᓂᐊᖅᐳᒍᑦ 1-ᒦᖔᖅ. 

ᖁᔭᓐᓇᒦᒃ. 1:30.  

 

ᐃᖅᓱᖅᑏ. 

 

>>ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 13:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᕼᐃᒃ)(ᑐᓵᔨᑎᒍᑦ): ᑲᑎᒪᒋᐊᕈᒪᓕᖅᑯᖓ. ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ 

ᒪᓕᒐᒃᓴᖅ 37, 38, 39 ᐊᒻᒪᓗ 40. ᖃᓄᐃᓕᖓᔪᒪᕕᓯ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓇᒃᑕᐅᓂᖏᑦ 

ᑭᖑᕙᖅᑎᑲᐃᓐᓇᖅᑕᕗᑦ ᐊᒻᒪᓗ ᐱᒋᐊᕈᑎᒋᓂᐊᖅᑕᕗᑦ 2024-2025 ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᑭᖑᓂᒃᑎᐊᖓᒍᑦ ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᓯᕗᓪᓕᖅᐹᒥᒃ ᒪᓕᒐᒃᓴᖅ 37 ᑲᒪᒋᓗᑎᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ, ᑕᐅᓇᓃᖃᑎᖃᕈᒪᕖᑦ?  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᑉᐸᐅᖓᖃᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐃᓯᖅᑎᑲᐃᓐᓇᒃᑭᒃ. ᐊᑐᐃᓐᓇᕈᕈᕕᑦ ᑖᒃᑯᐊ ᑭᓇᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᒃ 

ᒪᑐᐃᖅᓯᔾᔪᑎᓄᑦ ᓅᒍᓐᓇᖅᑐᑎᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᓱ ᕚᑎ, ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᖓᑦᑕ ᑐᖏᓕᐊ ᐊᒻᒪᓗ ᐃᐊᕋᓐ ᑎᐊᕗᕉ, ᐊᖏᔪᖅᑳᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, 

ᐅᑕᖅᑭᒍᓐᓇᕋᑖᕋᔅᓯ. 

 

ᖁᔭᓐᓇᒦᒃ, ᑲᑎᒪᑎᑦᑎᔩ ᑲᑎᒪᔨᕋᓛᖑᖃᑕᐅᔪᓪᓗ. ᐅᓪᓗᒥ, ᑕᕝᕙᓃᑉᐳᖓ ᓴᖅᑭᖅᑐᒪᓪᓗᒋᑦ ᑖᒃᑯᐊ 2024-2025-

ᒥ ᑮᓇᐅᔭᑦ ᐊᑐᖅᑐᒃᓴᑦ ᐊᖏᖅᑕᐅᓯᒪᔪᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

(NHC).   
 

ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᕐᕌᒎᓚᐅᖅᑐᒥᒃ ᐊᓯᔾᔨᕐᓂᖅᑕᖃᒻᒪᕆᓚᐅᖅᑐᖅ ᐃᒡᓗᓕᕆᔨᕐᔪᐊᒃᑯᓐᓂ, ᐃᓚᒋᓪᓗᒍ 

ᐋᖅᑭᒃᓱᖅᓯᒪᓂᖏᓐᓄᑦ ᐋᖅᑭᒋᐊᖅᑕᐅᑲᓐᓂᖅᑐᓂ ᐱᕙᓪᓕᐊᑎᑦᑎᑲᓐᓂᕐᓂᕐᒧᓪᓗ ᑐᕌᒐᕐᓂᒃ ᐋᖅᑭᒃᑕᐅᓯᒪᔪᓄᑦ 

ᓄᓇᕗᑦ 3000 ᖃᓄᐃᓕᐅᕈᑕᐅᔪᒪᔪᕐᒧᑦ.  

 

ᓯᕗᒧᑦ ᑕᑯᒋᐊᕐᓗᓂ, 2024 ᐊᕐᕌᒍᑲᓐᓂᐅᓚᕆᖕᓂᐊᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᓇᓕᒧᒌᑦᑎᑦᑎᓂᕐᒧᑦ 

ᓄᓇᕗᑦ 3000 ᖃᓄᐃᓕᐅᕈᑕᐅᔪᒪᔪᖁᑎᑦᑎᓐᓄᑦ, ᐱᓕᕆᑦᑎᐊᒻᒪᕆᒃᑐᒍᑦ ᐱᒋᐊᖅᑎᑦᑎᓂᕐᒧᑦ ᓄᑖᓂᒃ 

ᐋᖅᑭᒋᐊᖅᓯᒪᓂᖅᓴᓂᒡᓗ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᕐᓂᒃ. ᑖᓐᓇ ᐃᓚᖃᕐᒥᔪᖅ ᓄᑖᖅ ᐊᑭᑐᓗᐊᙱᑦᑐᒥᒃ 

ᐃᒡᓗᖃᕈᓐᓇᕐᓂᕐᒧᑦ ᐊᑐᐊᒐᖓ, ᑐᒃᓯᕋᐅᑕᐅᓯᒪᔪᖅ ᐃᒡᓗᒥ ᓇᖕᒥᓂᖃᕐᓂᕐᒧᑦ ᐃᑲᔪᖅᑐᐃᓂᕐᒧᑦ ᐊᑐᐊᒐᖅ, ᐊᒻᒪ, 

ᓄᑖᖅ ᐃᑲᔪᖅᑐᐃᓂᕐᒧᑦ ᐃᒡᓗᓕᕆᓂᕐᒧᑦ ᐊᑐᐊᒐᖅ. ᐱᓕᕆᐊᒃᓴᐃᑦ ᑖᒃᑯᓇᓂ ᐊᑐᐊᒐᕐᓃᑦᑐᑦ ᑐᕌᒐᖃᕐᓂᐊᖅᑐᑦ 

ᐱᔭᕆᐊᖃᓪᓚᕆᖕᓂᖏᓐᓄᑦ ᐃᒡᓗᑖᕆᐊᓕᖕᓄᑦ ᓄᓇᕗᒻᒥᐅᑦ ᑐᒃᓯᕋᐅᑎᓂᓪᓗ ᑲᒪᒋᔭᐅᔾᔪᓯᖏᓐᓂᒃ 

ᐱᔭᕆᐊᑭᓐᓂᖅᓴᐅᑎᑦᑎᓂᕐᒧᑦ.  

 

ᑕᕝᕙᓂ ᐊᕐᕌᒎᓂᐊᖅᑐᒥ, ᓂᕆᐅᑦᑐᒍᑦ ᐅᖃᐅᓯᖃᕆᐊᒃᓴᖅ ᓄᑖᓂ ᓄᑖᙳᕆᐊᖅᑕᐅᓯᒪᔪᓂᒡᓗ ᐃᒡᓗᒥ 

ᓇᖕᒥᓂᖃᕐᓂᕐᒧᑦ ᐱᓕᕆᐊᒃᓴᕐᓂᒃ, ᐃᓚᒋᓪᓗᒍ ᐱᒋᐊᖅᑎᑦᑎᑲᓐᓂᕐᓂᕐᒧᑦ ᐃᒡᓗᖃᖅᑐᑦ 

ᓇᖕᒥᓂᖅᑖᕆᕙᓪᓕᐊᔭᖓᓂᒃ 2.0 ᐊᖏᓪᓕᒋᐊᖅᑕᐅᓯᒪᔪᕐᓗ ᐊᑭᓖᕙᓪᓕᐊᕙᒌᕐᓂᕐᒧᑦ ᐃᑲᔪᖅᑕᐅᓂᕐᒧᑦ 

ᐱᓕᕆᐊᒃᓴᐃᑦ, ᐊᒻᒪ, ᐃᒡᓗᒥ ᐋᖅᑭᒃᓱᐃᔾᔪᑎᒃᓴᓄᑦ ᐱᓕᕆᐊᒃᓴᐃᑦ ᐊᑐᐃᓐᓇᐅᑎᑦᑎᔪᑦ 

ᐃᑲᔪᖅᑕᐅᔭᕆᐊᑲᓐᓂᕐᓂᕐᒧᑦ. ᖃᐃᔪᓂᒃ ᐱᓇᓱᐊᕈᓯᕐᓂᒃ ᐸᕐᓇᒃᓯᒪᔪᒍᑦ ᐅᖃᐅᓯᖃᕆᐊᒃᓴᖅ ᓄᑖᓂᒃ ᓄᓇᕗᒻᒥ 

ᐊᑭᑐᓗᐊᙱᑦᑐᑦ ᐃᒡᓗᖃᕈᓐᓇᕐᓂᕐᒧᑦ ᐱᖁᑎᖃᕐᓂᕐᒧᑦ ᐊᔭᐅᕆᒋᐊᕈᑏᑦ (NAHSI) ᐱᓕᕆᐊᒃᓴᕐᒥᒃ 

ᐊᖏᖅᑕᐅᓯᒪᔪᒥᒃ ᒥᓂᔅᑕᐃᑦ ᑲᑎᒪᔨᖏᓄᑦ ᑎᓯᐱᕆᒥ. ᓄᓇᕗᒻᒥ ᐊᑭᑐᓗᐊᙱᑦᑐᑦ ᐃᒡᓗᖃᕈᓐᓇᕐᓂᕐᒧᑦ 

ᐱᖁᑎᖃᕐᓂᕐᒧᑦ ᐊᔭᐅᕆᒋᐊᕈᑏᑦ (NAHSI) ᐱᓕᕆᐊᒃᓴᖅ ᓂᕆᐅᒋᔭᐅᔪᖅ ᓱᑲᒃᑎᒋᐊᕐᓗᒋᑦ ᐃᒡᓗᒃᓴᖅᑖᕐᕕᖕᓂᒃ 

ᓂᐅᕐᕈᑎᒃᓴᓕᕆᓂᕐᒧᑦ ᐊᖏᒡᓕᒋᐊᕆᓂᕐᒧᓪᓗ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑲᔪᓯᔪᑦ ᒪᓕᒋᐊᖃᖅᑎᑦᑎᓂᒃᑯᑦ 

$150,000 ᐊᑭᑐᔪᓄᑦ ᐃᑲᔫᑎᓄᑦ ᐊᑐᓂ ᓄᑖᒧᑦ ᐊᑭᑐᓗᐊᙱᑦᑐᒥᒃ ᐃᒡᓗᐃᑦ ᓴᓇᔭᐅᓂᖏᓐᓄᑦ.  

 

ᐅᑭᐊᒃᓵᖓᓂ 2023, ᐱᔭᕇᖅᓯᓚᐅᖅᑐᒍᑦ ᐱᓕᕆᐊᕐᒥᒃ 1 “ᐊᑐᖅᑕᐅᔪᓐᓇᖅᑐᓂᒃ ᖃᐅᔨᒪᔭᐅᔾᔪᑎᒃᓴᒧᑦ 

ᖃᐅᔨᓴᖅᑕᐅᓂᕐᒧᓪᓗ”, ᐊᒃᑐᐊᓂᖃᖅᑐᒧᑦ ᒫᓐᓇᐅᔪᖅ ᐊᐅᓚᑦᑎᓂᕐᒧᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᓂᒃ 

(LHOs) ᓄᓇᕘᓕᒫᒥ. ᑕᕝᕙᓂ ᐊᕐᕌᒍᒥ ᑲᔪᓯᓂᖃᕐᓂᐊᖅᑐᒍᑦ ᐱᓕᕆᐊᕐᒥᒃ 2 ᐱᓕᕆᐊᒃᓴᖅ ᐃᓚᖃᕐᓂᐊᖅᑐᖅ 

ᐅᖃᖃᑎᖃᕐᓂᕐᒧᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᓯᖏᓐᓂᓪᓗ ᐱᖃᖃᑕᐅᓪᓗᐊᑕᖅᑐᓂᒃ 

ᑐᓴᕐᕕᖃᕐᓂᕐᒧᑦ ᐅᖃᐅᓯᐅᔪᓂᒃ ᑖᒃᑯᓄᖓ ᐊᑐᖅᑕᐅᔪᓐᓇᖅᑐᓄᑦ. ᓂᕆᐅᒋᔭᖃᖅᑐᒍᑦ ᑖᓐᓇ ᐱᒻᒪᕆᐅᔪᖅ 

ᐱᓕᕆᐊᒃᓴᖅ ᐱᔭᕇᖅᑕᐅᓂᐊᕐᓂᖓᓄᑦ ᐊᐅᔭᖅ/ᐅᑭᐊᒃᓵᖅ ᐊᑐᓕᖁᔭᐅᔪᑦ ᓯᕗᒧᐊᒃᑐᑦ ᒥᓂᔅᑕᐃᑦ ᑲᑎᒪᔨᖏᓄᑦ 

ᑭᖑᓂᖓᒍᑦ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᑲᑎᒪᑎᑦᑎᔩ.  ᐱᒋᐊᕐᓂᐊᓕᖅᑐᖓ ᓇᓗᓇᐃᔭᐅᑎᓂᒃ ᑮᓇᐅᔭᓄᑦ ᐊᑐᖅᑐᒃᓴᓄᑦ ᐃᒡᓗᓕᕆᔨᕐᔪᐊᒃᑯᑦ 

2024/2025-ᒧ: 

 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑐᑦ $269,369,000−ᓂᒃ ᓄᓇᕗᑦ ᒐᕙᒪᒃᑯᓐᓂ ᐊᐅᓚᔾᔪᑎᖏᓐᓄᑦ 

ᐋᖅᑭᐅᒪᐃᓐᓇᕈᑎᖏᓐᓄᓪᓗ ᑮᓇᐅᔭᓕᕆᓂᕐᒧᑦ ᐊᕐᕌᒍ 2024-2025, ᐊᒥᓱᕈᕆᐊᖅᑐᑦ $12,125,000 

ᐊᕐᕌᓂᐅᓚᐅᖅᑐᓂ. 

 

ᐊᒥᓱᑲᓪᓚᐃᑦ ᐱᔾᔪᑕᐅᓗᐊᖅᑐᑦ ᑖᔅᓱᒪᖓ ᐅᓄᖅᓯᑎᑦᑎᓂᕐᒧᑦ, ᐃᓚᒋᓪᓗᒋᑦ: 

 

 ᐅᓄᖅᓯᒋᐊᖅᑐᖅ $4,368.000 ᐊᑐᐃᓐᓇᐅᑎᑦᑎᓂᕐᒧᑦ ᑮᓇᐅᔭᖅᑎᑦᑎᓂᕐᒧᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ ᐋᖅᑭᐅᒪᑎᑦᑎᓂᕐᒧᑦ, ᑎᑎᕋᕐᕕᓕᕆᓂᕐᒧᑦ ᐆᒻᒪᖅᑯᑎᓄᓪᓗ ᐊᑭᖏᓐᓄᑦ 

ᐊᒃᑐᐊᓂᖃᖅᑐᓄᑦ ᐅᓄᖅᓯᑎᑦᑎᓂᕐᒧᑦ 155-ᓂᒃ ᓄᑖᓂᒃ ᐃᒡᓗᖁᑎᖏᓐᓂᒃ ᑲᑎᓪᓗᒋᑦ ᐱᓕᕆᐊᖅ ᐊᖏᓂᖓ 

6,071-ᓄᑦ ᐃᒡᓗᓄᑦ ᓄᓇᕘᓕᒫᒥ. ᐊᒻᒪ ᓱᓕ, ᑖᓐᓇ ᖃᔅᓯᐅᓂᖓ ᐃᓚᖃᕐᒥᔪᖅ $566,000 ᐃᑲᔪᖅᑐᐃᓂᕐᒧᑦ 

ᐅᖅᓱᐊᓘᑉ ᐊᑭᖏᓐᓄᑦ ᐊᑭᑦᑐᕆᐊᓚᐅᖅᑐᓄᑦ, ᐊᒻᒪ, ᑮᓇᐅᔭᖃᖅᑎᑕᐅᑲᓐᓂᕐᓂᕐᒧᑦ ᐋᕐᕌᒍᑕᒫᕐᒧᑦ 

ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᒃᑯᑕᑦ ᐊᑭᑦᑐᕆᐊᕐᓂᖓᓄᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᓄᑦ 

ᑎᑎᕋᕐᕕᓕᕆᓂᖓ ᐋᖅᑭᐅᒪᑎᑦᑎᓂᕐᒧᓪᓗ ᐱᑕᖃᕇᖅᑐᓄᑦ ᐃᒡᓗᓄᑦ.  

  

 ᐅᓄᖅᓯᒋᐊᖅᑐᖅ $4,000,000 ᐱᐅᓯᕚᓪᓕᑎᑦᑎᓂᕐᒧᑦ ᖃᓄᖅ ᐃᒡᓗᓕᕆᓂᖅ ᐃᒡᓗᒥᓪᓗ ᓇᖕᒥᓂᖃᕐᓂᕐᒧᑦ 

ᐃᑲᔪᖅᑐᐃᓂᕐᒧᑦ ᐊᑐᐃᓐᓇᐅᑎᑕᐅᓂᖓᓂᒃ. ᑖᒃᑯᐊ ᐃᑲᔫᑎᒃᓴᐃᑦ ᐊᑐᖅᑕᐅᓂᐊᖅᑐᑦ ᓄᑖᙳᕆᐊᕆᓂᕐᒧᑦ 

ᐋᖅᑭᒋᐊᖅᑕᐅᓂᖏᓐᓄᑦ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᑎᓐᓄᑦ, ᐱᓕᒻᒪᒃᓴᖅᑎᑦᑎᓂᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑲᔪᓯᑎᑦᑎᓂᕐᒧᑦ ᓄᑖᓂᒃ ᓇᖕᒥᓂᖅ ᐃᒡᓗᖃᕐᓂᕐᒧᑦ 

ᐊᑭᑐᓗᐊᙱᑦᑐᓂᒡᓗ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᕐᓂᒃ, ᓂᐅᕐᕈᑎᖃᕐᓂᕐᒧᑦ ᑐᓴᐅᒪᖃᑦᑕᐅᑎᓕᕆᓂᕐᒧᓪᓗ 

ᑖᒃᑯᓄᖓ ᓄᑖᕐᓄ ᐱᓕᕆᐊᒃᓴᕐᓄᑦ ᓄᓇᕘᓕᒫᒥ.  ᐊᒻᒪ ᓱᓕ, ᑖᓐᓇ ᐅᓄᖅᓯᒋᐊᖅᑎᑦᑎᓂᖅ 

ᐃᑲᔪᖅᑐᐃᓂᐊᕐᒥᔪᖅ ᐱᓕᕆᐊᕆᓐᓇᖅᑕᑦᑎᓐᓂ ᕼ-ᐋᒻᒪᓚᐅᔪᓂᒃ ᐸᕐᓇᐅᑎᑦ ᐊᖏᒡᓕᒋᐊᕆᓂᕐᒧᓪᓗ ᓄᓇᒥ 

ᐊᑐᐃᓐᓇᐅᓂᖓᓄᑦ ᓄᑖᕐᓄᑦ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᓄᑦ. 

 

 ᐅᓄᖅᓯᒋᐊᖅᑐᖅ $2,100,000 ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᖓᓂᒃ ᑲᔪᓯᑎᑦᑎᓂᕐᒧᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᑐᖅᑐᐊᖅᑎᓄᑦ ᐃᓚᐅᑎᑦᑎᓂᕐᒧᑦ ᐱᓕᒻᒪᒃᓴᕐᓂᕐᒧᑦ (ᑕᐃᔭᐅᔪᖅ “ᐊᑐᖅᑐᐊᑦᑎᐊᕐᓂᖅ 

ᐃᒡᓗᓕᕆᔨᒃᑯᓐᓂᒃ” ᓴᓇᒪᓂᖓᓄᓪᓗ ᐱᕙᓪᓕᐊᑎᑕᐅᓂᖓᓄᓪᓗ ᐊᔾᔨᒐᓚᖓᓂᒃ ᐱᓕᒻᒪᑦᓴᖅᑎᑦᑎᓂᕐᒧᑦ 

ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒧᑦ ᐱᑕᖃᕇᖅᑐᓂᒃ ᓇᖕᒥᓂᕐᓗ ᐃᒡᓗᑖᑐᐃᓐᓇᕆᐊᓕᖕᓄᑦ. ᐊᕐᕌᓂᐅᓚᐅᖅᑐᒥ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᕗᓪᓗ ᐃᓕᑕᖅᓯᓂᖅ, ᑲᔪᓯᓂᖃᑦᑎᐊᖅᑎᑦᑎᓚᐅᖅᑐᑦ ᑖᔅᓱᒪᖓ 

ᐃᓱᒪᒃᓴᖅᓯᐊᖑᓯᒪᔪᒥᒃ ᐊᑐᖅᑎᓄᑦ ᐃᓕᓐᓂᐊᒐᒃᓴᓄᑦ ᑕᒪᐃᓐᓄᑦ ᐱᖓᓱᓄᑦ ᐊᕕᒃᑐᖅᓯᒪᔪᓄᑦ ᐊᒻᒪ 

“ᐃᓕᓐᓂᐊᑎᑦᑎᔨ ᐃᓕᓐᓂᐊᖅᑎᓪᓗᒍ” ᐃᓕᓐᓂᐊᖅᓯᓐᓈᑦ ᑲᑎᒪᓂᕐᓂᒃ ᐅᓄᖅᓯᑎᑦᑎᓂᕐᒧᑦ ᖃᔅᓯᐅᓂᖏᓐᓂᒃ 

ᑲᔪᓯᑎᑦᑎᓂᐊᖅᑐᑦ ᑲᔪᓯᑎᑦᑎᔪᓐᓇᕐᓂᖏᓐᓄᑦ ᐱᒻᒪᕆᐅᔪᒥ ᐱᓕᒻᒪᒃᓴᕐᓂᕐᒧᑦ.  

 

 ᐅᓄᖅᓯᒋᐊᖅᑐᖅ $1,020.000 ᐊᑕᐅᓯᐊᕐᓗᒍ ᑮᓇᐅᔭᖃᖅᑎᑕᐅᓂᖅ ᐃᒪᓐᓇ $770,000 

ᐊᑐᓕᖅᑎᑦᑎᓂᕐᒧᑦ Microsoft Azure ᐃᓂᕐᕋᓂᖏᓐᓄᑦ ᐱᓕᕆᐊᒃᓴᖅ, ᓄᑖᙳᕆᐊᕆᓂᕐᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᓚᐅᑦ (cloud) ᑐᙵᕕᖓᓄᑦ. ᑖᓐᓇ ᐊᑐᐃᓐᓇᐅᑎᑦᑎᓂᐊᖅᑐᖅ ᐃᒡᓗᓕᕆᔨᒃᑯᓐᓄᑦ 

ᐱᔪᓐᓇᕐᓂᕐᒧᑦ ᐊᔾᔨᒌᙱᑦᑐᓂᒃ ᐱᓕᕆᔾᔪᑎᓂᒃ ᐱᔨᑦᑎᕋᐅᑎᓂᓪᓗ ᐃᑭᐊᖅᑭᕕᒃᑯᑦ, ᐱᓕᕆᖃᑎᒌᖕᓂᕐᒧᑦ 

ᐱᔭᕆᐊᑭᓐᓂᖅᓴᐅᑎᑦᑎᓂᕐᒧᑦ ᑎᑎᕋᕐᕕᐅᔪᓂᒃ, ᐊᑐᐃᓐᓇᐅᑎᑦᑎᓂᕐᒧᑦ ᐊᑭᑐᓗᐊᔭᓐᓂᖏᓐᓄᑦ, 

ᐊᑦᑕᕐᓇᖅᑐᒦᑎᑦᑕᐃᓕᑎᑦᑎᓂᕐᒧᓪᓗ ᐅᕙᑦᑎᓐᓂ.  ᐊᒻᒪ ᓱᓕ, $250,000 ᑐᕌᒐᕆᔭᐅᓂᐊᖅᑐᖅ 

ᐸᕐᓇᐅᑎᖃᕐᓂᕐᒧᑦ ᓴᓇᒪᓂᖓᑕᓗ ᑕᐅᑦᑐᒃᓴᖓ ᓄᑖᒥᒃ ᖃᕆᑕᐅᔭᓕᕆᔨᒃᑯᑦ ᐃᑭᐊᖅᑭᕕᖓᑕ 

ᐱᓕᕆᔾᔪᑎᖓᓂᒃ ᐱᔭᕆᐊᑭᑦᑎᑦᑎᓂᕐᒧᑦ ᓄᓇᕗᒻᒥᐅᓄᑦ ᐱᔪᓐᓇᕐᓂᖏᓐᓄᑦ ᐊᔾᔨᒌᙱᑦᑐᖁᑎᑦᑎᓐᓂᒃ 

ᓇᖕᒥᓂᖅ ᐃᒡᓗᖃᕐᓂᕐᒧᑦ ᐊᑭᑐᓗᐊᙱᑦᑐᓂᒡᓗ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᓄᑦ. 

 ᐅᓄᖅᓯᒋᐊᖅᑐᖅ $431,000 ᐊᒃᑐᐊᓂᖃᖅᑐᖅ ᐊᑭᓕᖅᑕᐅᔾᔪᑎᑦ ᐃᑲᔫᑏᓪᓗ ᐃᑲᔪᖅᑐᐃᓂᕐᒧᑦ 

ᑮᓇᐅᔭᖃᖅᑎᑕᐅᑲᓐᓂᕐᓂᕐᒧᑦ ᐱᔭᕆᐊᓕᖕᓂᒃ ᓈᒻᒪᒋᔭᐅᑎᑦᑎᓂᕐᒧᑦ ᐊᑭᖏᓐᓂᒃ ᐃᖅᑲᓇᐃᔭᖅᑎᓄᑦ 

ᐊᖏᖃᑎᒌᒍᑎᒧᑦ.  ᐃᓚᐃᓐᓇᖏᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᐊᑭᖏᑦ ᑮᓇᐅᔭᖃᖅᑎᑕᐅᓯᒪᔪᑦ 

2023/24 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᐊᒻᒪ ᓱᓕ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᕿᓂᖅᑐᑦ 

ᐅᓄᖅᓯᑎᑦᑎᓂᕐᒥᒃ ᑲᑎᓪᓗᒋᑦ ᐃᖅᑲᓇᐃᔮᓂᒃ 124-ᒥᒃ 128-ᒧᑦ. ᐱᖓᓱᑦ ᑖᒃᑯᓄᖓ ᑎᓴᒪᓄᑦ ᑐᒃᓯᕋᐅᑕᐅᔪᑦ 

ᓄᑖᓄᑦ ᐃᖅᑲᓇᐃᔮᕐᓄᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ 

(CMHC). 

 

 ᑭᖑᓪᓕᖅᐹᕐᒥᒃ, ᐅᓄᖅᓯᒋᐊᖅᑐᖅ $206,000 ᐃᓂᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᒡᓗᖁᑎᓂᒃ 

ᐊᑐᖅᑐᐊᕐᓂᕐᒧᑦ ᐊᖏᖃᑎᒌᖕᓂᕐᒧᑦ ᐊᑭᖏᓐᓄᑦ ᐊᑐᖅᑕᐅᕙᒃᑐᓂᒡᓗ ᐊᑭᖏᑦ ᐅᓄᖅᓯᓂᖏᓐᓄᑦ.    

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᓯᕗᓪᓕᐅᔾᔭᐅᑎᑕᐅᖏᓐᓇᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᓄᓇᕗᒻᒥ 

ᐃᓄᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᖃᔅᓯᐅᓂᖓ ᐅᓄᖅᓯᓯᒪᑦᑎᐊᖅᑐᖅ ᐱᖓᓱᓄᑦ ᐊᕐᕌᒍᓂᒃ ᐊᒻᒪᓗ ᓯᑎᐱᕆ 30, 

2023-ᒥ, ᖃᔅᓯᐅᓂᖓ 50%, ᐅᕝᕙᓘᓐᓃᑦ 42 84-ᓂ ᑮᓇᐅᔭᖃᖅᑎᑕᐅᔪᑦ ᐃᖅᑲᓇᐃᔮᒃᓴᐃᑦ.  

 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᖃᖅᑎᑦᑎᕐᔪᐊᖃᑦᑕᖅᐳᑦ ᐃᓚᖓᓂ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᓂᕆᔭᖓᑕ ᑮᓇᐅᔭᖅᑑᑎᖓᓂᒃ ᐃᓚᓕᐅᔾᔭᐅᕙᒃᖢᑎᓪᓗ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐸᕐᓇᐅᑎᓕᐅᖅᑕᐅᕙᓪᓕᐊᔪᒧᑦ. 271 ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐃᓂᐅᔪᑦ ᐃᓄᒃᑕᐅᓯᒪᔪᑦ, 

228 (ᐅᕝᕙᓘᓐᓃᑦ ᐃᒻᒪᖄ 84%) ᐃᓄᒃᑕᐅᓯᒪᔪᑦ ᐃᓄᖕᓄᑦ. 

 

ᐱᓕᕆᐊᖃᕐᓂᐊᖅᑐᒍᑦ ᐊᑐᐃᓐᓇᐅᑎᑦᑎᓂᕐᒧᑦ ᐱᕕᒃᓴᖃᑲᓐᓂᕐᓂᕐᒧᑦ ᐃᖅᑲᓇᐃᔭᖅᑎᒃᓴᖅᓯᐅᓂᕐᒧᑦ, 

ᐱᓕᒻᒪᒃᓴᖅᑎᑦᑎᓂᕐᒧᑦ, ᖁᕝᕙᕆᐊᖅᑎᑦᑎᓂᕐᒧᓪᓗ ᐃᓄᖕᓂᒃ, ᓲᕐᓗ ᓄᑖᕐᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ 

ᐃᖅᑲᓇᐃᔮᓂᓪᓗ ᐱᕕᒃᓴᖃᕐᓂᕐᒧᑦ ᓴᖅᑭᑎᑦᒃᓂᕐᒧᑦ ᐊᖅᑯᑕᐅᓗᓂ ᓄᓇᕗᑦ 3000 ᖃᓄᐃᓕᐅᕈᑕᐅᔪᒪᔪᕐᒧᑦ. 

ᐃᒡᓗᓕᕆᔨᕐᔪᐊᒃᑯᑦ ᓱᓕ ᐃᑲᔪᖅᑐᐃᖏᓐᓇᖅᐳᑦ ᐃᓕᓐᓂᐊᖅᑎᑦᑎᔪᓂᒃ, ᐃᖅᑲᓇᐃᔭᖅᑎᑦᑎᔪᓂᒃ, ᐊᒻᒪ 

ᑲᔪᖏᖅᓴᐃᔪᓂᒃ, ᐊᒻᒪ ᐊᖓᔪᖅᑳᓂᒃ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ. ᑐᕌᒐᕆᔭᕗᑦ 

ᓴᖅᑭᑎᑦᑎᓂᕐᒧᑦ ᑲᔪᓯᑎᑦᑎᓂᕐᒧᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ, ᐃᖅᑲᓇᐃᔮᖃᑦᑎᐊᖅᓂᕐᒧᑦ ᓇᖕᒥᓂᖅ 

ᐱᕕᖃᖅᑎᑦᑎᓂᕐᒧᓪᓗ ᑲᔪᓰᓐᓇᕈᓐᓇᖅᑐᓂᒃ ᓯᕗᕙᕆᐊᕆᓂᕐᒧᑦ. 

 

ᑲᑎᒪᑎᑦᑎᔩ ᐊᒻᒪ ᑲᑎᒪᔨᐅᖃᑕᐅᔪᑦ, ᖁᔭᓐᓇᒦᒃ ᐱᕕᒃᓴᖃᕐᓂᔅᓯᓐᓄᑦ ᐅᓪᓗᒥ. ᑖᔅᓱᒧᖓ ᑐᒃᓯᕋᐅᑕᐅᔪᒧᑦ 

ᑮᓇᐅᔭᓄᑦ ᐊᑐᖅᑐᒃᓴᓄ, ᐱᓕᕆᐊᖃᐃᓐᓇᖅᑐᒍᑦ ᑕᐅᑐᖅᑰᖅᑕᑎᓐᓄᑦ ᓇᓗᓇᐃᖅᓯᓂᕐᒧᑦ ᓄᓇᕗᒻᒥᐅᓕᒫᑦ 

ᐱᔪᓐᓇᕐᓂᖏᓐᓄᑦ ᐊᔾᔨᒌᙱᑦᑐᓄᑦ ᐊᑭᑐᓗᐊᙱᑦᑐᓂᒃ, ᐊᑐᐃᓐᓇᐅᔪᓂᒃ ᓈᒻᒪᒃᑐᓂᓪᓗ ᐃᒡᓗᓕᕆᓂᕐᒧᑦ 

ᐊᑐᕈᓐᓇᖅᑐᓂᒃ. 

 

ᐃᖅᑲᓇᐃᔭᖅᑎᒃᑲᓗ ᑭᐅᔪᓐᓇᑦᑎᐊᓕᖅᐳᒍᑦ ᓇᓕᐊᖕᓂᑐᐃᓐᓇᖅ ᐊᐱᖅᑯᑎᒃᓴᓂᒃ ᐱᔾᔪᑎᖃᕐᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᒃᑯᑦ 2024-25−ᒥ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᒻᒪ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᑲᑎᒪᔨᕋᓛᓄᑦ ᐃᒃᓯᕙᐅᑕᖅ ᐅᖃᐅᓯᔅᓴᖃᖅᐸ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᐱᔾᔪᑎᓗᒋᑦ 

ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᙳᓱᑦᑎᓗᒋᑦ ᑐᒃᓯᕌᖑᔪᓂᒃ 2024-2025-ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ. ᑖᒃᓱᒪ ᑯᐊᐳᕇᓴᐅᑉ ᑐᒃᓯᕌᖏᑦ 2024-2025 ᐊᐅᓚᒍᑎᒃᓴ 

ᐋᖅᑭᐅᒪᑎᑦᑎᒍᑎᒃᓴᓪᓗ ᑮᓇᐅᔭ $269,369,000−ᖑᒻᒪᑕ. ᑕᒪᓐᓇ ᐊᖏᓪᓕᒋᐊᕆᓂᐅᓪᓗᓂ 4.7%-ᒥᒃ 

ᑕᐃᑲᙵᓂᒃ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᕆᔪᔭᖓᓂ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ 

ᒥᒃᓴᐅᓯᔭᐅᓯᒪᔪᔪᓂᒃ. ᐃᖅᑲᓇᐃᔮᖁᑎᖏᑦ ᑖᒃᓱᒪ ᑯᐊᐳᕇᓴᐅᑉᐊᒥᓱᕈᕈᕆᐊᖅᑕᐅᓂᐅᓴᔪᑦ 124.0−ᒥᒃ ᑕᒪᐅᖓ 

128.0−ᓄᑦ, ᑕᒪᓐᓇᓗ 3.2%−ᒥᒃ ᐃᓚᒋᐊᕆᓂᐅᓪᓗᓂ ᐳᓴᑦᑎᖏᑎᒍᑦ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᓚᐅᖅᑐᑦ ᐊᒥᓱᑲᓪᓚᓐᓂᒃ ᐃᓱᒫᓗᒋᔭᐅᔪᓂᒃ ᐃᓱᒫᓗᒋᔭᒥᓂᓪᓗ ᒥᓂᔅᑕᐅᔫᑉ 

ᓴᖅᑭᔮᕋᑖᕐᓂᕆᔪᔭᖓᓂᒃ ᑲᑎᒪᔨᕋᓛᑦ ᓵᖓᓂ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ 2021-2022ᒧᑦ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᒪᓕᑦᑐᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᒪᓕᒐᕐᔪᐊᖓᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 7, 2022-ᒥ. ᑕᐃᒃᑯᐊᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᙵᑕ 2021-2022ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᐱᔾᔪᑎᖃᖅᑐᑦ ᑳᑦᑐᕌᓕᕆᓂᕐᒥᒃ, 

ᓂᐅᕕᕐᓂᒥᓂᖏᓐᓂᒃ, ᐊᒻᒪᓗ  ᐊᑐᖅᑐᐊᑎᑦᑎᓂᒃᑯᓪᓗ ᐱᓕᕆᓂᒥᓂᖏᓐᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ 

ᒫᑦᓯ 8, 2023ᒥ. ᑕᐃᒃᑯᐊᓕ 2022-2023ᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᓱᓕ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᙱᑦᑐᑦ. ᑕᐃᒃᑯᐊ 2023-2024-ᒧᑦ ᒥᓂᔅᑕᐃᑦ ᑎᑎᖅᑲᖏᑦ ᖃᓄᖅ ᓂᕆᐅᕝᕕᖃᕐᒪᖔᑕ 

ᐃᒃᓯᕙᐅᑕᕆᔭᐅᔪᒧᑦ ᑲᑎᒪᔨᖏᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑦ ᓄᕕᐱᕆ 3, 2023ᒥ. ᑭᐅᔾᔪᑎᐅᔪᖅ ᑎᑎᖅᑲᖅ ᖃᓄᖅ ᓂᕆᐅᕝᕕᖃᕐᒪᖔᑕ ᑎᑎᖅᑲᒧᑦ ᓱᓕ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᙱᑦᑐᖅ. 

 

ᐊᒃᑑᕝᕙ 20, 2016ᒥ, ᑕᐃᓐᓇ ᐃᓪᓗᓕᐅᖃᑎᒌᑦᑕ ᑎᑎᕋᖅᓯᒪᔪᑦ ᐱᓕᕆᐊᖃᕆᐊᕐᓂᕐᒧᑦ ᐃᓪᓗᓕᕆᓂᕐᒥᒃ − 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᐅᔪᖅ ᓄᓇᕗᑦ ᒐᕙᒪᖓᑕ ᓯᕗᓂᑐᖃᑦᑎᓐᓄᑦ ᐃᓪᓗᓕᕆᓂᕐᒧᑦ 

ᐊᖏᕐᕋᖃᙱᑦᑐᓕᕆᓂᕐᒥᓪᓗ ᐊᐅᓚᔾᔭᐃᒋᐊᕈᑎᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ. ᑖᓐᓇ ᑎᑎᕋᖅᓯᒪᔪᖅ 

ᐃᓗᓕᖃᕐᒪᑦ 60-ᓂᒃ ᐃᓛᒃᑯᑦ ᐱᓕᕆᐊᖑᒋᐊᓕᓐᓂᒃ ᑲᒪᔾᔪᑎᐅᒐᓱᐊᕐᓗᑎᒃ ᐊᒥᓱᐊᓗᓐᓂᒃ ᐊᔾᔨᒌᙱᑦᑑᑎᓂᒃ 

ᐃᓪᓗᓕᕆᓂᕐᒥᒃ ᐃᓱᒫᓘᑎᖃᕐᕕᐅᔪᓂᒃ. ᑲᑎᒪᔨᕋᓛᑦ ᓱᓕ ᐃᓕᑕᖅᓯᕗᑦ ᑖᒃᑯᐊᑑᓗᑎᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᐊᑕᐅᑦᑎᒃᑯᐊᓗᒃ ᐊᑐᓕᖅᑎᑦᑎᔪᓐᓇᔮᙱᒻᒪᑕ ᐃᓪᓗᓕᐅᖃᑎᒌᑦᑖ ᐃᓗᐊᓂ 

ᐱᓕᕆᐊᖑᒋᐊᓕᓐᓂᒃ, ᑕᐃᒫᓪᓗ ᓱᓕ ᑲᔪᖏᖅᓴᐃᕗᑦ ᑯᐊᐳᕇᓴᐅᔪᒥᒃ ᐱᓕᕆᐊᒃᓴᖏᑦ ᓇᓕᐊᒃ 

ᓯᕗᓪᓕᐅᒋᐊᖃᕐᒪᖔᖅ ᑭᖑᓪᓕᐅᒋᐊᓖᓪᓗ ᑐᑭᓯᓇᑦᑎᐊᑐᒃᑯᑦ ᑐᑭᒧᐊᑦᑎᑕᐅᑦᑎᐊᖅᓯᒪᓗᑎᒃ 

ᐋᖅᑭᑎᖅᑕᐅᒋᐊᖃᕐᒪᑕ. ᑕᐃᓐᓇ ᖃᓄᐃᓕᖓᓕᕐᒪᖔᖅ ᐃᓪᓗᓕᕆᓂᖅ ᐅᓂᒃᑳᓕᐊᒥᓂᖅ 2022ᒥ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑦ ᓄᕕᐱᕆ 8, 2022ᒥ. ᑲᑎᒪᔨᕋᓛᑦ ᓂᕆᐅᓐᓂᐊᕆᕗᑦ ᑕᑯᓛᕐᓂᕐᒥᓄᑦ ᑭᖑᕙᖅᓯᒪᙱᑦᑐᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᓂᒃ ᑭᖑᓪᓕᕐᒥ ᐅᓂᒃᑳᓕᐊᖑᓛᖅᑐᑦ. 

 

ᐄᐳᕈ 13, 2022, ᒐᕙᒪᑐᖃᒃᑯᑦ ᒥᓂᔅᑕᖓ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓂᓪᓗ ᐱᓕᕆᖃᑎᖃᑦᑎᐊᓂᕐᒧᑦ 

ᐊᒻᒪᓗ ᐅᑭᐅᖅᑕᖅᑐᓕᕆᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ ᑕᐃᑲᓂᒎᖅ 2022ᒥ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ 

ᐊᑐᕈᒫᕐᓂᐊᖅᑐᓂᒃ ᓴᖅᑭᖅᓯᑉᐸᑕ ᑐᓂᓯᓛᕐᒪᑕᒎᖅ “$300.0 ᒥᓕᐊᓐᓂᒃ ᐱᕙᓪᓕᐊᑎᑦᑎᖃᑎᒌᒍᑎᒃᓴᕐᓂᒃ ᐊᒻᒪᓗ 

ᐱᒋᐊᖅᑎᑦᑎᓗᑎᒃ ᓄᓇᓕᓐᓂ, ᓄᓇᓖᑦ ᐊᑯᓐᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᑐᒥᓂᕐᓄᑦ 

ᐃᓪᓗᓕᕆᓂᕐᒥᒃ ᐊᐅᓚᔾᔭᐃᒋᐊᕈᑎᒃᓴᐅᔪᓂᒃ.” ᖃᓄᑎᒋ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ 

ᐱᖃᑕᐅᓯᒪᒻᒪᖔᖅ ᐱᕙᓪᓕᐊᑎᑕᐅᑎᓪᓗᒍ ᐊᐅᓚᔾᔭᐃᒋᐊᕈᑎᒃᓴᖅ ᓱᓕ ᑐᑭᓯᓇᖅᓯᓯᒪᓐᖏᒻᒪᑦ.  

 

ᒪᐃ 2022ᒥ, ᓄᓇᕗᑦ ᑐᙵᕕᒃ ᑎᒥᖓ ᓴᖅᑭᖅᓯᔪᒻᒪᑕ “ᓄᓇᕗᒻᒥ ᐃᓄᐃᑦ ᐃᓪᓗᓕᕆᓂᖏᓐᓂᒃ 

ᐱᓕᕆᐊᖃᕆᐊᕐᓂᕐᒧᑦ ᐸᕐᓇᐅᑎᓂᒃ.” ᑕᐃᓐᓇ ᐸᕐᓇᐅᑎ ᓇᓗᓇᐃᖅᓯᓯᒪᔪᔪᖅ ᑕᐃᓐᓇᒎᖅ “ᓄᑖᖑᔪᖅ ᐃᓄᐃᑦ 

ᐃᓪᓗᓕᕆᔭᐅᓂᖏᓐᓄᑦ ᑎᒥᐅᓂᐊᓕᖅᑐᖅ ᖃᐅᔨᒪᔾᔪᑎᐅᓂᐊᖅᑐᖅ ᑮᓇᐅᔭᑦ ᐱᐅᓂᖅᐹᒃᑯᑦ 

ᐊᑐᖅᑕᐅᒐᓗᐊᕐᒪᖔᑕ ᐱᐅᓯᕚᓪᓕᑎᑦᑎᒐᓱᐊᕐᓗᑎᒃ ᐃᓪᓗᓕᕆᓂᕐᒥᒃ ᐃᓄᓐᓄᑦ. ᓄᓇᓕᒻᒥᐅᑕᐃᑦ, ᓄᓇᓖᑦ 

ᒐᕙᒪᕋᓛᖏᑦ, ᓄᓇᕗᑦ ᒐᕙᒪᖓ ᐊᒻᒪᓗ ᑲᓇᑕᐅᑉ ᒐᕙᒪᖓ ᐱᒻᒪᕇᓐᓇᐅᓪᓗᑎᒃ ᑲᑐᔾᔨᖃᑎᒌᑉᐳᑦ.” ᖃᓄᑎᒋ 

ᑖᓐᓇ ᓄᑖᖑᔪᖅ “ᐃᓄᐃᑦ ᐃᓪᓗᓕᕆᔭᐅᓂᖏᓐᓄᑦ ᑎᒥᐅᔪᖅ” ᐃᑲᔪᕐᓂᐊᕐᒪᖔᖅ ᐱᓕᕆᐊᕆᔭᖏᓐᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᓱᓕ ᑐᑭᓯᓇᖅᓯᓯᒪᙱᑦᑐᖅ. 

 

ᐋᒌᓯ 24, 2022, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ ᓕᒪᑎᑦ 

ᑐᓴᖅᑕᐅᑎᑦᑎᔪᒻᒪᑕ ᐊᑎᓕᐅᖃᑎᒌᓐᓂᕋᖅᑐᑎᒃ “ᓯᕗᓪᓕᐹᖅᓯᐅᑎᒥᒃ ᐊᖏᖃᑎᒌᒍᑎᒥᒃ ᖃᐅᔨᓴᕐᓗᑎᒃ 

ᑲᑐᔾᔨᔪᓐᓇᓂᐊᕐᒪᖔᑎᒃ ᓴᖅᑭᖅᓯᒐᓱᓪᓗᑎᒃ ᐱᔭᐅᔭᕆᐊᖃᓪᓚᕆᑦᑐᓂᒃ ᓇᔪᑲᐃᓐᓇᕋᒃᓴᓂᒃ, ᑭᒃᑯᓕᒫᓄᑦ 

ᐃᓪᓗᒃᓴᓂᒃ, ᐊᑭᑐᓗᐊᙱᑦᑐᓂᒃ ᐊᑐᖅᑐᐊᕋᒃᓴᓂᒃ ᐊᒻᒪᓗ ᐃᓪᓗᓂᒃ ᓂᐅᕕᐊᕆᔭᒃᓴᐅᔪᓂᒃ ᓄᓇᕗᓕᒫᒥ.” ᑕᐃᑲᓂ 

ᐊᒃᑑᕝᕙ 18, 2022ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ ᓕᒪᑎᑦ 

ᑐᓴᖅᑕᐅᑎᑦᑎᔪᒻᒪᑎᒃ ᐊᑎᓕᐅᖃᑎᒌᓐᓂᕋᖅᑐᑎᒃ ᐃᓕᑕᕆᔭᐅᓯᒪᔪᒥᒃ “ᐊᐅᓚᑦᑎᔾᔪᑎᐅᓂᐊᖅᑐᒥᒃ 

ᑲᑐᔾᔨᖃᑎᒌᓐᓂᖏᓐᓄᑦ ᐊᖏᖃᑎᒌᒍᑎᒥᒃ.” ᑖᓐᓇ ᐊᖏᖃᑎᒌᒍᑎ, ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᙵᑕ ᓄᑖᖁᑎᖓ “ᓄᓇᕗᑦ 3000”  

ᐊᐅᓚᔾᔭᐃᒋᐊᕈᑎᒃᓴᖅ, ᑕᖅᑲᐅᖓ ᓴᖅᑭᖅᑕᐅᔪᒻᒪᑕ ᑕᐃᑲᓂᒃᓴᐃᓐᓇᖅ ᐅᓪᓗᕐᒥ. ᑲᑎᒪᔨᕋᓛᑦ ᓱᓕ 

ᓂᕆᐅᑦᑎᐊᖅᐳᑦ ᑲᔪᓰᓐᓇᖅᑐᓂᒃ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᓂᒃ ᐱᑎᑕᐅᖃᑦᑕᓂᐊᕐᓂᕐᒥᓄᑦ 

ᐱᔾᔪᑎᖃᖅᑐᓂᒃ ᐊᓄᐃᓕᖓᓕᕐᒪᖔᖅ ᐊᑐᓕᖅᑎᑕᐅᓂᖓ ᑖᒃᓱᒪ ᐊᖏᖃᑎᒌᒍᑎᐅᑉ ᐊᒻᒪᓗ ᓄᑖᖑᔫᑉ 

ᐊᐅᓚᔾᔭᐃᒋᐊᕈᑎᐅᑉ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ 2021-2024ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

“ᓄᑖᑦᒎᖅ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑏᑦ ᐊᑎᓕᐅᖅᑕᐅᓂᕐᒪᑕ ᔫᓂ 2020ᒥ ᐃᑲᔪᕐᓂᖃᓲᖑᓪᓗᑎᓪᓗ 

ᑐᑭᓯᓇᖅᓯᑎᑦᑎᓂᕐᒥᒃ ᓇᓗᓇᐃᑦᑐᐃᒍᑎᐅᓪᓗᑎᓪᓗ ᖃᓄᖅ ᐱᓕᕆᖃᑎᒌᒋᐊᖃᕐᒪᖔᑎᒃ ᐃᓪᓗᓕᕆᔨᕐᔪᐊᒃᑯᑦ 

ᓄᓇᓕᓐᓂᓗ ᐃᓪᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᖃᐅᔨᒪᓇᓱᐊᕐᓗᑎᒃ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᔾᔪᑎᖏᑦ 

ᐱᑕᖃᖅᑎᑕᐅᕙᒃᑲᓗᐊᕐᒪᖔᑕ ᐊᔾᔨᒌᒥᒃ ᓄᓇᕗᓕᒫᒥ.” ᑕᐃᓐᓇ ᐃᓪᓗᓕᕆᔨᕐᔪᐊᒃᑯᑦ 2023-2026ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᒻᒪᑦ “ᐱᓕᕆᑎᑦᑎᓯᒪᒻᒪᑕᒎᖅ ᖃᐅᔨᓴᖅᑎᐅᔪᓂᒃ 

ᐅᓂᒃᑳᓕᐅᓛᖅᑐᓂᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᑲᑎᒪᔨᑎᒍᑦ ᐊᐅᓚᑦᑎᓂᐅᔪᓐᓇᖅᑐᓂᒃ ᐊᔾᔨᒌᙱᑦᑐᓂᒃ 

ᖃᐅᔨᒐᓱᐊᕐᓗᑎᒃ ᖃᓄᖅ ᑭᒃᑯᓕᒫᓄᑦ ᐃᓪᓗᓕᕆᓂᐅ ᐱᕙᓪᓕᐊᔭᐅᔾᔪᓯᖏᑦ ᐋᖅᑭᑎᖅᓯᒪᓂᖏᓪᓗ 

ᐋᖅᑭᒋᐊᖅᑕᐅᔪᓐᓇᕐᒪᖔᑕ.” ᑲᑎᒪᔨᕋᓛᑦ ᑲᔪᖏᖅᓴᐃᔪᑦ ᒥᓂᔅᑕᐅᔪᒥᒃ ᐅᓂᒃᑲᓕᐊᓂᕐᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖁᔭᐅᓪᓗᓂ ᐱᔪᓐᓇᖅᓯᑐᐊᓪᓚᕆᑉᐸᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᑎᑎᕋᕆᐊᙵᐅᑎᖏᑦ 2024-2026ᒥ ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᑦᒎᖅ ᓯᕗᓪᓕᐅᑎᖃᑦᑕᖅᓯᒪᔭᖏᓐᓄ ᑕᒪᓐᓇᐅᒻᒪᑦ “ᐱᔭᕇᖅᓯᒐᓱᓐᓂᖅ 

ᑎᑎᕋᕆᐊᙵᐅᑎᖏᓐᓂᒃ ᐊᑭᑐᓗᐊᙱᑦᑐᓂᒃ ᐊᑐᖅᑐᐊᕋᒃᓴᓂᒃ / ᓇᒻᒥᓂᖅᑖᕋᓱᓐᓂᕐᒥᒃ ᐃᑲᔪᖅᓰᓂᕐᒧᑦ 

ᐊᑐᐊᒐᖓᓂᒃ ᐊᒻᒪᓗ ᐊᖏᖅᑕᐅᒐᓱᐊᕐᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ/ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐋᖅᑭᒃᓯᒪᐃᓐᓇᓂᐊᖅᑐᒥᒃ ᐊᑭᑐᓗᐊᙱᑦᑐᓂᒃ ᐃᓪᓗᖃᖅᑎᑦᑎᓂᕐᒧᑦ ᐱᓕᕆᓂᐅᔪᒥᒃ, ᐱᖃᓯᐅᔾᔭᐅᓗᓂ 

ᐊᑭᑐᓗᐊᙱᑦᑐᓄᑦ ᐃᓪᓗᓄᑦ ᑲᑐᔾᔨᓗᑎᒃ ᐊᑭᖏᓐᓂᒃ ᐃᓪᓗᓕᐅᖅᑎᑦᑎᓂᕐᒥᒃ.” ᑲᑎᒪᔨᕋᓛᑦ ᓂᕆᐅᑦᑎᐊᓂᐊᖅᐳᑦ 

ᐃᓗᓕᖅᑐᔪᒥᒃ ᕿᒥᕐᕈᓂᕆᓛᖅᑕᒥᓄᑦ ᑖᒃᓱᒥᖓ ᐱᒋᐊᖅᑎᑕᐅᔪᒥᒃ ᑕᐃᑲᓂ ᐃᓱᒪᒃᓴᖅᓯᐅᕈᑎᖃᓕᖅᑲᑕ 2025-

2026ᒥ ᐊᑭᑐᔪᖅᑐᕈᑎᒃᓴᓂᒃ ᒥᒃᓴᐅᓯᔭᐅᓯᒪᔪᓂᒃ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᒫᓐᓇᓕᓴᐅᓛᖁᑎᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᒪᔭᖏᓐᓂᒃ 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ ᓇᓗᓇᐃᖅᓯᓯᒪᒻᒪᑕ ᑲᑎᓪᓗᒋ $43,899 ᒥᓕᐊᓐᖑᒻᒪᑕ ᐃᓪᓗᓕᕆᔨᒃᑯᓐᓄᑦ 

ᐊᑭᓕᒃᓴᕆᔭᐅᔪᑦ ᒫᑦᓯ 31, 2022-ᒥ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 2022-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᔪᒻᒪᑦ ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

ᑕᒪᓐᓇᐅᓂᕐᒪᑦ “ᖃᐅᔨᒪᓇᓱᐊᕐᓂᐊᕐᒪᑕ ᕿᒥᕐᕈᖃᑦᑕᕐᓗᑎᓪᓗ ᐊᒃᑐᖅᓯᓂᕆᔭᖏᓐᓂᒃ ᐊᑭᓕᒃᓴᐃᔭᖅᑎᑦᑎᓂᕐᒧᑦ 

ᐊᑐᐊᒐᖓᓂᒃ ᐱᕙᓪᓕᐊᔭᐅᔾᔪᓯᖏᓐᓂᓪᓗ ᒥᑭᓪᓕᒋᐊᖅᑎᑦᑎᒐᓱᐊᖅᑐᑎᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑎᒥᖏᑕ 

ᐊᑭᓕᒃᓴᖏᓐᓂᒃ ᐱᕙᓪᓕᐊᑎᑦᑏᓇᕐᓗᑎᓪᓗ ᐊᑐᓕᖅᑎᑦᑎᖃᑦᑕᕐᓗᑎᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑎᒥᖏᑕ 

ᐊᑭᓕᒃᓴᒦᒍᓐᓃᕋᓱᐊᕐᓂᕐᒧᑦ ᐸᕐᓇᐅᑎᖏᓐᓂᒃ.” ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᓕᕆᓂᐅᔪᓂᒃ ᐃᑲᔪᕈᑎᐅᔪᓂᒃ 

ᓄᓇᓕᓐᓂ ᐃᓪᓗᓕᕆᓂᕐᒧᑦ ᑎᒥᐅᔪᓂᒃ ᑕᒪᐅᓇ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᑎᑎᕋᕆᐊᓐᖓᐅᑎᖏᑦ 2024-2026ᒥ ᐱᓕᕆᐊᒃᓴᓄᑦ 

ᐸᕐᓇᐅᑎᖓᑦ ᓇᓗᓇᐃᖅᓯᓯᒪᒻᒪᑦ ᐃᒫᒃ, “ᐊᑐᓕᕐᓗᓂ 2024-2025 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᓄᓇᓖᑦ 

ᒐᕙᒪᕋᓛᖏᑕ ᑖᒃᓰᔭᕈᑎᖏᑦ ᐊᑭᓕᖅᑕᐅᖃᑦᑕᓕᕐᒪᑕ ᑐᓂᕐᕈᑎᑎᒍᑦ ᐱᖁᑎᓄᑦ ᑖᒃᓰᔭᙱᖔᖅᑐᑎᒃ, ᑖᒃᓱᒧᖓ 

ᑯᐊᐳᕇᓴᐅᔪᒧᑦ ᓇᒻᒥᓂᖅ ᐊᑭᓕᖅᑕᐅᖃᑦᑕᖏᓪᓗᑎᒃ. ᑖᒃᑯᐊ ᑮᓇᐅᔭᑦ ᐊᐅᓪᓛᖅᑕᐅᓯᒪᓕᕐᒪᑕ 

ᐅᓂᒃᑳᕆᔭᐅᖃᑦᑕᕆᐊᖃᓕᖅᑐᑎᒃ ᐊᑖᓃᑦᑕᐅᓗᑎᒃ ᐱᓕᕆᕕᖓᑕ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ.” 

ᓱᒻᒪᑦ ᑕᐃᒫᒃ ᐊᓯᔾᔨᖅᑕᐅᒻᒪᖔᑕᓱᓕ ᑐᑭᓯᓇᖅᓯᓯᒪᑦᑎᐊᖏᑦᑐᖅ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ ᑮᓇᐅᔭᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᙵᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᓕᖅᑕᖃᖅᑳᑦ ᒪᑐᐃᕈᑎᐅᕋᑖᖅᑐᓄᑦ. 

ᐱᑕᖃᙱᒻᒪᑦ. ᒪᒃᐱᖅᑐᒐᖅ M-V-3. ᐱᒋᐊᕈᑎᖃᕐᓂᐊᖅᑯᒍᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ. 

ᑲᑎᓪᓗᒋᑦ $69,359,000. ᐊᐱᖅᓱᑎᒃᓴᐃᑦ ᒪᑐᐃᖅᐸᕋ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓴᒃᑲ ᑐᓂᔪᒪᔭᒃᑲ ᑖᒃᑯᐊ. ᒥᓂᔅᑕ ᒪᑐᐃᕈᑎᖏᓐᓄᑦ 

ᐊᐱᖅᓲᑎᔅᓴᖃᖅᑯᖓ ᒪᕐᕉᖕᓂᒃ, ᒪᒃᐱᒐᖅ ᐱᖓᔪᖓᓐᓂᒃ.  

 

ᑕᐅᓇᓂ ᐅᖃᖅᓯᒪᒻᒪᑦ ᐃᓚᒋᓪᓗᒍ ᑖᒃᑯᐊ ᐅᓄᖅᓯᒋᐊᖅᓯᒪᔪᑦ ᐃᑲᔪᖅᑎᔾᔪᑕᐅᓂᐊᖅᑐᑦ ᐃᖅᑲᓇᐃᔭᕈᑕᐅᔪᑦ 

ᓄᓇᓕᖕᓂ ᓴᐸᕐᓇᐃᓂᐊᕐᒪᑕ ᐊᖏᓪᓕᒋᐊᕐᓗᓂᓗ ᐃᒡᓗᓕᕆᓂᕐᒧᑦ ᐱᓕᕆᔾᔪᑎᒃᓴᐃᑦ. ᒥᓂᔅᑕᐃ ᑖᓐᓇ 

ᐅᓂᒃᑳᑲᓐᓂᐊᕐᔪᒍᓐᓇᕐᒪᖔᖅ ᐃᓗᓕᖏᓪᓗ ᐅᓂᒃᑳᕐᓗᓂ ᑖᔅᓱᒪ ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᔅᑕ ᓴᕕᑲᑖᖅ): ᒪ'ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐊᓘᔪᖅ ᓯᕗᒧᑦ ᐃᖏᕐᕋᓗᑕ ᐊᒻᒪᓗ 

ᒪᓕᓪᓗᑕ ᓄᓇᕗᒻᒥ 3000-ᒧᑦ ᐸᕐᓇᒍᑎᒥᒃ ᓯᕗᕙᖅᓯᒪᓂᐊᕐᕋᑦᑕ ᓄᓇᓖᑦ ᓄᓇᒋᔭᕆᐊᖃᖅᑕᖏᓐᓂᒃ ᓴᓇᓂᐊᕐᓗᑕ 

ᐊᖏᔫᑎᓂᒃ. ᑕᐃᒪᐃᓐᓂᐊᕈᑦᑕ, ᓴᖅᑮᓯᒪᕗᒍᑦ ᑲᑎᒪᔨᕋᓛᓂᒃ ᐃᖅᑲᓇᐃᔭᖅᑎᑎᓐᓄᑦ ᖃᐃᖁᔨᓯᒪᔪᓂᒃ ᐊᓯᖏᓐᓄᑦ 

ᐱᓕᕆᕕᐅᔪᓄᑦ ᕿᒥᕐᕈᖁᓪᓗᒋᑦ ᖃᓄᐃᑦᑐᓂᒃ ᓄᓇᓂᒃ ᐸᕐᓇᑎᕆᔪᖃᕆᐊᖃᕐᒪᖔᖅ ᐊᒻᒪᓗ ᐃᓚᖏᑦ ᓄᓇᓖᑦ 

ᓄᓇᒥᒃ ᐊᑐᐃᓐᓇᖃᙱᑐᐃᓐᓇᕆᐊᓖᑦ.  

 

ᓯᕗᕙᖅᓯᒪᒐᓱᐊᖅᑐᒍᑦ, ᐊᕐᕌᒍᓪᓗᐊᒥᒃ ᒪᕐᕉᓂᓪᓘᓐᓃᑦ ᓯᕗᓂᐊᒍᑦ, ᑭᓯᐊᓂ ᐱᓕᕆᖃᑎᖃᖅᑐᒍᑦ ᓄᓇᕗᒻᒥ 

ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᕋᓛᖏᓐᓂᒃ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ, ᓇᒻᒥᓂᖅ ᐊᒻᒪᓗ 

ᓄᓇᓕᕆᔨᖏᓐᓂᒃ ᖃᐅᔨᒪᑦᑎᐊᕋᓱᐊᖅᑐᑕ ᐃᓪᓗᓕᐅᖅᑐᖃᕐᓂᐊᓕᕋᐃᑉᐸᑦ ᓄᓇᓕᓐᓂ ᓄᓇ 

ᐊᑐᐃᓐᓇᐅᑦᑕᐅᑎᒋᓗᓂ ᐊᒻᒪᓗ ᓄᖅᑲᖓᑎᑦᑎᖏᓪᓗᓂ ᐱᓕᕆᐊᒃᓴᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑐᑭᓯᔪᖓ ᐱᓕᕆᖃᑎᖃᕐᓂᐊᕋᑦᓯ 

ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᕋᓛᖏᓐᓂᒃ ᓇᓗᓇᐃᖅᓯᒐᓱᐊᕐᓗᑎᒃ ᑭᓪᓛᓕᑦᑕᕆᐊᓕᓐᓂᒃ 

ᐊᖏᓪᓕᒋᐊᖅᑕᐅᓂᖏᓐᓄᑦ ᓄᓇᓖᑦ ᓄᓇᓕᑦᑎᒍᑦ. ᐊᕐᕌᒍᒐᓴᐅᓕᖅᑐᑦ ᐃᖃᓗᐃᑦ ᑲᔪᓯᑎᑦᑎᓚᐅᖅᓯᒪᒻᒪᑕ 

ᓇᒻᒥᓂᖅ ᓄᓇᓕᕆᓂᕐᒧᑦ ᒪᓕᒐᕋᓛᒥᒃ. ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᐱᓕᕆᐊᖑᔪᖅ 

ᐊᖏᓪᓕᒋᐊᖅᑕᐅᓂᖓᓄᑦ ᓄᓇᐅᔪᖅ ᐱᖃᓯᐅᔾᔨᒐᔭᕐᒪᖔᖅ ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᖃᓯᐅᔾᔨᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ. ᐃᓪᓗᓕᕆᔨᕐᔪᐊᒃᑯᑦ ᑲᑎᑦᑐᒋᑦ ᐃᑲᔫᑎᖏᑦ 

$237,543,000 ᑐᓂᔭᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᑮᓇᐅᔭᖅᑕᖃᒃᑲᓂᕐᓂᐊᕆᕚ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑎᒍᑦ, ᐅᕝᕙᓘᓐᓃᑦ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ? ᐄᖑᑉᐸᑦ, ᒥᓂᔅᑕ ᐅᓂᒃᑳᕈᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᑕᖃᑦᑐᒍᑦ. ᓇᓂᔭᕆᐊᖃᑐᐃᓐᓇᖅᑕᕋ 

ᓈᓴᐅᑎᖓ ᓈᒻᒪᒃᑲᓗᐊᕐᒪᖔᖅ. ᑮᓇᐅᔭᒃᑲᓂᕐᓂᒃ ᐱᑕᖃᖅᑐᒍᑦ. ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐃᓄᑑᓪᓗᑎᒃ 

$516,000-ᓂᒃ ᐱᓂᐊᖅᑐᒍᑦ ᑲᒪᔾᔪᑎᒃᓴᓂᒃ ᐊᒻᒪᓗ ᐊᐅᓚᑦᓯᔾᔪᑎᒃᓴᓂᒃ ᖄᒃᑲᓐᓂᐊᒍᑦ ᐱᓕᕆᐊᒃᓴᓂᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ'ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ. ᑲᔪᓯᒋᐊᕈᒪᓕᕐᒥᔪᖓ 

ᐊᐱᖅᑯᑎᒋᓂᐊᖅᑕᓐᓄᑦ. ᐱᔾᔪᑎᐅᔪᖅ ᓴᖅᑭᑕᐅᖃᑦᑕᖅᓯᒪᒻᒪᑦ ᐅᐊᑦᑎᐊᕈ ᐊᑐᐊᒐᐅᔪᖅ ᐊᒻᒪᓗ ᐃᓕᖅᑯᓯᐅᔪᖅ 

ᐱᔾᔪᑎᖃᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ ᓄᖅᑲᖃᑦᑕᖅᑐᓂᒃ ᐃᖅᑲᓇᐃᔭᖅᑎᓄᑦ 

ᐃᓪᓗᖃᕐᓂᕐᒧᑦ. ᒥᓂᔅᑕᐅᔪᖃᐃ ᑐᓴᖅᑎᑦᑎᒍᓐᓇᖅᑯᖅ ᖃᑦᑎᐅᓕᕐᒪᖔᑕ ᐃᖅᑲᓇᐃᔭᖅᑏᑦ ᓄᖅᑲᖅᓯᒪᔪᑦ 

ᐃᓪᓗᖃᖅᑎᑕᐅᔪᒥᓃᓪᓗ ᐃᖅᑲᓇᐃᔮᒥᑎᒍᑦ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ. ᐃᒃᓯᕙᐅᑖᖅ, ᑕᒪᓐᓇ ᐃᓚᒋᕙᐅᒃ 

ᐱᓕᕆᐊᕆᓇᓱᐊᖅᑕᕗᑦ ᐋᖅᑭᒋᐊᕋᓱᐊᖅᑐᑎᒍ ᐊᒻᒪᓗ ᕿᓂᕋᓱᐊᖅᑐᑕ ᖃᓄᖅ ᓄᖅᑲᐅᒥᑎᑦᑕᐃᓕᒍᓐᓇᕐᒪᖔᒃᑯ, 

ᐊᑐᕈᓐᓇᕈᒃᑯ ᐃᓱᓕᕝᕕᖓ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᖏᕐᕋᖃᕈᓐᓃᖅᑐᑦ ᐃᓱᓕᑦᑎᓚᐅᖅᑎᓪᓗᒋᑦ. ᑕᒪᓐᓇ 

ᐱᓕᕆᐊᕆᔭᕗᑦ. ᐅᒡᒍᐊᓇᖅᑑᒐᓗᐊᖅ, ᓈᓴᐅᑎᖃᖏᓐᓇᒪ ᖃᑦᑎᐅᒻᒪᖔᑕ, ᐊᒻᒪᓗ ᓄᖅᑲᓛᓕᖅᑐᑦ ᑕᒫᓂ ᐊᕐᕌᒍᒥ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᐊᔾᔨᐸᓗᐊᓂ ᐊᐱᕆᓗᖓ, ᐃᖅᑲᓇᐃᔭᖅᑏᑦ 

ᓄᖅᑲᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓂ. ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᓯᒪᒻᒪᑕ ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ, ᐅᕝᕙᓘᓐᓃᑦ ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ, ᐊᒻᒪᓗ ᓄᖅᑲᓛᓕᖅᑐᑎᒃ 

ᒫᓐᓇᕈᓗᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᓯᒪᕙᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, ᐅᕝᕙᓘᓐᓃᑦ 

ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᒻᒪᓗ ᑎᒥᖁᑎᖏᓐᓂᒃ ᖃᐅᔨᓇᓱᐊᖅᑐᑎᒃ ᖃᑦᑎᐅᒻᒪᖔᑕ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂᒃ ᐃᓐᓇᐅᓗᐊᓕᕐᓂᕐᒧᑦ ᐃᖅᑲᓇᐃᔭᕈᓐᓃᓛᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ'ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᖅᑲᓇᐃᔭᖅᑐᒍᑦ ᐊᔾᔨᒌᙱᑦᑐᓂᒃ 

ᐱᓕᕆᕕᐅᔪᓂᑦ ᐃᖅᑲᓇᐃᔭᖃᑎᖃᖅᑐᒍᑦ. ᖃᔅᓯᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐃᓐᓇᐅᓂᕐᒧᑦ ᓄᖅᑲᕐᓂᐊᕐᒪᖔᑕ 

ᐃᓚᖏᓪᓗ ᓄᖅᑲᔾᔮᖏᑦᑐᓪᓗ ᐃᓚᖏᑕ ᐃᒡᓗᖃᕈᓐᓃᓕᒑᔪᓪᓗ ᐃᒡᓗᖃᕈᒪᓂᕐᒧᑦ ᓄᖅᑲᖅᑕᐅᓕᒪᔪᑦ.  

 

ᑭᓯᐊᓂ ᑲᑎᒪᔨᐅᖃᑎᒐ ᐅᖃᐅᑎᔪᓐᓇᖅᑕᕋ ᕿᒥᕐᕈᓇᒃᑐᒍᑦ ᓇᓖᕌᕈᑎᓂᒃ ᖃᓄᖅ ᑕᒪᓐᓇ ᐊᑐᖅᑕᐅᔪᓐᓇᕐᒪᖔᖅ. 

ᐃᒡᓗᒥᒃ ᐊᓯᐊᔨᙱᓪᓗᑎᒃ ᓄᖅᑲᕈᓐᓇᕐᒪᖔᑕ ᐃᓐᓇᐅᓂᕐᒧᑦ. 

 

ᑖᒃᑯᐊ ᒪᓕᒐᖏᑦ ᕿᒥᕐᕈᓇᒃᑕᕗᑦ ᐃᖅᑲᓇᐃᕋᓱᒃᑕᕋᓗᐊᕗᑦ ᐃᓱᒫᓗᓐᓇᖅᑐᖁᑎᕗᑦ, ᐃᒻᒪᖄ ᑕᐃᒃᑯᐊ ᐃᒡᓗᐃᑦ 

ᐃᒡᓗᓕᕆᔨᒃᑯᓐᓄᖅᑲᐃᑦ ᑐᓂᓗᒋᑦ. ᑕᒪᓐᓇ ᕿᒥᕐᕈᓇᒃᑕᕗᑦ ᐱᒻᒪᕆᐅᔪᑦ ᐱᔾᔪᑏᑦ. 

 

ᑭᓯᐊᓂ ᑕᐃᒃᑯᐊ ᐃᓄᐃᑦ ᓄᖅᑲᕈᓐᓇᕋᔭᕆᐊᖃᕐᒪᑕ ᐊᖏᕐᕋᖃᕐᓗᑎᒃ. ᐱᔭᕐᓂᖏᑦᑐᕈᓘᒻᒪᑦ ᑕᒪᓐᓇ, ᒪᑯᐊ 

ᐃᖅᑲᓇᐃᔭᖅᑐᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᖏᓐᓄᑦ ᐃᖅᑲᓇᐃᔭᖅᑕᐅᔪᖅ. ᓂᕆᐅᑦᑎᐊᕈᒪᒐᓗᐊᖅᑐᖓ 

ᐱᓇᓱᐊᕈᓯᕐᓂᒃ ᐊᒥᓲᖏᑦᑐᓂᒃ, ᑖᒃᑯᐊ ᑲᒪᒋᔭᐅᓕᕈᓐᓇᕐᓂᐊᕐᒪᑕ ᐃᓱᒫᓗᖕᓇᖅᑐᖅ ᑕᒪᑐᒪ ᒥᒃᓵᓄᑦ. ᖃᓄᕐᓗ 

ᐊᖅᑭᒃᑕᐅᔪᓐᓇᕐᒪᖔᑕ, ᖃᓄᕐᓗ ᐊᒃᑐᐃᔪᓐᓇᕐᒪᖔᑕ ᑕᒪᒃᑯᓄᖓ. ᑕᒪᒃᑯᐊ ᑕᕝᕙ ᑲᒪᒋᔭᐅᓕᖅᑐᑦ ᖁᔭᒋᑦᑎᐊᖅᐸᕋ 

ᐊᐱᖅᓱᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᖢᒍ ᐃᒡᓗᑭᒃᓴᖅᑐᐊᓘᒐᑦᑕ ᓄᓇᕗᒻᒥ. 

ᐃᑲᔪᖅᑐᖅᑕᐅᓪᓗᑎᒡᓗ ᐅᑕᖅᑭᔪᑦ ᐃᓄᖅᑑᖕᒪᑕ ᐃᓪᓗᒃᓴᒥᓐᓂᒃ. ᖁᔭᓕᑦᑎᐊᖅᐳᖓ ᒥᓂᔅᑕᐅ ᑭᐅᒡᒍᓯᖓᓂᒃ 

ᑭᓯᐊᓂ ᓱᖅᑯᐃᖅᓯᓯᒪᖕᒥᔪᖓ ᐃᓕᔭᐅᔪᓐᓇᕐᒪᖔᑕ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓄ. 

ᑕᒪᓐᓇ ᐊᐃᕙᐅᑕᐅᔪᓐᓇᖅᑐᒃᓴᐅᔪᖅ ᐃᖅᑲᓇᐃᔭᖅᑏᑦ ᐃᒡᓗᖏᓐᓃᑦᑐᑦ. ᑕᐃᒪᓐᓇ ᐃᖅᑲᓇᐃᔭᖅᓯᒪᖕᒪᑕ 

ᒐᕙᒪᒃᑯᓐᓄᑦ ᐊᑯᓂ. 

 

ᐃᑲᔪᖅᑐᑦᑎᐊᖅᐸᕋ ᑕᒪᓐᓇ ᐃᓱᒪᒋᔭᓯ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐃᒡᓗᓕᕆᔨᒃᑯᓐᓄᑦ 

ᐃᓕᔭᐅᖔᖁᓪᓗᒋᑦ ᐃᒡᓗᖃᐃᓐᓇᕈᓐᓇᕐᓂᐊᕐᒪᑕ.  

 

ᐊᓯᐊᓅᕐᓗᖓ ᐊᐱᖅᑯᑎᒃᓴᓐᓄᑦ. ᑖᒃᑯᐊ ᐆᒻᒪᖅᑯᑏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᓐᓂᒃ, ᑖᒃᑯᐊ 

ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐅᓄᖅᓯᕙᓪᓕᐊᓪᓗᒃ. ᐊᕐᕌᒍᓂ ᐊᓂᒍᖅᑐᓂᒃ ᐊᐱᖅᓲᑎᖃᖃᑦᑕᖅᓯᒪᒐᒪ 

ᐃᒡᓗᓕᕆᔨᕐᔪᐊᒃᑯᓐᓄᑦ ᖃᓄᖅ ᑖᓐᓇ ᑭᐅᔭᐅᔪᓐᓇᕐᒪᖔᑦ. ᐅᓇ ᐊᖏᓪᓕᕙᓪᓕᐊᑐᐃᓐᓇᕐᒪᑕ ᐊᑭᖏᑦ ᑕᒪᒃᑯᐊ 

ᐆᒻᒪᖅᑯᑎᖏᓐᓄᑦ ᐊᑭᓕᖅᓱᐃᔾᔪᑏᑦ ᐃᒡᓗᓕᕆᕐᔪᐊᒃᑯᑦ ᑕᒪᒃᑯᐊ ᑲᒪᖃᑦᑕᖅᓯᒪᖕᒪᑕ ᒪᓕᒐᖃᖅᖢᑎᒃ 

ᐃᒡᓗᓕᐅᕐᓂᐅᑉ ᒥᒃᓵᓄᑦ. 

 

ᐊᓯᖏᓐᓂᒃ ᐊᖅᑯᑎ ᖃᐅᔨᓴᐃᓯᒪᕕᓰ? ᑭᐅᔾᔪᑕᐅᔪᓐᓇᕐᒪᖔᖅ ᐊᑭᑦᑐᖅᐸᓪᓕᐊᓂᖏᓐᓄᑦ ᐆᒻᒪᖅᑯᑎᒋᔭᖏᑦ 

ᐃᒡᓘᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ ᐅᔾᔨᕈᓱᒃᑐᑦ 

ᑕᒪᒃᑯᐊ ᐊᑐᖅᑕᐅᑦᑎᐊᖅᐸᑕ ᐆᒻᒪᖅᑯᑏᑦ ᑕᐃᒪᓐᓇ ᑮᓇᐅᔭᕗᑦ ᐊᑐᙱᓐᓂᖅᓴᐅᔪᓐᓇᕐᒥᖕᒪᑕ. ᐊᒻᒪᓗᒃᑕᐅᖅ 

ᑕᒪᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᑦ ᓇᑉᐸᖅᑎᕐᓂᐊᖅᑕᕗᑦ ᐊᕐᕌᒍᒋᔭᑦᑎᓐᓂᒃ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᓴᓇᔭᐅᓂᐊᖅᑐᑦ ᐱᐅᓂᖅᓴᐅᖕᒪᑕ, ᓱᕕᙱᓐᓂᖅᓴᐅᖕᒪᑕ ᐃᒡᓗᓕᐊᕆᔭᐅᕙᒃᑐᓂᒃ. ᑖᒃᑯᐊ 

ᑕᕝᕙ ᓯᕗᓪᓕᐅᓪᓗᑎᒃ ᑕᑯᔪᒪᔭᕗᑦ, ᑕᐃᒃᑯᐊ ᑕᐃᑲᙶᖅᑐᖅ ᖃᓄᐃᓕᖓᓕᕐᒪᖔᑕ ᐆᒻᒪᖅᑯᑎᓂᒃ 

ᐊᑐᖏᓐᓂᖅᓴᐅᓗᑎᒃ. ᓲᕐᓗ ᓱᕕᙱᓐᓂᖅᓴᐅᓪᓗᑎᒃ. ᑕᒪᒃᑯᐊ ᓱᕕᙱᓐᓂᖅᓴᓪᓚᕆᐅᓪᓗᑎᒃ ᐋᖅᑭᒃᓱᖅᑕᐅᓯᒪᔪᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖃᑎᒌᓐᓇᖃᑦᑕᖅᑕᕗᑦ ᑕᒪᒃᑯᐊ ᐱᓕᕆᕕᕗᑦ ᕿᒥᕐᕈᓇᒃᖢᒍ ᓇᒧᙵᐅᓕᕐᒪᖔᑕ 

ᑲᓇᑕᒥᐅᑉ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᖅ ᓱᕕᖅᑕᐃᓕᒪᑎᑦᑎᓂᕐᓗ ᐃᒡᓗᓂᒃ. ᐃᑯᒻᒪᖅᑯᑎᓂᒃ ᐊᒻᒪ 

ᐅᖅᑰᓴᐅᑎᓂᒃ ᐊᑐᙱᓐᓂᖅᓴᐅᖁᓪᓗᒋᑦ ᖃᓄᐃᑉᐸᓪᓕᐊᒻᒪᑕ ᐊᖑᒻᒪᑎᓇᓱᒃᑕᕗᑦ ᕿᒥᕐᕈᓇᒃᖢᑎᒍᑦ 

ᐊᑐᖅᑕᐅᖔᕈᓐᓇᕐᒪᖔᑕ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᒋᓪᓗᒋᑦ ᐊᑭᑭᓪᓕᒋᐊᖁᓪᓗᒋᑦ 

ᐃᒡᓗᓕᐅᖅᑎᓪᓗᒋᑦ ᐊᐅᓚᑕᐅᓂᕆᔭᖏᓪᓗ ᐃᒡᓗᓕᕆᔨᕐᔪᐊᒃᑯᑦ ᑲᑎᙵᐅᖅᑐᓂᒃ ᐃᒡᓗᓕᐅᖃᑦᑕᖅᓯᒪᖕᒪᑕ. ᐊᒻᒪ 

ᐊᖏᓪᓕᕙᓪᓕᐊᓗᑎᒡᓗ ᐃᒡᓗᐃᑦ. 18-ᓄᑦ ᑲᑎᙵᐅᖅᑐᓂᒃ ᐃᒡᓗᖁᑎᖃᓕᕐᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᕚᑦ ᐱᔪᓐᓇᕐᒪᖔᑕ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᐅᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᔾᔪᑎᖏᓐᓂᒃ? ᐊᑐᖅᑕᐅᖁᓪᓗᒋᑦ 

ᐊᓯᖏᓐᓂᒃ ᐃᑯᒻᒪᖅᑯᑎᓂᒃ ᐊᐅᓚᐅᑎᖃᖁᓪᓗᒋᑦ ᐊᑭᓕᖅᑕᐅᖃᑦᑕᕐᓂᐊᕐᒪᑕ 18 ᑲᑎᙵᔪᑦ ᐃᓪᓗᐃᑦ, ᑕᐃᒃᑯᐊ 

ᐊᑭᖏᑦ ᐱᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᑐᐃᓐᓇᕐᓗᒍ ᑖᓐᓇ, ᑕᒪᒃᑯᐊ 

ᐃᓪᓗᓕᐊᕗᑦ ᐃᓪᓗᓕᐊᖑᑎᑕᕗᓂᓛᒃ ᐅᖅᑰᑯᑖᒃᑲᐅᓂᖅᓴᐅᑎᒐᓱᐊᖅᑐᒋᑦ $8-ᒥᓕᐊᓐᓂᒃ ᐱᓯᒪᔪᒍᑦ 

ᐱᐅᓯᕚᓪᓕᕈᑎᑦᑎᒍᑎᔅᓇᐅᔪᓂᑦ ᓄᓇᕗᒻᒥ. ᐃᓪᓗᓕᐅᖃᑦᑕᕈᓐᓇᓂᐊᕐᖓᑕ ᓱᕕᙱᓂᖅᓴᐅᔪᓂᑦ, 

ᒪᑐᑦᑎᐊᕆᓐᓂᖅᓴᐅᔪᓂᑦ ᐃᒐᓛᑦᑎᐊᕆᓐᓂᖅᓴᐅᔪᓂᑦ. 

 

2023-2024-ᒥ ᖃᒪᓂᑦᑐᐊᕐᒥ ᐃᓪᓗᓂᒃ ᖃᑦᑎᒻᒪᕆᓐᓂᒃᑭᐊᖅ ᐃᒐᓕᖅᓱᐃᔪᒐᑦᑕ. ᐊᒻᒪᑦᑕᐅᖅ 

ᐆᓇᖅᑐᓕᐅᕈᑎᖏᓐᓂᒃ ᐊᓯᔾᔩᓪᓗᑕ. ᑖᓐᓇ ᐊᕐᕌᒍᓕᒫᖅ ᐱᓕᕆᐊᖑᔪᒻᒪᑦ, ᑕᒪᓐᓇ ᑲᔪᓯᖁᔭᕋᓗᐊᕗᑦ. 

ᐃᒐᓛᑦᑎᐊᕆᓐᓂᖅᓴᐅᖃᑦᑕᓂᐊᕐᖓᑕ ᐅᖅᑰᓴᐅᑎᑦᑎᐊᕆᓐᓂᖅᓴᐅᓗᑎᓪᓗ.  

 

ᐊᒻᒪᓗᑦᑕᐅᖅ ᖁᓪᓕᖅ ᐆᒻᒪᖅᑯᑎᓕᕆᒃᑯᑦ ᑯᐊᐳᕇᓴᖓ ᐱᓕᕆᖃᑎᖏᓪᓗᑎᒍ ᐸᕐᓇᒻᒥᔪᒍᑦ ᖃᐅᔨᓴᕆᐊᔅᓴᖅ 

ᖃᓄᖅ ᑕᐃᒃᑯᐊ ᑭᒃᑯᑐᐃᓐᓇᕐᓄᑦ ᐆᒻᒪᖁᓕᐅᕈᓐᓇᐅᑏᑦ, ᐃᓚᓯᖃᑦᑕᕈᓐᓴᕐᓂᐊᕐᖓᑕ ᑖᒃᑯᐊ ᐃᓪᓗᓕᐊᖑᑎᑕᕗᑦ. 

ᑕᐃᒫᒃ ᓇᒻᒥᓂᖅ ᐊᑭᓕᖅᓱᐸᓪᓕᐊᒍᓐᓇᓂᐊᕐᖓᑕ.  

 

ᑕᒪᐅᖓ ᐃᒻᒥᓂᒃ ᐆᒻᒪᖅᑯᑎᓕᐅᕈᓐᓇᑎᑦᑎᓂᕐᒥᒃ ᓴᖅᑭᖅᓯᕙᓪᓕᐊᒍᑦᑕ ᐃᑲᔪᕐᓂᖃᕐᓂᐅᓴᑐᐃᓐᓇᓂᐊᕐᖓᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ. ᐱᒻᒪᕆᐊᓘᒻᒪᑦᑕᐅᖅ ᖃᓄᓕᒫᖅ ᐅᒻᒪᖅᑯᑎᓕᐊᖑᔪᓐᓇᖅᑐᓕᒫᑦ ᐊᑐᖃᑦᑕᕈᑦᑐᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒻᒪᑦ ᑕᐃᒫᒃ. ᖃᐅᔨᒪᒻᒪᓂᓛᒃ ᑖᓐᓇ 

ᐅᖃᐅᓯᕆᓕᖅᑭᑦᑖᖃᑦᑕᖅᓯᒪᒐᒃᑯᑦ ᑭᒃᑯᑐᐃᓐᓇᐃᑦ ᐆᒻᒪᖅᑯᑎᓕᐅᕈᓐᓇᕐᓂᕆᔭᖓ. ᖁᔭᓐᓇᒦᑦᑕᐅᖅ ᑭᐅᕋᑖᕋᕕᑦ 

ᐅᖃᖃᑎᖃᐃᓐᓇᓂᐊᕐᓂᕋᖅᑐᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ. 

 

ᐊᐱᕆᔪᒪᔭᕋ ᒥᓂᔅᑕ, ᐊᔅᓱᑲᓐᓂᒃᐊᕐᔫᖁᓪᓗᒍ ᐊᖏᕈᓐᓇᒥᒻᒪᖔᑦᑕᐅᖅ ᖃᐅᔨᓴᓪᓚᕆᑦᑕᐅᑎᑦᑎᓪᓚᕆᓪᓗᓂ, ᖃᓄᖅ 

ᑕᐅᑦᑐᖃᕋᔭᕐᖓᑦ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᓐᓇᕈᑎᒃ ᐃᓚᔭᐅᑉᐸᑕ ᑕᐃᒃᑯᐊ 18 ᑲᑎᙵᐅᖃᑦᑕᖅᑐᐃᑦ 

ᐊᔾᔨᒋᓪᓗ. ᓇᓗᓇᐃᖅᑐᐃᓗᓯᓗ ᓇᐅᒃᑯᒃᑭᐊᖓᐃ ᑯᐊᐳᕇᓴᐅᔪᖅ ᐊᑐᕈᓐᓇᕋᔭᕐᒪᖔᖅ ᑖᒃᑯᓂᖓ. ᐊᒻᒪ 

ᐅᓂᒃᑳᓕᐅᕐᓗᓂ ᑲᒪᑎᔨᕋᓛᓄᑦ ᐊᕐᕌᒎᙳᓱᑦᑐᒥ ᐊᒡᒋᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᓐᓂᒃ ᓯᕗᓪᓕᐅᕌᕐᔪᒃᑲᒪ. 

ᑕᒪᓐᓇ ᐱᓕᕆᐊᕆᓕᕇᖅᑕᕗᑦ ᑕᑯᓐᓈᖅᑐᒍᑦ 166-ᓂᒃ ᐃᓪᓗᓂᒃ. ᐅᒻᒪᖅᑯᑎᓕᐅᕈᓐᓇᓂᖅᑲᑕ 

ᐃᓚᓕᐅᔾᔨᒍᓐᓇᐅᑎᒥᒃ ᐆᖅᒪᖅᑯᑎᖃᕐᕕᐅᔪᓄᑦ. ᑖᓐᓇ ᐊᑑᑎᖃᕈᓐᓇᕐᖓᑦ ᖃᐅᔨᒪᒐᑦᑎᒍᑦ ᕿᒥᕐᕈᐊᓕᕇᖅᑐᒍᑦ 

ᑕᐃᒪᐃᑦᑐᓂᒃ ᐃᓚᓕᐅᔾᔨᖃᑦᑕᕆᐊᔅᓴᖅ ᐊᓯᖏᓐᓂᒃ ᓴᓇᔭᐅᑎᑕᑦᑎᓐᓄᑦ.  

 

ᒪᓕᒐᓕᐅᖅᑎᐅᖃᑎᒐᐅᓇ ᑖᔅᓱᒥᖓ ᐅᖃᐅᓯᖃᓕᖅᑭᑦᑖᖏᓐᓇᕐᖓᑦ ᐊᓯᖏᓐᓂᒃᓪᓗ ᐆᒻᒪᖅᑯᑎᓂ 

ᐊᑐᑦᑎᐊᓂᖅᓴᐅᒍᑎᐅᒐᔭᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑦᑕᐅᖅ ᑕᐃᒫᔅᓴᐃᓐᓇ ᐅᖃᐅᑎᕙᕋ, 

ᐃᓪᓗᓕᕆᔨᕐᔪᐊᒃᑯᓪᓗ. ᖁᔭᓐᓇᒦᒃ, ᑕᐃᒪᐃᓕᕋᑖᕋᕖᑦ. 

 

ᒥᓂᔅᑕ ᑐᓂᓯᒍᓐᓇᕋᔭᖅᑳ ᐃᓗᓕᒃᑲᓐᓂᒃᖏᓐᓂᒃ ᓇᓗᓇᐃᖅᑐᖅᓯᒪᔪᓂᒃ ᑲᒪᑎᔨᕋᓛᓄᑦ ᐅᐊᑦᑎᐊᕈᒃᑲᓐᓂᒃᐅᓛᖅᑐᖅ 

ᐅᓂᒃᑳᕌᕐᔪᔅᓯᒪᒍᓐᓇᕈᔅᓯ ᐃᓕᔅᓯᑦ ᖃᐅᔨᓯᒪᔭᖏᓐᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖃᓄᐃᙱᑎᐊᖅᑐᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᓯᐊᓄᑦ ᓅᓚᐅᖏᓂᕐᓂ ᐃᖅᑲᓇᐃᑎᒋᐊᑐᐃᓐᓇᕐᓗᓯ, ᐊᑕᐅᓯᕐᒥᒃ 

ᒪᑉᐱᒐᕐᖓᑦ ᑖᓐᓇ ᐱᓕᕆᐊᔅᓴᓯ. ᐊᐱᖅᑯᑎᔅᓴᖃᕋᐃᒍᔅᓯ ᐃᓵᑐᐃᓐᓇᖃᑦᑕᕆᔅᓯ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᐃᓐᓇᓂᖅᑲᐃ ᐊᐱᖅᑯᑎᔅᓴᖃᖅᑐᖓ. ᑕᐃᒪᓕ 

ᖃᓄᐃᓕᖓᓕᕐᓂᖓ ᐃᓪᓗᓕᕆᓂᕐᒥᒃ ᐅᓂᒃᑳᖃᖅᑐᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑦ ᓅᕖᕝᕙ 8, 2022-ᒥ.  

 

ᐊᐱᖅᑯᑎᒐᓕ ᑕᕝᕙ, ᖃᓄᐃᑦᑐᓚᑦᑖᓂᑦ ᑕᐃᑲᓂ ᐃᓪᓗᓕᐅᕐᓂᒧᑦ ᐸᕐᓇᐅᑎᕐᔪᐊᓕᖑᓯᒪᔪᓂᒃ 2024-2025-ᒥ 

ᓴᖅᑭᕐᓂᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 

ᓯᕗᓪᓕᐅᖁᔭᐅᓯᒪᔪᐃᑦ ᓇᓗᓇᐃᖅᓯᒪᒻᒪᑕ ᓄᓇᕗᑦ 3000-ᒥ. ᑕᐃᒃᑯᐊ ᓯᕗᓪᓕᐅᑎᑕᐅᓂᐊᖅᑐᐃᑦ ᓄᓇᕗᑦ 3000-

ᖏᓛ, ᑕᐃᒃᑯᐊ ᒪᓕᓪᓗᒋᑦ ᓯᕗᓪᓕᐊᑎᓐᓂᒃᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᓂᕈᐊᖅᑎᒋᓯᒪᔭᒃᑲᐃᒃᑯᐊ ᓈᓚᖁᓇᖅᑑᒐᓗᐊᑦ 

ᑕᑯᓐᓈᖁᓇᖅᑑᒐᓗᐊᑦ ᑐᑭᓯᒃᑲᓐᓂᒃᕐᓂᐊᕐᖓᑕ, ᐃᓪᓗᓕᕆᔨᕐᔪᐊᒃᑯᑦ ᓱᓂᐊᕐᒪᖔᑕ.  

 

ᐊᓯᐊᓄᑦ ᓅᓪᓚᖓᐃ. ᐄᐳᓘ 13-, 2022-ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᕆᔭᖓ ᓄᓇᖃᖅᑳᓯᒪᔪᓂᒃ 

ᐱᓕᕆᖃᑎᖃᑦᑎᐊᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ ᑐᓴᖅᑕᐅᑎᑦᑎᔪᒻᒪᑕ 2022 ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ 

ᓴᖅᑭᖅᑕᐅᑎᓪᓗᒋᑦ. $3-ᒥᓕᐊᓐᓂᒡᒎᖅ, ᐱᕙᓪᓕᐊᑎᑦᑎᖃᑕᐅᒍᑎᔅᓴᓂᒃ ᓄᓇᖃᖅᑳᖅᑐᒥᓃᑦ 

ᐅᓪᓗᓕᐅᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᑐᓂᓯᓐᓂᒃᕐᖓᑕ.  

 

ᖃᓄᑎᒋᓕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᖃᑕᐅᓯᒪᕙᑦ ᑖᓐᓇ ᐱᕙᓪᓕᐊᑎᑕᐅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᑖᖅᑎᑦᑎᒍᓐᓇᖅᓯᒪᔪᒍᑦ 

ᑕᐃᒃᑯᓇᖓᑦ ᐅᕙᑦᑎᓃᖓᖅᑐᒥᒃ ᐃᓚᒋᔭᐅᔪᖁᑎᖃᓕᖅᑐᒍᑦ ᑲᑎᒪᔨᐅᖃᑕᐅᔪᓂᒃ ᐱᖃᑕᐅᒍᓐᓇᖃᑦᑕᓂᐊᕐᖓᑕ 

ᐃᓱᒫᓗᒋᔭᑦᑎᓐᓂᒃ ᐅᖃᐅᓯᕆᔭᑦᑎᓂᓪᓗ ᓄᓇᕗᒻᒦᖓᖅᑐᓂᒃ ᐅᖃᐅᓯᖃᖃᑦᑕᕈᓐᓇᓂᐊᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᒋᐅᑦᑎᐊᖑᓱᒃᑲᒃᑯ ᒥᓂᔅᑕ ᑲᑎᒪᔨᖃᕆᐊᖃᕋᑦᑕ 

ᑕᐃᒃᑯᓇᓂ ᖃᑎᒪᔨᐅᔪᓂᒃ. ᐊᓯᐊᓄᑦ ᓅᒋᐊᓕᕐᓚᖓᐃ. 

 

ᒪᐃ 2022-ᖑᑎᓪᓗᒍ ᓄᓇᕗᑦ ᑐᙵᕕᒃ ᑎᒥᖓ ᓴᖅᑭᖅᓯᔪᒻᒪᑦ ᓄᓇᕗᒻᒥ ᐃᓄᐃᓐᓂᒃ ᐃᓪᓗᓕᐅᕐᓂᕐᒧᑦ 

ᐱᓕᕆᒋᐊᕐᓂᕐᒥᒃ ᐸᕐᓇᐅᑎᖓᓂᒃ. ᑖᓐᓇ ᐸᕐᓇᐅᑎ ᐅᖃᖅᓯᒪᔪᒻᒪᑦ ᓄᑖᒥᒡᒍᖅ ᐃᓄᐃᑦ ᐃᓪᓗᓕᕆᔨᖏᓐᓂᒃ 

ᓴᖅᑭᖅᓯᒐᔭᕐᖓᑕ ᑮᓇᐅᔭᐃᑦ ᐊᑐᖅᑕᐅᑦᑎᐊᕖᖓᓂᖅᐹᖑᒍᓐᓇᓂᐊᕐᖓ ᐃᓪᓗᓕᐅᕐᓗᑎᒃ ᐃᓄᓐᓄᑦ. 

ᓄᓇᖃᖅᑐᐃᑦ ᕼᐋᒻᒪᓚᐃᑦ, ᓄᓇᕗᑦ ᒐᕙᒪᖓ, ᐊᒻᒪᓗ ᑲᓇᑕᐅᑉ ᒐᕙᒪᖓ, ᐱᒻᒪᕆᐅᓪᓗᑎᒃ ᑲᑐᔾᔨᖃᑎᒌᒻᒪᑕ. 

ᐊᐱᕆᓕᖅᑯᖓᓕ ᐃᒫᒃ, ᐅᓇᓗ ᑭᖑᓪᓕᖅᐹᕆᓗᒍ, ᐃᒃᓯᕙᐅᑖᖅ. ᖃᓄᑎᒋ ᑕᐃᓐᓇ ᓄᑖᖅ ᐃᓄᐃᑦ 

ᐃᓪᓗᓕᕆᔨᖓ ᐱᓕᕆᐊᖃᕐᓂᐊᖅᑲ ᐱᓕᕆᐊᖑᒋᐊᖃᖃᑦᑕᖅᓯᒪᔪᓂᒃ ᐅᓪᓗᒥᒧᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓱᐊᖅᑎᖅᑐᖓ ᐅᕙᓂ 

ᐅᖃᖃᑦᑕᖅᓯᒪᒐᒪ ᑲᑎᒪᕐᔪᐊᕕᒻᒥ ᑯᐊᐳᕇᓴᖑᓇ. ᐱᒍᒪᓂᖃᑦᑎᐊᖅᑐᖅ ᐱᔪᓐᓇᖅᑐᑎᓪᓗ ᐃᑲᔪᕈᓐᓇᖅᑐᐃᑦ 

ᓄᓇᕗᑦ ᑐᙵᕕᒃᑯᓐᓂᒃ, ᑕᕝᕘᓇ ᐃᓪᓗᓕᕆᓂᖅ ᐱᓪᓗᒍ. ᒫᓐᓇᒧᓪᓕ ᖃᐅᔨᒪᙱᑦᑐᖓ ᖃᓄᑎᒋ, ᖃᓄᑎᒋ 

ᐱᓕᕆᒻᒪᖔᑕ. ᐊᑐᐃᓐᓇᐅᔪᒍᑦ ᐃᑲᔪᖅᑕᐅᔪᒪᑉᐸᑕ. ᐅᓪᓗᒥᒧᓪᓕ ᖃᐅᔨᒪᙱᑦᑐᖓ ᖃᓄᓪᓚᑦᑖᖅ ᑖᓐᓇᑦᑕᐃᓐᓇᖅ 

ᑕᐅᑦᑐᖃᕐᓂᐊᕐᒪᖔᖅ, ᐃᓄᐃᑦ ᐅᓪᓗᓕᕆᔨᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᑭᖑᓪᓕᖅᐹᕆᕋᑖᖅᑕᕋ ᑕᐃᓐᓇ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᕼᐃᒃᔅ−ᖑᓕᕐᒥᔪᖅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐅᑎᕆᐊᑲᐃᓐᓇᕈᒪᔪᖓ ᒪᑐᐃᖅᓯᒍᑎᒋᖅᑲᐅᔭᓐᓄᑦ 

ᒪᑉᐱᒐᖓ 4, 5, ᐊᕝᕙᔅᓯᐸᓗᑦᑐᓂ. ᐃᓚᒋᐊᖅᓯᓂᐊᕋᔅᓯ $431,000 ᑮᓇᐅᔾᔭᓵᔅᓴᓂᒃ ᐃᑲᔫᓯᐊᔅᓴᓂᓪᓗ. ᐊᒻᒪ 

ᑭᖑᓪᓕᖅᐹᖅ ᑎᑎᕋᖅᓯᒪᔪᖅ ᑕᕝᕙ ᑲᑎᙵᐅᖅᑐᓂᒃ. ᐅᖃᐅᓯᖃᕐᖓᑦ ᐱᖓᓱᒡᒎᖅ ᑎᓴᒪᐅᑎᓪᓗᒋᑦ ᐃᖅᑲᓇᐃᔮᑦ 

ᑮᓇᐅᔭᖃᖅᑎᑕᐅᓂᐊᕐᖓᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐃᑉᐸᔅᓴᖅ ᑕᐃᒪ ᐅᖃᓚᐅᕐᒥᒐᒪ ᐅᕙᓂ ᑕᐃᒪᐃᑦᑐᓂᒃ ᐃᖅᑲᓇᐃᔮᓂᒃ ᖃᐃᑦᑎᔪᖃᕋᐃᒻᒪᑦ ᒐᕙᒪᒃᑯᑦ ᓯᓚᑖᓂ 

ᑮᓇᐅᔭᖃᖅᑎᑕᐅᓂᐊᖅᑎᓪᓗᒋᑦ. ᑕᐃᒪᓕ ᑮᓇᐅᔭᖏᑦ ᓄᖅᑲᑲᓪᓚᑎᓪᓗᒋᑦ, ᐱᔨᑦᑎᕋᐅᑏᑦ ᓴᖅᑭᖅᑕᒥᓂᐅᔪᑦ 

ᑲᔪᓯᖁᔭᐅᓲᖑᒻᒪᑕ. ᓇᓗᓇᐅᖅᑐᐃᒋᐊᒃᑲᓐᓂᒃᕈᓐᓇᖅᑮᑦ ᖃᓄᖅ ᑖᒃᑯᐊ ᐱᖓᓱᑦ ᐃᖅᑲᓇᐃᔮᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓄᒡᒎᖅ ᑮᓇᐅᔭᖃᖅᑎᑕᐅᓂᐊᕐᖓᑕ, ᖃᖓᒧᑦ ᐃᓱᓕᕝᕕᖃᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᑖᒃᑯᐊ ᐱᖓᓱᑦ ᐃᖅᑲᓇᐃᔮᑦ ᐃᓱᓕᕝᕕᖃᖅᑐᐃᑦ ᐊᑯᓂᐅᙱᑦᑐᖅ ᑮᓇᐅᔭᖃᖅᑎᑕᐅᓂᐊᕐᖓᑕ, ᑖᒃᑯᐊ ᑎᓴᒪᓄᑦ 

ᑮᓇᐅᔭᖃᖅᑎᑕᐅᔪᑦ, ᐃᓱᓕᑕᕐᕕᖃᖅᑐᑎᓪᓗ ᐅᖃᐅᔾᔭᐅᓯᒪᙱᑦᑐᒍᑦ ᑮᓇᐅᔭᖅᑖᑲᓐᓂᖅᑎᑕᐅᓛᕐᒪᖔᑕ 

ᑲᔪᓯᒍᑎᔅᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑐ. 

 

ᒥᓂᔅᑐᖃᐃ ᓇᓗᓇᐃᖅᑐᐃᑲᓐᓂᕈᓐᓇᖅᑲ ᑭᓱᓕᕆᖃᑦᑕᓂᐊᕐᒪᖔᑕ, ᖃᓄᕐᓗ ᐊᖏᑎᒋᔪᓂᒃ 

ᐱᓕᕆᐊᔅᓴᖃᖃᑕᕐᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᑖᓐᓇ ᐅᓂᒃᑳᕆᒍᓐᓇᖅᑕᕋ ᐊᐅᓚᑦᑎᔾᔪᓯᐅᔪᓂᒃ ᖃᐅᔨᓴᖅᑎ, ᑖᒃᑯᐊᓗᑦᑕᐅᖅ ᖃᓄᖅ ᓴᓇᔭᐅᒋᐊᖃᕐᒪᖔᑕ 

ᓇᓗᓇᐃᖅᑐᐃᖃᑦᑕᓲᑦ, ᖃᓄᕐᓗ ᐊᐅᓚᑕᐅᒋᐊᖃᕐᒪᖔᑕ, ᐊᖏᔪᖅᑳᖅᑕᖃᕐᒥᔪᖅᑕᐅᖅ ᐅᓂᒃᑳᓕᐅᖅᑎᐅᔪᒥᒃ 

ᐊᒻᒪᓗ ᐊᕐᕌᒍᑕᒫᖅ ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓂᒃ, ᑲᓇᑕᐅᓪᓗ ᑕᒻᒪᖅᓯᒪᔪᖅᓯᐅᖅᑎᒃᑯᖏᓐᓃᖔᖅᑐᓂ ᑲᒪᔨ. 

 

ᐱᖓᔪᐊᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᑦ ᖃᐅᔨᓴᖅᑎ, ᑮᓇᐅᔭᓂ ᐊᑐᕈᒫᕐᓂᐊᖅᑐᓂᒃ ᒥᔅᓴᐅᓯᔨᐅᔪᖅ, ᐊᒻᒪ 

ᑮᓇᐅᔭᓂᒃ ᑐᔅᓯᕌᖑᓂᐊᖅᑐᓂᒃ ᓇᓗᓇᐃᖅᑐᐃᔪᖅ, ᐊᒻᒪᓗ ᐱᓕᕆᐊᖑᓂᐊᕐᒪᖔᑕ ᑮᓇᐅᔭᓄᑦ 

ᓇᓗᓇᐃᖅᑐᐃᔨᐅᔪᖅ. 

 

ᑕᕝᕙ ᑖᒃᑯᐊ ᐃᖅᑲᓇᐃᔮᑦ ᑕᐃᒪᐃᑦᑐᓕᕆᔨᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐄ, ᑕᐃᒃᑯᐊ ᐃᖅᑲᓇᐃᔮᑦ ᐊᑦᑐᐃᑦᑎᐊᖁᓇᖅᑑᒐᓗᐊᑦ ᐃᓪᓗᓕᔨᕐᔪᐊᒃᑯᑦ ᐅᓂᒃᑳᕐᓂᕆᕙᑦᑕᖏᓐᓂᒃ ᑮᓇᐅᔭᖏᓐᓂᒃ 

ᐊᑐᖅᑕᒥᓂᖏᓐᓂᒃ. 

 

ᐃᓱᒫᓗᒋᑐᐃᓐᓇᖅᑕᕋᓕ ᑕᐃᒪᐃᑦᑐᓂᒃ ᐃᖅᑲᓇᐃᔮᖅᑎᑦᑎᒐᐃᒐᑦᑕ ᑮᓇᐅᔭᖃᖅᑎᑕᐅᓪᓗᑎᒃ ᒐᕙᒪᒃᑯᑦ ᓯᓚᑖᓂᒃ, 

ᑮᓇᐅᔭᖏᓪᓗ ᓄᖑᒐᐃᒻᒪᑕ ᒪᓕᒐᓕᐅᕐᕕᒻᒥ ᐅᕙᓂ ᐊᖏᖅᑕᐅᑲᓐᓂᕋᓱᐊᓕᓲᖑᒻᒥᒻᒪ ᑮᓇᐅᔭᓂᒃ ᑐᔅᓯᕋᑲᓂᖅᑐᑎᒃ 

ᐃᖅᑲᓇᐃᔮᑦ ᓴᖅᑭᔮᖏᓐᓇᖁᓪᓗᒋ. 

 

ᒥᓂᔅᑑᓇ ᐊᔭᐅᕇᓐᓇᖁᔭᕋᓗᐊᕋ ᒐᕙᒪᒃᑯᑦ ᓯᓚᑖᓂ ᑮᓚᐅᔾᔭᔅᓵᓂ ᐃᖅᑲᓇᐃᔮᓄᑦ 

ᐊᑯᓂᐅᕖᙵᖅᑎᒐᓱᖃᑦᑕᕐᓗᒋᓪᓗ. 

ᑭᖑᓪᓕᕐᒥᒃ ᐊᐱᖅᑯᑎᒐ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᕐᖓᐅᑎᖏᑦ 24-25-ᒥ ᐃᖅᑲᓇᐃᔮᖏᒡᒎᖅ 

ᐃᖃᓗᓐᓃᑦᑐᐃᑦ ᐊᖓᔪᖅᑳᖃᕐᕕᖓᓂ ᐊᒥᓱᕈᕆᐊᕐᓂᐅᓴᒻᒪᑕ 44-ᓂᒃ, ᐊᕐᕌᓂ 44-ᖑᔪᓪᓗᑎᒃ, ᒫᓐᓇ 52-

ᖑᓛᓕᖅᑐᑎᒃ ᐊᕐᕌᒎᓛᖅᑐᒥ. 

 

ᖃᓄᐃᑦᑐᓂᒃᑯᐊ ᐃᖅᑲᓇᐃᔮᑦ ᓴᖅᑭᖅᑕᐅᓂᐅᓴᒻᒪᑕ, ᓱᒻᒪᓪᓗ ᓴᖅᑭᖅᑕᐅᓂᐅᓴᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᕖᙵᕆᒃᑭᑦ ᐅᖃᐅᓯᕆᔭᑎ 

ᐊᖏᖃᑎᒋᓪᓚᕆᕋᑖᖅᑕᒃᑲ. 

 

ᐊᔭᐅᕇᓐᓇᓂᐊᖅᑐᒍᑦ, ᐱᒐᓱᖏᓐᓇᕐᓗᑕ ᑮᓇᐅᔭᒃᑲᓂᕐᓂᒃ, ᑖᒃᑯᐊ ᐃᖅᑲᓇᐃᔮᑦ ᐃᓱᓕᑦᑕᕐᕕᓕᐅᒐᓗᐊᑦ 

ᐊᑯᓂᐅᓂᖅᓴᒻᒥᒃ ᓴᖅᑭᔮᖁᓪᓗᒋᑦ, ᐱᒻᒪᕆᐊᓕᓐᓂᒃ ᐱᔭᔅᓴᖃᕐᖓᑕ, ᐱᔭᕆᐊᑐᐃᓐᓇᓲᖑᓪᓗᓂᓪᓗ 

ᐃᓐᓄᔅᓯᒐᓱᒋᐊᔅᓴᖅ ᑮᓇᐅᔭᔅᓴᖅᑕᖃᖅᑎᓐᓇᒋᑦ.  

 

ᑕᕝᕘᓇ ᑲᔪᓰᓐᓇᓂᐊᖅᑐᒍᑦ, ᖃᐅᔨᒪᑦᑎᐊᕋᓱᓪᓗᑕ ᑖᒃᑯᐊ ᐃᖅᑲᓇᐃᔮᑦ, ᐊᒻᒪᓗ ᐊᖏᖃᑎᒌᒍᑎᑎᒍᑦ 

ᑮᓇᐅᔭᖅᑖᖑᔪᑦ ᐊᑯᓂᐅᓂᖅᓴᒨᖅᑎᒐᓱᖃᑦᑕᕐᓗᒋᑦ. 

 

ᑖᒃᑯᐊ ᐃᖅᑲᓇᐃᔮᑦ ᐅᖃᐅᓯᕆᓗᒋ, ᐊᕐᕕᐊᕐᒥᒃ ᐊᖏᔪᖅᑳᕐᕕᖓᓂᒃ ᑎᓴᒪᐅᒻᒪᑕ ᐋᖅᑭᐅᒪᑎᑦᑎᔩᑦ 

ᐃᓐᓄᑦᑕᐅᓯᒪᙱᑦᑐᑦ, ᐊᒻᒪ ᐊᖓᔪᖅᑳᖅ ᐊᑕᐅᓯᖅ, ᐊᒻᒪ ᖃᕆᓴᐅᔭᒃᑯᑦ ᐃᑭᐊᖅᓯᕕᓕᕆᔨ. ᐃᖃᓗᓐᓂᓗᑦᑕᐅᖅ 

ᐋᖅᑭᐅᒪᑎᑦᑎᖃᕆᓪᓗᑎᒃ, ᐊᒻᒪ ᑎᓴᒪᑲᓃᑦᑕᐅᖅ ᐊᓯᐊᓄᑦ ᑐᕌᖓᒋᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑮᓇᐅᔾᔭᔅᓴᓇᓂ ᐃᖅᑲᓇᐃᔭᕈᓐᓇᕐᕕᐅᔪᖅ ᑕᐃᓐᓇ 

ᑐᓴᕆᐊᖓ ᐱᐅᒋᔭᕋ ᐊᑐᖅᑕᐅᙱᓗᐊᖃᑦᑕᕐᖓᑦ, ᓯᕗᓕᖅᑎᕈᕆᐅᖅᓴᔪᖃᖅᐸᑦᑑᒐᓗᐊᖏᓛᒃ ᐊᓯᐊᒍᑦ ᒐᕙᒪᒃᑯᑦ 

ᐃᑲᔪᖅᓯᖅᑕᐅᔪᓂᒃ. 

 

ᒫᓂᖃᐃ 12-ᓂᒃ ᐃᖅᑲᓇᐃᔮᓂᒃ ᒐᕙᒪᓕᒫᒥᒃ ᐊᖓᔪᖅᑳᕈᕆᐅᖅᓴᔪᖃᖅᐸᒻᒪᑦ, 200-ᖑᒋᐊᓕᐅᒐᓗᑦ, 

ᐊᒥᓲᓂᖅᓴᓂᒃ ᐱᕕᑖᖅᑎᑕᐅᔪᖃᕆᐊᓕᐅᒐᓗᐊᖅ ᐃᖅᑲᓇᐃᔮᖏᓐᓂᒃ ᖁᕝᕙᕆᐊᖅᑎᑦᑎᒐᓱᐊᓂᕐᒥᒃ. 

 

ᑕᕝᕘᓇᑦᑕᐅᖅ ᓇᒻᒥᓂᖅ ᐃᑲᔪᖅᑕᐅᓯᒪᒻᒥᒐᒪ ᑕᐃᑰᓇ, ᐅᕗᖓ ᒪᓕᒐᓕᐅᖅᑎᕈᕈᓐᓇᖅᓯᒪᒻᒪᕆᓪᓗᖓ. ᑕᐃᒃᑯᐊ 

ᐃᓕᓐᓂᐊᖅᓯᓐᓈᖅᑐᑎᒃ ᐃᖅᑲᓇᐃᔭᖅᑐᑦ ᑎᒃᑯᐊᖅᑕᐅᔪᖃᕋᔭᕆᕙᑦ ᑕᐃᑯᖓ? ᐅᕝᕙᓘᓐᓃᑦ 

ᓴᖅᑭᔮᖅᑎᑕᐅᖅᑳᕋᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᐊᖏᖃᑎᒋᓪᓗᐊᓪᓚᕆᑦᑕᕋ ᑖᒃᑯᐊ ᐱᓕᒻᒪᒃᓴᖅᑕᐅᔪᑦ ᐱᒻᒪᕆᐅᒻᒪᑕ, ᐅᖃᕈᓐᓇᖅᐳᖓᓗ 

ᐃᒡᓗᓕᕆᔨᕐᔪᐊᒃᑯᑦ ᐊᔪᙱᑦᓯᐊᖅᑐᓂᒃ ᐱᓕᕆᖃᐅᕋᑦᑕ ᑭᓯᐊᓂ ᐊᐃᑦᑖᖑᒐᓗᐊᖅ ᓄᓇᕗᑦ ᒐᕙᒪᒃᑯᑦ ᐊᑯᓂᒃᑯᑦ 

ᐃᖅᑲᓇᐃᔭᖅᑐᓂᒃ, ᓄᖅᑲᐸᓪᓕᐊᔪᓪᓗ ᐱᓚᖓᒥᒻᒪᑕ. ᒫᓐᓇ ᐃᖅᑲᓇᐃᔭᖅᑎᖃᖅᐳᒍ ᑕᐃᒪ ᐃᓅᓱᑦᑐᒥᒃ 

ᐱᓕᕆᑉᓗᓂ ᐊᒻᒪᓗ ᐃᑲᔪᓚᕆᒃᖢᓂ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᑖᓐᓇ ᓴᓇᔨᐅᓕᒪᓴᖅᑐᖅ ᐅᕙᖓ, ᐊᓯᕗᓪᓗ ᕿᓃᓐᓇᕐᓂᐊᖅᐳᒍᑦ ᑖᒃᑯᐊ ᐃᖅᑲᓇᐃᔭᓕᒻᒪᓴᖅᑕᐅᔪᑦ 

ᐊᑑᑎᖃᑎᑕᐅᑦᓯᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐊᐱᖅᑯᑎᒋᓕᕐᒥᔭᕋ 2024-2026 ᑮᓇᐅᔭᖅᑑᑎᑦᓴᐃᑦ ᐊᐅᓚᑦᓯᔨᕗᑦ 266%-ᒥᒃ ᐊᖏᓪᓕᒋᐊᓚᖓᒻᒪᑦ, $3-ᒥᓕᐊᓐ 

ᑐᖔᓃᓚᐅᖅᑑᒐᓗᐊᖅ, ᐊᕐᕌᒍᒋᔭᑦᑎᓐᓂᒃ, $10-ᒥᓕᐊᓐ ᐅᖓᑖᓄᑦ ᐊᕐᕌᒎᓂᐊᖅᑐᖅ. ᖃᓄᐊᓗᒃ ᑖᓐᓇ 

ᐊᖏᓪᓕᒋᐊᖅᓯᒪᓂᖓ ᐋᖅᑭᑦᑕᐅᓂᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐊᓕᐊᓇᐃᑦ ᐊᐱᕆᒻᒪᑦ, ᑖᓐᓇ ᑎᒥᖁᑎᑦᑕ ᐊᐅᓚᑕᐅᓂᖓᓄᑦ $7.5-ᒥᓕᐊᓐᒥᒃ ᐊᑭᑦᑐᕆᐊᓚᐅᕐᒪᑦ, ᑮᓇᐅᔾᔭᔅᓵᑦ 

ᐃᑲᔫᑏᓪᓗ $1.4-ᒥᓕᐊᓐ, ᓂᐅᕕᖅᐸᑦᑐᑦ $600,000 ᑳᓐᑐᕌᒃᑕᐅᕙᑦᑐᑦ $5.5-ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

$5.5 ᑳᓐᑐᕌᒃᑕᐅᕙᑦᑐᓂᒃ ᐊᖏᓪᓕᓗᐊᑲᓪᓚᒻᒪᑦ, ᖃᓄᖅ ᑖᒃᑯᐊ ᐊᑐᖅᑕᐅᓚᑦᑖᕐᓂᐊᕐᒪᖔᑕ ᐅᖃᒃᑲᓐᓂᕈᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᐃᓈᕐᓗᒍ ᐃᒃᓯᕙᐅᑕᖅ, ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓪᓗ ᐃᒡᓗᓕᕆᔨᖁᑎᖏᑦ ᐱᓕᒻᒪᒃᓴᐃᒋᐊᖃᓲᖑᒻᒪᑕ 

ᐃᖅᑲᓇᐃᔭᖅᑎᒥᓂᒃ ᐃᑲᔪᖅᑐᐃᓗᑎᓪᓗ, ᓇᒻᒥᓂᖃᖅᓯᓂᕐᒧᓪᓗ ᐱᓕᒻᒪᑦᓴᐃᓚᐅᕐᒥᔪᒍᑦ, ᐊᑐᖅᑐᐊᐸᑦᑐᓂᒡᓗ 

ᑲᔪᓯᑦᓯᐊᖅᓯᒪᓪᓚᕆᓪᓗᓂ. 

 

ᐅᖃᕆᐊᑲᓂᕐᓗᖓ ᐱᓕᕆᖃᑎᖃᖅᐸᓪᓕᐊᕗᒍᑦ, ᐃᓕᑕᖅᓯᓂᒃᑯᓐᓂᒃ ᓄᓇᓕᓅᖅᑕᐸᓪᓕᐊᒻᒪᑕ 

ᐃᓕᓴᐃᕙᓪᓕᐊᓪᓗᑎᒃ ᐃᓄᑐᐃᓐᓇᕐᓂᒃ ᓇᒻᒥᓂᖃᓚᐅᖅᓯᒪᙱᑦᑐᓂᒃ, ᐅᕝᕙᓗ ᓇᒻᒥᓂᖃᖅᑐᓂᒃ, 

ᐊᑐᖅᑐᐊᖅᑐᓂᓘᓐᓃᒃ. 

 

ᑖᓐᓇ ᐃᒡᓗᒥᒃ ᐊᑐᕐᓂᐊᖅᑐᓂᒃ ᓲᕐᓗ ᒪᑐᐃᕈᑎᖏᑦ ᑲᒪᒋᔪᓐᓇᕐᓗᒋᑦ, ᑭᓱ, ᑭᓱᑯᓗᐃᑦ ᐃᒡᓗᒥᒃ ᑲᒪᒋᔪᓐᓇᕈᓂᒋᑦ, 

ᐃᒐᓛᓪᓘᓐᓃᑦ ᐊᓪᓚᕆᐊᕆᐊᖃᖅᐸᑕ. ᑕᒪᒃᑯᐊ ᑭᑐᑯᓗᐃᑦ ᐃᓪᓗᒥ ᑲᒪᒋᖃᑦᑕᕐᓂᑯᒋᙱᒃᑯᕕᒋᑦ 

ᖃᐅᔨᒪᒐᔭᙱᓐᓇᕕᒋᑦ. 

 

ᑕᒪᒃᑯᐊ ᐊᑐᐃᓐᓇᐅᑎᒍᓐᓇᕐᓗᓂ ᐃᒡᓗᑦᓴᒥᒃ ᐅᑕᖅᑭᔪᓄᑦ, ᐃᒡᓗᑖᓕᕈᑎᓪᓗ ᐃᒫᒃ ᑲᒪᑦᓯᐊᓂᖅᓴᐅᔪᓐᓇᖁᓪᓗᒋᑦ, 

ᓴᓇᒋᐊᓕᓐᓂᓪᓗ ᑲᒪᑦᓯᐊᓂᖅᓴᐅᔪᓐᓇᕐᓗᑎᒃ.  

 

ᓇᒻᒥᓂᖃᖅᐸᓪᓕᐊᓂᕐᒧᓪᓗ ᑖᑦᓱᒧᖓ ᐃᓚᓕᐅᑎᓂᐊᕐᒥᔭᕗᑦ ᐱᓕᕆᐊᑦᓴᖃᖅᐸᓪᓗᓂ ᖃᓄᐃᑦᑑᒻᒪᖔᖅ 

ᓇᒻᒥᓂᖃᕆᐊᒥᒃ ᐃᒡᓗᒥ, ᑮᓇᐅᔭᓪᓗ ᐊᑐᑦᓯᐊᕆᐊᖃᕐᓂᖏᑦ, ᓴᓇᒋᐊᖃᖅᐸᑐᓪᓗᒍ.  

 

ᑖᓐᓇ ᐊᑑᑎᖃᕐᓂᐊᖅᑰᕐᒪᑦ, ᑕᒪᒃᑯᐊ ᑐᖅᑐᐊᓚᐅᖅᓯᒪᙱᑦᑐᑦ, ᐱᖁᑎᖃᓚᐅᖅᓯᒪᙱᑦᑐᑦ ᖃᐅᔨᒪᔾᔫᒥᖁᑉᓗᒋᑦ 

ᑮᓇᐅᔭᒥᒃ ᐊᑐᑦᓯᐊᕆᐊᒥᒃ ᐊᒻᒪᓗ ᐅᖅᓱᐃᓕᙱᒃᑲᓗᐊᕈᕕᓪᓘᓐᓃᑦ ᑕᐃᒪᓐᓇ. 

 

ᑖᓐᓇ ᐃᓚᒋᔭᖓ ᑳᓐᑐᕌᒃᑕᐅᒃᑲᖅᐸᓪᓕᐊᓯᒪᔭᕗᑦ ᐃᓕᓐᓂᐊᖅᑎᑦᓯᕙᓪᓕᐊᓂᕐᒥᒃ, ᐊᒻᒪ ᐅᖃᖃᑎᖃᖅᐸᑦᓱᑕ 

ᐱᓕᕆᐊᑦᓴᒧᑦ ᑲᒪᕙᑦᑐᓂᑦ ᑳᓐᑐᕌᒃᐸᓐᓂᐊᕐᒧᑦ ᐃᓚᒋᒻᒪᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᒻᒪᑦ ᒥᓂᔅᑐ, ᓂᕆᐅᓇᕐᓂᐊᖅᑐᖅ 

ᖃᓄᐃᓕᖓᓛᕐᒪᖔᖅ ᐊᕐᕌᒍᑉᐸᑦ. ᐊᕐᕌᒍᓕᒫᖑᓗᐊᓕᖅᑐᖅ ᑕᒪᒃᑯᐊ ᓂᐅᕕᖅᑕᐅᕙᑦᑐᑦ, ᑳᓐᑐᕌᒃᑕᐅᕙᑦᑐᓪᓗ, 

ᐅᓂᒃᑳᑦ ᐃᓪᓗᒨᖅᑕᐅᓚᐅᖅᓯᒪᒻᒪᑕ ᐊᕐᕌᒍᓕᒫᖑᓪᓗᐊᓕᖅᑐᖅ. 

 

ᖃᖓᓕᑭᐊᖅ 2022-2023 ᓴᖅᑭᑕᐅᔪᒃᓴᐃᑦ ᐃᒡᓗᒨᖅᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᑦᑐᒍᑦ ᐃᓪᓗᒧᑦ ᓴᖅᑭᑕᐅᓛᕐᓂᖓᓂᒃ 

ᐊᕐᕌᒍᓪᓗᐊᒃ ᓴᖅᑭᑕᐅᒋᐊᙵᔪᒐᒥᓂᒃ ᓂᕆᐅᑦᑐᖓ ᑕᒪᑐᒪᓂ ᓴᖅᑭᓛᕋᒃᑯ ᑲᑎᒪᓂᑦᑎᓐᓂᒃ, ᐃᑦᓯᕙᓂᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ:  ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᑕᓪᓕᕐᒥᐅᓕᖅᐸᑦ ᓇᓪᓕᐅᓂᖅᓯᐅᓚᖓᕗᑦ ᑖᓐᓇ 

ᐃᓪᓗᒨᖅᑕᐅᓚᐅᖅᓯᒪᓂᖓ. ᖁᔭᓐᓇᒦᒃ ᐃᒃᓯᕙᐅᑕᖅ, ᐄᐳᓗ 13, 2022-ᒥᑦ ᒐᕙᒪᑐᖃᒃᑯᑦ ᒥᓂᔅᑐᖓ 

ᓄᓇᖃᖅᑳᖅᑐᓄᑦ ᐅᑭᐅᖅᑕᖅᑐᒧᓗ ᐅᖃᔪᒻᒪᑦ, 2022 ᑮᓇᐅᔭᖅᑐᕈᑎᑦᓴᖏᓐᓂᒃ $300-ᒥᓕᐊᓐᓂᒃ ᑐᓂᓯᓂᐊᕐᒪᑕ 

ᐅᑭᐅᖅᑕᖅᑐᒥᑦ ᐃᒡᓗᓕᕆᓂᕐᒧᑦ ᑐᕌᖅᑐᒥᒃ. 

ᐅᖃᖅᑎᑦᓯᔨ, ᖃᓄᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓚᐅᓯᒪᑎᒋᕙᑦ ᑕᒪᑐᒧᖓ ᐊᒻᒪ ᖃᖓᒃᑯᒃᑭᐊᖅ 

ᐱᐊᓂᑦᑕᐅᔪᒫᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᑦᑎᐊᓵᓕᕈᒪᒐᓗᐊᖅᓱᑎᑦ ᑖᓐᓇ 

ᑲᑎᒪᔨᐅᖃᑎᒐ ᑕᓕᖅᐱᓐᓂᒃ, ᒥᔅᑐ ᑕᐳᕉᖏᓛᒃ ᑭᐅᒍᓐᓇᖅᐸᒍ ᑖᓐᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᑕᐳᕉᓪ. 

 

ᑕᕗᕉᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒻᒪᑦ. ᐃᒻᒪᖃ ᐊᕕᑦᑐᖅᓯᒪᔪᓕᒫᑦ ᑲᓇᑕᒥ, 

ᐅᖃᐅᖅᑕᖅᑐᒥᓗ ᖁᕕᐊᓱᓪᓚᕆᓚᐅᕐᒪᑕ, ᑕᕝᕙᓂᓗ $4−ᐱᓕᐊᓐ ᓄᓇᓕᐸᐅᔭᐅᙱᑦᑐᑦ, ᐅᑭᐅᖅᑕᖅᑐᒥᓗ 

ᐃᒡᓗᓕᕆᓂᕐᒧᑦ, ᓄᓇᖃᖅᑳᖅᑐᓄᓪᓗ.  

 

ᑕᐃᒪᙵᓂᑦ ᐅᖃᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ ᐱᕙᓪᓕᓯᒪᓕᖅᐳᒍᑦ ᐸᕐᓇᐅᑎᑦᓴᒥᑦ, ᖃᓄᖅ $4-ᐱᓕᐊᓐ 

ᓯᐊᒻᒪᑦᑕᐅᒍᓐᓇᕐᓂᐊᕐᒪᖔᑦ ᑲᓇᑕᒥ. 

 

ᐃᓚᐅᓯᒪᓪᓚᕆᑉᐳᒍᑦ, ᒥᓂᔅᑐᓗ ᐅᕙᒍᑦ, ᒐᕙᒪᑐᖃᒃᑯᑦ ᒥᓂᔅᑕᖓᓂᒃ ᐅᖃᖃᖅᑎᖃᖅᓯᒪᓪᓗᑕ ᐃᓪᓗᓕᕆᔨᕐᔪᐊᒃᑯᑦ 

ᐊᒻᒪ ᑲᓇᑕᒥ ᐊᖓᔪᖅᑳᖓᓐᓂᒃ, ᖃᓄᖅᑑᕈᑎᐅᔪᒃ ᒐᕙᒪᑐᖃᒃᑯᑦ ᐊᔾᔨᒋᙱᐊᕐᔪᖅᑕᖓᓂᒃ ᐊᑐᕆᐊᓚᐅᕐᒪᑕ 

ᐋᑐᕚᒥ ᐱᑐᐃᓐᓇᖏᓱᑎᒃ, ᓄᓇᖃᖅᑳᖅᑐᓄᑦ ᐊᑐᓪᓗᐊᑕᕆᐊᓯᓚᐅᕐᒪᑕ $300-ᒥᓕᐊᓐ ᓇᓗᓇᐃᖅᓯᒡᒍᑎᐅᓯᒪᕗᖅ 

ᓄᓇᖃᖅᑳᖅᑐᓄᑦ ᑎᒥᖁᑎᐅᓂᐊᖅᑐᖅ ᖃᓄᖅᑑᕈᑎᐅᔪᓂᒃ ᐋᖅᑮᓂᐊᖅᑐᖅ $4-ᐱᓕᐊᓐ ᐱᓪᓗᒍ ᑮᓇᐅᔭᐃᑦ. 

 

ᐊᑲᐅᓈᓪᓚᕆᓚᐅᖅᐳᒍᓪᓕ ᓄᓇᕗᒻᒥ ᐃᓚᐅᔪᖅᑕᖃᕈᓐᓇᓚᐅᕐᒪᑦ ᐊᒡᓛᑦ ᐊᖓᔪᖅᑳᖑᖃᑕᐅᔪᖅ 

ᑯᐊᐳᕇᓴᖁᑎᑦᑎᓐᓂᒃ ᐃᑦᓯᕙᖃᑕᐅᒻᒥᔪᖅ ᑖᒃᑯᓄᖓ, ᐅᖃᐅᓯᖃᕈᓐᓇᖏᑦᑐᐃᓐᓇᖅᑐᖓ ᒐᕙᒪᑐᖃᒃᑯᑦ ᖃᖓ 

ᐱᐊᓂᒃᓯᔪᒪᖔᕐᒪᖔᑕ ᐸᕐᓇᐅᑎᒻᒥᓐᓂᒃ. 

 

$4-ᐱᓕᐊᓐ ᐊᒡᒍᖅᑕᐅᓂᑦᓴᖓᓄᒃ, ᑲᓇᑕᒥ ᐊᕕᑦᑐᖅᓯᒪᓂᐅᔪᑦ, ᐅᑭᐅᖅᑕᖅᑐᒥᓪᓗ ᓂᕆᐅᓐᓂᐊᖅᑐᑦᓴᐅᕗᑦ 

ᐅᑭᐅᕆᔭᑦᑎᓐᓂᖃᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑐ ᕼᐃᒃᔅᒨᓚᐅᙱᓂᓐᓂᑦ, ᑖᓐᓇ ᓖᑦᓯ, (LEECHI(?) ᑐᑭᓯᙱᓇᑦᑎᒍ, 

ᖃᓄᖅ ᓕᑦᓯ ᑭᓱᒧᑦ ᓇᐃᓈᕐᒪᑦ, ᓄᑖᖑᕙᓪᓘᓐᓃᑦ ᐅᖃᐅᓯᖅ? ᒥᔅᑐ, ᑕᕗᕉᓪ. 

 

ᑕᕗᕉᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᖃᐅᔨᒪᖏᓐᓇᕐᒪ ᐅᑎᕐᕕᒋᒋᐊᖃᕐᓂᐊᖅᐸᕋ 

ᒪᓕᒐᓕᐅᖅᑎ LEECHI ᐊᑎᑐᐃᓐᓇᖅ ᒐᕙᒪᑐᖃᒃᑯᓐᓄᑦ ᐱᙳᖅᑕᐅᓂᑯ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑏᑐᖅ ᑮᓇᐅᔭᐃᑦ ᐃᕕᖅᑎᑕᐅᓕᕈᑎᒃ $4-ᐱᓕᐊᓐ 

ᐱᐅᓯᐅᒐᔪᑦᑐᑎᑑᓛᖁᒥᓇᙱᓚᖅ ᐊᑭᑐᔫᑎᓄᑦ ᑖᒃᑯᐊ ᐊᑭᑐᔫᑏᑦ ᐱᓕᐊᓐᖃᕈᑎᒃ, $4-ᒥᓕᐊᓐ, 

ᒥᓕᐊᓐᓃᖔᓲᖑᒻᒪᑕ ᐃᓪᓗᑦᓴᑎᓐᓄᑦ ᓱᕙᓕᑭᐊᖑᓇᔭᖅᓱᑎᒃ. 

 

ᐅᖃᐅᓯᖃᕈᒪᕗᖓᓕ ᐊᑐᐊᒐᕐᒥᒃ ᑮᑕᐅᒐᓗᐊ, ᓲᕐᓗ ᑖᒃᑯᐊ ᐃᒡᓗᓂᑦ ᐊᑐᓂ ᓂᐅᕕᖅᑕᐅᒍᓐᓇᖅᑐᑦ ᑭᒃᑯᓕᒫᓄᑦ 

ᐊᑐᖅᑐᐊᖅᑕᐅᕙᑦᑐᑦ ᐃᖅᑲᓇᐃᔭᖅᑎᓄᓗ, ᑭᒃᑯᓕᒫᓄᓗ, ᐊᒻᒪ ᑯᐊᐸᒃᑯᓪᓗ ᐃᓪᓗᖁᑎᖃᓲᖑᒻᒥᔪᑦ, ᑯᐊᐸᑯᓐᓂᒃ  

ᐃᓪᓗᖁᑎᖃᖅᑎᑕᐅᖅᑰᕐᒪᑕ ᐃᖃᓗᒻᒥᐅᑦ.  

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᖅᑕᐅᒍᓐᓇᖅᑯᖓ ᖃᓄᖅ ᑯᐊᐸᒃᑯᑦ ᐃᓪᓗᓕᕆᓂᖓᑦ ᐱᙳᖅᑎᑕᐅᓲᖒᒻᒪᖔ ᐊᒻᒪᓗ 

ᐊᑐᖅᑕᐅᓲᖑᒻᒪᖓ, ᐊᒻᒪ ᐊᑭᑐᓗᐊᖏᔾᔫᒥᔪᓂᒃ ᐊᑐᖅᑐᐊᕈᓐᓇᓲᖑᓪᓗᑎᒃ. ᐊᐱᖅᑯᑎᒋᔭᖅᑕᕋᓕ, 

ᓂᕈᐊᖅᑎᖁᑎᒃᑲᓂᒃ ᑯᐊᐸᒃᑯᑦ ᐃᓪᓗᖁᑎᖓᓃᒻᒪᑕ. ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑐᑦ ᑯᐊᐸᒃᑯᓐᓂᒃ 

ᐃᒡᓗᖁᑎᖃᐅᖅᑐᑎᒃ. ᑭᑐᑭᐊᑦ ᐱᓪᓗᒍ ᐊᑐᖅᑐᐊᖅᑐᖅᑎᑐᑦ ᐊᔾᔨᐅᑎᑕᐅᙱᓐᓂᖓᓄᑦ ᓇᒻᒥᓂᖃᕐᓂᕐᒧᑦ 

ᐃᑲᔫᑎᐅᒍᓐᓇᖅᑐᓂᒃ ᒐᕙᒪᒃᑯᓐᓂᒃ, ᓇᕝᕚᕐᕕᐅᔪᓐᓇᓲᖑᖏᑦᑐᑦ ᐃᖅᑲᓇᐃᔭᖅᑐᓄᑦ ᑐᕌᖓᔪᓂᑦ. $200-ᒥᖃᐃ 

ᐊᔾᔨᒋᙱᐊᕐᔪᒻᒥᔭᖓ ᐊᑭᖓ ᐊᑐᐊᒐᐅᑉ ᓴᓂᐊᓂ, ᐊᑐᖅᑐᐊᖅᑕᐅᕙᓪᓚᒃᑖᖅᑐᑦ ᓴᓂᐊᓂ. ᑐᑭᓯᒍᒪᒐᓕᐊᖅᐳᖓ 

ᖃᓄᖅ ᑯᐊᐸᒃᑯᑦ ᐃᓪᓗᓕᕆᓂᖓᑦ ᐋᖅᑭᒃᓯᒪᒻᒪᖔᑦ. 

 

ᐃᓪᓗᓕᕆᔨᒃᑯᓪᓗ ᒥᓂᔅᑕᖓ ᑐᑭᓯᒍᒪᓪᓗᒍ, ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᑯᐊᐸᒃᑯᓐᓃᑐᑦ 

ᐃᓪᓗᖁᑎᖏᓐᓂᒃ, ᖃᓄᖅ ᐊᑲᐅᓈᕆᐊᕈᓐᓇᕐᒪᖔᑕ ᐃᑲᔫᑎᒃᑯᓘᓐᓃᑦ ᑯᐊᐸᒃᑯᑦ ᐃᓪᓗᖁᑎᖏᓐᓃᓐᓂᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᐊᑦᑎᐊᖅ ᐅᓪᓛᖅ 

ᐅᖃᐅᓯᖃᖅᑲᐅᒻᒥᒐᑦᑕ ᐋᖅᑭᒋᐊᕆᔪᒪᓪᓗᑕ ᐊᓯᔾᔩᓗᑕᓗ ᐱᓕᕆᐊᒃᓴᓂᒃ ᐊᔾᔨᒌᙱᑦᑐᓂᒃ ᐃᓪᓗᓕᕆᔨᕐᔪᐊᒃᑯᓐᓂᒃ. 

ᑖᓐᓇ ᑕᒪᒃᑮᖅᑰᕐᒪᑦ, ᑕᒪᕐᒥᓕᒫᖅ ᐃᓪᓗᖃᕐᕕᐅᔪᓐᓇᖅᑐᑦ ᐊᔪᙱᑎᑕᐅᒍᓐᓇᕆᐊᖃᖅᑰᖅᑐᑦ ᐊᑐᐃᓐᓇᐅᑎᑕᐅᔪᓂᒃ 

ᐱᓕᕆᐊᒃᓴᐅᔪᓂᒃ. 

 

ᐊᑭᑐᓗᐊᖏᑦᑐᒥᒃ ᐃᓪᓗᖃᕈᓐᓇᓂᕐᒧᓪᓗ ᑐᕌᖓᔪᒥᒃ, ᑖᒃᑯᐊ ᑯᐊᐸᒃᑯᑦ ᐃᓪᓗᖁᑎᖏᑦ ᑮᓇᐅᔭᓕᐅᕋᓱᑦᑎᐅᖏᑦᑐᑦ 

ᑕᒪᒃᑯᖓᓗ ᐃᓪᓗᐃᑦ ᑲᑎᙵᔪᑦ ᓇᒻᒥᓂᕆᐅᔪᑦ, ᐱᖃᓯᐅᑎᔭᐅᓂᐊᖅᑐᑦ. ᑯᐊᐸᒃᑯᑦ ᐃᓪᓗᖃᖅᑎᑦᓯᕙᓐᓂᖏᓐᓄᑦ 

ᑐᕌᖓᓗᓂ, ᓇᒻᒥᓂᖃᖅᐸᓂᕐᒧᓪᓗ, ᑖᒃᑯᐊ ᐃᓚᓕᐅᖅᓯᓂᖅᓴᐅᒍᓐᓇᑎᒍ.  

 

ᐊᒃᓱᕈᓐᓇᖅᓯᕙᓪᓕᐊᒻᒪᑦ ᑭᓇᑐᐃᓐᓇᑦᓯᐊᒧᑦ, ᑯᐊᐸᒃᑯᑦ ᐃᓪᓗᖁᑎᖓᓃᒃᑯᑎᒃ, ᓇᒻᒥᓂᖁᑎᖃᖅᑐᒧᓪᓘᓐᓃᑦ 

ᑲᒪᒋᒋᐊᖏᑦ, ᐱᓯᒪᒋᐊᖏᓪᓗ ᐃᓪᓗᐃᑦ ᐊᔪᕐᓇᖅᓯᕙᓪᓕᐊᒻᒪᑕ. ᐱᕙᓪᓕᐊᒐᔭᖅᑐᒃᓴᐅᔫᒐᓗᐊᖅ ᐱᓕᕆᐊᒃᓴᐅᔪᑦ 

ᐃᓚᖏᑦ ᒪᓕᓪᓗᒋᑦ. ᓄᑖᓂᒃ ᐱᓕᕆᐊᒃᓴᓂᒃ ᐋᖅᑭᓱᑉᐸᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᖏᖁᓪᓗᒍ ᒥᓂᔅᑕ, ᑕᐃᒪ ᓂᕆᐅᒃᑯᑦᑎ ᑯᐊᐸᒃᑯᑦ 

ᐃᓪᓗᖁᑎᖏᑦ ᐃᓚᐅᑎᑕᐅᒍᓐᓇᕐᓗᑎᒃ ᓄᓇᕗᑦ ᒐᕙᒪᖃᖅᑐᓄᑦ ᐃᖅᑲᓇᐃᔭᖅᑎᐅᔪᓄᑦ. ᐃᑲᔫᑎᐅᕙᑦᑐᓄᑦ, 

ᕿᓚᒥᐅᔾᔫᒥᖁᒥᓇᕋᔭᖅᑐᑦ ᐅᐊᑦᑎᐊᕈᒃᑲᓐᓂᐅᖏᑦᑐᖅ. ᑖᒃᑯᐊ ᑮᓇᐅᔭᓕᕆᔨᖁᑎᖏᑦ ᐃᓚᒋᓗᒋᑦ ᑕᒪᓐᓇ 

ᓴᖅᑭᑕᐅᓕᖁᓪᓗᒍ ᐅᐊᑦᑎᐊᕉᖏᑦᑐᖅ. 

 

ᐊᐱᖅᑯᑎᒪ ᐊᐃᑉᐹᓅᓕᕐᒥᓗᖓ, ᑕᐃᒪ ᑕᑯᑦᑕᕌᖓᑦᑕ 206,000 ᐃᖅᑲᓇᐃᔭᖅᑏᑦ ᐊᑐᖅᑐᐊᕈᑎᒃᓴᖏᓐᓄᑦ, 

ᐊᑐᖅᑐᐊᓕᖅᑭᓐᓂᖏᓐᓄᑦ ᑭᓱᓗ ᐊᑭᓕᕆᐊᓕᖏᓐᓄᑦ. ᑕᒫᓂ ᐊᑭᑐᔫᑎᒧᑦ ᐅᖃᕆᐊᑭᒃᑲᓗᐊᖅᑐᖓ ᑭᓯᐊᓂ 

ᐊᐅᓚᔾᔪᑎᓄᑦ ᐊᑐᖅᑐᐊᕐᓂᖅ ᐱᒻᒥᒻᒪᑦ. ᖃᑦᓯᑦ ᑕᐃᒪ ᐊᑐᖅᑐᐊᖅᑕᐅᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᕙᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᐅᓗᖓ ᐅᖃᐅᓯᖓᓄᑦ 

ᐊᐱᕆᓚᐅᓇᓂ. ᑲᑎᒪᔨᐅᖃᑎᒐ ᐅᕙᓐᓂᑦ ᖃᐅᔨᒪᒻᒪᑦ, ᑭᖑᕙᖅᑎᑦᓯᒐᓱᑦᑑᓘᖔᖏᒻᒪᕐ ᑕᕝᕙᓂ. ᖃᓄᕐᓕ ᑖᓐᓇ 

ᓱᓕᑎᒍᓐᓇᖅᐱᑎᒍᑦ, ᐱᔅᓵᓕᒍᓐᓇᕈᑦᑎᒍᑦ ᑕᒪᒃᑯᐊ ᐱᐅᓂᖅᓴᐅᓚᖓᒻᒪᑦ ᐃᑲᔫᑎᖃᕐᓂᖅᓴᐅᓗᓂᓗ 

ᐊᓯᔾᔨᕈᑎᓇᓱᓪᓚᕆᑦᑕᕗᑦ. ᑖᓐᓇ ᐊᖏᕐᕕᒋᕙᕋ ᑲᑎᒪᔨᐅᖃᑎᒐ ᑕᒪᒃᑯᐊ ᐱᓕᕆᐊᒃᓴᐅᔪᑦ ᐱᓪᓗᒋᑦ, ᑭᐅᓗᖓ ᐄ. 

ᐱᓕᕆᐊᒃᓴᖃᐅᖅᐸᑦ ᑲᒪᒋᕙᓪᓕᐊᔭᑦᑎᓐᓂᒃ ᐃᑲᔫᑎᖃᕐᓂᐊᖅᐸᑦ ᓄᓇᕗᒻᒥᐅᓂᒃ, ᒐᕙᒪᒃᑯᓪᓗ 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᖏᓐᓂᒃ. ᕿᓚᒥᐅᔾᔫᒥᖁᓪᓚᕆᓐᓂᐊᖅᑕᕋ ᐅᐊᑦᑎᐊᕉᖏᑦᑐᖅ, ᐃᒃᓯᕙᐅᑖᖅ. ᑖᒃᑯᐊᓕ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᐸᑦᑕᖏᑦ ᐃᓪᓗᐃᑦ, ᑕᒫᓂ 1,143-ᖑᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑲᔪᓯᒋᐊᓚᐅᖏᓐᓂᓐᓂ ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ ᐅᖃᐅᓯᕆᖕᒪᒋᑦ. 

ᐃᓱᒫᓘᑎᖃᓚᐅᖅᓯᒪᒐᑦᑕ ᑕᐃᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᑯᓪᓗᒋᑦ. ᐊᑐᐊᒐᑦ ᑕᐃᒃᑯᐊ 

ᓄᑖᕈᐱᐊᖅᑕᐅᓚᐅᖅᓯᒪᖕᒪᑕ ᐊᒻᒪᓗ ᐃᓱᒫᓘᑎᒌᓐᓇᖅᖢᑎᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐱᔾᔪᑎᒋᓪᓗᒍ. ᐊᒻᒪ 

ᑕᐃᒃᑯᐊ ᐊᑐᐊᒐᑦ ᐋᖅᑭᒃᓴᖅᑕᐅᑲᓐᓂᕐᓗᒋᑦ ᐃᒡᓗᑖᒃᑯᓐᓂᕐᓗᑎᒃ, ᐅᕝᕙᓘᓐᓃᑦ ᓇᓖᕌᕈᑎᒃᓴᖃᕐᓂᖅᓴᐅᓗᑎᒃ.  

 

ᒫᓐᓇ ᐱᐅᓂᖅᓴᐅᓪᓗᓂ ᐊᐅᑦᑎᐊᕈᒃᑲᓐᓂᐅᖏᑦᑐᖅ. ᐃᓱᒫᓘᑎᒋᓪᓗᒍ ᑕᐃᒃᑯᐊ ᐃᒡᓗᓕᕆᓂᕐᒧᑦ ᐊᑐᐊᒐᐃᑦ 

ᓴᓇᔭᐅᓂᖏᑦ. ᐊᑐᖅᑐᐊᖅᑐᑦ ᑕᐃᒃᑯᐊ ᐅᑎᕐᕕᒋᓗᒋᑦ ᐱᖓᓱᑦ ᐊᕐᕌᒎᓕᖅᑐᑦ ᐃᒡᓗᓕᕆᔨᕐᔪᐊᒃᑯᑦ $5-ᒥᓕᐊᓐᓂᒃ 

ᑮᓇᐅᔭᓂᒃ ᐃᓚᓚᐅᖅᓯᒪᒻᒪᑕ. ᐊᑐᖅᑐᐊᖅᑕᐃᑦ ᑕᐃᒃᑯᐊ ᐃᒡᓗᑦ ᐅᓄᖅᓯᒋᐊᖅᑕᐅᑲᓐᓂᖁᓪᓗᒋᑦ.  

 

ᐊᒻᒪᓗ ᖃᐅᔨᒪᓪᓗᖓ ᐅᓄᙱᑦᑑᒻᒪᑕᐃᒃᑯᐊ ᐃᒡᓗᑦ ᐊᑐᕈᓐᓇᖅᑕᕗᑦ, ᒥᓂᔅᑕᒥᒃ ᓇᓗᓇᐃᖅᓯᕕᐅᔪᒪᔪᖓ 

ᖃᓄᐃᑉᐸᓪᓕᐊᓕᕐᒪᖔᖅ ᑕᐃᒃᑯᐊ ᐃᒡᓗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐊᑐᖅᑐᒃᓴᐃᑦ ᐊᒻᒪᓗ ᖃᓄᑎᒋᑦ 

ᐊᑭᑦᑐᖅᐸᓪᓕᐊᒻᒪᖔᖏᑦ. ᒥᓂᔅᑕ ᖃᓄᖅ ᑕᒪᓐᓇ ᐃᓱᒪᒋᒻᒪᖔᒍ ᐊᑐᖅᓯᒪᔭᕗᑦ ᐊᕐᕌᒍᓄᑦ ᑐᓴᕈᒪᓪᓗᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑦᑎᒃᓯᕙᓪᓕᐊᔪᑦ ᖁᕝᕙᖅᐸᓪᓕᐊᔪᓂᒃ 

ᑕᑯᓚᐅᖏᑦᑐᒍᑦ ᑕᐃᒫᑐᐃᓐᓇᖅ ᓱᕐᕋᒃᓯᒪᖏᑦᑐᑦ ᐊᑐᖅᑐᐊᒐᐃᑦ, ᐃᖅᑲᓇᐃᔭᖅᑎᓄᑦ ᑐᕌᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᖁᑎᖃᕈᓐᓃᕋᒪ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑦ. ᖃᒪᓂᑦᑐᐊᖅ 

ᑕᐃᓐᓇ ᑕᐃᖅᑲᐅᒐᖕᓂ ᐃᒐᓛᓪᓗ. ᓄᑖᓂᒃ ᐃᓕᐅᖅᑲᐃᕕᐅᒑᖓᑕ ᐃᒡᓗᑦ ᐊᑭᑦᑐᖅᐹᓪᓕᓲᖑᖕᒪᑕ. 

ᐅᖃᐱᓘᑎᖃᕈᓘᔭᖃᑦᑕᖅᓯᒪᒻᒪᑕᐃᒃᑯᐊ ᖃᒪᓂᑦᑐᐊᕐᒥᐅᑦ ᓄᑖᓂᒃ ᐃᒐᓛᓕᖅᓱᖅᑕᐅᒐᒥᒃ.  

 

ᐃᒃᑯᐊ ᓄᑕᐅᖏᒻᒪᑕ, ᑕᒫᓂᖃᐃ 30-ᖏᓐᓃᑦᑑᖅ. ᑕᒃᑯᐊᒎᖅ ᓄᑕᐅᖏᑦᑐᑦ ᐅᖅᑰᓂᖅᓴᐅᒻᒪᑕ ᓄᑖᓂᐅᖓᓂ. 

ᑕᐃᒃᑯᐊ ᐃᒡᓗᓕᕆᔨᒃᑯᓐᓄᑦ ᐅᖃᐱᓗᑦᑐᕕᓂᐅᔪᒃᓴᐅᕗᑦ ᐃᒐᓛᓕᖅᑕᐅᓚᖅᑐᖅ.  

 

ᑕᐃᓐᓇ ᐊᕐᕌᒍᑦ ᐊᑐᖅᑎᓪᓗᒍ, ᐱᖓᓱᑦ ᐊᕐᕌᒎᖅᑰᓕᖅᑐᖅ. ᓄᑖᓂᖏᒃᑯᐊ, ᐃᒃᑯᐊ ᐃᒡᓗᓕᕆᔨᒃᑯᑦ ᐅᔾᔨᕆᓯᒪᖕᒪᑕ 

ᒪᑯᓄᖓ ᖃᐅᒻᒪᖅᑯᑎᓄᑦ ᐊᑭᑦᑐᖅᐸᓪᓕᐊᓂᖏᑦ ᐅᖅᑰᓴᐅᑎᓄᓪᓗ ᐊᑭᑦᑐᑲᓪᓚᐅᖅᓯᒪᖕᒪᑕ 

ᐃᒐᓛᓕᖅᓱᖅᑕᐅᓚᐅᖅᖢᑎᒃ ᓄᑖᓂᒃ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᔭᖕᓂᒃ ᖁᔭᓐᓇᒦᒃ. ᐄ, ᑕᐃᒃᑯᐊ 

ᐊᓯᔾᔨᕐᓂᖏᑦ, ᑕᐃᒃᑯᐊ ᐃᒡᓗᑦ ᐃᒐᓛᓕᖅᑕᐅᓚᐅᖅᓯᒪᔪᑦ, ᐊᓯᔾᔨᕈᑎᒋᔭᐅᓗᐊᓚᐅᖏᑦᑐᑦ 

ᑮᓇᐅᔭᖅᑐᕈᑎᒋᖃᑦᑕᖅᑕᑦᑎᓐᓄᑦ. ᐃᒐᓛᓐᓂᓂᒃᑯᐊ ᐅᖅᑰᖏᓐᓂᖅᓴᐅᒻᒪᑕ. ᓄᑕᐅᖏᑦᑐᑦ ᐲᖅᑕᐅᒐᒥᒃ, 

ᐆᒻᒪᖅᑯᑎᑐᖏᓐᓂᖅᓴᐅᔪᒃᓴᐅᔪᓂᒃ ᐃᓕᐅᖅᑲᐃᕕᐅᓚᐅᕐᖓᑕ. ᐊᓯᔾᔨᓗᐊᕐᓂᐊᓗᒃ ᐱᔾᔪᑕᐅᖏᑦᑐᖅ 

ᓱᕐᕋᓗᐊᕈᑎᒋᔭᐅᓚᐅᖏᒻᒪᑕ ᑮᓇᐅᔭᖅᑐᕈᑎᒋᔭᑦᑎᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᒪᑉᐱᖅᑐᒐᖅ 2, ᒥᓂᔅᑕᐃᑦ ᐅᖃᐅᓯᖏᓐᓂᒃ 

ᐊᖏᕐᕋᕆᔭᐅᔪᑦ ᓴᓇᔭᐅᒃᑲᓂᕐᓂᖏᓐᓄᑦ ᑐᕌᖓᔪᑦ. ᓄᑖᓂᒃ ᓇᖕᒥᓂᖃᖅᑐᓄᑦ ᑐᕌᖓᔪᓂᒃ ᐋᖅᑭᒃᓯᔪᒪᔪᒍᑦ HAP-

ᑎᒍᑦ ᐋᖅᑭᒋᐊᖅᓯᒪᔪᓪᓗ ᑐᕌᖓᔪᓂᒃ.  

 

ᑕᐃᓐᓇ ᑮᓇᐅᔭᓕᐅᕐᓂᖓ ᐊᓯᔾᔨᖅᑕᐅᓐᓂᖅᐹ, ᐅᓪᓗᒥᐅᓕᖅᑐᑦ ᑮᓇᐅᔾᔭᒃᓵᑦ ᑕᑯᓐᓇᕐᓗᒋᑦ. ᓲᕐᓗ ᑕᐃᒃᑯᐊ 

ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᓂᖏᑦᑎᒍᑦ ᑐᕌᖓᔪᓂᒃ ᐅᖃᓕᒫᓚᐅᕋᒪ 2014-ᒥ ᑮᓇᐅᔾᔭᒃᓵᓂᒃ ᐊᑐᕐᒪᑕ ᑕᐃᒃᑯᐊ 

ᐅᓪᓗᒥ ᐊᑐᖅᑕᕗᑦ. ᐊᕐᕌᒍᓂᓗ ᐊᓂᒍᖅᓯᒪᔪᓂᒃ ᑮᓇᐅᔭᖅᑐᕈᑏᑦ ᑕᒪᒃᑯᐊ ᐊᑭᑦᑐᖅᐹᓪᓕᖅᑐᐊᓘᖕᒪᑕ 

ᑮᓇᐅᔾᔭᒃᓵᖏᓪᓗ ᑕᒪᒃᑯᐊ ᖁᕝᕙᕆᐊᖅᑕᐅᔪᒃᓴᐅᑕᐅᓪᓗᑎᒃ ᐊᖑᒻᒪᑎᓂᐊᕐᒪᑕ. 

 

ᑮᓇᐅᔾᔭᒃᓵᑦ ᑭᒡᓕᓕᐅᖅᑕᐅᓯᒪᓂᖏᑦ ᐊᓯᔾᔨᖅᑕᐅᓯᒪᓕᖅᐹᑦ ᐊᓯᔾᔨᖅᑕᐅᓛᖅᐸᓪᓗᓐᓃᑦ ᐅᓪᓗᒥᓯᐅᑎᓄᑦ 

ᐊᙳᑎᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᑲᔪᖅᓱᑎᐊᖅᑕᕗᑦ 

ᕿᒥᕐᕈᓇᖃᑕᐅᒋᓪᓗᑎᒃᑯᓪᓗ. ᑮᓇᐅᔾᔭᒃᓵᖏᑕ ᑭᒡᓕᓕᐅᖅᑕᐅᓯᒪᓂᖏᑦ ᐱᓕᕆᐊᙳᖅᑎᑕᐅᓯᒪᔪᖁᑎᕗᑦ ᑕᐃᒃᑯᐊ 

ᐋᖅᑭᒋᐊᖅᑕᐅᔭᕆᐊᖃᓲᖑᖕᒪᑦ. ᑖᓐᓇ ᐃᓚᒋᔭᐅᖃᑕᐅᔪᖅ. ᓴᖅᑭᔮᖅᑎᑦᑎᑎᓐᓄᑦ ᐊᒻᒪᓗ ᑕᒪᑐᒪᓂ 

ᑕᑯᓛᕈᒥᓇᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒋᑦ. ᖁᕕᐊᓇᖅ. ᑕᒪᓐᓇ 

ᕿᒥᕐᕈᓇᒃᑕᐅᖃᑕᐅᓂᐊᕐᒪᑦ. ᓄᓇᕗᒻᒥ ᒪᒃᑯᒃᑐᑯᓗᐃᑦ ᐅᓄᖅᑑᒻᒪᑕ ᐃᓚᖏᒡᓗ ᑕᒪᒃᑮᒃ ᓄᓕᐊᕇᒃ 

ᐃᖅᑲᓇᐃᔭᖅᖢᑎᒃ ᑕᒪᒃᑯᓂᖓᓗ ᑮᓇᐅᔭᓂᒃ ᑎᒍᓯᔪᓐᓇᔾᔮᖅᑐᒃᓴᐅᙱᖦᖢᑎᒃ ᑮᓇᐅᔭᓕᐅᓗᐊᕐᒪᑕ. ᑕᐃᒪᑐᖅ 

ᐋᖅᑭᒋᐊᖅᑕᐅᓂᐊᖅᐳᑦ ᑮᓇᐅᔾᔭᒃᓵᖏᑕ ᑭᒡᓕᓕᐅᖅᑕᐅᓯᒪᓂᖏᑦ.  

 

ᐃᓛᒃ, ᑎᒍᓯᖃᑕᐅᔪᒥᓇᕐᒪᑕ ᓇᖕᒥᓂᖃᕐᓂᕐᒧᑦ ᑐᕌᖓᔪᓂᒃ. ᐊᒻᒪᓗ ᒪᒃᐱᖅᑐᒐᖅ 3-ᒧᑦ ᓅᓪᓗᖓ, $4,368,000 

ᐃᓚᒃᑲᓐᓂᖅᖢᑎᒃ ᒪᑭᒪᐅᑎᓄᑦ ᐊᐅᓚᑦᑎᔾᔪᑎᓄᓪᓗ ᐆᒻᒪᖅᑯᑎᓄᓪᓗ ᑮᓇᐅᔭᖅᑐᕈᑏᑦ. 

 

ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᑖᒃᑲᓐᓂᕐᓂᐊᖅᑐᒃᓴᐅᖕᒪᑕ ᓄᑖᓂᒃ ᐅᓄᖅᑐᓂᒃ ᐃᒡᓗᓕᐅᕐᓂᐊᖅᑎᓪᓗᒋᑦ 

ᓄᓇᓕᖕᓂ. ᑕᐃᒪᐃᓐᓂᐊᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᒋᐊᒃᑲᓐᓂᕐᓗᒍ, ᒪᒃᑯᒃᑐᑦ 

ᐅᓄᖅᑑᖕᒪᑕ ᐃᖅᑲᓇᐃᔭᖅᑐᑦ ᐅᔭᕋᓐᓂᐊᕐᕕᖕᓂ. ᑕᒪᑐᒪᓂ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ, ᐃᓚᖏᑦ 

ᐅᔭᕋᖕᓂᐊᖅᑏᑦ ᑲᑎᒪᖃᑎᒋᓚᐅᖅᑕᕗᑦ ᑭᕙᓪᓕᕐᒥ ᐱᓗᐊᖅᖢᒋᑦ. ᑕᐃᑲᓂᓗ ᐅᖃᐅᓯᖃᓚᐅᖅᖢᑕ ᐃᒡᓗᓕᕆᓂᐅᑉ 

ᒥᒃᓵᓅᖓᔪᓂᒃ. ᖃᓄᕐᓗ ᑲᑐᔾᔨᖃᑎᒌᖕᓂᒃᑰᖃᑎᒋᔪᓐᓇᕐᒪᖔᑦ. ᐊᒻᒪᓗ ᐃᖅᑲᓇᐃᔭᖅᑏᑦ ᐅᓄᖅᓯᑎᒃᑲᓐᓂᖁᓪᓗᒋᑦ 

ᓯᕗᒧᐊᒃᐸᓪᓕᐊᓪᓗᑕᓗ ᐅᓄᒃᑲᓐᓂᖅᑐᓂᒡᓗ ᐃᒡᓗᓂᒃ ᓴᓇᕙᓪᓕᐊᑎᓪᓗᑕ. ᒫᓐᓇ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ 

ᑕᐃᒃᑯᓂᖓ ᓴᓇᖃᑕᐅᓂᐊᖅᑐᑦ ᓈᒻᒪᖅᑰᖅᑐᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ. ᐅᓇ ᑭᖑᓪᓕᖅᐹᖑᓕᕐᓗᒍ, 

ᐃᖅᑲᓇᐃᔭᖅᑏᑦ ᐅᓄᖅᓯᑎᑕᐅᓂᖏᑦ. ᐃᒡᓗᓕᕆᔨᕐᔪᐊᒃᑯᓪᓕ ᑐᑦᑕᕐᕕᖓᖕᓂᒃ ᐅᖃᐅᓯᖃᖅᖢᖓ, ᐃᖅᑲᓇᐃᔮᒥᒃ 

ᓴᖅᑭᑦᑐᖃᖅᐸᑦ ᑐᑦᑕᕐᕕᖕᒥ ᐃᓐᓄᒃᑕᐅᔪᓐᓇᙱᑉᐸᓗ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᓐᓇᖅᐸᖔᑦ 

ᐅᕙᓃᙱᒃᑲᓗᐊᕐᓗᓂ ᐊᓯᐊᓂᒃ ᓄᓇᓕᖕᒦᓪᓗᓂ ᐃᖅᑲᓇᐃᔭᖅᑎᒋᔭᐅᔪᓐᓇᖅᐹ ᑎᑎᕋᕐᕕᖓᖕᓃᒃᑲᓗᐊᕐᓗᓂ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ ᐊᑭᓕᒃᓴᐃᑦ $43. ᐅᖓᑖᓄᓪᓗ ᒥᓕᐊᓐ 

ᑮᓇᐅᔭᐅᖕᒪᑕᒎᖅ ᐊᕐᕌᒍᑕᒫᕐᓗ ᐅᓄᖅᓯᕙᓪᓕᐊᑐᐃᓐᓇᖅᖢᑎᒃ ᐊᑭᓕᒃᓴᑐᖃᐃᑦ. ᖃᖓᐅᓕᕌᖓᑦ ᐊᕐᕌᒎᑉ ᐃᓗᐊᓂ 

ᖃᑦᓯᐊᖅᑕᕐᓗᒍ ᕿᒥᕐᕈᓇᒃᑕᐅᖃᑦᑕᖅᐸᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᒃᑯᑦ ᖃᑯᑎᒃᑯᐊᓗᒃ ᓈᓴᐅᑎᓂᒃ 

ᖃᑦᓯᐅᒻᒪᖔᑦ ᓇᓕᐊᖕᓂᓗ ᓄᓇᓕᖕᓃᒻᒪᖔᑦ ᑕᒪᒃᑯᐊ ᑕᑯᒐᔪᙱᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᒃᓴᐃᑦ ᐱᔾᔪᑎᒋᓪᓗᒋᑦ ᐃᒃᑯᐊ ᑮᓇᐅᔾᔭᒃᓴᖅᑐᑦ 

ᑮᓇᐅᔾᔭᒃᓵᖏᑦ ᐃᓚᙶᑎᖅᑕᐅᖃᑦᑕᖅᐹᑦ ᐊᑭᓕᒃᓴᖏᓐᓄᑦ ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑕᐃᒃᑯᐊ ᐊᑐᖅᑐᐊᖅᑐᓂᑦ ᑲᒪᔨᐅᔪᑦ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᖕᓂᑦ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᐊᒻᒪᓗ ᐃᒡᓗᓕᕆᔨᒃᑯᑦ ᑎᑎᕋᖅᑎᖏᖕᓂᒃ 

ᕿᒥᕐᕈᓇᖦᖢᑎᒃ ᐊᒻᒪᓗ ᐊᑭᓕᒃᓴᐃᔭᐃᑎᑦᑎᓇᓱᖦᖢᑎᑦ ᓄᓇᓕᖕᓂ ᐊᑐᓂ.  

 

ᐃᖅᑲᓇᐃᔭᖅᑏᑦ ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓪᓘᓐᓂᑦ ᐃᖅᑲᓇᐃᔭᖅᑐᑦ ᐃᓱᒪᖅᓲᑎᒋᔭᐅᓪᓗᑎᒡᓕ 

ᐊᑐᖅᑐᐊᖅᑐᓂᒃ ᑲᒪᔨ ᐊᒻᒪᓗ ᐊᑐᖅᑐᐊᖅᑐᖅ ᑖᒃᑯᐊᒃ ᐋᔩᖃᑎᒌᖕᓂᒃᑰᖃᑎᒌᖃᑦᑕᖅᑐᑦ. ᑮᓇᐅᔾᔭᒃᓵᖏᑦ 

ᐃᓚᙶᑎᖅᑕᐅᓂᐊᕐᒪᑕ ᖃᔅᓯᐅᒻᒪᖔᓪᓗ ᓇᓗᒡᓗᖓ ᐅᓪᓗᒥ ᑐᑭᓯᒋᐊᕈᓐᓇᕋᓗᐊᖅᖢᑎᒃᑯᑦ. 

 

ᐊᒥᓱᐊᖅᑕᖅ ᐊᑭᓕᒃᓴᖃᖅᑐᑦ ᐱᓗᐊᙳᐊᖅᑐᑦ ᐃᓄᓕᕆᔨᒃᑯᑦ ᓂᖃᐃᓲᑎᑖᖃᑦᑕᖅᑐᑦ 

ᑮᓇᐅᔾᔭᒃᓴᒐᓛᑐᐃᓐᓇᖅᑐᓪᓘᓐᓃᑦ. ᒐᕙᒪᒃᑯᑦ ᐱᓕᕆᕝᕕᖏᑦ ᐊᖅᑯᑎᒋᓪᓗᒍ ᐃᓚᖏᑦ $5 $25-ᒥᒃ ᑕᖅᑭᑕᒫᖅ 

ᖄᒃᑲᓐᓂᐊᒍᑦ ᐊᑭᓖᒃᑲᓐᓂᑎᑦᑎᓲᑦ. ᐅᓄᖅᑐᑦ ᐊᕗᖓᐃᔨᓯᒪᔪᐊᓗᓐᓂᒃ ᐱᓇᓲᒪᖃᑦᑕᖅᑐᑦ ᐱᔪᒪᓇᓱᖃᑦᑕᙱᑦᑐᑦ. 

ᖃᔅᓰᓐᓇᑯᓗᖕᓂᒃ ᐃᓚᐃᔭᐅᒃᑲᓐᓂᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᖕᒪᑦ ᐃᓚᖏᑦ ᐊᑭᓕᒃᓴᐃᑦ 

ᑮᓇᐅᔭᓕᐅᓗᐊᕌᓗᙱᑦᑐᑦ $60 ᑮᓇᐅᔭᑦ ᐊᑭᖃᖃᑦᑕᕐᒪᑕ ᑖᓐᓇ ᐊᑭᓕᖅᓱᖓ. ᐅᓄᖅᑐᐊᓗᐃᑦ ᑭᓯᐊᓂ 

ᐊᑭᓕᒃᓴᖃᐅᕐᒪᑕ. ᑕᐃᒃᑯᐊᓗ ᑮᓇᐅᔾᔭᒃᓴᖅᑐᑦ ᐊᑭᑐᓂᖅᐹᓂᒃ ᐊᑭᓕᖅᓱᐃᖃᑦᑕᖅᖢᑎᑦ. ᐃᒡᓗᓕᕆᔨᕐᔪᐊᒃᑯᑦ 

ᑭᓯᐊᓂ ᐊᖏᕈᑎᓕᐅᖅᓯᒪᖕᒪᑕ ᐊᖏᕈᑎᓂᒃ ᐊᑎᓕᐅᖃᑎᖃᕐᒪᑕ ᐃᒡᓗᓕᕆᔨᒃᑯᓐᓂᒃ. ᖃᔅᓯᑦ ᑮᓇᐅᔾᔭᒃᓴᕐᓂᖅᐹᑦ 

ᐊᒥᓲᓛᓂᒃ ᐊᑭᓕᖅᓱᐃᔪᑦ ᖃᔅᓯᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᓈᓴᐅᑎᓂᒃ 

ᓵᑦᑎᓐᓃᑦᑐᖃᙱᑦᑐᖅ. ᑭᓯᐊᓂ, ᖃᐅᔨᔪᓐᓇᖅᑐᒃᓴᐅᔪᒍᑦ. ᐄ, ᐅᓄᖅᑑᖕᒪᑕ ᑮᓇᐅᔾᔭᒃᓴᒐᓛᑐᐃᓐᓇᖅᑐᑦ 

ᐊᑭᓕᒃᓴᖃᕐᓂᖏᑦ. ᐅᓄᙱᑦᑑᖅᑰᔨᔫᒐᓗᐊᖅ ᐊᑭᓕᖅᓱᖅᑕᖏᑦ ᑭᓯᐊᓂ ᕿᓚᒥᐊᓗᒃ ᐊᒥᓱᕈᕈᓐᓇᖅᑐᑦ. ᖃᔅᓯᓂᒃ 

ᑮᓇᐅᔾᔭᒃᓵᓂᒃ ᐊᑭᓕᒃᓴᖃᕐᒪᖔᖏᑦ ᑕᒪᒃᑯᐊ ᑐᑭᓯᒋᐊᕈᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᑎᑦᑎᒃᑲᓐᓂᖁᓪᓗᒍ $43 ᒥᓕᐊᓐ ᑮᓇᐅᔭᐅᖕᒪᑕ 

ᐊᑭᖏᑦ ᐃᖅᑲᐅᒪᕗᖓᓗ ᑕᒻᒪᕈᒪ, ᒥᓂᔅᑕᐅᑉ ᐅᖃᐅᑎᓂᐊᖅᐹᖓ $43 ᒥᓕᐊᓐ ᑮᓇᐅᔭᑦ ᐃᓚᙵᖅᑕᐅᖃᑦᑕᕐᒪᑕ 

ᐃᒡᓗᓕᕆᔨᕐᔪᐊᒃᑯᑦ ᐃᓚᒑᑎᖅᑕᐅᖃᑦᑕᙱᑦᑐᑦ ᑕᐃᒃᑯᐊ ᐊᑭᓕᒃᓴᓖᑦ ᐊᑐᖅᑐᐊᖅᑎᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᖃᓄᐃᓕᖓᓂᐊᕐᒪᖔᑦ ᓇᓗᔪᖓ 

ᑭᓯᐊᓂ ᕿᒥᕐᕈᓇᒍᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᓃᙱᑦᑑᖅ ᐃᒡᓗᓕᕆᔨᒃᑯᑦ ᖃᔅᓯ ᒥᐊᓕᓐ 

ᐊᑭᓕᒃᓴᖃᕋᓗᐊᖅᐸᑕ ᓱᓖᓛᒃ ᑮᓇᐅᔭᖅᑖᖅᑎᑕᐅᖃᑦᑕᐃᓐᓇᕐᓂᐊᖅᑑᑦ ᐃᒡᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑎᐊᕗᕈᓪ ᐃᒻᒪᖄ ᑕᒪᑐᒥᖓ 

ᑭᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᐊᕗᕈᓪ. 

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᐊᐱᕆᖕᒪᑦ. ᑐᑭᓯᒍᒪ ᐊᐱᖅᑯᑖᓂᒃ, 

ᐊᑭᓕᒃᓴᐃᑦ ᑕᐃᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᓐᓃᑦᑐᑦ, ᐱᔭᒃᓴᖏᑦᑕ ᐃᓗᐊᓂ ᐃᓗᐊᓃᑦᑐᑦ ᐊᒻᒪᓗ ᐊᓯᖏᑦ 

ᑮᓇᐅᔭᖃᖅᑎᑦᑎᓲᖑᕗᒍᑦ ᑮᓇᐅᔭᖅᑖᖅᑎᑕᐅᖦᖤᖅᐳᖅ ᐊᑭᓕᒃᓴᐃᔭᖅᑎᑦᑎᓂᕐᒥᒃ ᐃᓚᓕᐅᑎᓯᒪᖦᖤᖅᐳᖅ, ᑕᐃᓐᓇ 

ᐃᒪᓐᓇᑎᒋ ᐊᑭᓖᑎᑦᑎᔭᕆᐊᖃᖅᐳᑎᑦ ᐊᑭᓕᒃᓴᑐᖃᓕᖕᓂᒃ. ᑖᓐᓇ ᐊᙳᑎᙱᒻᒪᒍ ᐊᙳᑎᒋᙱᑉᐸᒍ ᐊᑭᓕᒃᓴᖏᑦ 

ᐅᓄᖅᓯᒃᑲᓐᓂᕋᔭᖅᑐᑦ. ᐊᒻᒪᓗ ᐊᒃᑐᖅᑕᐅᓗᑎᑦ ᐊᓯᖏᑦ ᓄᓇᓖᑦ ᐊᑭᓕᒃᓴᑐᖃᕐᓂᒃ 

ᐊᑭᓕᒃᓴᐃᑎᑦᑎᙱᓗᐊᖅᑎᓪᓗᒍ. ᓇᓕᐊᑐᐃᓐᓇᖅ ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᑭᓯᓇᑦᑎᐊᙱᓐᓇᒪ. ᐊᑭᓕᒃᓴᐃᑦ ᐊᒃᑐᐃᓂᐊᕐᓂᖏᑦ 

ᐊᓯᖏᓐᓂᒃ ᓄᓇᓕᖕᓂ ᐅᖃᐅᓯᖃᖅᑲᐅᙱᑦᑐᖓ. 

 

ᐃᒡᓗᓕᕆᔨᒃᑯᑦ $2 ᒥᓕᐊᓐ ᑮᓇᐅᔭᓂᒃ ᐊᑭᓕᒃᓴᖃᖅᐸᑕ ᐊᑭᓕᒃᓴᑐᖃᕐᓂᒃ ᑕᐃᓐᓇ $2 ᒥᓕᐊᓐ ᑮᓇᐅᔭᑦ 

ᐲᖅᑕᐅᓇᔭᖅᐹ ᑮᓇᐅᔭᖅᑖᕆᔭᐅᖃᑦᑕᖅᑐᓂᒃ ᐃᒡᓗᓕᕆᔨᕐᔪᐊᒃᑯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᐊᕗᕈᓪ ᐅᖃᕋᑖᕐᒪᑦ ᑭᒡᓕᖃᕐᒪᒡᒎᖅ ᑖᓐᓇ. ᒥᔅᑕ ᓴᕕᑲᑖᖅ ᐊᐱᖅᑯᑎᒋᔭᖓ 

ᐊᑐᖅᖢᓂᐅᕐᓗ ᑕᐃᓐᓇ ᑭᒡᓕᕆᓂᖅᑕᐅᕋᑖᖅᑐᖅ. ᑭᓲᖕᒪᑦ ᑭᒡᓕᖓ ᑕᐃᒃᑯᐊ ᐊᐱᖅᑯᑎᒋᖅᑲᐅᔭᖓᑕ ᒥᔅᑕ 

ᑎᐊᕗᕈᓪᒧᑦ ᑭᐅᖅᑲᐅᖕᒪᑦ ᑭᐅᑎᒃᑲᓐᓂᕐᓂᐊᕋᒃᑯ. ᒥᔅᑕ ᑎᐊᕗᕈᓪ.  

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒃᑲᓐᓂᕐᒪᑦ. ᐃᒻᒪᖄ ᑖᒃᑯᐊ 

ᓇᓗᓇᐃᒃᑲᓐᓂᕐᓗᒍ, ᐃᓱᒪᒋᔭᒃᑯᑦ, ᑕᐃᒪᓕ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᑭᓕᒃᓴᕆᔭᐅᔪᓂᒃ ᐃᒡᓗᒧᑦ ᐱᙱᒃᑯᑎᒃ 

ᓄᐊᑦᑎᖃᑦᑕᙱᒃᑯᑎᒃ ᐊᖏᓂᖅᓴᒧᑦ ᐊᖏᒡᓕᕙᓪᓕᐊᒐᔭᖅᑐᑦ ᐊᑭᓕᒃᓴᖏᑦ ᐸᕐᓇᐅᑎᓕᐅᕋᔭᖅᑐᒍᑦ 

ᐊᑭᓕᒃᓴᐃᔭᕐᓂᐊᕐᓂᕆᔭᖏᓐᓄᑦ ᓯᕗᓂᒃᓴᑦᑎᓐᓂ ᐊᑭᓕᖅᑕᐅᖁᓪᓗᒋᑦ ᐊᑭᓕᒃᓴᕆᔭᐅᔪᑦ. 

 

ᑕᐃᒪᓕ ᐋᖅᑭᒃᓱᐃᔭᕌᖓᑦᑕ ᐊᑭᖏᖕᓂᒃ ᐃᒡᓗᓕᕆᓂᕐᒧᑦ ᐱᓕᕆᔾᔪᑕᐅᓂᐊᖅᑐᖅ ᐊᑭᒋᔭᖏᓐᓄᑦ ᓄᓇᓕᖕᒧᑦ 

ᑕᐃᑲᙵᑦ ᐅᓄᕐᓂᕆᔭᖏᓐᓂᒃ ᑐᓂᓯᖃᑦᑕᖅᑐᒍᑦ ᑮᓇᐅᔭᓂᒃ ᑎᑭᓪᓗᒋᑦ ᐊᑭᖓ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐊᑭᓕᖅᓱᖅᑕᐅᔾᑎᒋᔭᖓᓂᒃ ᐃᒡᓗᓄᑦ ᐅᓄᕐᓂᕆᔭᖏᑦ ᒪᓕᒃᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓂ ᑕᒪᒃᑯᓂᖓ ᐅᖃᐅᓯᖃᕐᓗᖓ 

ᑖᒃᑯᓂᖓᑦᑕᐃᓐᓇᖅ ᑖᒃᑯᐊ ᐊᕐᕌᒍᑕᒫᖅ ᐊᑭᑦᑐᖅᐸᓪᓕᐊᖃᑦᑕᕐᒪᑕ ᐃᒡᓘᑉ ᐊᐅᓚᑕᐅᓂᕆᔭᖓ. ᖃᔅᓯᐅᓕᖅᐸᓕ 

ᒫᓐᓇ ᐊᕐᕌᒍᑕᒫᑦ ᐃᒡᓗ ᐊᑕᐅᓯᖅ ᖃᔅᓯᕌᓕᖅᐸ ᐊᐅᓚᑕᐅᓂᖓ ᐃᒡᓗᓕᕆᔨᒃᑯᑦ ᐃᒡᓗᖁᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $29,000 ᐃᓚᖃᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᐊᓯᐊᓄᐊᕐᓗᖓ. ᖃᐅᔨᒪᔪᒍᑦ ᑖᒃᑯᐊ 

ᑳᓐᑐᕌᒃᑦ−ᓂᒃ ᐱᓇᓱᖁᑎᓂᒃ ᐱᓇᓱᒍᑎᓂᒃ ᐃᓇᑦᑎᔾᔪᑎᓕᐅᓚᐅᖅᓯᒪᖕᒪᑕ, ᐱᓇᓱᖁᔨᓪᓗᑎᒃ ᑳᓐᑐᕌᒃᑦ−ᒥᒃ. 

ᑳᓐᑐᕌᒃᑦ−ᑕᐅᓯᒪᓗᑎᒃ ᐃᖅᑲᓇᐃᔭᕐᓂᐊᕐᒪᑕ. ᑖᓐᓇ ᐃᖅᑲᓇᐃᔮᒃᓴᖅ ᐃᓐᓄᒃᓯᒪᖓ ᐱᔾᔪᑎᒋᖕᒪᒍ. 

ᐃᓐᓄᒃᓴᐅᔪᓐᓇᙱᑉᐸᑕ ᐃᖅᑲᓇᐃᔮᒃᓴᖅ ᐃᓐᓄᒃᑕᐅᔪᓐᓇᙱᑉᐸᑦ ᑐᑭᓯᒋᐊᕈᒪᔪᖓ ᖃᓄᑎᒋ 

ᐃᖅᑲᓇᐃᔭᖅᑕᐅᔭᕆᐊᓖᑦ ᑳᓐᑐᕌᒃᑦ−ᑕᐅᓯᒪᕙᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖃᕐᕕᐊᓂ, ᑳᓐᑐᕌᒃᑦ−ᓂᒃ 

ᓱᓯᒪᓕᕐᒪᖔᑕ ᐃᖅᑲᓇᐃᔮᒃᓴᒧᑦ ᑐᕌᖓᔪᒥᒃ ᐃᓄᖃᙱᑦᑐᒧᑦ ᑳᓐᑐᕌᒃᑦ−ᓯᓯᒪᖕᒪᖔᑕ ᖃᔅᓯᐅᒻᒪᖔᑕ ᑐᓴᕈᒪᓪᓗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᓗᐊᓂ, ᐱᔾᔪᑎᒋᓪᓗᒍ ᓄᓇᐃᑦ ᓴᓇᔭᐅᓂᖏᑦ ᐃᒡᓗᖃᕐᕕᒃᓴᐃᑦ ᐊᓯᖏᓪᓗ ᑕᒪᒃᑯᐊ ᐋᖅᑭᒃᓱᖅᑕᐅᔭᕆᐊᓖᑦ 

ᐃᖅᑲᓇᐃᔭᖅᑎᖃᕐᕕᒋᔭᖏᓐᓄᑦ ᐃᓂᒃᓴᐃᑦ ᑕᒪᒃᑯᐊ 10-15−ᖑᔪᑦ ᐃᖅᑲᓇᐃᔮᒃᓴᐃᑦ ᐃᒡᓗᓕᕆᔨᕐᔪᐊᒃᑯᓐᓂᒃ.  

ᐃᓐᓄᒋᐊᖃᖅᑕᕗᑦ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᒪᔨᑕᐃᑦ ᑖᒃᑯᓂᖓ 10-15 ᐃᖅᑲᓇᐃᔮᒃᓴᑦ 

ᐃᓗᐊᓄᑦ ᑳᓐᑐᕌᒃᑦ−ᑕᐅᓯᒪᑐᐃᓐᓇᖅᐸᓪᓘᕝᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒻᒪᙱᑦᑐᖅ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᒃᓴᐃᑦ ᑳᓐᑐᕌᒃᑦ−ᑕᐅᓯᒪᔪᓪᓗ ᖃᐅᔨᒪᔨᑕᐃᓪᓗ? ᓇᓕᐊᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒻᒪᙱᑦᑐᐃᓐᓈᒃ ᐃᓘᓐᓇᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐅᓯᕐᒥᒃ ᑕᒻᒪᙱᑦᑐᒥᒃ ᐅᖃᖅᐸᓚᑦᑎᖅᑲᐅᒐᕕᑦ. ᒥᔅᑕ ᓴᕕᑲᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᑎᕐᕕᒋᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ 

ᑖᒃᑯᐊ ᒥᓂᔅᑕ ᐅᖃᐅᓯᖃᖅᑲᐅᖕᒪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓅᖔᖅᑕᐅᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ ᓄᖅᑲᕐᓂᐊᓕᖅᑐᑦ ᐃᓐᓇᐅᓂᕐᒧᑦ, ᐃᓐᓇᐅᓂᖏᓐᓄᑦ ᓄᖅᑲᕕᓐᓂᐊᓕᖅᑐᑦ. ᐅᖃᖅᑲᐅᖕᒪᑦ 

ᐱᔭᕐᓂᙱᑦᑑᓂᕋᖅᖢᓂᐅᒃ ᑕᒪᑐᒧᖓ ᐱᓕᕆᔭᐅᔪᖅ ᐅᓂᒃᑳᒃᑲᓐᓂᒐᓛᖑᓐᓇᕐᒪᖔᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖓ, ᐃᒡᓗᓕᕆᔨᒃᑯᑦ ᐃᒡᓗᖓᓄᖔᖅ ᓄᒃᑎᖅᑕᐅᒃᐸᑦ ᑕᐃᑰᓇᖔᖅ ᐃᒡᓗᖁᑎᖓᑕ ᐃᓗᐊᓅᓐᓂᐊᖅᐸᑦ 

ᑖᓐᓇ ᐃᒡᓗᖃᖅᑐᖅ ᐃᓯᕈᒪᐅᑎᓂᒃ ᑐᒃᓯᕋᐅᑎᓕᐅᕆᐊᖃᖅᐸᑦ ᐃᒡᓗᒦᖏᓐᓇᕐᓗᓂᓘᓐᓃᑦ ᐃᒡᓗᓕᕆᔨᒃᑯᓐᓂᒃ 

ᐃᒡᓗᑖᕋᓱᐊᓚᐅᙱᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᒃᑲᓐᓂᕐᓂᐊᕋᒃᑯ 

ᑕᒪᓐᓇ ᐃᒃᓯᕙᐅᑕᐅᑉ ᑖᒃᑯᓂᖓ ᐅᖃᐅᓯᕆᑎᓪᓗᒍᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᒋᔭᖏᑦ 

ᓄᖅᑲᕐᓂᐊᓕᕌᖓᑕ ᐃᓐᓇᐅᓂᕐᒧᑦ ᐊᓂᔭᕆᐊᖃᖅᖢᑎᓪᓗ ᐃᖅᑲᓇᐃᔭᕐᕕᖓᑕ ᐃᒡᓗᖁᑎᒋᔭᖓᓂᒃ ᑕᒪᓐᓇ 

ᕿᒥᕐᕈᓇᒃᑲᑦᑎᒍ. ᐃᖅᑲᓇᐃᔭᖅᑐᕕᓃᑦ ᓄᖅᑲᕐᓂᐊᓕᖅᑎᓪᓗᒋᑦ ᐃᓐᓇᐅᓂᕐᒧᑦ ᐊᖏᕐᕋᖃᙱᑦᑑᓕᖁᓇᒋᑦ.  

 

ᐃᓚᖓᑦ ᑖᒃᑯᐊ ᐱᓕᕆᐊᕆᔭᕗᑦ ᖃᐅᔨᒋᐊᖅᓯᒪᔪᒍᑦ ᓄᒃᑎᖅᑕᐅᔪᓐᓇᙱᒻᒪᖔᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᖔᖓᓄᐊᖅᑕᐅᓗᑎᒃ ᐃᖅᑲᓇᐃᔭᖅᑏᑦ ᐃᒡᓗᖁᑎᒋᔭᖏᑦ ᒐᕙᒪᒃᑯᑦ ᐃᒡᓗᖁᑎᒋᔭᖓ.  

 

ᑕᐃᒪᓕ ᓄᒃᑎᕈᓐᓇᖅᐱᑎᒎᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖔᖓᓄᑦ? ᑕᐃᒪᓐᓇ ᓇᔪᕐᓗᓂᐅᒃ ᑕᐃᒪᓕ ᐃᓱᐊᓂ 

ᐅᖃᐅᓯᕆᔭᐅᓂᕆᔭᖓᑦ ᑕᒪᑐᒪᓂ ᐃᒡᓗᓕᕆᔨᒃᑯᓐᓂᒃ ᓂᓪᓕᐅᑎᒋᔭᐅᔪᓐᓇᕋᔭᖅᑐᖅ. ᑭᓯᐊᓂᓕ, ᑖᒃᑯᐊ 

ᐊᖏᕐᕋᖃᙱᑦᑑᖁᙱᓐᓇᑦᑎᒍᑦ ᓄᖅᑲᕕᒃᑐᑦ ᐃᖅᑲᓇᐃᔮᕐᒥᓂᒃ.  

 

ᐃᒃᓯᕙᐅᑖᖅ, ᕿᒥᕐᕈᓇᒃᑐᒍᑦ ᑕᐃᒪᓐᓇᐃᑦᑐᓂᑦ ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᑎᓂᖅ ᐊᒻᒪᓗᑦᑕᐅᖅ ᐊᓯᖏᑎᒍᑦ 

ᐃᒡᓗᖃᖅᑎᑦᑎᓂᖅ ᕿᒥᕐᕈᓪᓗᑕ ᑯᐊᐸᒃᑯᓪᓕ ᐃᒡᓗᖁᑎᒋᔭᖏᓐᓄᑦ. ᒫᓐᓇ ᐱᓕᕆᓇᓱᑦᑎᐊᕋᓗᐊᖅᑐᒍᑦ. 

 

ᑕᒪᒃᑯᐊ ᐃᖅᑲᓇᐃᔮᒥᓂᒃ ᓄᖅᑲᖅᑐᑦ ᒐᕙᒪᒃᑯᓐᓄᑦ ᐊᑯᓂᐊᓗᒃ ᐃᖅᑲᓇᐃᔭᓚᐅᖅᑎᓪᓗᒋᑦ, ᐃᓐᓇᐅᓂᕐᒧᑦ 

ᓄᖅᑲᕋᒥᒃ ᐊᓂᑕᐅᑐᐃᓐᓇᖁᓪᓗᒋᑦ ᐅᖃᐅᓯᖃᙱᑦᑐᑦ, ᐅᓄᖅᑐᐊᓗᖕᓂᒃ ᐃᖅᑲᓇᐃᔭᖅᑎᓂᒃ. ᐃᒻᒪᖄ, 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖅᐸᓪᓕᐊᓕᖅᑐᑦ ᓄᓇᕗᒻᒥᐅᑦ ᐃᓐᓇᐅᓂᕐᒧᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᒋᔭᖏᓐᓂᒃ ᖃᔅᓯᑯᓗᑐᐃᓐᓇᐅᔪᑦ 

ᐊᒃᑐᐃᓂᕆᒐᔭᖅᑕᖓ. 

 

ᑭᓯᐊᓂ, ᕿᒥᕐᕈᓇᒃᑕᕗᑦ ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒐ ᐊᓯᖏᖕᓂᒃ ᐃᓱᒪᒃᓴᖅᓯᐅᕈᑎᖃᕈᓐᓇᖅᐸᑦ ᖃᓄᖅ 

ᑕᒪᒃᑯᐊ ᐊᖏᕐᕋᖃᙱᑦᑑᔪᓃᔾᔮᙱᒻᒪᑕ ᓂᒡᓕᐅᑎᖃᕈᓐᓇᖅᐸᑦ ᑕᒪᓐᓇ ᖁᔭᒋᑦᑎᐊᕋᔭᕐᒥᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖓ ᒥᓂᔅᑕ ᐅᖃᖅᑲᐅᖕᒪᑦ ᐱᔭᕐᓂᙱᑦᑐᖅ 

ᐊᑲᐅᙱᓕᐅᕈᑎᐅᔪᖅ ᐊᒻᒪ ᐊᖏᖃᑎᒋᓪᓗᒍ. ᑕᐃᒪᓕ ᓂᕈᐊᖅᑎᒋᓯᒪᔭᒃᑲᑦᑕᐅᖅ ᑕᐃᒃᑯᐊ ᓄᖅᑲᓛᓕᖅᑐᑦ 

ᐃᓐᓇᐅᓂᕐᒧᑦ, ᓄᖅᑲᕈᒪᔫᒐᓗᐊᑦ ᐃᖅᑲᓇᐃᔭᕐᓂᕐᒥᓂᒃ. 

 

ᑭᓯᐊᓂ ᒐᕙᒪᒃᑯᑦ ᐃᒡᓗᖁᑎᐊᓃᒃᑲᒥᒃ ᓄᖅᑲᕈᓐᓇᐃᓪᓕᐅᖅᑲᔪᑦ ᐊᑎᓕᐅᕋᓗᐊᕈᑎᒃ ᐃᒡᓗᑖᕈᒪᔪᑦ ᐅᑕᖅᑭᔪᓄᑦ 

ᐸᒻᒥᐅᙱᒃᑯᑎᒃ ᐃᒡᓗᖃᓕᕇᕈᑎᒃ ᑕᐃᒃᑯᐊ ᐅᓇᓂ ᐊᑖᓂᐊᓗᒃ ᐃᓕᔭᐅᖃᑦᑕᕐᒪᑕ ᐅᑕᖅᑭᔪᑦ ᐃᒡᓗᒃᓴᒥᓂᒃ 

ᐃᒡᓗᑖᕐᓂᐊᖅᑐᑦ. ᑕᕝᕙ ᑖᓐᓇ ᐊᐱᖅᑯᑎᒋᖅᑲᐅᔭᕋ. ᐃᓗᐊᓂ ᓇᔪᐃᓐᓇᕋᔭᖅᐹ? ᑕᒪᒃᑯᐊ ᑲᒪᒋᔭᐅᓂᐊᖅᐸᑕ 

ᐱᔭᕐᓂᙱᑦᑐᕈᓘᖕᒪᑦ ᑕᒪᓐᓇ ᒥᓂᔅᑕ ᐅᖃᖅᑲᐅᖕᒪᑦ.  

 

ᑕᒪᒃᑯᓂᖓ ᐊᐱᖅᑯᑎᒋᔭᓐᓄᑦ ᑐᕌᖏᓐᓇᕐᓗᖓ, ᐊᖓᔪᖅᑳᖓᑕ ᑐᖏᓕᐊᓂᒃ ᐊᑕᐅᓯᖅ ᐃᖅᑲᓇᐃᔮᒃᓴᖅ 

ᐊᖓᔪᖅᑳᑦ ᑐᒡᓕᖏᑦ ᐃᖅᑲᓇᐃᔮᒃᓴᖅ ᐃᓐᓄᒃᑕᐅᓯᒪᓕᖅᐹ ᐋᒃᑲᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᒐ ᑕᑯᔪᖅ ᖃᓄᑎᒋ 

ᐱᔭᕆᐊᑐᑎᒋᒻᒪᖔᖅ. ᑭᓇᑐᐃᓐᓇᖅ ᐃᓪᓗᖃᖅᐸᑦ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᓕᕐᓗᓂ, ᑕᐃᓐᓇ ᐃᓄᒃ 

ᕿᒡᒋᖅᑕᖅᑐᖅ, ᑕᒪᒃᑯᐊᖑᕗᑦ ᐱᔭᕆᐊᑐᔪᑦ ᐃᓱᒫᓘᑎᒋᔭᕗᑦ. ᐱᔭᕆᐊᑭᑦᑐᑯᓘᔮᖅᑐᑦ, ᑭᓯᐊᓂ 

ᐱᔭᕆᐊᑐᔪᕈᓘᒍᓐᓇᖅᑐᑦ. ᑕᐃᓐᓇᓕ ᐊᖓᔪᖅᑳᑉ ᑐᖏᓕᖓ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᖅᑲᐅᒻᒥᔭᖓ, ᑖᓐᓇ 

ᐃᓐᓄᒐᓱᑐᐃᓐᓇᖅᑕᕗᑦ ᒪᑐᓯᒪᓕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᖃᑎᒋᖃᑦᑕᖅᓯᒪᔭᕋ ᒥᓂᔅᑕ ᑕᒪᓐᓇ ᐊᑭᑐᓗᐊᓐᖏᑦᑐᒥᒃ 

ᐃᓪᓗᖃᕐᓂᖅ ᐊᑕᐅᓯᐊᕐᓇᒍ.  

 

ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᒃ ᐊᑭᑐᓗᐊᓐᖏᓂᖅᓴᐅᒻᒪᖔᖅ, ᐊᑐᖅᑐᐊᕐᓗᓂ ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ 

ᐅᕝᕙᓘᓐᓃᑦ ᐊᑐᖅᑐᐊᖅᑐᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᑕᐃᒪᓐᓇᓴᐃᓐᓇᖅ ᑮᓇᐅᔭᓕᐅᕈᕕᑦ ᐊᒻᒪᓗ 

$100,000-ᓂᒃ ᐃᓪᓗᒥᐅᖃᑎᒌᑦ ᑮᓇᐅᔭᓕᐊᖏᓐᓂᒃ ᐱᒐᔭᕋᑦᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ, ᐊᒥᓱᒃᑲᓐᓂᐅᒻᒪᑕ 

ᐊᔾᔨᒌᙱᑦᑐᑦ. ᐃᓱᒪᔪᖓ ᐃᓄᓐᓄᑦ ᐃᓪᓗᐃᑦ ᐊᑭᑭᓂᖅᐸᐅᕙᓪᓚᐃᔪᑦ ᑕᖅᑳᓂ. ᑕᒪᓐᓇ ᐱᔾᔪᑎᒋᓪᓗᒍ, 

ᐱᔭᕆᐊᑭᑦᑐᑯᓘᖏᒻᒪᑦ, ᐱᔭᕆᐊᑐᓂᖅᓴᐅᒻᒪᑦ. ᒪᓕᑉᐳᖅ ᐊᓯᖏᓐᓂᒃ ᐱᔾᔪᑎᐅᔪᓂᒃ ᒪᓕᒐᓕᐅᖅᑎᐅᖃᑎᒻᒪ 

ᐅᖃᐅᓯᕆᖅᑲᐅᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂ ᒪᑉᐱᒐᖅ 2-ᒥ, ᐊᑭᑐᔫᑎᓄᑦ, 

ᑭᓯᐊᓂ ᐅᖃᖅᓯᒪᒻᒪᑦ, ᓄᓇᕗᒻᒥ ᐃᓪᓗᓕᕆᓂᖅ ᑲᔪᓯᒻᒪᑦ $150,000-ᓂᒃ ᐊᑭᑐᔫᑎᓄᑦ ᑐᓂᕐᕈᑎᓂᒃ ᐊᑐᓂ 

ᐊᑭᑐᓗᐊᖏᑦᑐᓄᑦ ᐃᓪᓗᓄᑦ. ᑐᑭᓯᒍᒪᑐᐃᓐᓇᖅᑯᖓ ᑕᒪᔅᓱᒪ ᒥᑦᓵᓄᑦ, ᐊᑭᓖᕙᓪᓕᐊᕙᒌᕐᓂᕐᒧᑦ ᐃᑲᔪᖅᑎᑕᖃᖅᑯ, 

ᐊᒻᒪᓗ ᒫᓐᓇ ᐱᑕᖃᓕᖅᑯᑦ ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ, ᑭᓇᑐᐃᓐᓇᖅ ᐱᔪᓐᓇᖅᑳ ᑮᓇᐅᔭᓂᒃ ᐱᔪᒪᔪᓂᑦ 

ᐃᓪᓗᑖᕈᒪᔪᓂᑦ ᐊᑭᑐᓗᐊᓐᖏᑦᑐᒥᒃ ᐃᓪᓗᖃᕐᓂᕐᒥᒃ, ᑕᐃᒪᓕ ᑭᓇᑐᐃᓐᓇᖅ ᐱᔪᓐᓇᖅᐸ ᑮᓇᐅᔭᓂᒃ 

ᐃᓪᓗᑖᕈᒪᔪᓂᒃ ᐊᑭᑐᓗᐊᓐᖏᑦᑐᒥᒃ ᐃᓪᓗᓕᐅᕈᓐᓇᖅᑐᒥᒃ ᐊᒻᒪᓗ ᐊᑭᓖᕙᒌᕐᓂᕐᒧᑦ ᐃᑲᔪᖅᑎᑖᕐᓗᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᑭᐅᔾᔪᑎᒐ, ᐄ, ᓈᓰᔅ ᑕᐃᒫᒃ 

ᑕᐃᔭᐅᒻᒪᑦ, ᑎᒍᓯᔾᔪᑎᐅᔪᖅ, ᑖᓐᓇ ᐱᓕᕆᐊᖅ, ᐄ. ᓄᓇᕗᒻᒥ ᐊᑭᑐᓗᐊᓐᖏᑦᑐᓂᒃ ᐃᓪᓗᖃᖅᑎᑦᑎᓂᕐᒧᑦ 

ᑲᔪᖏᕐᓴᐃᔾᔪᑎᐅᔪᖅ ᐱᓇᓱᐊᕈᓐᓇᖅᑕᓯ. ᐄ, ᑖᓐᓇ ᐃᑲᔪᖅᑐᖅ ᓴᓇᔭᐅᑎᓪᓗᒍ ᐊᒻᒪᓗ ᑭᐅᔾᔪᑎᒐ ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᑭᖑᓪᓕᖅᐹᕆᒋᐊᖃᕐᓂᐊᖅᑕᕋ. ᑕᒪᓐᓇ ᐅᖃᐅᓯᕆᓪᓗᒍ, ᑐᑭᓯᒍᓐᓇᕈᑦᑕ 

ᐱᑕᖃᕐᓂᐊᖅᑐᖅ... ᑮᓇᐅᔭᐃᑦ ᐊᑐᖅᑐᒃᓴᐅᔪᑦ, ᐊᕕᒃᑐᕐᓯᒪᔪᓂ ᑮᓇᐅᔭᐃᑦ ᐊᑐᖅᑐᒃᓴᐅᓂᐊᖅᐸᑦ, 

ᓯᕗᓪᓕᐅᓂᐊᖅᐸᑦ, ᖃᓄᖅ ᑐᓂᐅᖅᑲᖅᑕᐅᓂᖏᑦ ᐊᒻᒪᓗ ᑐᓂᔭᐅᓂᖏᓐᓄᑦ ᐱᕙᓪᓕᐊᓂᐅᔪᑦ ᐊᑭᑐᓗᐊᓐᖏᑦᑐᓂᒃ 

ᐃᓪᓗᓂᒃ? ᑖᒃᑯᐊ $150,000 ᐊᑭᑐᔫᑎᓄᑦ ᑐᓂᕐᕈᑎᐅᔪᑦ ᐆᑦᑑᑎᒋᓗᒍ, ᑕᕝᕙᓃᑉᐹᑦ... ᐊᑐᓂ ᐊᕕᑦᑐᖅᓯᒪᐅᖅᑐᑦ 

ᖃᑦᓯᑖᖅᑎᑕᐅᖃᑦᑕᖅᑲᑦ? ᓯᕗᓪᓕᖅ ᓯᕗᓪᓕᐅᔪᖅ ᐱᔨᑦᑎᖅᑕᐅᔪᖅ? ᐃᓚᖏᑦ ᓄᓇᓖᑦ? ᖃᓄᖅ ᐊᑐᐊᒐᖃᖅᐱᓯ? 

ᓇᑯᕐᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᓅᕈᒪᒐᑦᑕ ᓄᓇᕗᒻᒥ 

ᐱᓕᕆᐊᓕᒫᑦᑎᓐᓄᑦ ᐊᒻᒪᓗ ᑕᒪᓐᓇ ᑕᑯᔪᒪᒐᔭᖅᑕᕗᑦ ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ ᓄᓇᕗᒻᒥ. 

ᐱᔭᕇᔭᖅᐸᓪᓕᐊᓕᑕᐃᓐᓇᖅᑕᕗᑦ ᐱᓕᕆᐊᖑᔪᖅ ᒫᓐᓇᐅᔪᖅ ᐊᒻᒪᓗ ᑕᐃᒃᑯᐊ ᐊᐱᖅᑯᑎᖏᑦ 

ᒪᓕᒐᓕᐅᖅᑎᐅᖃᑎᒻᒪ, ᑕᒪᓐᓇ ᓯᕗᓪᓕᐅᖁᙱᑕᕗᑦ, ᓯᕗᓪᓕᐅᓂᐊᖏᒻᒪᑦ, ᑭᓯᐊᓂ ᑖᒃᑯᐊ ᑮᓇᐅᔭᐃᑦ 

ᓴᖅᑭᐸᓪᓕᐊᔭᕗᑦ ᐱᓕᕆᐊᓄᑦ ᐱᓇᓱᐊᕈᓯᐅᓂᐊᖅᑐᓂᒃ. ᖃᐅᔨᒪᒋᐊᕐᓂᐊᖅᐳᖓ ᒪᓕᒐᓕᐅᖅᑎᐅᖃᑎᓕᒫᒃᑲ 

ᑕᕝᕙᓂ ᒪᓕᒐᓕᐅᕐᕕᒻᒥ ᑐᓂᔭᐅᖁᓪᓗᒋᑦ ᐊᒥᓱᓕᐅᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐅᑎᑲᐃᓐᓇᕈᒪᓪᓗᖓ ᐊᑭᓕᒃᓴᓄᑦ 

ᐊᐱᖅᑯᑎᒋᖅᑲᐅᔭᖓᓄᑦ ᒥᔅᑕ ᓴᕕᑲᑖᖅ. ᖃᐅᔨᒪᔪᖓ ᒥᓂᔅᑕ ᐊᖏᓚᐅᕐᒪᑦ ᑐᓂᓯᓂᐊᕐᓂᐊᕐᓇᕋᖅᑐᓂ 

ᓇᓗᓇᐃᖅᑎᖅᓯᒪᔪᓂᒃ ᑐᓴᒐᒃᓴᓂᒃ ᑎᑎᖅᑲᑎᒍᑦ ᑲᑎᒪᔨᕋᓛᓄᑦ, ᑭᓯᐊᓂ ᐊᑖᓂ $44 ᒥᓕᐊᓐ ᐊᑭᓕᒃᓴᐃᑦ, 

ᖃᑦᑎᓂᒃ ᐃᑲᔪᖅᑕᐅᔪᓂᒃ ᑕᒪᓐᓇ ᑐᑭᖃᖅᐸ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᓕᐅᑎᓂᐊᖅᐸᕋ ᑭᐅᔾᔪᑎᓐᓂᒃ, 

ᐃᒃᓯᕙᐅᑖᖅ, ᐱᓪᓗᒍ ᑭᒃᑯᓕᒫᑦ ᐊᑭᓕᔅᓴᓖᑦ ᐃᓪᓗᒨᖅᑲᖅᑕᐅᕙᙱᒻᒪᑕ ᒫᓐᓇᐅᔪᖅ. ᑕᐃᒪ, ᖃᓄᐃᔅᓴᖏᒃᑯᕕᑦ, 

ᐅᑎᕐᕕᒋᑦᑎᐊᓛᖅᐸᒋᑦ ᑖᒃᑯᓂᖓ ᓇᓗᓇᐃᖅᓱᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᕈᒪᓪᓗᖓ ᐆᒥᖓ ᑕᐃᓐᓇ ᐊᐱᖅᑯᑕᐅᕋᑖᖅᑐᕐᖏᓛᖅ ᐊᑭᓕᔅᓴᐃᑦ 

ᐊᒻᒪᓗ, ᐃᒫᖔᖃᐃ, ᐊᑭᖏᑦ ᑕᒪᒃᑯᐊ ᐊᔾᔨᒌᑉᐸᖏᒻᒪᑕ ᐃᓪᓗᐃᑦ ᒐᕙᒪᒃᑯᓪᓗ ᐃᖅᑲᓇᐃᔭᖅᑏᑦ ᐊᑐᖅᑐᐊᖅᑕᖏᑦ 

ᐅᕝᕙᓘᓐᓃᑦ ᐱᓗᐊᙳᐊᕐᒥᔪᖅ ᑮᓇᐅᔾᔭᔅᓵᒃᑯᑦ ᐃᓪᓗᓕᕆᓂᕐᒧᑦ ᓇᔫᑎᑎᓪᓗᒋᑦ ᑮᓇᐅᔾᔭᔅᓵᖓ ᐊᔾᔨᒌᑉᐸᖏᒻᒥᒻᒪᑕ 

ᐃᓪᓗᒨᖅᑲᖅᑕᖏᑦ.  



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑖᓐᓇ ᑐᓴᖅᑲᐅᔭᕋ ᒐᕙᒪᒃᑯᑦ ᑕᒪᒃᑯᐊ ᐃᓪᓗᖁᑎᖓᓃᑦᑐᑦ ᖃᓄᖅ ᐊᔾᔨᒋᙱᕕᐅᑎᒻᒪᒍ 

ᓄᖅᑲᕈᓐᓇᐃᓕᐅᖅᑲᑎᓪᓗᒋᑦ ᐱᓗᐊᙳᐊᖅᑐᖅ, ᐊᖏᕐᕋᔅᓴᖃᙱᓐᓂᕐᒧᓂᓛᒃ ᑖᓐᓇ ᐱᒡᒐᓇᕐᒪᑦ. ᐅᖃᖅᑕᐃᑦ 

ᖃᓄᖅᑑᑲᓐᓂᕋᓱᑦᑕᐅᙳᓱᓪᓚᕆᓐᓂᖓᓂᓪᓗ ᑐᓴᖅᑲᐅᓪᓗᖓ. ᑭᓯᐊᓂ, ᐅᓇ ᐃᓪᓗᓕᕆᔨᕐᔪᐊᒃᑯᑎᒍᑦ 

ᐊᑐᐊᒐᓕᐊᖑᓯᒪᔪᖅ 60-ᓂ ᐊᕐᕌᒍᖃᓕᑐᐊᕐᒪᑦ ᐃᓪᓗᒨᕋᔅᓴᖓ ᓄᖑᖃᑦᑕᖅᑐᖅ ᑮᓇᐅᔾᔭᔅᓴᒻᒪᕆᒃᑲᓗᐊᕈᓂ. 

ᑕᐃᒪᓕ ᑕᒪᒃᑯᐊ ᒐᕙᒪᒃᑯᑦ ᐃᓪᓗᖁᑎᖓᓃᑦᑐᑦ ᑕᑯᓇᑦᑕᐅᓚᐅᖅᓯᒪᒻᒪᖔᖅ ᒪᓕᔅᓴᖅᑎᑕᐅᔪᓐᓇᕐᓗᑎ ᑕᒪᒃᑯᐊ 60 

ᐅᖓᑖᓃ ᐃᓪᓗᓖᑦ ᑕᐃᒫᑦᑕᐅᖅ ᑲᑕᑦᑎᑕᐅᒻᒥᓗᓂ ᐊᔾᔨᒌᙱᕕᐅᑎᖃᑦᑕᕐᖓᑕ. ᑕᕝᕙ ᑖᓐᓇ ᖃᓄᖅ 

ᐃᑉᐱᒋᒻᒪᖔᒍ ᐅᔾᔨᕆᔭᐅᓚᐅᖅᓯᒪᒻᒪᖔᕐᓗ ᐋᔩᕈᑕᐅᓯᒪᒻᒪᖔᕐᓗᓃᑦ ᐊᐱᖅᑯᑎᒐ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᕿᒥᕐᕈᔭᐅᖏᓐᓇᐸᐅᓪᓕᐊᒻᒪᑕᐃᓛᒃ 

ᐊᑭᓕᐅᑎᔅᓴᐅᖃᑦᑕᖅᑐᑦ ᐃᒡᓗᓄᑦ ᖁᕝᕙᐸᓪᓕᐊᖏᓐᓇᕐᒪᑕ. ᐅᖃᖅᑲᐅᒐᒪ $29,000 ᐊᑭᖃᓕᕐᖓᑦ 

ᐊᐅᓪᓛᖅᑎᑦᑎᓂᕐᒥᒃ ᐃᒡᓗᒥ ᐊᑕᐅᓯᕐᒥᒃ. ᐃᓚᖏᑦ ᐊᑭᓕᖅᑐᐃᙱᑦᑎᐊᒻᒪᕆᑦᑐᑎᑦ ᑭᓯᐊᓂ ᐊᑭᖃᕐᒪᑦ 

ᐊᐅᓪᓛᕐᓂᐊ ᐃᒡᓘᑉ. ᓯᕗᒧᑉᐸᓪᓕᐊᑎᓪᓗᑕ ᑖᒃᑯᓄᖓ ᐃᖅᑲᓇᐃᔭᖃᑦᑕᖅᑐᑦ ᓴᓇᔪᓐᓃᖅᐸᓪᓕᐊᑎᓪᓗᒋᑦ 

ᒐᕙᒪᒃᑯᓐᓂ, ᒐᕙᒪᒃᑯᑦ ᐃᒡᓗᖁᑎᖏᓐᓃᒃᖢᑎᓪᓗ ᐊᓂᔪᓐᓇᐃᓕᐅᖅᑲᒧᑦ ᐃᒡᓗᔅᓴᖃᙱᓐᓇᒥ 

ᓴᓇᑯᑖᑐᐃᓐᓇᓕᖃᑦᑕᕐᒪᑕ. ᑖᒻᓇ ᕿᒥᕐᕈᒐᑉᑎᒍ ᒫᓐᓇ ᖃᓄᖅ.  

 

ᐊᒥᓲᙱᖦᖢᑎᒡᓗ ᑕᐃᒃᑯᐊ ᑕᕝᕘᓈᖅᑐᑦ 20 ᖃᓂᒋᔭᐸᓗᐊᓃᒻᒪᑕ. ᖃᓄᖅ ᐋᖅᑭᒍᓐᓇᖅᐱᑎᒍ 

ᐃᒡᓗᓕᕆᔨᕐᔪᐊᒃᑯᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᑲᒪᑉᓗᑎᒃ ᐊᒻᒪ ᐃᓪᓗᓕᕆᔨᕋᓛᒃᑯᑦ ᐃᒡᓗᖁᑎᖏᓐᓂᒃ 

ᐃᑲᔪᖅᖢᑎᒃ. ᐃᒻᒪᖃ ᑖᒃᑯᐊ ᐃᒡᓗᕐᔪᐊᑦ ᐅᑯᓄᖓ ᑐᓂᔭᐅᒃᐸᑕ ᐊᓂᔭᕆᐊᖃᙱᓪᓗᓂᓗ ᑖᓐᓇ ᒐᕙᒪᒃᑯᓐᓂᒃ 

ᐃᖅᑲᓇᐃᔭᕈᒪᒍᓐᓃᕈᒪᔪᖅ. ᑕᒪᒃᑯᓂᖓ ᐊᓯᖏᓂᓪᓗ ᒫᓐᓇ ᕿᒥᕐᕈᔪᒍᑦ ᐊᑭᓕᖅᓱᐃᓂᐅᖃᑦᑕᖅᑑᑉ ᒥᒃᓵᓄᑦ. ᑖᒃᑯᐊ 

ᐃᒡᓗᓕᕆᔨᒃᑯᓐᓄᑦ ᑎᒍᔭᐅᑉᐸᑕ ᐃᒡᓗᓕᕆᔨᒃᑯᑦ ᐊᑭᓕᖅᓱᐃᔾᔪᓯᖏᓐᓂ ᒪᓕᓕᕋᔭᕐᒪᑕ. ᑕᐃᒪᓐᓇᐃᑦᑑᔪᖅ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᒥᔅᑕ ᓴᕕᑲᑖᖅ): ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᒪᓐᓇ ᐱᔭᕆᑐᔫᒐᓗᐊᖅ ᑭᓯᐊᓂ ᐊᔾᔨᒌᓕᕐᔫᒥᔭᕆᐊᖃᕐᓂᖓᑦᑕᐅᖅ 

ᑕᑯᔅᓴᐅᓪᓚᕆᒃᑲᓗᐊᕐᒪᑦ ᒪᐅᖓ ᓇᒻᒥᓂᖃᕐᓂᕐᒧᑦ ᑎᑭᑦᑐᒍ. ᐃᒫᒃ ᓇᒻᒥᓂᖃᖅᑎᐅᓪᓗᓂ ᐃᓪᓗᓕᕆᔨᒃᑯᑦ 60-ᑕᐅᖅ 

ᐅᖓᑖᓂᐅᓗᐊᖅᑐᖅ ᐊᕐᕌᒍᖃᓕᕐᒥᒐᒪ ᓇᒻᒥᓂᖃᖅᑎᐅᓪᓗᖓ. ᐅᑎᕈᒥᓇᒻᒪᕆᒃᑲᓗᐊ, ᐃᓛᒃ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖓᓄᑦ ᐃᓯᕐᓗᓂ ᐱᐅᓂᖅᓴᐅᓂᖓᓂᒃ ᑕᑯᓯᒪᒻᒥᒐᒃᑯ.  

 

ᑕᒪᓐᓇ ᐊᑭᓕᖅᓱᐃᖃᑦᑕᕈᓐᓃᕐᓂᕋᕙᑦᑕᖏᑦ ᑐᓱᓐᓇᖃᑦᑕᕐᒪᑕ ᐃᓐᓇᐅᖃᑎᒋᓕᖅᑕᕗᑦ. ᒪᒃᑯᑦᑑᖃᑎᒋᒍᓐᓃᖅᑕᕗᑦ. 

ᑮᓇᐅᔭᓕᐅᑦᑎᐊᖃᑎᒋᓪᓗᑎᒍ ᐊᑭᓕᖅᓱᐃᓂᖓ ᑕᐃᒪᓐᓇ. ᑖᓐᓇ ᐅᖃᐅᓯᕆᑲᓐᓂᑐᐃᓐᓇᖅᑐᒍ ᑕᐃᒃᑯᐊ 

ᒐᕙᒪᒃᑯᓃᑦᑐᐃᑦ ᑕᒪᓐᓇ ᐃᓱᒪᒋᔭᐅᔭᕆᐊᖃᖅᑰᓕᕐᒪᑦ ᐊᔅᓱᕈᓗᐊᖃᑦᑕᒥᒻᒪᑦᑕᐅᖅ. ᑕᐃᒪᓕ ᐅᕗᖓ, ᑖᓐᓇ 

ᐅᖃᐅᓯᑐᐃᓐᓇᖅ.  

 

ᐅᕗᖓ ᐊᓪᓗᕆᐊᕈᒪᓪᓗᖓ. ᒪᑯᐊ ᓄᓇᓕᖕᓂ ᖃᑦᑎᐅᕙᑦᑐᑦ, ᐊᐱᖅᑯᑎᒋᔪᒪᔭᕋ ᐅᓇ ᐃᓕᓐᓄᑦ, ᖃᑦᑎᐅᕙᑦ 

ᑕᒪᒃᑯᐊ ᐃᓐᓇᕐᓄᑦ ᐊᖏᕐᕋᔅᓴᐅᒍᒫᕐᓂᐊᖅᓯᒪᔫᒐᓗᐊᑦ ᐃᓐᓇᓪᓚᕆᓐᓄᑦ ᐱᒡᒐᖅᑐᓄᑦ (ᑐᓵᑎᔨᒎᓕᖅᑐᖅ) 

ᐃᓐᓇᒃᑯᕖᑦ (ᑐᓵᔨᑎᒎᕈᓐᓃᖅᑐᖅ)−ᖑᓂᐊᕐᓗᑎᒃ ᐊᑐᖅᑕᐅᓗᑎᒃ ᑲᑎᙵᓪᓗᑎᒃ. ᖃᑦᑎᐅᒻᒪᖔᑕ ᓄᓇᓕᖕᓂ 

ᐅᑭᐅᖅᑕᖅᑐᒥ ᐃᓄᐃᑦ ᓄᓇᖏᓐᓂ, ᐃᓐᓇᒻᒪᕆᓐᓄᑦ ᐊᑐᖅᑕᐅᙱᑦᑐᑦ ᒪᒃᑯᑦᑐᖔᓄᑦ 

ᐊᖏᕐᕋᕆᓕᐊᕆᔭᐅᓯᒪᖔᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐊᒡᒍᖅᑐᖅᓯᒪᔪᓂᒃ ᓇᓗᓇᐃᖅᓯᒪᔪᖃᙱᓐᓇᑉᑕ, 

ᐅᕙᓂ ᓄᓇᓕᒻᒥ ᐃᓐᓇᕐᓄᑦ ᑐᕌᖓᔫᒐᓗᐊᑦ ᐃᒪᓐᓇ ᐊᒥᓲᑎᒋᔪᓂᒃ ᒪᒃᑯᑦᑐᖔᓄᑦ ᐊᑐᖅᑕᐅᔪᓂᒃ. ᑕᐃᒪᓐᓇ 

ᓯᐊᒻᒪᒃᑎᒋᓯᒪᔪᒥᒃ ᐱᑕᖃᙱᓇᑉᑕ. ᑕᐃᒃᑯᐊ ᖃᐅᔨᔭᐅᔪᓐᓇᖅᓯᑉᐸᑕ, ᑲᑎᒪᔨᐅᖃᑎᓐᓄᑦ ᑐᓂᔪᓐᓇᖅᓯᓇᔭᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ. ᐅᔾᔨᕆᑦᑎᐊᕆᐊᓛᖅᑕᕋ ᑐᓂᓯᔭᐅᓕᕐᓂᕈᒪ ᑎᑎᖅᑲᒥ 

ᑐᓴᕋᔅᓴᒥ ᑖᔅᓱᒧᖓ ᐊᐱᑯᑎᓐᓄᑦ. ᑕᒪᓐᓇ ᑕᕝᕙᓂ ᐃᓪᓗᕐᔪᐊᒥ ᓂᓪᓕᐊᕕᒋᓪᓚᕆᒃᑲᒃᑯ 

ᓴᙱᔾᔪᑎᒌᓐᓇᓪᓚᕆᙳᓱᑦᑐᒍᓗ ᐃᓐᓇᕐᓄᑦ ᐊᖏᕐᕋᔅᓴᐃᑦ. ᐃᒫᒃ ᒪᑯᐊ ᓲᕐᓗ ᐃᖃᓗᓐᓂ, ᐃᓪᓗᓕᒻᒥ 

ᐊᖏᕐᕋᕆᔭᐅᕙᑦᑐᐃᑦ ᑕᐃᒪᐃᑦᑑᙱᑦᑑᒐᓗᐊᒥᓪᓕ ᑕᐅᑐᒐᖃᖅᐳᖓ. ᑕᐃᒪᐃᑦᑐᒥ ᑕᐅᑦᑐᒐᖃᖅᑎᑦᑎᒐᓱᐊᕈᒪ 

ᒫᓐᓇᒃᑯᑦ ᐱᓚᐅᖅᓯᒪᔾᔮᙱᑦᑐᖅ ᐃᒻᒪᖃ ᑕᕝᕙᐅᒍᓐᓃᑎᓪᓗᖓ ᑭᓯᐊᓂ. ᓯᕗᓂᕋ ᐱᔾᔪᑎᒋᓪᓗᒍᑦᑕᐅᖅ ᐊᓯᒪᓗ 

ᐃᒫᒃ ᓂᕆᐅᒋᔭᖃᑐᐃᓐᓇᓇᖅᑐᐊᓘᓕᕐᖓᑦ ᑕᒫᓃᒍᓐᓃᓛᖅᑐᐊᓘᔪᖓ ᐃᓐᓇᐅᓕᕈᒪ, ᐱᒡᒐᓕᕈᒪ.  

 

ᑕᐃᒪᐃᓐᓂᑯᖓᓄᑦ ᒪᓐᓇ ᐃᓐᓇᕐᓂᑦ ᐊᖏᕐᕋᒥ ᑲᑎᙵᔪᒥᒃ ᓴᓕᕕᔨᐅᔪᓐᓇᖅᑐᒥᒃ ᑕᕝᕘᓇ ᓄᓇᓕᖕᓄᑦ 

ᐃᑲᔪᖅᑎᓄᑦ ᐸᖅᑭᔨᖃᖅᑐᓄᑦ ᐋᓐᓂᐊᙱᑦᑐᑎ ᐃᓚᖏᑦ ᐊᐅᓪᓚᖅᓯᒪᖃᑦᑕᓕᕐᒪᑕ. ᐱᒡᒐᓇᒧᑦ 

ᐅᐊᑦᑎᔨᑕᖃᑦᑎᐊᖏᓐᓂᑯᒧᑦ ᑕᐃᒪᐃᓕᖓᓂᑯᖓᓄᑦ. ᑕᒪᓐᓇ ᐃᓐᓇᕐᓄᑦ ᐊᖏᕐᕋᔅᓴᒥᒃ ᑕᑯᔪᒥᓇᓪᓚᕆᒃᑲᓗᐊᕐᒪᑦ. 

ᑖᓐᓇ ᐅᖃᖅᑕᕋ ᒪᓕᑦᑐᒍ, ᐃᓐᓇᕐᓄᑦ ᑐᕌᖓᔪᔅᓴᒥ ᑖᕙᓂ ᓄᓇᕗᖃᓚᐅᖅᑰᑎᓐᓇᒍ 

ᐃᓪᓗᓕᐅᖅᑐᖃᖃᑦᑕᕆᐊᓕᓚᐅᖅᓯᒪᒻᒪᑦ. ᑕᐃᒪᐃᑦᑐᒥᒃ ᐃᓱᒪᖃᖅᓯᒪᒃᑲᓂᒻᒪᖔᔅᓯ ᐱᒋᐊᕈᑎᒋᒃᑲᓂᕐᓗᒍ 

ᐃᓐᓇᓪᓚᕆᓐᓄᑦ ᑐᕌᖓᔪᒥᒃ ᐊᖏᕐᕋᔅᓴᐅᔪᒥᑦ ᐅᕝᕙᓘᓐᓃᑦ ᑕᒪᓐᓇ ᓱᓕ ᐃᖏᕐᕋᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᖃᑦᑕᖅᓯᒪᑉᓗᒍ ᓯᕗᓕᖅᑎᕗᑦ, 

ᐅᖃᐃᓐᓇᓲᖑᒻᒪᑦ ᐃᓐᓇᐃᑦ ᓯᕗᓪᓕᐅᑎᔭᐅᔭᕆᐊᖃᕐᓂᖏᓐᓂᒃ ᐱᔪᒪᓂᕆᔭᖏᑦ 

ᓯᕗᓪᓕᐅᖃᑕᐅᖃᑦᑕᕆᐊᖃᕐᓂᖏᓐᓄᑦ. ᑕᐃᒪᓐᓇ ᑐᓴᖅᓯᒪᑉᓗᖓ ᐅᖃᐅᔾᔭᐅᖃᑦᑕᖅᓯᒪᑉᓗᑕᓗ. ᑖᒃᑯᐊ 

ᑎᓕᔭᐅᓯᒪᓂᖅᐳᑦ ᓯᕗᓕᖅᑎᑦᑎᓐᓄᑦ, ᑲᑎᒪᔨᐅᖃᑎᒃᑲᓗ ᕿᒥᕐᕈᐃᓇᖅᑐᒍᑦ ᖃᓄᖅ ᐃᓄᑐᖃᖅᐳᑦ 

ᐃᓐᓇᐅᓯᕝᕕᒧᐊᙱᒃᖢᓐᓇᖅᑐᑦ ᐊᒥᓱᒻᒪᕆᐅᒻᒪᑦ.  

 

ᖃᓄᖅ ᐃᓂᓪᓚᒃᓯᒪᑦᑎᐊᕈᓐᓇᖅᐸ ᐊᖏᕐᕋ ᓄᓇᒥᓂ? ᐊᖏᕐᕋᐃᓪᓗ ᑕᒪᒃᑯᐊ ᐃᒡᓗᓕᐅᖅᑕᐅᕙᓪᓕᐊᔪᑦ ᖃᓄᖅ 

ᐃᓄᑐᖃᕐᓄᑦ ᐊᑐᐃᓐᓇᐅᓂᖅᓴᐅᔪᓂᒃ ᐋᖅᑭᐅᒪᓂᖅᓴᐅᔪᓂᒃ ᕿᓂᕈᓐᓇᖅᐱᑕ ᑕᒪᓐᓇ ᐱᓕᕆᐊᕆᔭᕗᑦ. ᑐᓴᖅᐸᕋ 

ᐅᖃᐅᓯᕆᔭᐃᑦ ᑲᑎᒪᔨᐅᖃᑏᒃ, ᑖᒃᑯᐊ ᐃᓐᓇᕐᓄᑦ ᑲᑎᒪᔩᓪᓗ, ᐃᓄᓕᕆᔩᓪᓗ, ᐋᓐᓂᐊᖅᑕᐃᓕᕆᒪᔪᓕᕆᔩᑦ 

ᑕᒪᒃᑯᐊ ᐱᓕᕆᖃᑎᒋᓂᐊᖅᐸᕗᑦ ᑕᒪᓐᓇ ᑲᔪᓯᑦᑎᐊᕈᓐᓇᕐᒪᑦ. ᐃᓐᓇᐃᑦ ᑕᒪᕐᒥᒃ ᐃᓐᓇᐅᓯᕝᕕᒻᒨᑦ ᐃᑦᑐᓐᓇᕐᒪᑕ 

ᐊᖏᕐᕋᖃᑦᓯᐊᓱᖓᕈᑎᒃ. ᐃᓐᓇᑐᖃᕐᓄᑦ ᑐᙵᓇᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. ᑕᑯᑦᓯᐊᖏᓐᓇᒃᑯ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᓴᕆᒃᑲᓐᓂᕋᕕᓐᖓ. ᐱᔭᕇᖅᑐᒋᖅᑲᐅᒐᓗᐊᕋᒪ, ᑭᓯᐊᓂ ᒥᔅ 

ᕿᓕᖅᑎ ᐃᖅᑲᐅᒪᑎᑦᑎᖅᑲᐅᒻᒪᑦ. ᐅᖃᐅᓯᖃᑦᑎᓪᓗᑕ ᐃᓐᓇᑐᖃᐃᑦ ᐃᓪᓗᖏᓐᓂᒃ, ᐃᓐᓇᑐᖃᕐᓄᑦ 

ᐃᓪᓗᓅᖏᑦᑐᖅ ᐅᕝᕙᓘᓐᓃᑦ ᐃᓐᓇᑐᖃᐃᑦ ᐸᖅᑭᔭᐅᓂᖏᑦ, ᓲᕐᓗ ᑕᒫᓂ ᐃᖃᓗᓐᓂ, ᑎᓴᒪᐅᕙᓪᓚᐃᓚᐅᖅᑐᑦ 

ᑕᓪᓕᒪᓪᓘᓐᓃᑦ ᐊᕐᕌᒍᐃᑦ ᐊᓂᒍᓕᖅᑐᑦ ᐃᓱᒫᓘᑎᑕᖃᓚᐅᕐᒪᑦ ᐃᓚᖏᓐᓄᑦ ᓄᓇᖃᑦᑎᐅᔪᓄᑦ ᐃᓪᓗᖃᑦᑎᐅᔪᓄᑦ 

ᐊᓯᖏᓐᓂᒃ ᐃᓐᓇᑐᖃᕐᓂᒃ ᑖᒃᑯᓇᓂ ᐃᓪᓗᓂᒃ ᐊᒻᒪᓗ ᓴᖅᑮᓪᓗᑎᒃ ᐸᕝᕕᓴᑦᑕᐅᓂᕐᒥᒃ.  

 

ᐅᖃᐅᓯᐅᓚᐅᖅᐳᖅ ᒥᔅ ᕿᓕᖅᑎᒧᑦ ᐃᓐᓇᖁᑎᕗᑦ ᐊᑦᑕᕐᓇᙱᑦᑐᒥᒃ ᐃᓂᖃᕆᐊᖃᕐᓂᖏᓐᓂᒃ. ᖃᐅᔨᒪᕗᖓ 

ᑖᒃᑯᐊ ᐃᓐᓇᕐᓄᑦ ᑐᕌᖓᔪᑦ. ᐱᔾᔪᑎᑕᖃᖅᓯᒪᕚ ᒥᓂᔅᑕᒧᑦ ᐊᓯᖏᓐᓄᑦ ᐃᓚᒌᓄᑦ, ᐅᖃᕈᒪᙱᓚᖓ, ᐱᓪᓗᒍ 

ᐊᒥᓱᐊᖅᑎᖅ ᐃᑲᔪᕋᓱᐊᕋᔅᓯ ᐃᓚᔅᓯᓐᓂᒃ ᕿᒫᕕᔅᓴᖅᓯᐅᖅᑎᓪᓗᒋᑦ, ᑭᓯᐊᓂ ᑕᕝᕙᓂᔅᓴᐃᓐᓇᖅ ᐊᑐᐊᒐᖅ 

ᐃᓐᓇᑐᖃᕐᓄᑦ ᐃᓪᓗᒋᔭᐅᑉᐸᑦ, ᐃᓱᒫᓘᑎᓂᒃ ᓴᖅᑮᓯᒪᔪᖃᖅᐹ ᒥᓂᔅᑕᒧᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒡᒐ, ᐱᑕᖃᙱᑦᑐᖅ, ᐃᒃᓯᕙᐅᑖᖅ. ᑐᓴᖅᑎᑕᐅᓯᒪᙱᑦᑐᖓ, 

ᐃᒃᓯᕙᐅᑖᖅ. ᑐᓴᖅᑕᑐᐊᕆᖃᑦᑕᖅᑕᕋ ᐃᓐᓇᑐᖃᐃᑦ ᐃᓪᓗᖃᕆᐊᖃᕐᒪᑕ, ᐊᒻᒪᓗ ᐊᒥᓲᓂᖅᓴᐃᑦ ᓄᓇᕗᒻᒥ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑎᑕᐅᑐᐃᓐᓇᖅᑲᐅᒻᒥᒐᒪ ᑕᒪᒃᑯᐊ ᐃᓚᒌᖑᔪᑦ ᐃᓪᓗᖃᑦᑐᑦ 

ᐃᓐᓇᑐᖃᐃᑦ ᐃᓪᓗᖏᓐᓂᒃ, ᐊᒻᒪᓗ ᐃᓐᓇᑐᖃᐅᔪᖅ ᐃᓅᔪᓐᓃᖅᑐᒥᓂᐅᑉᐸᑦ, ᐅᕝᕙᓘᓐᓃᑦ 

ᑲᒪᒋᔭᐅᔭᕆᐊᖃᕐᓂᖓᓄᑦ ᑲᒪᒋᔭᐅᔪᓐᓇᖏᑦᑐᓄᑦ ᐃᓪᓗᓄᑦ ᐊᒻᒪᓗ ᐊᓂᔭᕆᐊᖃᖅᑐᑎᒃ ᐊᒻᒪᓗ 

ᑲᒪᒋᔭᐅᕕᒻᒨᕆᐊᖃᖅᑐᑎᒃ. ᖃᓄᐃᒃᑲᔭᖅᐸᓕ ᐃᓚᒌᖑᔪᑦ ᑕᐃᑲᓂ ᐃᓪᓗᒥᐅᑕᐅᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗ ᐊᑐᖅᑐᐊᖅᑕᐅᑎᓪᓗᒍ, 

ᐃᓪᓗᖃᖅᑐᓕᒫᑦ ᐃᓚᓕᐅᔾᔭᐅᒋᐊᖃᓲᖑᕗᑦ ᑕᕝᕙᓂ ᑎᑎᕋᖅᓯᒪᔪᓂᒃ. ᐃᓄᒃᑕᖃᓐᖏᑉᐸᑦ ᐊᑐᖅᑐᐊᖅᑐᓂᒃ 

ᑎᑎᖅᑲᓂᒃ, ᑕᐃᒪᓕ ᐃᓪᓗᖃᑦᑎᐅᖏᑦᑐᑦ ᐊᒻᒪᓗ ᐊᓂᔭᕆᐊᖃᑦᑐᑎᒃ ᐃᓪᓗᒥᒃ, ᐃᒃᓯᕙᐅᑖᖅ, ᐅᕝᕙᓘᓐᓃᑦ 

ᐃᓪᓗᒥᒃ.  

 

ᑕᐃᒪᓕ, ᐃᓛᓐᓂᒃᑯᑦ ᐃᓚᖏᓐᓂᒃ ᓄᓇᓕᐅᔪᓂᒃ ᖃᐅᔨᒪᔭᒃᑯᓪᓕ ᑕᒪᒃᑯᐊ ᐃᓐᓇᐅᔪᑦ ᐃᓅᔪᓐᓃᖅᑐᒥᓂᐅᑎᓪᓗᒋᑦ, 

ᐅᕝᕙᓘᓐᓃᑦ ᐊᓯᐊᓄᑦ ᓅᑦᑕᕆᐊᖃᖅᑐᑎᒃ, ᐃᓱᒫᓘᑎᖃᖃᑦᑕᖅᓯᒪᕗᒍᑦ ᖃᐅᔨᒪᒋᐊᕋᓱᐊᖅᑐᑕ ᑭᒃᑯᓕᒫᑦ 

ᐃᓄᖃᕈᓐᓃᕋᓗᐊᕐᒪᖔᑕ. ᑕᐃᒪᐃᔅᓯᒪᕗᒍᑦ ᐊᒥᓱᑎᒍᑦ, ᖃᐅᔨᓪᓗᑕ ᓈᒻᒪᓐᓂᖅᓴᒥᒃ ᐅᐸᕝᕕᔅᓴᒥᒃ, ᐊᒻᒪ ᐊᐃᑉᐸᖓ 

ᐊᖏᕈᑎᓕᐅᕐᓗᑕ ᑕᐃᒃᑯᓄᖓ ᐃᓪᓗᒦᑉᐸᑦᑐᓄᑦ ᐊᖏᕈᑎᖃᕋᑎᒃ ᐊᒻᒪ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᓯᐊᖁᓪᓗᒍ. ᐃᓐᓇᕐᒥᒃ ᐃᓪᓗᖃᖅᑐᖃᖅᐸᑦ ᐃᖃᓗᓐᓂᑦ 

ᐃᓐᓇᑐᖃᐃᑦ ᐃᓪᓗᖁᑎᖏᓐᓂᒃ, ᐃᓚᓯᔪᓐᓇᖅᑳᑦ ᓱᕈᓯᕐᓂᑦ ᐊᑐᖅᑐᐊᕈᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ 

ᑲᒪᒋᔭᐅᒐᔭᖅᑐᖅ, ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᑐᐃᓐᓇᖅ ᐊᒻᒪᓗ ᑐᒃᓯᕋᐅᒻᒥᑦ. ᐅᑎᑲᐃᓐᓇᕐᓂᐊᕋᒪ 

ᐊᕐᕌᒍᑦ ᑎᓴᒪᑦ ᑕᓪᓕᒪᓪᓘᓐᓃᑦ ᐅᖓᑖᓂ.  

 

ᑖᓐᓇ ᒥᔅ ᕿᓕᖅᑎ ᐊᐱᖅᓱᖅᑎᓪᓗᒍ ᐃᖅᑲᐅᒪᓇᖅᓯᓚᐅᕐᒪᑦ. ᑖᓐᓇ ᒥᓂᔅᑕ ᖃᐅᔨᒋᐊᒃᑲᓐᓂᖁᓂᐊᖅᑕᕋ 

ᐃᖃᓗᐃᑦ ᐃᒡᓗᓕᕆᔨᒃᑯᖏᓐᓂᒃ ᑕᒪᒃᑯᐊ ᐅᖃᐅᓯᐅᖃᑦᑕᖅᓯᒪᖕᒪᖔᑕ ᓄᓇᕗᒻᒥᐅᑕᐅᓐᖏᑦᑐᑦ ᐃᓐᓇᐃᑦ 

ᐃᒡᓗᖏᑦ ᐅᓚᕕᑕᐅᖃᑦᑕᖅᐹᑦ, ᐅᕝᕙᓘᓐᓃᑦ ᐅᓐᓂᕐᓗᒃᓴᕐᕕᐅᖃᑦᑕᕐᒪᖔᖏᑦ. ᓱᓕ, ᒫᓐᓇ 

ᖃᓄᐃᓕᔪᖃᓚᐅᖅᓯᒪᙱᑦᑐᖅ, ᑭᓯᐊᓂ ᐃᖅᑲᐅᒪᔪᖓ ᐱᔾᔪᑕᐅᕙᓚᐅᖅᓯᒪᓂᖓᓂᒃ, ᐊᒻᒪᓗ 

ᖃᐅᔨᒍᒪᑐᐃᓐᓇᕋᑖᖅᑐᖓ ᑕᒪᓐᓇ ᐋᖅᑭᒋᐊᖅᑕᐅᓯᒪᒻᒪᖔᖅ, ᐋᒡᒐᓘᓐᓃᑦ. ᐋᖅᑭᑦᑕᐅᓯᒪᓕᕐᒪᖔᖅ 

ᐊᐱᕆᑐᐃᓐᓇᖅᑐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐ ᓄᓇᓕᖕᓂ ᑕᐅᑐᑲᐃᓐᓇᕋᒪ. ᑖᒃᑯᐊ 

ᓯᑕᒪᐅᓕᖓᔪᑦ ᐃᒡᓗᑦ ᐃᓐᓇᕐᓄᑦ, ᑖᒃᑯᐊ ᐃᓱᒪᒋᑲᐃᓐᓇᕐᒥᒐᒃᑭᑦ ᓂᐅᕕᕐᕕᐅᑉ ᑐᓄᑦᑎᐊᖓᓃᑦᑐᑦ ᐃᓐᓇᒃᑯᕖᑦ. 

ᐃᕐᖑᑕᖅᐳᑦ ᕿᑐᕐᖓᕆᔭᖅᐳᑦ ᑕᐃᒪᐃᑦᑐᖃᖅᑐᒥᓂᐅᒑᖓᑦ ᐃᒡᓗᒥᐅᖃᑕᐅᓕᕌᖓᑕ ᓇᔪᕈᒥᓇᕐᓂᖅᓴᒧᑦ 

ᐱᑎᒐᓱᐊᓲᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐃᑉᐹᓄᑦ ᐊᑎᕐᒨᓚᐅᙱᓂᓐᓂ, 20 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓂᐊᖅᐳᒍᑦ.  

 

>>ᓄᖅᑲᑲᐃᓐᓇᖅᑐᑦ 15:16ᒥ 15:39ᒧᑦ 

 

ᐃᒃᓯᕙᐅᑕᖅ (ᓴᕕᑲᑖᖅ) (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᒋᐊᒃᑲᓐᓂᕐᓂᐊᓕᕋᑦᑕ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒫᓐᓇ ᑲᒪᒋᔭᕗᑦ, ᐊᐅᓚᔾᔪᑏᑦ ᒪᑭᒪᐅᑏᓪᓗ. ᐊᑎᖁᑎᓐᓂ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᔭᕋ. ᑕᐃᒪ ᐃᓪᓗᐃᑦ ᐃᓪᓗᔅᓴᐃᑦ ᑕᒪᒃᑯᐊ ᓄᓇᐃᑦ, 

ᑲᑎᒪᖃᑦᑕᖅᓯᒪᔪᐊᓘᖅᑰᖅᓯᒪᒐᔅᓯ ᐃᖅᑲᓇᐃᔭᖅᑎᖁᑎᓰᓛᒃ (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯᑎᒍᑦ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐊᓯᖏᑎᒍᑦ, ᑕᒪᒃᑯᐊ ᐅᓪᓗᒥᐅᕐᕕᐅᔪᔅᓇᐅᔪᒫᖅᑐᐃᑦ ᓄᓇᖁᑎᖏᑦ ᐱᔾᔪᑎᒋᓪᓗᒋᑦ 

ᑕᐃᒪᓕ ᐊᐱᖅᑯᑎᒋᔪᒪᖃᓯᐅᑎᔭᕋ ᐅᓇ  

ᐃᖅᑲᖅᑲᐅᔭᕋ: ᐊᙳᑎᓯᒪᐅᑦᑎᐊᖅᐸᑦ ᑕᐃᒃᑯᐊ ᐃᖅᑲᓇᐃᔭᖅᑎᒻᒪᕆᖏᑦ ᓄᓇᓕᓐᓂ ᐅᖄᓚᐅᑎᒃᑯᑦ 

ᑲᑎᒪᕙᑦᑎᓪᓗᒋᓪᓘᓐᓃᑦ.  

 

(ᑐᓵᔨᑎᒎᓕᖅᑐᖅ) ᔫᒻ ᑲᑎᒪᓂᒃᑯᓪᓗᖃᐃ (ᑐᓵᔨᑎᒎᕈᓐᓃᖅᑐᖅ) ᐱᓗᐊᙳᐊᖅᑐᖅ 

ᖃᐅᔨᒐᔪᓪᓚᕆᖃᑦᑕᖅᓯᒪᕙᓚᐅᕋᒪ. ᑕᒪᓐᓇ ᐱᔾᔪᑎᒋᓪᓗᒍ ᐊᙳᑎᓯᒪᑦᑎᐊᖅᐹᑦ? ᓄᓇᓖᑦ ᐃᓪᓗᓕᐅᕐᕕᔅᓴᓂᒃ 

ᐅᐸᓗᖓᐃᔭᖅᓯᒪᑦᑎᐊᕐᒪᖔᑕ ᐊᐱᖅᑯᑎᒋᖅᑳᕐᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇᒧᑦ ᑎᑭᖦᖢᒍ ᑕᐃᒃᑯᐊ ᐊᕐᕌᓂ 

ᓴᓇᔭᐅᒋᐊᓚᐅᖅᑐᑦ ᐊᒻᒪ ᒫᓐᓇ ᑕᒡᕙᓂ ᐅᑭᐅᕐᒥ ᐊᑐᕐᓂᐊᖅᑕᑉᑎᒻᓂ ᐃᒡᓗᙳᓂᐊᖅᑐᑦ ᐃᓂᒃᓴᖏᑦ 

ᐊᑐᐃᓐᓇᕈᖅᓯᒪᓂᐊᖅᑐᑦ ᑖᒃᑯᐊ ᐃᒡᓗᒃᓴᐃᑦ ᓇᑉᐸᖅᑎᖅᑕᐅᒋᐊᖅᐸᑕ. ᐊᒡᓛᑦ ᐊᑐᐃᓐᓇᕈᖅᑎᕆᓕᖅᑐᒍᑦ ᐊᕐᕌᒍᒧᑦ 

ᐊᒻᒪ ᐅᖓᑎᒃᑲᓐᓂᐊᓄᑦ ᑖᒃᑯᐊ ᐃᒡᓗᒃᓴᐃᑦ ᓴᓇᔭᐅᓚᐅᙱᓐᓂᖏᖕᓂᒃ ᐊᑐᐃᓐᓇᕈᖅᓯᒪᐃᓐᓇᕆᐊᕐᓂᐊᖅᑕᕗᑦ 

ᑭᖑᕙᖁᔨᓐᓇᙱᒻᒪᑦ.  

 

ᑲᑎᒪᔨᐊᓛᖃᖅᑐᒍᑦ ᐊᒡᓛᑦ ᐊᒻᒪ ᐄ, ᑲᑎᒪᐃᓐᓇᖅᑐᒍᑦ ᑕᐃᑲᓂ ᓄᓇᓕᖕᓂ ᕼᐊᒻᓚᒃᑯᖏᑦ ᐊᒻᒪ ᕼᐊᒻᓚᒃᑯᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑎᒋᑉᓗᑎᒍᑦ. ᐊᒻᒪ ᑖᒃᑯᐊ ᐊᔾᔨᒌᙱᑦᑐᑦ ᐱᓕᕆᖃᑎᒋᔭᕆᐊᖃᕋᑉᑎᒍᑦ ᐅᑦᑳᓕᕆᔩᑦ 

ᐃᑭᑦᑕᖅᑐᖃᖁᔨᓐᓇᕐᒪᑦ ᓄᓇᓕᖕᓂ ᐊᑉᖁᓯᐅᕐᓃᑦ ᐃᒪᐃᓪᓗ ᒪᑯᐊ ᐋᖅᑭᐅᒪᔭᕆᐊᖃᕐᓂᖏᑦ. ᐊᖑᒻᒪᑎᑦᓯᐊᖅᑐᒍᑦ 

ᐊᒻᒪ ᐊᖑᒻᒪᑏᓐᓇᕐᓂᐊᖅᑑᔭᖅᑐᒍᑦ ᓯᕗᒧᒃᐸᓪᓕᐊᑎᓪᓗᑕ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᓴᖅ ᐃᓛᒃ,  ᑐᓴᕈᒥᓇᑦᑎᐊᕐᒪᑦ ᑕᐃᒫᒃ 

ᑐᓴᖅᑎᑎᔾᔪᑎᒋᔭᐃᑦ ᐱᐅᒋᔭᕋ. ᑕᐃᒪ ᑕᒪᒃᑯᐊ ᐃᓛᒃ, ᐊᐱᖅᑯᑎᒋᖃᓯᐅᑎᓂᐊᕋᑖᖅᑕᕋ ᑕᒪᒃᑯᐊ ᓇᐸᕈᑕᖏᓪᓗ 

ᓇᒥ ᓄᓇᓕᓐᓂ ᐅᖓᓯᒐᓛᑦᑐᒥᓪᓘᓐᓃᑦ ᐃᓪᓗᓕᐅᕐᕕᒋᔪᒥᓇᖅᑐᐃᑦ ᑕᒪᒃᑯᐊ ᐊᔾᔨᒌᑉᐸᙱᒻᒥᒻᒪᑕ 

(ᑐᓵᔨᑎᒎᓕᖅᑐᖅ) ᑭᓯᐊᓂ (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑎᒋᒌᕋᑖᕋᕕᐅᒃ ᖁᔭᓐᓇᒦᒃ.  

ᐅᕗᖓᓕ ᐊᓪᓗᕆᐊᕈᒪᓪᓗᖓ ᑕᐃᒃᑯᐊ ᐊᑐᖅᑐᐊᕈᑕᐅᖃᑦᑕᖅᑐᐃᑦ ᓄᓇᓕᓐᓂ ᐊᑐᖅᑐᐊᓂᕐᒧᑦ 

ᐊᖏᖃᑎᒌᒍᑕᐅᖃᑦᑕᖅᑐᐃᑦ (ᑐᓵᔨᑎᒎᓕᖅᑐᖅ) ᐊᑐᖅᑐᐊᕐᓂᕐᒧᑦ ᐊᖏᕈᑏᑦ, ᐊᑐᖅᑐᐊᕐᓂᕐᒧᑦ ᐊᖏᕈᑎᐅᔪ− 

(ᑐᓵᔨᑎᒎᕈᓐᓃᖅᑐᖅ) −ᒥᓪᓗᑭᐊᕐᖏᒃᑯᐊ ᑕᐃᔭᐅᔪᐃᑦ. ᐊᑎᓕᐅᖅᑕᓯᐅᑦ ᐃᓪᓗᑖᕋᐃᒐᒥᒃ. 

 

ᑕᐃᒪ ᐅᓇ ᐃᓪᓗᑖᖅᑐᖅ ᐊᑎᓕᐅᖃᑎᖃᕈᒪᑐᐊᕈᓂ ᐊᖏᔪᑦᑎᖅᐹᖁᑎᒥᓂᓪᓘᓐᓃᑦ 18 ᐅᖓᑖᓂ 

ᐊᕐᕌᒍᖃᓕᖅᓯᒪᔪᒥᒃ ᑕᒪᓐᓇ ᐅᔾᔨᓱᖅᑕᐅᑦᑎᐊᖃᑦᑕᕐᒪᖔᖅ, ᐃᑉᐱᒋᔭᐅᑦᑎᐊᖃᑦᑕᕐᒪᖔᖅ ᐅᕝᕙᓗ 

ᑲᒪᒋᔭᐅᙱᑎᐊᒻᒪᕆᑉᐸ ᓱᓕ? ᐊᐱᖅᑯᑎᒋᖅᑳᑲᐃᓐᓇᕐᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᑕᒪᒃᑯᐊ ᓄᓇᓕᖕᓂ ᑲᑎᒪᔩᑦ ᐊᒻᒪ 

ᐊᖏᖃᑎᒌᒃᑎᐅᖃᑦᑕᖅᑐᑦ ᑕᐃᑲᓂ ᓄᓇᓕᖕᓂ ᐃᒡᓗᑦ ᐱᔾᔪᑎᒋᑉᓗᒍ ᑕᒪᒃᑯᓂᖓ ᐅᔾᔨᖅᓱᖃᑦᑕᖅᑐᑦ. ᐊᒡᓛᑦ 

ᑮᓇᐅᔭᓕᐅᖅᑐᓗᒃᑖᑦ ᐃᒡᓘᑉ ᐃᓗᐊᓂ ᓇᓗᓇᐃᖅᓯᒪᔭᕆᐊᖃᖃᑦᑕᖅᑐᑦ ᖃᓄᖅ ᑮᓇᐅᔭᓕᐅᖅᓯᒪᒻᒪᖔᑖ 

ᐃᖅᑲᓇᐃᔭᖅᑐᑦ ᑕᐃᑲᓂ ᐃᒡᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒫᖏᓛᒃ ᐊᐱᖅᑯᑎᒋᓗᐊᖅᑳᕋᑖᖅᑲᕋ ᑕᐃᒫᒃ ᓄᓇᓕᓐᓂ ᑖᓐᓇ 

ᐃᑦᑐᕐᒥᓄᑦ ᐊᓈᓇᑦᑎᐊᕐᒥᓄᑦ ᐃᓐᓇᐅᓕᖅᑐᖅ ᕿᒪᑦᑕᐅᔪᖅ ᐃᓪᓗᖃᑎᖃᖅᑐᓂ, ᐅᕝᕙᓗ ᐃᓄᑑᖃᑎᖃᓕᖅᑐᖅ 

ᐊᓈᓇᒥᓂᒃ ᕿᒪᑦᑕᐅᓪᓗᓂᓗ ᐃᓐᓇᐅᓕᖅᑐᖅ ᐊᑎᓕᐅᖅᓯᒪᙱᑦᑐᒥᓂᐅᕋᐃᒻᒪᑕ ᐊᓂᒋᐊᖃᓯᐅᖑᒻᒪᑕ 

−ᕙᓚᐅᕐᖓᑕ. ᐅᓪᓗᒥ, ᐅᓪᓗᒥᐅᓕᖅᑐᖅ 2024 ᐊᑐᖅᑕᐅᒻᒪᖔᖅ ᖃᐅᔨᒪᙱᑦᑐᖓ ᐊᑐᖅᑕᐅᒋᐊᓕᖅᓯᒪᒻᒪᖔᑦ.  

 

ᒪᓐᓇ ᐊᓂᑎᑦᑎᖃᑦᑕᕐᓂᖅ ᕿᔅᓵᑦᑎᓪᓗᒋᑦ ᑐᐊᕕᕐᓇᓗᐊᖅᑐᒥᒃ ᑕᑯᒥᓇᐃᑦᑑᖃᑦᑕᒥᒻᒪᑦ ᓇᓪᓕᓇᖅᑎᓪᓗᒋᑦ 

ᕿᔅᓵᓯᓐᓇᖅᑐᑎᑦ ᓇᒧᑦ ᐊᖏᕐᕋᔅᓴᒥᒃ ᕿᓂᕆᐊᖃᓕᖅᑐᓂ ᐊᑐᖅᑕᐅᖃᑦᑕᖅᓯᒪᒻᒥᒻᒪᑦ ᖃᐅᔨᖃᑦᑕᖅᓯᒪᓪᓗᒍᓗ. 

 

ᑕᐃᒪᓐᓇᐃᓐᓂᑯᖓᓄᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᑲᒪᑦᑎᐊᑲᓐᓂᕆᐊᖃᕐᓂᖏᓐᓂᒃ ᐊᖏᖃᑎᒌᒍᑕᐅᓯᒪᔪᐃᑦ 

ᐊᑐᖅᑐᐊᕈᑏᑦ ᐃᖅᑲᐃᑎᑦᑎᔾᔪᑎᒥᓪᓘᓐᓃᑦ ᓄᑖᕈᕆᐊᖅᑕᐅᓗᑎᒃ ᐊᖏᖃᑎᒌᒍᑎᒋᓯᒪᔭᖓᑦ 

ᐊᐅᓚᑕᐅᓂᖃᖃᑦᑕᕐᒪᖔᖅ? ᑲᒪᒋᔭᐅᓕᖅᓯᒪᒻᒪᖔᖅ ᐅᕝᕙᓗ ᑕᐃᒪᐃᓕᖓᔅᓴᐃᓐᓇᖅᑲ (ᑐᓵᔨᑎᒎᓕᖅᑐᖅ) 30-40 

ᐊᕐᕌᒍᐃᑦ 50 ᐊᕐᕌᒍᐃᑦ (ᑐᓵᔨᑎᒎᕈᓐᓃᖅᑐᖅ) ᐊᖏᖃᑎᒍᑎᒋᓚᐅᖅᓯᒪᔭᖓᑦ ᑕᐃᒪᓐᓇᐃᔅᓴᐃᓐᓇᓕᖓᐃᓐᓇᖅᑲ 

ᓄᑖᕈᕆᐊᖅᑕᐅᒐᑎᑦ ᐊᑎᓕᐅᖅᑕᐅᓂᑯᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᖏᖃᑎᒌᒍᑎᓕᐊᖑᓯᒪᔪᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐊᒻᒪ ᑖᒃᑯᓄᖓ ᐊᑐᖅᑐᐊᕐᓂᐊᖅᑐᒧᑦ ᐊᖏᖃᑎᒌᖕᓂᖅ ᑕᐃᑰᓈᓲᖑᖕᒪᑦ. ᐃᓱᒪᓐᓇᖅᑐᖅ 

ᑕᐃᒃᑯᐊ ᓄᓇᖅᑲᖃᑎᒋᒐᒥᔾᔪᒃ ᓄᓇᖅᑲᑎᒌᒃᑲᒥᒃ ᐅᔾᔨᕈᓱᒋᐊᖃᕐᓂᕆᔭᖏᑦ ᐱᑕᒃᓱᕐᓂᕐᒥᒃ ᐱᑕᖕᓇᒃᑰᖅᑎᓪᓗᒋᑦ 

ᑖᒃᑯᐊ ᐊᓂᑕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᑕᐃᑰᓇ ᐱᓱᒃᑐᑦ. ᑖᓐᓇ ᐃᓱᒪᓐᓇᖅᑐᖅ ᐃᒃᓯᕙᐅᑖᖅ. 

 

ᖃᐅᔨᒋᐊᒃᑲᓐᓂᕐᓂᐊᖅᐸᕗᑦ ᑕᒪᒃᑯᐊ ᐊᖏᖃᑎᒌᒍᑎᑦ ᖃᓄᖅ ᐃᓗᓕᖃᓪᓚᑦᑖᕐᒪᖔᑕ ᐊᒻᒪ ᓇᐅᒃᑯᑦ ᐱᑕᒃᓱᕐᓂᕐᒥᒃ 

ᐃᓪᓕᕆᒃᑲᓐᓂᕆᐊᖃᕐᒪᖔᑕ ᖃᐅᔨᒋᐊᕐᓂᐊᖅᐸᕗᑦ. ᐃᒃᓯᕙᐅᑖᖅ, ᑖᓐᓇᓕ ᑕᒡᕗᖓᖃᐃ ᑭᐅᒍᒃᑯ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐃᒫᖔᖃᐃ ᐊᖏᖃᑎᒌᒍᑎ ᑕᐃᓐᓇ ᐊᑐᖅᑐᐊᓂᕐᒧᑦ 

ᐃᓪᓗᓕᕆᔨᒃᑯᑎᒎᖓᔪᒥᓪᓕ ᐊᐱᖅᑯᑎᖃᑐᐃᓐᓇᖅ ᐃᓛᒃ ᐅᖃᐅᓯᖃᖅᑯᖓ. ᑖᓐᓇ ᐊᖏᖃᑎᒌᒍᑎ ᖃᖓᒃᑯᑦ 

ᓄᑖᕈᕆᐊᖅᑕᐅᓚᐅᖅᓯᒪᕙ? ᕿᒥᕐᕈᐊᖅᑕᐅᓂᖃᖅᓯᒪᕙ, ᐊᙳᑎᑎᒋᐊᖅᓯᒪᕙᓪᓘᓐᓃᑦ ᐅᓪᓗᒥᐅᓕᖅᑐᒧᑦ 

ᐃᓕᖅᑯᓯᕆᓕᖅᑕᑎᓐᓄᑦ ᐃᓅᓯᑦᑎᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ ᖃᖓ ᖃᐅᔨᒪᙱᑦᑐᒍᓂᓛᒃ ᖃᖓ 

ᑖᒻᓇ ᐊᖏᖃᑎᒌᒍᑏᑦ ᓄᓇᓕᖕᓂ ᐋᖅᑭᒋᐊᖅᑕᐅᓯᒪᓕᕐᒪᖔᑖ. ᑕᒪᒃᑯᐊ (ᑐᓵᔨᑎᒎᓕᖅᑐᖅ) ᐊᑐᖅᑐᐊᕐᓂᕐᒧᑦ 

ᐊᖏᕈᑏᑦ (ᑐᓵᔨᑎᒎᕈᓐᓃᖅᑐᖅ) ᑖᒃᑯᓇᓂ ᓄᓇᓕᖕᓂ ᑲᑎᒪᔨᖏᓐᓄᑦ ᐱᓕᕆᐊᖑᓲᖑᖕᒪᑕ ᑖᒃᑯᓄᖓ 

ᓄᓇᖅᑲᑎᒥᓄᑦ ᑐᕌᕐᓂᐊᖅᑐᑦ. 

 

ᑭᓯᐊᓂ ᖃᖓ ᕿᒥᕐᕈᔭᐅᓯᒪᖕᒪᖔᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᒪᒃᑯᐊ ᐊᖏᖃᑎᒌᒍᑏᑦ ᐃᓗᓕᖏᑦ 

ᖃᓄᐃᑦᑑᓂᕆᔭᖏᑦ ᖃᐅᔨᒪᙱᑦᑐᖓ ᖃᖓ ᑕᐃᒪᓐᓇᐃᓕᐅᓚᐅᕐᒪᖔᑖ. ᑭᓯᐊᓂ ᖃᐅᔨᒋᐊᕈᓐᓇᖅᑐᒍᑦ ᑖᒃᑯᐊ 

ᐋᖅᑭᒋᐊᕐᓂᖅᑕᖃᕆᐊᖃᕐᒪᖔᑕ ᐊᒻᒪ ᓱᑯᑦᓯᐊᒍᑦ ᐋᖅᑭᒋᐊᕆᐊᖃᖅᐸᑦ ᐃᒃᐱᓐᓂᐊᓂᖅᓴᐅᔪᓐᓇᖁᓗᒋᑦ 

ᐃᒃᐱᖕᓂᐊᙱᓗᐊᕐᓂᖅᐸᑕ ᑖᒃᑯᓂᖓ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᑐᓂᔪᒪᓪᓚᕆᑦᑕᕋ ᐊᙳᑎᓯᒪᑦᑎᐊᓕᕋᓗᐊᕐᒪᖔᑖ ᐃᒫᒃ ᐅᓇ 

ᐱᔾᔪᑎᒋᓗᐊᖅᑐᒍ ᐱᔪᓐᓇᐅᑎᒋᖃᑦᑕᖅᐸᓚᐅᖅᑕᖏᑦ ᐊᐅᓚᔾᔪᓯᕆᕙᓚᐅᖅᑕᖏᑦ ᐃᓪᓗᓕᕆᔨᒃᑯᑦ ᑲᑎᒪᔨᖏᑕ 

ᐊᖏᔪᑲᓪᓚᐅᖅᑰᔨᔪᒥᒃ ᐱᔪᓐᓇᕐᓃᕈᔾᔭᐅᓯᒪᓯᒪᓕᕐᖓᑕ ᐃᓪᓗᓕᕆᔨᕐᔪᐊᒃᑯᑎᒍᑦ. 

 

ᐃᒻᒪᖃ ᑖᓐᓇ ᐱᔾᔪᑎᒋᓗᒍ, ᐃᓱᒪᖃᓚᐅᖅᓯᒪᙱᑦᑎᐊᒻᒪᕆᑦᑐᔅᓴᐅᕗᑦ ᐊᑐᖅᑐᐊᓂᕐᒧᑦ ᐊᑎᓕᐅᖅᑕᐅᖃᑦᑕᖅᑐᖅ 

ᐊᖏᖃᑎᒌᒍᑦ, ᐃᒪᐃᒻᒫᕈᑕᐅᔪᖅ, ᑕᐃᓐᓇ ᕿᒥᕐᕈᔭᐅᓚᐅᖅᓯᒪᑦᑕᕐᒪᖔᖅ ᖃᐅᔨᒪᓇᙱᒻᒪᑦ 

ᑐᓴᕆᐅᕐᓂᑯᕆᙱᑦᑐᒍᓗ. ᑕᐃᒪᐃᓐᓂᑯᖓᓄᑦ ᑖᓐᓇ ᑎᓕᔾᔪᑎᒋᔪᒪᓪᓗᒍ ᑖᓐᓇ ᐅᖃᐅᓯᑐᐃᓐᓇᖅ. 

ᐊᐱᖅᑯᑎᔅᓴᖃᕈᓐᓃᑲᐃᓐᓇᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᕼᐃᒃᓴᑐᐃᓐᓇᐅᓚᐅᕐᒪᑦ. ᐊᑎᖁᑎᒃᑲ ᓄᖑᖕᒪᑕ. (ᑐᓵᔨᑎᒍᓕᖅᑐᖅ) ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯ ᑯᐊᐳᕇᓴᙵᑦ ᑮᓇᐅᔭᖅᑐᕈᑎᑦᓴᐃᑦ ᓂᕈᐊᕈᑎᑦᓴᑦ. ᐊᐅᓚᔾᔪᑎᑦᓴᓄᑦ. ᒪᒥᐊᓇᖅ. ᒥᔅᑕ 

ᓚᐃᑦᓯᑑᓐ. ᐊᑏᒎᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ ᐃᑦᓯᕙᐅᑖᖅ. ᐅᑎᓵᕋᒪ ᐊᐱᖅᑯᑎᑦᓴᖄᕐᔪᓐᓂᕋᒪ 

ᓱᓕ. ᒥᓂᔅᑕ ᐅᖃᖅᓯᒪᒻᒪᑦ ᓯᕗᓂᐊᓂ ᐃᓪᓗᒧᑦ ᓴᖅᑭᑎᑦᓯᓛᕐᒪᑦ ᓂᐅᕕᕈᑎᐅᕙᑦᑐᒥᒃ ᑳᓐᑐᕌᒃᑦᓯᕈᑎᐅᕙᑦᑐᒥᒃ 

ᐃᒻᒪᖄ ᐃᓱᓕᒃᑯᑦᑕ ᑲᑎᒪᓂᑦᑎᓐᓂ ᑕᕝᕙᓂ. ᒥᓂᔅᑕ ᐃᓪᓗᒨᖅᓯᓛᕐᒪᖔᑦ ᐊᒻᒪᓗ ᐅᓂᒃᑳᖏᑦ ᐃᓪᓗᓕᕆᔨᕐᔪᐊᒃᑯᑦ 

ᐱᖃᓯᐅᑎᓛᖅᑑᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᑦᓯᕙᐅᑖᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑐᑭᓯᑦᓯᐊᒃᑲᓐᓂᖁᑉᓗᑕ. ᒪᕐᕉᒻᒪᑎᒃ 

ᐊᕐᕌᒍᑕᒫᖅᓯᐅᑏᑦ ᑭᖑᕙᖅᓯᒪᒻᒪᑦᑕᐅᖅ 2022-2023 ᐊᒻᒪ 2021-2022-ᒧᑦ.  

 

ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᒃ ᐊᕐᕌᒍᑕᒫᖅᓯᐅᑎᓂᒃ ᐅᕝᕙᓗ ᑕᒪᕐᒥᒃ ᐊᕐᕌᒍᑕᒫᖅᓯᐅᑏᑦ ᐃᓪᓗᒨᖅᑕᐅᔪᒫᖅᐸᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᑎᕈᒪᑉᓗᖓ ᐅᖃᐅᓯᕆᒋᐊᙵᔪᓪᓗᒍ ᐱᒋᐊᓕᕋᑦᑕ ᐃᖃᓗᐃᑦ, 

ᐃᖃᓗᓐᓂ ᐅᑕᖅᑭᕙᑦᑐᑦ ᐃᓪᓗᓕᕆᔨᒃᑯᓐᓂ, ᐄ, ᐊᓕᐊᓇᐃᑦ ᑭᐅᓚᐅᕐᒪᑦ ᒥᓂᔅᑕ ᑎᑎᕋᖅᓯᒪᓪᓗᓂ 

ᐱᓇᓱᐊᕈᓯᑦᑎᓐᓂ. ᑕᐃᒪ ᐊᐱᖅᑯᑎᒋᓯᒪᔭᕋ ᒪᓐᓇ ᐱᓕᕆᕙᓐᓂᖏᑕ ᐃᓪᓗᓕᕆᔩᑦ ᓄᓇᓕᓐᓂ, ᓲᕐᓗ 

ᑲᔪᖏᖅᑕᐃᓇᔭᕈᑎᒃ ᐅᑕᖅᑭᕙᑦᑐᓂᒃ ᐃᓪᓗᑖᓇᓱᒃᑐᓂᒃ. ᐃᒻᒪᖄ ᓄᑖᙳᕆᐊᕆᕙᖁᑉᓗᒋᑦ ᐃᓪᓗᑖᕋᓱᓐᓂᕆᔭᖓᑕ 

ᖃᓄᐃᓕᖓᓕᕐᓂᖓᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓄᓇᓕᓐᓂ ᐃᒡᓗᓕᕆᔨᐅᔪᑦ 

ᐊᐱᕇᓐᓇᓲᖑᒻᒪᑕ ᐊᑐᖅᑐᐊᖅᑐᓂᒃ ᐅᑕᖅᑭᔪᓂᓪᓗ. ᓄᑖᙳᕆᐊᖁᔨᕙᑦᑐᑎᑦ ᖃᓄᐃᓕᖓᓕᕐᓂᖏᓐᓂᒃ 

ᐊᖏᕐᕋᖃᙱᑦᑑᓂᖅ ᖃᓄᕐᓘᓐᓃᑦ. ᑖᓐᓇ ᑲᔪᓰᓐᓇᐸᑦᑐᖅ ᐃᑦᓯᕙᐅᑖᖅ, ᑖᒃᑯᐊ ᐊᑐᖅᑐᐊᖅᐸᑦᑐᓂᒃ ᑲᒪᔨᖁᑎᕗᑦ 

ᐊᑐᖅᑐᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐃᑉᐹᓅᓕᕐᒥᓗᖓ. ᒥᓂᔅᑕᐅᑉ ᑭᐅᔾᔪᑎᖏᓐᓂᒃ ᑎᑎᖅᑲᑎᒍᑦ 

ᐅᖃᓚᐅᕐᒪᑦ ᐅᑕᖅᑭᔪᑦ ᐃᒡᓗᒃᓴᒥᒃ ᐃᖃᓗᓐᓂ 563 ᑎᑭᑦᑐᒍ 313 ᑕᒫᓂ ᐊᑯᓐᓂᖓᓂᒃ, 350−ᖃᐃ 

ᐊᑯᓐᓂᖓᓐᓃᑉᐸᑦᑐᑦ ᐊᒻᒪᓗ ᑕᓪᓕᒪᐅᓂᕋᖅᑕᐅᔪᑦ ᐱᔾᔪᑕᐅᔪᑦ. ᐃᓪᓗᑖᕋᓱᑦᑕᖅᑯᑦ ᐃᒡᓗᑖᕈᑎᑦ ᐅᕝᕙᓗ 

ᐃᒡᓗᑖᖅᓯᒪᓐᓂᕈᑎᑦ ᐅᕝᕙᓗ ᐃᓅᒍᓐᓃᖅᑐᒥᓂᐅᓐᓂᕈᓂ ᐅᕝᕙᓗ ᓄᑖᙳᕆᐊᕆᓯᒪᙱᑦᑐᑦ ᑕᖅᑮᑦ 24 ᐅᖓᑖᒍᑦ 

ᖃᓄᐃᓕᖓᓕᕐᓂᕐᒥᓂᒃ.  

 

ᓯᕗᓪᓕᖅᐹᖑᔪᑦ ᐱᖓᓱᑦ ᐱᔾᔪᑏᑦ ᐅᖃᓪᓗᐊᑕᖅᑰᔨᔫᒐᓗᐊᑦ ᑭᓯᐊᓂ ᑭᖑᓪᓕᖅᐹᖅ ᐃᓱᒫᓗᓐᓇᓗᐊᕐᒪᑦ 

ᐅᑕᖅᑭᔫᒐᓗᐊᑦ ᐲᖅᑕᐅᓲᖑᖕᒪᑦ ᑎᑎᖅᑲᖅ ᑎᑎᕋᖅᓯᒪᔪᓂᒃ ᑎᑎᕋᒃᑲᓐᓂᕐᓂᙱᒃᑯᓂ. ᑖᒃᑯᐊ ᖃᑦᓯᒃᑭᐊᖅ 

ᐱᖅᑕᐅᓂᑰᓯᒪᓕᖅᐸᑦ ᓄᑖᙳᕆᐊᕆᓯᒪᙱᓐᓇᒥᒃ ᖃᓄᐃᓕᖓᓕᕐᓂᕐᒥᓂᒃ ᑎᑎᖅᑲᑎᒍᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᒡᒍᑐᖅᓯᒪᙱᑦᑕᕗᑦ ᑕᒪᒃᑯᐊ ᑭᓯᐊᓂ 

ᐃᑲᓂᒃᑲᓐᓂᖃᐃ ᑐᑭᓯᒐᓱᐊᕈᓐᓇᓛᖅᐸᕗᑦ ᐊᒡᒍᑐᖅᓯᒪᓂᖏᑕ ᖃᓄᐃᓐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪ ᒥᓂᔅᑕ. ᐊᐃᑉᐹᓅᓕᕐᒥᓗᖓ ᐊᐱᖅᑯᑎᓐᓄᑦ. ᑖᒃᑯᐊ 

ᐊᑐᖅᑐᐊᖅᐸᑦᑐᓄᑦ ᐊᑭᓕᒃᓴᑦ ᑭᑐᒥᒃ ᐊᑐᐊᒐᖅᑕᖃᖅᐸ? ᑖᒃᑯᐊ ᐊᑐᖅᑐᐊᖅᐸᑦᑐᑦ ᐃᒡᓗᓂᒃ ᑭᖑᕙᖅᓯᒪᔪᓂᒃ 

ᐊᑭᓕᑦᓴᖃᐃᓐᓇᒡᒍᔪᑦᑐᑦ ᐱᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᐃᓐᓇᐅᑎᕙᖦᖢᑎᒍᓪᓗ 

ᐊᑐᖅᑐᐊᖅᐸᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᑐᑭᓯᓇᖅᓯᑎᒋᐊᕋᕕᐅᒃ ᒥᓂᔅᑖ. 

ᖃᑦᓯᐊᖅᑎᒐᔪᑉᐱᓯ? −ᒐᔪᑉᐸᑦ ᐊᑐᖅᑐᐊᖅᐸᑦᑐᑦ ᑭᖑᕙᖅᓯᒪᓕᕐᓂᖏᑕ ᐊᑭᓕᒃᓴᖏᓐᓂᒃ ᐊᕐᕌᒍᑕᒫᑦ ᐅᕝᕙᓗ 

ᑕᖅᑭᑦ ᐱᖓᓱᑦ ᐊᓂᒍᑦᑕᕌᖓᑕ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑕᐃᒫᑎᒋ ᑭᐅᒍᓐᓇᙱᒃᑲᓗᐊᖅᑐᖓ 

ᑭᓯᐊᓂ ᐅᖃᐅᑎᒍᓐᓇᖅᐸᕋ ᑲᑎᒪᔨᐅᖃᑎᒐ ᐊᑕᒫᐸᓗᒃ ᐱᓗᐊᖅᑐᒥᒃ ᐊᑭᓕᒃᓴᖃᖅᑐᑦ ᑐᓴᖅᑎᑕᐅᓲᖑᔪᑦ 

ᐊᑭᓕᒃᓴᖃᕋᕕᑦ ᐊᑭᓖᑦᓴᕆᐊᖃᕋᕕᑦ ᐊᓪᓚᕝᕕᑦᑎᓐᓄᐊᕈᕕᑦ ᖃᓄᖅᑑᖃᑎᒋᓂᐊᕋᑉᑭᑦ. ᐊᒥᓱᐊᖅᑎᒐᔪᑦᑐᑦ 

ᐊᕐᕌᒍᑕᒫᑐᐃᓐᓇᐅᙱᑦᑐᖅ. ᑖᒃᑯᐊ ᓄᓇᓕᓐᓂ ᐃᒡᓗᓕᕆᔩᑦ ᖃᐅᔨᒪᓪᓗᐊᕋᔭᖅᑐᑦ ᖃᑦᑎᐊᖅᑎᒐᔪᒻᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᕿᒥᕐᕈᓇᖕᓂᐊᕐᓂᕋᐃᓵᖃᕐᒪᑦ ᒥᓂᔅᑕ. 

ᐊᒻᒪᓗ ᑕᐃᒃᑯᐊ ᐃᒡᓗᓕᕆᔨᒃᑯᑦ ᑕᐃᒪᓐᓇᐅᔪᒃᓴᐅᒋᕗᑦ ᐊᑭᓕᒃᓴᓖᑦ ᐱᔾᔪᑎᒋᓪᓗᒋᑦ. 

ᓇᓗᓇᐃᔭᐃᖃᑦᑕᖅᑐᒃᓴᐅᕗᖅ ᖃᑦᓯᓂᒃ ᐊᑭᓕᒃᓴᖃᓕᕐᒪᖔᑦ.  

 

ᐊᔾᔨᒌᓕᕐᔫᒥᔪᒥᒃ ᐊᑐᐊᒐᖃᕐᒪᖔᑦ ᑕᐃᒪᓐᓇ ᑐᑭᓯᔪᒪᓵᖅᑐᖓ ᑐᓴᐅᒪᓂᐊᕐᒪᑕ ᑕᐃᒃᑯᐊ ᐃᒡᓗᕐᔪᐊᓂᒃ 

ᐊᑐᖅᑐᐊᖅᑐᑦ. ᖃᑦᓯᓂᒃ ᐊᑭᓕᒃᓴᖃᓕᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᕕᒃᑐᖅᓯᒪᔪᓂᒃ ᐃᖅᑲᓇᐃᔭᖅᑎᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑕᐃᒪᙵᓕᒫᖅ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᒡᓗᓕᕆᔨᒃᑯᓐᓂᒃ ᐊᑭᓕᒃᓴᓕᕆᓪᓗᑎᒃ. 

ᐃᓚᖏᓪᓗ ᐊᑭᓕᒃᓴᓕᖕᓄᑦ ᐊᑭᓖᑎᑦᑎᓇᓱᒃᑎᓂᒃ ᐊᖅᑯᑎᖃᖃᑦᑕᖅᑐᑦ. ᐊᙳᑎᖁᓪᓗᒋᑦ ᐃᓛᒃ 

ᐊᑭᓕᒃᓴᐃᖁᓪᓗᒋᑦ.  

 

ᐊᔾᔨᒌᙱᕈᓘᔭᖅᑐᓂᒃ ᐃᓛᒃ, ᐊᔾᔨᒌᙱᓐᓇᐅᙱᑦᑐᓂᒃ ᐊᑐᖃᑦᑕᖅᑐᑦ ᐊᑐᓂ ᐃᒡᓗᓕᕆᔨᒃᑯᑦ 

ᐃᑲᔪᖅᑕᐅᔪᒪᔭᕌᖓᑕ ᐊᑭᓕᒃᓴᓕᕆᑎᓪᓗᒋᑦ ᓄᓇᖏᑦᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᒪᓕᒐᓕᐅᕐᕕᑦᑎᓐᓂ 

ᓴᖅᑭᑦᑐᖃᖃᑦᑕᖅᓯᒪᖕᒪᑦ ᐱᖁᔭᕐᔪᐊᖅ ᑖᓐᓇ ᐃᒡᓗᓂᒃ ᐊᑐᖅᑐᐊᖅᑏᑦ ᒪᓕᒐᕐᔪᐊᖓᑦ 

ᓄᑖᙳᕆᐊᕆᐊᖃᖅᑎᑕᐅᓪᓗᓂ ᐊᒻᒪᓗ ᒪᓕᒐᓕᕆᔨᒃᑯᑎᒎᖅᖢᓂ ᑖᓐᓇ ᒪᓕᒐᕐᔪᐊᖅ. 

 

ᐃᒡᓗᓕᕆᔨᕐᔪᐊᒃᑯᓪᓗ ᑖᒃᑯᐊ ᖃᐅᔨᒪᔨᑕᕆᔭᐅᖃᑦᑕᖅᖢᑎᒃ. ᐅᓇ ᐊᐱᖅᑯᑎᒋᔪᒪᔭᕋ 

ᐅᖃᓪᓚᖃᑎᖃᖃᑦᑕᖅᓯᒪᖕᒪᖔᔅᓯ ᐃᒡᓗᓕᕆᕐᔪᐊᖑᔪᓯ ᐊᒻᒪᓗ ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ ᑖᓐᓇ 

ᐱᖁᔭᕐᔪᐊᖓᑦ ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐅᖃᓪᓚᖃᑎᒌᒃᐸᓪᓕᐊᓯᔪᑦ 

ᒪᓕᒐᓕᕆᔨᒃᑯᑦ ᓯᕗᒃᑲᖅᑕᖅᑎᒋᔭᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ ᐊᐱᖅᑯᑎᒋᒃᑲᓐᓂᓛᖅᐸᕋ 

ᐊᓯᐊᓄᒃ ᓅᓐᓂᐊᓕᕋᒪ. ᐊᐱᕆᔪᒪᓪᓗᖓ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔩᑦ ᑕᐃᒃᑯᐊ ᐃᒡᓗᓂᒃ 

ᐊᑐᖅᑐᐊᖅᑐᑦ ᐱᖁᔭᕐᔪᐊᖓᑦ ᐃᒡᓗᓕᕆᔨᒃᑯᓐᓄᑦ, ᐃᒡᓗᓕᕆᔨᕐᔪᐊᒃᑯᓐᓄᓪᓗ ᐊᑐᕐᒪᖔᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᓇᓗᓇᐃᕋᖕᓂ. ᐃᒡᓗᓂᒃ ᐊᑐᖅᑐᐊᖃᑦᑕᖅᑐᑦ 

ᐱᖁᔭᕐᔪᐊᖓᑦ 12-ᓂᒃ ᑕᖅᑭᓂᒃ ᓯᕗᕐᖓᓂ ᖃᐅᔨᒃᑲᖅᑕᐅᔭᕆᐊᖃᓲᖑᖕᒪᑕ ᑕᖅᑭᑕᒫᖅᓯᐅᑏᑦ ᐊᑭᓕᖅᓱᖅᑕᖏᑦ 

ᐊᑭᑦᑐᕆᐊᖅᑕᐅᓂᐊᖅᐸᑕ. ᑖᒃᑯᐊᑦᑕᐅᖅ ᐃᒡᓗᓕᕆᔨᒃᑯᑦ ᑕᐃᒪᓐᓇ ᒪᓕᒐᓂᒃ ᒪᓕᒃᑭᕙᑦ? 12 ᑕᖅᑭᓂᒃ ᓯᕗᕐᖓᓂ 

ᖃᐅᔨᒃᑲᐃᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᕿᒥᕐᕈᓇᒃᑐᒍᑦ ᐃᓗᓕᕆᔨᕐᔪᐊᒃᑯᓐᓂᒃ. 

ᑮᓇᐅᔭᖅᑐᕈᑏᑦ ᐃᓗᓕᖏᑦ ᓂᕈᐊᕈᑕᐅᓂᐊᖅᑐᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ $269,369,000 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖅᐱᓰ ᐱᔭᕇᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑯᓱᒐᖅ ᒪᑐᔾᔪᑏᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑦᓯᐊᖅᖢᒋᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ, ᐃᒡᓗᓕᕆᔨᒃᑯᓪᓗ, ᒪᓕᒐᓕᐅᖅᑏᓪᓗ. ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᓕᒫᑦ ᐃᓚᓕᐅᓪᓗᒋᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᐱᔭᕐᓂᙱᑦᑐᕈᓘᖕᒪᑦ ᑖᓐᓇ ᐱᓕᕆᐊᕆᓪᓗᒍ ᓄᓇᓕᖕᓂ 

ᐱᕐᔪᐊᖑᓪᓗᑎᒃ.  

 

ᐊᒻᒪᓗ ᐃᑲᔪᖅᓯᑦᑎᐊᖅᑕᒃᑲ ᒪᓕᒐᓕᐅᖅᑎᓕᒫᓪᓗ. ᐱᕐᔪᐊᖑᖕᒪᑦ ᐊᒻᒪᓗ ᐃᖅᑲᓇᐃᔭᖃᑎᒌᖏᓐᓇᕆᐊᖃᖅᑐᒍᑦ 

ᒪᑐᐃᖓᑦᑎᐊᕐᓗᑕ ᐅᖃᓪᓚᖃᑎᒌᖃᑦᑕᕐᓗᑕ. ᐊᑏ ᖃᐅᔨᒃᑲᖅᑕᐅᖃᑦᑕᕐᓂᐊᖅᐳᖓ ᓇᐅᒃᑯᑦ ᐃᑲᔪᖅᑎᒃᓴᒃᑲᓐᓂᕐᓂᒃ 

ᐱᑕᖃᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ ᑕᑉᐸᐅᙵᕈᓐᓇᖅᓯᔪᖅ. ᐃᓄᓕᕆᔨᒃᑯᓐᓄᑦ 

ᓄᒃᑎᕐᓂᐊᓕᕋᑦᑕ. ᑖᓐᓇ ᑲᑎᒪᓂᖅ ᐱᒋᐊᒃᑲᓐᓂᕐᓂᐊᓕᕐᒪᑦ. ᑖᓐᓇ ᒥᓂᔅᑕ ᓇᑲᓱᒃ ᑕᒃᐹᓃᖃᑎᖃᕈᒪᖕᒪᖔᖅ 

ᐊᐱᕆᔪᒪᔭᕋ. ᒥᓂᔅᑕ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᒃᐸᐅᙵᖃᑕᐅᖁᓪᓗᒋᑦ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑕᐃᒃᑯᐊ ᐃᓯᖅᑎᑲᐃᓐᓇᒃᑭᑦ. ᑖᒃᑯᐊ ᑭᓇᒃᑰᒻᒪᖔᑦ ᓇᓗᓇᐃᓚᐅᕐᓗᒋᑦ 

ᒪᑐᐃᖅᓯᔾᔪᑎᓅᕐᓂᐊᖅᐳᑎᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑕᓕᖅᐱᓐᓂᑦᑐᖅ ᑐᖏᓕᕋ, (ᑐᓵᔨᑎᒎᓕᖅᑐᖅ) 

ᒥᓂᔅᑕᐅᑉ ᑐᖏᓕᐊ ᔮᓇᑕᓐ ᐃᐅᓪᔅᕘᑦ. (ᑐᓵᔨᑎᒎᕈᓐᓃᖅᑐᖅ) ᐊᒻᒪ ᓴᐅᒥᓐᓃᑦᑐᖅ (ᑐᓵᔨᑎᒎᓕᖅᑐᖅ) 

ᑐᑭᒧᐊᑦᑎᑦᑎᔨ ᐊᖓᔪᖅᑳᕐᕕᑦᑎᓐᓂ ᑐᕋᐃᑕᓐ ᑕᖕ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐱᕕᔅᓴᖃᖅᑎᑕᐅᒐᑦᑕ ᐅᓐᓄᓴ ᑖᒃᑯᐊ ᑐᔅᓯᕋᐅᑎᕗᑦ ᐃᓄᓕᕆᔨᒃᑯᑎᒍᑦ 

ᐅᓂᒃᑲᐅᓯᕆᕙᓪᓕᐊᓂᐅᓴᒐᒃᑭᑦ. ᑖᒃᑯᐊ ᑐᔅᓯᕋᐅᑏᑦ 2024-2025 ᐊᐅᓚᔾᔪᑎᔅᓴᓄᑦ ᐸᕐᓈᕆᔭᐅᓯᒪᔪᐃᑦ 

ᐃᓄᓕᕆᔨᒃᑯᑎᒍᑦ. 

 

ᐃᔅᓯᕙᐅᑖᖅ, ᑖᒃᑯᐊ ᐃᓄᓕᕆᔨᒃᑯᑎᒍᑦ ᑎᒍᒥᐊᖅᑕᐅᔪᐃᑦ ᐊᐅᓚᓂᐅᖃᑦᑕᖅᑐᐃᑦ ᖃᓄᐃᙱᑦᑎᐊᕐᓂᕐᒧᑦ, 

ᐃᓅᓯᖃᑦᑎᐊᕐᓂᕐᒧᑦ ᐊᔅᓱᕈᐊᕆᔭᖃᖅᐸᒻᒪᑕ ᓄᓇᕗᒻᒥᐅᓄᑦ. ᐊᒻᒪᓗ ᓄᓇᕗᒻᒥᐅᑕᕐᓂᑦ ᐃᖅᑲᓇᐃᔭᕆᐅᖅᓴᓂᕐᒧᑦ 

ᐃᖅᑲᓇᐃᔭᖅᐸᓪᓕᐊᓂᕐᒧᓪᓗ ᐸᕐᓇᐅᑏᑦ ᐃᑲᔫᑏᓪᓗ ᐊᔾᔨᒌᙱᑦᑑᑕᐅᔪᑦ. ᑎᓴᒪᐅᓕᖅᑲᖓᒻᒪᑕ ᑖᒃᑯᐊ 

ᐃᓄᓕᕆᔨᒃᑯᑦ ᐱᓕᕆᐊᕆᖃᑦᑕᖅᑕᖏᑦ.  

 

1. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᑦ ᖃᔅᓯᑲᓪᓚᖕᓂᒃ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᖃᑦᑕᖅᐳᑦ 

ᓄᑕᖅᑲᓄᑦ, ᐃᓚᖏᓐᓄᑦ, ᐊᒃᑐᖅᑕᐅᓴᕋᐃᓐᓂᖅᓴᓄᓪᓗ ᐃᓐᓇᕐᓄᑦ ᓴᐳᔾᔭᐅᓯᒪᔭᕆᐊᖃᑐᐃᓐᓇᕆᐊᓕᖕᓂᒃ 

ᐊᓯᖏᓐᓂᒡᓘᓐᓃᑦ ᓇᓗᓇᐃᖅᑕᐅᓯᒪᔪᓂᒃ ᐃᑲᔪᖅᑐᐃᔾᔪᑎᓂᒃ. ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᖃᑦᑕᕐᒥᔪᑦ 

ᑐᐊᕕᕐᓇᖅᑐᓄᑦ ᐋᖅᑭᒋᐊᕈᑎᒃᓴᓄᑦ ᐊᒻᒪ ᐅᓗᕆᐊᓇᖅᑐᒦᑎᑦᑎᑦᑕᐃᓕᔾᔪᑎᓂᒃ ᐱᓕᕆᐊᒃᓴᓂᒃ. 

 

2. ᐅᑯᐊ ᓂᖃᐃᓱᖅᑐᓕᕆᔨᒃᑯᑦ ᐱᓕᕆᐊᕆᕙᒃᑕᖏᑦ ᐊᔾᔨᒌᙱᑦᑐᑦ ᐃᑲᔫᑎᒃᓴᑦ ᐱᓕᕆᐊᖏᑦ ᑮᓇᐅᔭᑎᒍᑦ 

ᐃᑲᔫᓯᐊᖅᑖᖅᑎᑦᑎᕙᒃᖢᑎᒃ ᐃᓄᖕᓂᒃ ᐅᑭᐅᓕᖕᓂᒃ 18-ᓂᒃ ᐅᖓᑖᓄᓪᓗ ᐃᒡᓗᒥᐅᖃᑎᖏᓐᓄᓪᓗ. 

 

3. ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ ᐱᓕᕆᕝᕕᒃ ᓴᖅᑭᔮᖅᑎᑦᑎᕙᒃᐳᑦ ᐃᖅᑲᓇᐃᔮᒃᓴᓄᑦ 

ᐱᓕᒻᒪᒃᓴᐃᔾᔪᑎᓂᒃ, ᑮᓇᐅᔭᓂᒃ ᐊᐅᓚᑦᑎᕙᒃᖢᑎᒃ ᐱᔨᑦᑎᕋᖅᑕᐅᔪᓄᑦ ᑖᒃᑯᓄᖓ ᐱᓕᕆᐊᒃᓴᓄᑦ, 

ᐃᖅᑲᓇᐃᔮᒥᓂᒡᓗ ᐅᖃᐅᔾᔪᐃᔨᑦ ᐱᔨᑦᑎᕋᐅᑎᖏᓐᓂᒃ ᒪᓂᒪᑎᑦᑎᕙᒃᖢᑎᒃ. 

 

4. ᐊᔪᖅᓴᓗᐊᖅᑕᐃᓕᒪᑎᑦᑎᔨᑦ ᐱᓕᕆᕝᕕᖓ ᐊᐅᓚᑦᑎᖃᑦᑕᖅᐳᑦ ᑲᑐᔾᔨᖃᑎᒌᒃᑐᓂᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᓂᒃ ᖃᓄᖅ ᑲᒪᒋᔭᖃᕐᓗᓂ ᐊᑲᐅᓛᖑᖕᒪᖔᑦ 

ᐊᔪᖅᓴᓗᐊᑕᐃᓕᑎᑦᑎᓂᐅᑉ ᒥᒃᓵᓄᑦ, ᓂᕿᑭᒃᓴᓗᐊᖃᑦᑕᕐᓂᕐᒥᒃ ᐊᒻᒪᓗ ᐊᖏᕐᕋᖃᙱᑦᑐᓕᕆᓂᕐᒥᒃ.  

ᐃᒃᓯᕙᐅᑖᖅ, 2024/25−ᒧᑦ, ᐱᓕᕆᐊᖑᐃᓐᓇᕆᐊᓖᑦ ᐱᔨᑦᑎᕋᐅᑎᓪᓗ ᓴᖅᑭᑎᑕᐅᕙᒃᑐᑦ ᐃᑲᔪᕈᒪᓪᓗᒋᑦ, 

ᐃᓄᓕᕆᔨᒃᑯᑦ ᑐᒃᓯᕋᖅᐳᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᖅᑑᑎᒃᓴᓂᒃ $195−ᒥᓕᐊᓂᒃ ᐅᓄᖅᓯᒋᐊᖅᓯᒪᓪᓗᑎᒃ 

10−ᐳᓴᓐᑎᓂᒃ, ᐅᕝᕙᓘᓐᓃᑦ $15.60-ᒥᓕᐊᓂᒃ, ᐊᕐᕌᓂ ᑮᓇᐅᔭᑦ ᐊᑐᖅᑐᒃᓴᓪᓗᐊᑕᕆᓚᐅᖅᑕᖏᓐᓂᒃ. ᑖᒃᑯᐊ 

ᑮᓇᐅᔭᑦ ᐊᑐᖅᑐᒃᓴᑦ ᐅᓄᖅᓯᒋᐊᖅᑕᐅᔪᑦ ᐊᒃᑐᐊᓂᖃᖅᐳᑦ ᐊᓯᔾᔨᖅᑕᐅᔪᓄᑦ ᐱᓕᕆᕝᕕᖕᒧᑦ ᐱᓕᕆᐊᖑᓯᒪᔪᓂᒃ 

ᐃᑲᔪᖅᑐᐃᔾᔪᑎᒃᓴᑦ ᐊᒃᑐᖅᑕᐅᓴᕋᐃᑦᑐᓄᑦ ᓄᓇᕗᒥᐅᓄᑦ, ᐱᔭᕆᐊᖃᓪᓗᐊᑕᖅᑕᖏᓐᓂᒃ ᐊᖑᒻᒪᑎᔪᓐᓇᙱᑦᑐᓂᒃ, 

ᐱᓕᕆᕙᓪᓕᐊᑎᓪᓗᒋᑦ ᓇᖕᒥᓂᖅ ᒪᑭᑕᔪᓐᓇᖅᓯᓂᕐᒧᑦ. ᐅᓄᖅᓯᒋᐊᕈᑕᐅᔪᑦ ᐃᓚᖏᑦ ᐅᑯᐊᖑᔪᑦ:  

 

 $3.295−ᒥᓕᐊᓐ ᓄᑖᖑᓪᓗᑎᒃ ᑮᓇᐅᔭᑦ ᐱᕐᔪᐊᓄᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᓄᑦ 

ᐃᖅᑲᓇᐃᔮᓕᖕᓄᑦ ᓇᓂᕈᓘᔭᖅ ᓄᓇᕘᒥ. ᐃᖅᑲᓇᐃᔭᖅᑎᑖᕈᓐᓇᕐᓂᖅ ᐱᔾᔪᑕᐅᓪᓗᐊᑕᖅᐳᖅ 

ᐊᑲᐅᙱᓕᐅᕈᑕᐅᔪᓂᒃ ᓇᓗᓇᐃᖅᓯᒪᔪᓂᒃ ᐅᓂᒃᑳᒥᒃ ᓴᖅᑭᑕᐅᓚᐅᖅᑐᒥᒃ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ 

ᐊᒡᓚᕝᕕᖓᓂ ᐊᕐᕌᓂ. ᐃᑲᔫᑕᐅᓂᐊᖅᐳᑦ ᑲᒪᒋᔭᐅᓕᕐᓗᑎᒃ ᐊᒃᓱᕈᕐᓇᖅᑐᖅᓯᐅᕈᑕᐅᔪᑦ ᐅᓂᒃᑳᒥᒃ 

ᓇᓗᓇᐃᖅᑕᐅᓯᒪᔪᑦ ᐃᓄᓕᕆᔨᒃᑯᑦ ᑲᒪᔪᓐᓇᖅᓯᑎᑕᐅᓪᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᐃᓱᒫᓘᑕᐅᔪᓂᒃ 

ᐱᔨᑦᑎᕋᐅᑎᖃᑦᑎᐊᙱᑦᑐᑦ ᐱᔾᔪᑎᒋᓪᓗᒋᑦ ᒪᓕᑦᑎᐊᕆᐊᖃᕐᓂᕐᓗ ᓄᓇᕘᓕᒫᒥ. 

ᐃᖅᑲᓇᐃᔭᖅᑎᖃᑦᑎᐊᕐᓂᖅᓴᐅᓗᓂ ᐊᒃᓱᕈᕐᓇᖅᑐᒃᑰᖅᑐᓄᑦ ᐃᑲᔫᑎᐅᓂᐊᖅᑐᑦ 

ᓄᖅᑲᖓᑎᑦᑎᔾᔫᒥᓂᖅᓴᐅᓕᕐᓂᐊᖅᐳᑦ ᐃᓄᓕᕆᔨᒃᑯᑦ ᐱᓕᕆᐊᕆᕙᒃᑕᖏᓐᓂ ᐃᓚᒌᑦ 

ᖃᓄᐃᙱᑦᑎᐊᖅᑐᓕᕆᔨᑦ ᐃᖅᑲᓇᐃᔭᖅᑎᓄᑦ.     

 

 $7.5-ᒥᓕᐊᓐ ᐊᖏᕐᕋᖏᓐᓂᒃ ᐸᖅᑭᔭᓄᑦ ᐱᔨᑦᑎᕋᐅᑎᑦ. 

 

 $4.145−ᒥᓕᐊᓐ ᑮᓇᐅᔭᑦ ᐅᓄᖅᓯᒋᐊᖅᑕᐅᔪᑦ ᓂᕿᑭᒃᓴᓗᐊᖅᑕᐃᓕᒪᑎᑦᑎᓂᕐᒧᑦ ᐃᑲᔪᖅᑐᐃᔾᔪᑎᖏᑦ 

ᓴᙱᒃᑎᒋᐊᖅᑎᓪᓗᒋᑦ ᐊᖏᕐᕋᖃᙱᑦᑐᒃᑯᕕᒡᓗ. 

 

 $655,000 ᐊᑭᑦᑐᕆᐊᖅᑐᓄᑦ ᐊᖓᔪᖅᑳᖃᕐᕕᖕᒥ ᐊᐅᓚᑦᑎᕕᖕᓄᑦ, ᓂᖃᐃᓱᖅᑐᓕᕆᔨᓄᑦ ᐊᒻᒪ 

ᐃᖅᑲᓇᐃᔮᕆᔭᐅᔪᒪᔪᓕᕆᔨᓄᑦ. 

 

ᐃᒃᓯᕙᐅᑖᖅ, ᑖᓐᓇ ᑐᒃᓯᕋᐅᑎᒋᔭᕗᑦ ᑮᓇᐅᔭᖅᑑᑎᖃᕈᑎᒃᓴᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦᑕᐅᖅ 

ᐃᑲᔪᕈᑕᐅᓂᐊᕐᒥᔪᖅ ᒐᕙᒪᒃᑯᑦ ᐊᖏᕈᑎᒋᓯᒪᔭᖓᓄᑦ ᑕᐃᔭᖅ ᑲᑐᔾᔨᓗᑕ ᐱᓕᕆᖃᑎᒌᖕᓂᕐᒨᖓᓪᓗᓂ.  

 

ᐊᓕᐊᓇᐃᒍᓱᖕᓂᐊᖅᐳᖓ ᐊᐱᖅᑯᑎᒋᔭᕐᓄᑦ ᑭᐅᔭᕆᐊᒃᓴᖅ ᑲᑎᒪᔨᑐᐃᓐᓇᕐᓂᙶᖅᑐᖅ 2024/25-ᒥ 

ᑐᒃᓯᕋᖅᑕᐅᔪᓂᒃ ᑮᓇᐅᔭᑦ ᐊᑐᖅᑐᒃᓴᓂᒃ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐃᓄᓕᕆᔨᒃᑯᓐᓂᒃ. 

 

>>ᑲᑎᒪᑐᐃᓐᓇᓯᒋᐊᒃᑲᓐᓂᖅᑐᑦ 16ᒧᐊᖅᑎᓪᓗᒍ 

 

ᐃᒃᓯᕙᐅᑕᖅ (ᓴᕕᑲᑖᖅ) (ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ, ᑲᑎᒪᒋᐊᓕᕐᒪᑕ ᑖᒃᑯᓂᖓ ᐸᐃᑉᐹᑦ ᐱᓯᒪᓕᕋᑦᑕ 

ᐱᓯᒪᔭᕆᐊᖃᖅᑕᑦᑎᓐᓂᒃ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᒪᑐᐃᕈᑎᓂᒃ ᐅᖃᐅᓯᒃᓴᖃᖅᐹ? ᒥᔅ ᐳᕉᔅᑐ, ᐊᑏ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᖓᓂᒃ ᐱᓯᒪᔪᒃᓴᐅᕗᓯ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᒃ 

ᐅᖃᓕᒫᖅᑐᒃᓴᐅᕗᓯ.  

 

ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᖑᔪᓂᒃ ᐃᓅᓯᕐᒥ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᕿᒥᕐᕈᓯᒪᓕᕐᒪᑕ 2024-2025ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ 

ᐃᓄᓕᕆᔨᒃᑯᑦ  

 

ᐃᒃᓯᕙᐅᑖᖅ, ᑕᐃᒃᑯᐊ ᐊᐅᓚᑦᑎᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᓪᓗ ᐱᓕᕆᕕᖓᑕ ᐃᓄᓕᕆᔨᒃᑯᑦ 

ᒥᒃᓴᐅᓯᔭᐅᓯᒪᒻᒪᑕ $195 ᒥᓕᐊᓐ ᑖᓚᐅᓛᕐᓗᑎᔭᐅᓪᓗᑎᒃ 2024-2025ᒥ, ᑕᒪᓐᓇᓗ ᐃᓚᒋᐊᖅᓯᓂᐅᓪᓗᓂ $15.6 

ᒥᓕᐊᓐ ᑖᓚᓂᒃ 2023-2024ᒥᑦ. 

 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᑐᒃᓯᕋᕐᒪᑦ ᐊᖏᓪᓕᒋᐊᖁᔨᓪᓗᑎᒃ ᑮᓇᐅᔭᖏᓐᓂᒃ ᑐᕌᖓᔪᓂᒃ 

ᐃᓚᒌᓂᒃ ᖃᓄᐃᙱᑎᑦᑎᒐᓱᐊᖅᕕᒻᒥ ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖃᕈᒪᓪᓗᑎᒃ ᐱᐅᓯᒋᐊᖅᓯᓗᑎᓪᓗ 

ᐱᔨᑦᑎᕋᕐᓂᕆᕙᑦᑕᖏᓐᓂᒃ ᒪᓕᒃᓴᕆᐊᓕᖏᓐᓂᓪᓗ ᓇᓗᓇᐃᖅᑕᐅᔪᔪᓂᒃ ᐊᓪᓚᕝᕕᖓᓄᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑕᐃᑲᓂ 2023ᒥ ᐅᓂᒃᑳᓕᐊᒥᓂᖏᓐᓂ ᐱᓪᓗᒋ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑏᑦ 

ᓄᓇᕗᒻᒥ.  

 

ᒪᓕᒐᓕᐅᖅᑏᑦ ᓂᕆᐅᒻᒪᑕ ᑖᒃᓱᒪ ᐱᓕᕆᕕᐅᔫᑉ ᐃᓗᓕᖅᑐᔪᖁᑎᖏᑦ ᐊᐅᓚᔾᔭᐃᒋᐊᕈᑎᒃᓴᑦ ᐸᕐᓇᐅᑏᑦ 

ᑲᒪᔾᔪᑎᐅᓛᖅᑐᒋᔭᐅᓪᓗᑎᒃ ᐃᓱᒫᓗᓇᖅᑐᓂᒃ ᖃᐅᔨᔭᐅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑎᒧᑦ 

ᐃᓚᖃᕐᓂᐊᖅᑐᒋᔭᐅᓪᓗᑎᒃ ᓇᓗᓇᐃᖅᑐᖅᑕᐅᓯᒪᔪᓂᒃ ᐱᒋᐊᖅᑎᑕᐅᔪᓂᒃ ᐊᒻᒪᓗ ᑐᑭᓯᓇᖅᑐᓂᒃ ᑐᕌᖅᑕᒐᐅᔪᓂᒃ.  

 

ᓂᕆᐅᓐᓂᖅᑕᖃᕐᒥᔪᖅ ᖃᓄᑎᒋ ᐅᖓᓯᒌᑦᑕᕐᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᖃᓄᐃᓕᔭᐅᕙᓪᓕᐊᒻᒪᖔᑕ 

ᓇᓗᓇᐃᖅᓯᖃᑦᑕᖁᔨᓪᓗᑎᒃ ᒪᓕᒐᓕᐅᖅᑎᓄᑦ, ᓇᓗᓇᐃᖅᓯᓯᒪᓗᑎᒃ ᑭᓱᑦ ᓴᖅᑭᕋᐃᑉᐸᑕ 

ᐱᓕᕆᑦᑎᐊᕐᓂᕋᕈᓐᓇᓂᕐᒥᒃ ᐊᒻᒪᓗ ᒪᓕᒃᓱᐊᕈᑎᒃᓴᓂᒃ ᐱᕙᓪᓕᐊᑎᑕᐅᓂᖓᓂᒃ. 

 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᐱᑕᖃᖅᑎᑦᑎᕙᒻᒪᑦ ᐊᔾᔨᒌᙱᑦᑐᕈᓘᔮᓗᓐᓂᒃ ᐱᑕᖃᕆᐊᖃᓪᓚᕆᑦᑐᓂᒃ 

ᐱᔨᑦᑎᕋᐅᑎᓂᒃ ᓄᓇᕗᒻᒥᐅᑕᕐᓄᑦ ᐅᓗᕆᐊᓇᖅᑐᒦᒍᓐᓇᖅᑐᓄᑦ ᖄᖓᒍᒃᑲᓐᓂᖅ ᓴᐳᒻᒥᔭᐅᔭᕆᐊᓕᓐᓂᒃ 

ᐅᕝᕙᓘᓐᓃᑦ ᐃᑲᔪᖅᓯᖅᑕᐅᒋᐊᓕᓐᓂᒃ ᐊᑦᑕᓇᙱᑦᑐᒥᒃ ᐊᑲᐅᔪᒥᓪᓗ ᐃᓅᖁᓪᓗᒋᑦ. ᑲᑎᒪᔨᕋᓛᑦ ᑕᑯᒻᒪᑕ ᑖᒃᓱᒪ 

ᐱᓕᕆᕕᐅᔫᑉ ᑮᓇᐅᔭᑦ ᐊᑐᕈᒫᕐᓂᐊᖅᑕᖏᑦ ᐊᖏᕐᕋᖃᖅᑎᑕᐅᓯᓐᓈᑦ ᐸᐸᐅᔪᓄᑦ ᐱᔨᑦᑎᕋᐅᑎᓄᑦ 

ᐊᖏᓪᓕᒋᐊᕐᓂᐊᖅᑐᒋᔭᐅᒻᒪᑦ 2024-2025ᒥ.  

 

ᒪᓕᒐᓕᐅᖅᑏᑦ ᖃᐅᔨᒍᒪᒐᔭᖅᑐᑦ ᖃᓄᐃᑦᑐᓚᑦᑖᓂᒃ ᐊᖏᕐᕋᖃᖅᑎᑦᑎᓯᓐᓈᑦ ᐸᐸᑦᑎᓂᕐᒧᑦ 

ᐱᓕᕆᓂᖅᑕᖃᕋᔭᕐᒪᖔᖅ ᐊᑐᐃᓐᓇᐅᑎᑕᐅᔪᓂᒃ ᑖᒃᓱᒪ ᐱᓕᕆᕕᐅᑉ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᖃᓄᐃᑦᑐᑦ 

ᐱᓕᕆᔾᔪᑎᐅᔪᖅ ᐱᓕᕆᐊᖑᑎᑕᐅᒐᔭᕐᒪᖔᑕ ᑳᓐᑐᕌᑦᑕᐅᓯᒪᔪᓄᑦ ᐱᔨᑦᑎᕋᐅᑎᓄᑦ.  ᑲᑎᒪᔨᕋᓛᑦ ᓱᓕ ᐃᑲᔪᖅᓰᕗᑦ 

ᑖᒃᓱᒪ ᐱᓕᕆᕕᐅᔫᑉ ᑲᔪᓰᓐᓇᖅᑐᓂᒃ ᑮᓇᐅᔭᓂᒃ ᐃᑲᔫᑎᒋᕙᑦᑕᖏᓐᓂᒃ ᓄᓇᓕᓐᓂ−ᑐᙵᕕᖃᖅᑐᓄᑦ 

ᐱᒋᐊᖅᑎᑕᐅᔪᓄᑦ. 

 

 ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᓄᓇᓕᓐᓂᒃ ᓗᓇᓕᓐᓂᓗ ᑎᒥᐅᔪᓂᒃ ᑐᒃᓯᕋᖁᔭᐅᓪᓗᑎᒃ ᐃᓄᓕᕆᔨᒃᑯᓐᓄᑦ 

ᖃᐅᔨᒐᓱᐊᕐᓗᑎᒃ ᑎᒍᔭᒃᓴᐅᔪᓂᒃ ᒪᑐᐃᖅᑎᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᕿᒫᕕᓐᓂᒃ, ᐱᖃᑕᐅᓪᓗᑎᒃ 

ᕿᒫᕕᖃᖅᑎᑦᑎᓂᖅ ᒪᒃᑯᑦᑐᓂᒃ. ᑕᒪᒃᑯᐊ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᓴᖅᑭᖅᓯᓪᓗᑎᒃ ᓂᕿᓂᒃ 

ᐊᐃᒃᓯᕋᖅᕕᓐᓂᒃ, ᖃᔪᖅᑐᕕᓐᓂᒃ ᐊᒻᒪᓗ ᐊᓯᖏᓐᓂᒃ ᐱᕆᓂᐅᔪᓂᒃ ᐃᑲᔫᑎᐅᒐᓱᐊᖅᑐᓂᒃ ᐊᔪᖅᓴᖅᑐᓂᒃ 

ᓂᕿᖃᑦᑎᐊᖏᑦᑐᓂᓪᓗ ᐃᑲᔪᖅᑕᐅᖃᑦᑕᕈᓐᓇᕐᒥᔪᑦ ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ.  

 

ᑲᑎᒪᔨᕋᓛᑦ ᓴᙱᓈᖅᑐᒍ ᐃᑲᔪᖅᓰᕗᑦ ᐃᓗᓕᕆᔨᒃᑯᑦ ᐱᓕᕆᕕᖓᑕ ᐃᖅᑲᓇᐃᔭᖅᑎᖏᓐᓂᒃ 

ᐱᓕᕆᖃᑎᖃᖁᔭᐅᓪᓗᑎᒃ ᐃᑲᔪᖃᑎᒋᓲᖏᓐᓂᒃ ᐱᓕᕆᕕᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐋᖅᑭᑦᑎᕆᓗᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᓂᕆᑎᑦᑎᖃᑦᑕᓂᐅᔪᓂᒃ ᓄᓇᕗᒻᒥ 

ᐃᓕᓴᕕᓕᒫᖏᓐᓂᒃ, ᐊᒥᓲᓗᐊᓪᓚᕆᑦᑐᖅ ᐅᑭᐅᑭᑦᑐᑦ ᐃᓕᓐᓂᐊᖅᑏᑦ ᑳᖃᑦᑕᕐᒪᑕ ᑕᐃᒫᓪᓗ ᐊᒪᓐᓇ 

ᐊᒃᑐᖅᓯᓂᓪᓗᖃᑦᑕᕐᒪᑦ ᐃᓕᒍᓐᓇᕐᓂᖏᓐᓂᒃ ᓯᕗᒧᐊᕆᐊᕈᓐᓇᕐᓂᖏᓐᓂᓪᓗ ᐃᓕᓐᓂᐊᖅᑕᖏᓐᓂᒃ. 

 

ᐃᒃᓯᕙᐅᑖᖅ, ᐃᓄᓕᕆᔩᑦ ᐱᒪᕆᐊᓘᔪᒥᑦ ᐱᖃᑕᐅᓂᖃᖅᐸᒻᒪᑕ ᐱᓕᕆᐊᖃᖃᑦᑕᖅᑐᑎᒃ ᐊᒃᓱᕈᕐᓇᖅᑐᓂᒃ 

ᐱᔨᑦᑎᕋᐅᑎᐅᒋᐊᖃᓪᓚᕆᑦᑐᓂᒃ ᓄᓇᓕᓐᓂ. ᑲᑎᒪᔨᕋᓛᑦ ᐃᑲᔪᖅᓰᔪᑦ ᑖᒃᑯᒥᖓ ᐱᓕᕆᕕᐅᔪᒥᑦ 

ᐱᓕᕆᖃᑎᖃᖃᑦᑕᑎᓪᓗᒋᑦ ᓄᓇᕗᒻᒥ ᓯᓚᑦᑐᓴᖅᕕᒻᒥᑦ ᐃᓕᓐᓂᐊᓕᖅᑎᑦᑎᒐᓱᐊᖅᑐᑎᒃ ᐊᒥᓲᓂᖅᓴᓂᒃ 

ᓄᓇᕗᒻᒥᐅᑕᕐᓂᒃ ᐱᔭᕇᖃᑦᑕᖁᔨᓪᓗᑎᒃ ᓄᓇᕗᒻᒥ−ᑐᙵᕕᖃᖅᑐᓂᒃ ᐃᓄᓕᕆᔨᐅᓂᕐᒧᑦ 

ᐃᓕᑕᕆᔭᐅᔾᔪᑎᑖᖃᑦᑕᖁᓪᓗᑎᒃ ᐊᒻᒪᓗ ᓯᓚᑦᑐᓴᖅᕕᓐᓂ ᐱᔭᕇᕈᑎᓂᒃ.  

 

ᑲᑎᒪᔨᕋᓛᑦ ᐅᖃᐅᔨᒍᒪᔪᑦ ᖁᔭᓕᓯᒪᒻᒪᑕ ᓄᓇᓕᓐᓂ ᑲᑐᔾᔨᖃᑎᒌᖑᔪᓂᒃ ᐃᑲᔪᖅᓰᖃᑦᑕᖅᑐᓂᒃ 

ᐅᓗᕆᐊᓇᖅᑐᒦᑦᑐᓂᒃ ᑭᒃᑯᑐᐃᓐᓇᕐᓂᒃ, ᐱᓗᐊᖅᑐᒥ ᓄᓇᓕᓐᓂ ᐃᓄᓕᕆᔨᖃᖃᑦᑕᖏᑦᑐᓄᑦ ᐊᑯᓂᐊᓗᒃ. 

ᑲᑎᒪᓕᔨᕋᓛᑦ ᑲᔪᖏᖅᓴᐃᕗᑦ ᐃᓄᓕᕆᔨᒃᑯᓐᓂᒃ ᑐᙵᓱᑦᑎᑦᑎᖃᑦᑕᖁᔭᐅᓪᓗᑎᒃ ᐋᖅᑭᐅᒪᑎᑦᑎᓗᑎᓪᓗ 

ᐱᓕᕆᖃᑎᒌᓐᓂᕆᕙᑦᑕᖏᓐᓂᒃ ᐃᓐᓄᒃᓯᒐᓱᐊᖅᓯᓐᓈᑦ ᐃᖅᑲᓇᐃᔮᖁᑎᖏᓐᓂᒃ ᑖᕗᖓᓕᒫᖅ. 

 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐱᓕᕆᕕᖓᑕ 

ᑎᑎᕋᕆᐊᙵᐅᑎᖏᓐᓂᒃ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ, 

ᒪᓕᒐᓕᐅᖅᑏᑦ ᑐᑭᓯᑎᑕᐅᔪᒻᒪᑕ ᐊᒃᓱᑲᓪᓚᒎᖅ ᐱᓕᕆᒐᓱᐊᖅᓯᒪᒻᒪᑕ, ᑲᑐᔾᔨᖃᑎᖃᖅᑐᑎᒃ ᑕᒪᒃᑯᓂᖓ ᑎᒥᐅᔪᓂᒃ 

ᐃᓚᖃᖅᑐᓂᒃ ᐊᓪᓚᕝᕕᖓᓂᒃ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐱᕙᓪᓕᐊᑎᑦᑎᓪᓗᑎᒃ ᓄᑖᓂᒃ ᐊᔾᔨᒌᒥᑦ 

ᒪᓕᑦᑕᐅᖃᑦᑕᓂᐊᖅᑐᓂᒃ ᐱᕙᓪᓕᐊᔾᔪᓯᐅᔪᓂᓪᓗ ᓄᓇᓕᓐᓂ ᐃᓄᓕᕆᔨᒃᑯᑦ ᐱᓕᕆᓂᖏᓐᓄᑦ 

ᐊᑑᑎᖃᕐᓂᖅᓴᐅᔪᓂᒃ ᐊᒻᒪᓗ ᐱᖅᑯᓯᖏᓐᓂᒃ ᐃᑉᐱᒍᓱᑦᑎᐊᓂᖅᓴᐅᔪᓂᒃ ᐅᓪᓗᒥᐅᔪᓂᒃ ᐋᖅᑭᑎᖅᑕᐅᓯᒪᔪᓂᒃ. 

 

ᐃᒃᓯᕙᐅᑖᖅ, ᐱᓕᕆᕕᖓᑦ ᐃᓄᓕᕆᔨᒃᑯᑦ ᓴᖅᑭᔮᖅᑎᑦᑎᕙᒻᒪᑕ ᐊᒥᓱᑲᓪᓚᓐᓂᒃ ᐱᓕᕆᔾᔪᑎᐅᔪᓂᒃ ᑮᓇᐅᓂᓪᓗ 

ᐃᑲᔪᕈᑕᐅᒋᐊᓕᓐᓂᒃ ᐃᓐᓇᕐᓂᒃ ᐃᓕᓐᓂᐊᓂᕐᒧᑦ ᐃᓯᕋᓱᐊᖅᑎᓪᓗᒋᑦ ᐊᒻᒪᓗ ᐱᓕᒻᒪᒃᓴᖅᑕᐅᕕᒃᓴᕐᓄᑦ 

ᐃᖅᑲᓇᐃᔮᖅᑖᕈᓐᓇᖅᓯᓛᕐᒪᑕ. ᑖᓐᓇ ᐊᐅᓚᑦᑎᓯᒪᓕᕐᒪᑦ ᓄᓇᕗᒻᒥ ᐃᖅᑲᓇᐃᔭᖅᓯᓐᓈᑦ ᐸᐃᑉᐹᖅᑖᕋᓱᐊᖅᑐᑎᒃ 

ᓴᓇᔨᕈᕆᐅᖅᓴᔪᓂᒃ 2013-ᒥᓂᒃ.  

 

ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᖃᐅᔨᒋᐊᒃᓴᖅ ᐃᓄᓕᕆᔨᒃᑯᑦ ᐱᓕᕆᖃᑎᖃᕆᐊᖅᓯᒪᓕᕐᒪᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐅᕇᓴᙵᓂᒃ ᐱᕙᓪᓕᐊᑎᑦᑎᓪᓗᑎᒃ ᑎᒍᔭᒃᓴᐅᒐᔭᖅᑐᓂᒃ ᓄᓇᓕᓐᓂ−ᑐᙵᕕᖃᖅᑐᓄᑦ 

‘ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᓂᕐᒧᑦ’ ᓇᓖᕌᕋᒃᓴᐅᔪᓂᒃ.  

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᑦ ᖃᐅᔨᓴᖁᔭᐅᓪᓗᑎᒃ ᓇᓖᕌᕋᒃᓴᐅᔪᓐᓇᖅᑐᓂᒃ 

ᓴᓇᔨᕈᕆᐊᖅᓴᓛᖅᑐᓄᑦ ᐸᐃᑉᐹᖅᑖᕋᓱᐊᕐᓗᑎᒃ ᐃᓕᓐᓂᐊᖅᑎᑦᑎᑦᔪᑎᒃᓴᓂᒃ ᓄᓇᓕᓐᓂ ᖁᑦᑎᓂᖅᓴᒥᑦ ᐃᓕᓴᔪᓄᑦ 

ᐱᑕᖃᕆᐊᖃᕐᓂᖏᑦ ᓇᓗᓇᐃᖅᑕᐅᓯᒪᔪᓂ ᐊᒻᒪᓗ ᐃᓂᒃᓴᖃᖅᐸᑕ ᐃᖅᑲᓇᐃᔭᖅᑎᒃᓴᖃᖅᐸᑕᓗ. 

 

ᑭᖑᓪᓕᖅᐹᕆᓗᒍᓕ, ᑲᑎᒪᔨᕋᓛᑦ ᐃᓕᑕᖅᓯᓯᒻᒪᑕ ᓂᖃᐃᓲᑎᒃᓴᓄᑦ ᐃᑲᔫᑏᑦ ᐊᖏᓪᓕᒋᐊᖅᑕᐅᔪᒻᒪᑕ ᐊᒃᓱᑲᓪᓚᒃ 

2023-ᒥ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᑦ ᖃᐅᔨᒪᓇᓱᐊᖏᓐᓇᖁᔭᐅᓪᓗᑎᒃ ᐅᓅᒐᓱᐊᖅᑐᓂ 

ᐊᑭᑦᑐᐸᓪᓕᐊᓂᖏᓐᓂᒃ ᖃᓄᕐᓗ ᐊᒃᑐᖅᓯᖃᑦᑕᕐᒪᖔᖅ ᐊᒻᒪᓗ ᓂᕆᐅᑦᑎᐊᕐᒥᔪᑦ ᐱᑎᑕᐅᓛᕐᓂᕐᒥᓄᑦ 

ᑐᑭᓯᑎᑦᑎᒋᐊᕈᑎᒃᓴᑲᓐᓂᕐᓂᒃ ᐱᔾᔪᑎᖃᖅᑐᓂᒃ ᐋᖅᑭᒃᓯᓂᕐᒥᑦ ᓄᓇᕗᒻᒥᐅᑕᓕᒫᑦ ᑮᓇᐅᔾᔭᓵᙳᐊᖃᓕᕐᓗᑎᒃ. 

 

ᖁᔭᓐᓇᒦᒃ ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᒪᓕᒐᓕᐅᖅᑏᑦ ᐃᓛᒃᑯᑦ ᐊᐱᖅᑯᑎᒃᓴᖃᖃᑦᑕᓂᐊᕐᒥᔪᑦ 

ᐅᖃᐅᓯᒃᓴᖃᖃᑦᑕᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. 

ᑲᑎᒪᔩᑦ ᐊᐱᖅᑯᑎᒃᓴᖃᕐᓂᐊᖅᑐᑦ ᓂᒡᓕᐅᑎᒃᓴᖃᕐᓗᑎᒡᓗ ᑖᒃᑯᐊ ᑲᑎᒪᔾᔪᑎᒋᓕᕈᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖃᖅᐸᑦ ᑕᒪᒃᑯᓄᖓ 

ᐃᓗᓕᑯᓘᔭᖃᖅᑐᓄᑦ ᒪᒃᐱᖅᑐᒐᕐᓂᒃ ᐊᐱᖅᓱᓚᐅᙱᓂᑦᑎᓐᓂᒃ? ᐊᑎᖁᑎᖃᕈᓐᓃᕋᒪ ᒫᓐᓇ. ᒪᒃᐱᒐᖏᑎᒍᑦ 

ᕿᒥᕐᕈᓇᖕᓂᐊᓕᖅᐳᒍᑦ ᐊᑐᕈᒫᖅᑐᑦ L-4−ᒥ ᐱᒋᐊᕐᓗᒍ. ᑕᓪᓕᒪᐅᖕᒪᑕ ᑖᒃᑯᐊ ᐱᓕᕆᕕᐊᕈᓰᑦ ᐃᓄᓕᕆᔨᒃᑯᑦ. 

L-4 ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᓕᐊᓇᐃᑦ ᑕᑯᒐᒃᑭᑦ 

ᒪᓕᒐᓕᐅᕐᕕᖕᒥ. ᑲᙳᓇᙱᒻᒪᑦ ᐃᓄᓕᕆᔨᒃᑯᑦ ᐱᓕᕆᕕᖓ ᑖᒃᑯᐊ. ᐊᓯᖏᓐᓂᒃ ᐱᓕᕆᕕᖕᓂ ᐊᖑᒻᒪᑎᖕᒪᑕ 

ᐃᖅᑲᓇᐃᔭᖅᑎᑭᒃᓴᖅᑐᒻᒪᕆᐅᓪᓗᑎᑦ ᐃᓱᒫᓗᓐᓇᖅᑐᓂᒃ. 

 

ᑖᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᐱᓕᕆᕕᒃ ᖃᓄᑎᒋ ᐃᖅᑲᓇᐃᔭᖅᑎᖏᑦ ᐊᒥᒐᖅᓯᑎᒋᖕᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᒫᓐᓇ 67%−ᖑᔪᐃᑦ 

ᐃᖅᑲᓇᐃᔭᖅᑎᕗᑦ ᐃᓄᓕᕆᔨᒃᑯᓐᓂ ᑲᑎᑦᑐᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐋᕼᐊᐃᓪᓛᒃ. ᑖᓐᓇ ᑲᑎᒪᔨᕋᓛᑦ 

ᓵᖓᓃᑦᑎᓪᓗᒍ ᒥᓂᔅᑕ ᐃᖅᑲᓇᐃᔮᒃᓴᓂᒃ ᓴᖅᑭᔮᖅᑎᑦᑎᙱᒻᒪᑕ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓪᓛᖅ 

ᓴᖅᑭᓯᒪᔭᖏᑦ ᕿᓂᖅᑲᐅᒐᒃᑭᑦ ᐊᑕᐅᓯᖅ ᑕᐃᓐᓇ ᐃᖅᑲᓇᐃᔮᒃᓴᖅ ᓴᖅᑭᔮᖅᑎᑕᐅᖕᒪᑦ ᐊᒡᒍᖅᑐᖅᓯᒪᓂᕐᒥ 

ᐊᐅᓚᑦᑎᔨ ᓂᖃᐃᓱᕐᓂᕐᒧᑦ. 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᔅᓯᑦ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᒫᖅᐸᑦ ᑕᖅᑲᐅᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᒫᓐᓇ 23-ᖑᔪᐃᑦ 

ᐃᖅᑲᓇᐃᔮᔅᓴᐃᑦ ᒪᑐᐃᖓᔪᑦ. ᐃᓛᒃ ᑲᒪᒋᔭᐅᕙᓪᓕᐊᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 23 ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓂᐊᓕᕐᒪᑕ 

ᐱᓕᕆᔭᐅᓂᐊᖅᑐᑦ ᑖᒃᑯᐊ. ᐊᒃᓱᐊᓗᒃ ᒫᓐᓇ ᐱᒻᒪᕆᐅᖕᒪᑦ ᑖᒃᑯᐊ ᓱᕈᓰᑦ ᐃᓚᒌᓪᓗ ᑕᒪᒃᑯᐊ 

ᐱᔨᔅᓯᖅᑕᐅᔭᕆᐊᖃᕐᒪᑕ ᐃᑲᔪᖅᑕᐅᓗᑎᒡᓗ ᐊᒻᒪ ᓴᐳᒻᒥᐅᓯᖅᑕᐅᓯᒪᔭᕆᐊᖃᖅᑐᑦ. 

 

ᐊᑕᐅᓯᕐᒥᒃ ᐃᖅᑲᓇᐃᔮᒃᓴᒥᒃ ᓴᖅᑭᔮᖅᑎᑦᑎᖕᒪᑦ ᑖᓐᓇ ᐃᓱᒫᓘᑎᒋᓪᓗᒍ 23−ᖑᓂᐊᕐᒪᑕᒎᖅ ᑕᐃᒃᑯᐊ 

ᓴᖅᑭᑕᐅᕙᓪᓕᐊᔪᑦ ᐃᖅᑲᓇᐃᔮᒃᓴᐃᑦ. ᒫᓐᓇ ᐊᕐᕌᒍᕆᔭᑦᑎᓐᓂ ᖃᔅᓯᑦ ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑎᑕᐅᓯᒪᓕᖅᐸᑦ 

ᒫᓐᓇᒧᑦ ᑎᑭᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᖅᑲᓇᐃᔮᓂᒃ ᓴᖅᑮᓯᒪᓕᕐᒪᖔᑕ ᖃᖓᓕᓴᒧᓪᓗ 

ᑖᒃᑯᐊ ᐊᓯᔾᔨᑕᐃᓐᓇᕐᖓᑕ ᓇᓗᓇᕈᔪᑦᑐᑦ ᖃᑦᑎᓪᓚᕇᑦ ᓴᖅᑭᖅᑕᐅᓯᒪᓕᕐᒪᖔᑕ ᑲᔪᓯᑎᑕᐅᓯᒪᓕᕐᒪᖔᑕ ᒫᓐᓇᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᕕᓯ ᐊᒃᓱᐊᓗᒃ ᐱᒻᒪᕆᐅᔪᒥᒃ ᐱᓕᕆᖃᑕᐅᖕᒪᑕ 

ᐊᑐᐃᓐᓇᐅᑎᑦᑎᑎᓪᓗᒋᑦ ᑕᒪᒃᑯᓂᖓ ᐊᑦᑕᓇᔾᔭᐃᖅᓯᒪᔾᔪᑎᒃᓴᓂᒃ ᐊᒃᑐᖅᑕᐅᓴᕋᐃᓐᓂᖅᓴᓄᑦ ᐃᓄᖕᓄᑦ. 

ᐊᐱᕆᔪᒪᓪᓗᒍ ᒥᓂᔅᑕ ᐊᖏᕈᓐᓇᕐᒪᖔᑦ ᕿᒥᕐᕈᓇᒍᓐᓇᕐᓂᐊᕐᒪᖔᑦ ᑖᔅᓱᒪᑉ ᒥᒃᓵᓄᑦ? 

 

ᐅᑎᒃᑲᓐᓂᓛᕐᒪᑦ ᑲᑎᒪᔨᓄᑦ ᓇᐃᓴᐅᑎᓂᒃ ᖃᔅᓯᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᔮᖅᑎᑦᑎᓯᒪᓕᕐᒪᖔᑕ 

ᐊᕐᕌᒍᕆᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐃᒻᒪᖄ ᐱᓕᕆᕕᒃ ᐱᓕᕆᕕᓕᒫᖅ ᒫᓐᓇ ᐊᒥᒐᖅᓯᔪᐃᓐᓇᐅᖅᑰᖅᑐᑦ. ᐃᓕᓐᓂᐊᕐᓂᓕᕆᔨᒃᑯᑦ ᖃᔅᓯᓂᒃ ᖃᓄᕐᓕ 

ᓇᐃᓴᐅᑎᒥᒃ ᐅᑎᔾᔭᖅᓯᒪᔪᒥᒃ ᑐᓂᓯᒐᔭᖅᐱᑕ? ᖃᓄᖅ ᐊᕗᖓᐅᔨᑎᒋᓯᒪᔪᓂᒃ ᓴᖅᑭᔮᖅᑎᑦᑎᓯᒪᓕᕐᒪᖔᑕ 

ᐃᓄᓕᕆᔨᒃᑯᑦ ᖃᐅᔨᔪᒪᕖᑦ? ᑖᓐᓇ ᐊᑑᑎᖃᑦᑎᐊᖅᑰᙱᒻᒪᑦ ᐊᐱᖅᑯᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᒃᓯᕙᐅᑖᖅ. ᒪᒥᐊᑦᑕᕆᐊᖃᖅᐳᖓ ᒥᓂᔅᑕᒧᑦ. 

ᑖᒃᑯᐊ ᐅᖃᐅᓯᕆᓂᐊᖅᑕᕗᑦ ᑕᒪᒃᑯᐊ ᐱᔭᕐᓂᙱᑦᑐᐊᓘᓂᐊᕐᒪᑕ. ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐅᓂᒃᑳᓕᐊᖏᑦ 

ᕿᒥᕐᕈᓇᓚᐅᖅᖢᒋᑦ ᑖᒃᑯᐊ ᑕᒪᒃᑯᐊ ᓱᕈᓰᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᖃᑦᑕᖅᑐᑦ.  

 

ᐱᓕᕆᕕᖏᖕᓂ ᑖᒃᑯᐊ ᐱᕐᔪᐊᕌᓘᓂᕋᕐᓗᑎᑦ ᑕᒪᒃᑯᐊ ᓴᖅᑭᔮᖅᑎᑕᐅᓯᒪᓕᕐᒪᑕ ᓱᕈᓯᖅᐳᑦ ᑕᒪᒃᑯᐊ 

ᐊᒃᑐᖅᑕᐅᓴᕋᐃᑦᑐᑦ ᐊᒃᑐᖅᑕᐅᓯᒪᔪᑦ ᐱᓪᓗᒋᑦ. ᒪᒥᐊᓇᖅ ᑖᒃᑯᐊ ᓇᓛᒎᙱᑦᑐᒃᑯᑦ ᐊᐱᖅᓱᕋᑖᕋᒪ ᑲᑎᒪᑎᓪᓗᑕ 

ᑕᕝᕙᓂ. ᑖᒃᑯᐊ ᐱᕐᔪᐊᕌᓘᖕᒪᑕ ᐱᒻᒪᕆᐅᓪᓗᑎᒃ ᓱᕈᓰᓪᓗ ᑕᒪᒃᑯᐊ. ᒪᒥᐊᓇᖅ ᐅᖃᕆᐊᒃᓴᖅ ᓄᓕᐊᕐᓂᒃᑯᑦ 

ᖁᓄᔪᕐᓂᐊᖅᑕᐅᖃᑦᑕᕐᒪᑕ ᓄᓇᓕᓕᒫᑦᑎᐊᓂᒃ ᐱᓂᕐᓗᒃᑕᐅᓪᓗᑎᒃ. ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑳᑦ 500−ᒎᖅ ᓱᕈᓰᑦ 

ᕿᑭᖅᑖᓘᑉ ᓂᒋᐊᓂ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᓯᒪᖕᒪᑕ ᐊᕐᕌᒍᒧᑦ ᐊᑕᐅᓯᕐᒧᑦ ᐅᐊᑲᓪᓛᓘᖕᒪᑦ ᑕᒪᓐᓇ. 

 

ᑕᐃᒃᑯᐊᓕ ᐃᓐᓄᒃᑕᐅᔭᕆᐊᖃᖅᑎᓪᓗᒋᑦ ᐃᓄᓕᕆᔩᑦ ᐃᓂᒋᔭᖏᑦ ᐃᖅᑲᓇᐃᔮᒃᓴᐃᑦ, ᑕᒪᒃᑯᐊ ᐱᓕᕆᐊᒃᓴᔅᓯᖕᓂᒃ 

ᐃᓐᓄᒃᑕᐅᖁᓪᓗᒋᑦ ᐱᓕᕆᐊᒃᓴᕆᔭᓯ ᐃᓄᓕᕆᔨᒃᑯᑦ ᐱᖁᔭᕐᔪᐊᖓᑎᒍᑦ.  

 

ᐃᒻᒪᖄ ᐃᓱᒪᔪᖓ ᐊᐱᖅᓱᖅᑎᓪᓗᖓ ᖃᔅᓯᑦ ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑎᑕᐅᓐᓂᕐᒪᖔᑕ ᐊᐱᖅᑯᑎ 

ᐱᓪᓚᒃᑖᖑᓇᓱᒋᓪᓗᒍ ᐊᑑᑎᖃᖅᓱᒋᓪᓗᒍ. ᓇᓗᓇᐃᖅᓯᕕᐅᑦᑎᐊᕈᒪᒐᓗᐊᕋᒪ ᑕᒪᒃᑯᐊ ᐃᓐᓄᒃᓯᒪᙱᑦᑐᑦ 

ᐱᒻᒪᕆᐅᔪᑦ ᐊᑕᐅᓯᑯᓗᖕᒥᒃ ᐃᖅᑲᓇᐃᔮᒃᓴᒥᒃ ᓴᖅᑭᔮᖅᑎᑕᐅᔪᒥᒃ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᐊᖏᕈᓐᓇᕐᒪᖔᖅ 

ᑐᓂᓯᔪᓐᓇᕐᒪᖔᖅ ᑲᑎᒪᔨᓄᑦ ᑕᒪᒃᑯᓂᖓ ᑐᓴᒐᒃᓴᓂᒃ ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑎᑕᐅᓯᒪᓕᕐᒪᖔᑕ 

ᐊᕐᕌᒍᕆᔭᑦᑎᓐᓂ. ᐊᒃᓱᐊᓗᒃ ᑲᒪᓇᕐᒪᑦ ᐊᑕᐅᓯᑯᓗᖕᒥᒃ ᐃᖅᑲᓇᐃᔮᒃᓴᒥᒃ ᓴᖅᑭᔮᖅᑎᑦᑎᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᒐᕕᑦ. 

ᐃᓚᒋᐊᖅᓯᒃᑲᓐᓂᕐᓗᖓᖃᐃ. ᐊᕐᕌᓂᐅᓕᖅᑐᖅ ᐃᓄᓕᕆᔨᓂᒃ ᐃᓄᓕᕆᔨᑭᖅᓱᖃᑦᑕᓂᒃᑎᓐᓄᑦ ᓴᖅᑮᓚᐅᖅᓯᒪᒐᑦᑕ 

ᐃᓄᓕᕆᔨᔅᓴᓄᑦ ᐃᖅᑲᓇᐃᔮᔅᓴᓂᒃ ᐱᒐᓱᐊᖁᔨᓪᓗᑕ ᓄᓇᕗᑉ ᓯᓚᑖᓄᑦ. 

 

ᑕᐃᒪ 200-ᖑᓗᐊᖅᑑᔮᓚᐅᖅᓯᒪᔪᐃᑦ ᐱᒐᓱᐊᖅᑐᐃᑦ ᐃᓄᓕᕆᔨᐅᓂᕐᒧᑦ. ᑖᓐᓇᓕ ᓱᖅᑯᐃᒋᔭᕋ. ᑳᓐᑐᕌᒃᑦᑎᒍᑦ 

ᑖᒃᑯᐊ ᓴᖅᑮᓲᖑᒻᒥᒐᑦᑕ ᓄᓇᕗᑉ ᓯᓚᑖᓄᑦ ᑖᓐᓇ ᐅᖃᐅᓯᕆᔭᕋ ᑕᐃᒪᐃᓚᐅᕐᓂᒃᑎᓐᓂᒃ. ᑕᒫᓂ ᐊᕐᕌᒍ 

ᐱᒋᐊᓕᕋᑖᕐᓂᖓᓂᒃ ᐊᐱᖅᑯᑎᖃᕈᕕᑦ ᖃᐅᔨᒋᐊᒃᑲᓐᓂᕈᓐᓇᖅᑐᒍᑦ ᐃᑲᔪᖅᓱᐃᙱᑦᑐᐊᓘᔮᖅᑐᑕ ᓲᕐᓗ 

ᖃᐅᔨᒪᕙᒌᖅᑐᒍᑦ ᖃᓄᐃᑦᑐᓂᒃ ᐱᔭᕆᐊᑐᔪᓕᕆᖃᑦᑕᕐᓂᖏᑦ ᐃᓄᓕᕆᔨᒃᑯᑦ ᓄᓇᕗᒻᒥ. 

 

ᐃᖅᑲᓇᐃᔭᖅᑎᔅᓴᓂᒃ ᐱᒐᓱᐊᖃᑦᑕᖅᑐᒍᑦ ᐊᑕᐅᓯᑐᐊᕐᒥᒃ ᓴᖅᑭᔮᖅᑐᖃᕐᖓᑦ ᑕᐃᒪᑐᐊᒥᓂᐅᔮᖅᑐᒍᑦ ᓲᕐᓗ 

ᐅᖃᐅᓯᕆᒻᒪᒍ ᑕᐃᒪᐃᔅᓯᒪᙱᑦᑑᒐᓗᐊᑦ ᐃᓄᓕᕆᔨᒃᑯᑦ ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᓕᒋᐊᔅᓴᖅ ᓇᓗᓕᕋᒪ ᐃᔅᓯᕙᐅᑖᖅ. ᖁᔭᓐᓇᒦᒃ 

ᖃᐃᔨᒃᑲᐃᒐᕕᑦ 200-ᓂᒃ ᐃᖅᑲᓇᐃᔮᓂᒃ ᐱᒐᓱᐊᖅᓯᒪᔪᖃᕐᖓᑦ ᓄᓇᕗᑉ ᓯᓚᑖᓂ. ᑳᓐᑐᕌᒃᑦ−ᒃᑯᓪᓗᑦᑕᐅᖅ 

ᐱᓯᒪᒋᓪᓗᑎᑦ ᑖᓐᓇ ᑕᒪᓐᓇ ᐱᐅᔪᖅ.  

 

ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑭᐊᖅᓯᕕᖓᓂᒃ ᐅᖃᖅᓯᒪᒻᒪᑕ ᐊᑕᐅᓯᑐᐊᕐᒥᒃ ᐃᖅᑲᓇᐃᔮᕐᒥ 

ᓴᖅᑭᔮᖅᑎᑦᑎᒐᔅᓯᒎᖅ. ᑕᕝᕗᖓ ᑕᐃᒪᐃᓕᖓᑐᐃᓐᓇᑲᐃᓐᓇᓕᕐᓕ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓯᒪᐃᓚᒃ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᐱᓕᕆᔨᑎᓪᓗ. ᐅᑯᐊ ᐃᓐᓇᑐᖃᐃᑦ 

ᐸᖅᑭᔭᐅᓂᖏᓐᓂ ᐃᑲᔪᖅᑕᐅᓂᖏᓐᓄᓂᓛᒃ ᐊᐱᖅᑯᑎᖃᕐᓗᖓ ᐃᓄᓕᕆᔨᒃᑯᓄᑯᐊ ᐃᓐᓇᑐᖃᕐᓂᒃ 

ᐃᑲᔫᑎᖃᖃᑦᑕᕐᖓᑕ ᐊᒻᒪ ᐅᖅᓱᐊᓗᒻᒧᑦ ᐃᑲᔪᖃᑦᑕᕆᓪᓗᑎᑦ ᐃᓐᓇᑐᖃᕐᓂᒃ. ᒫᓐᓇᓕ ᐊᓯᒃᑲᓐᓂᖏᓐᓂᒃ 

ᖃᓄᐃᑦᑐᓂᒃ ᐱᓕᕆᔾᔪᑎᖃᖅᑭᓯ ᐃᓄᓕᕆᔨᒃᑰᓪᓗᓯ ᐃᑲᔪᕈᑎᒋᔭᔅᓯᓐᓂᒃ ᐃᓐᓇᒻᒪᕆᓐᓂ ᓄᓇᕗᒻᒥ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒪ ᒐᕙᒪᒃᑯᑦ 

ᐱᒋᐊᖅᐸᓪᓕᐊᓕᖅᑎᓪᓗᒋᑦ ᐃᓛᒃ, ᐅᖃᐅᓯᐅᖃᑦᑕᖅᓯᒪᒻᒪᑦ ᖃᓄᒃᑲᓐᓂᖅ ᐃᓐᓇᕐᓂᒃ ᐃᑲᔪᕈᓐᓇᕐᒪᖔᑕ 

ᐃᓄᓕᕆᔨᒃᑯᑦ ᓂᕿᖃᑦᑎᑦᑎᓂᕐᒧᑦ ᐃᓐᓇᕐᒧᑦ, ᑖᓐᓇ ᐱᕙᓪᓕᐊᓯᒪᔪᖅ.  

 

ᑖᓐᓇ ᓯᕗᓪᓕᖅᐹᖑᑦᑕᖅᑯᖅ (ᑐᓵᔨᑎᒎᓕᖅᑐᖅ) ᐃᓐᓇᐃᑦ ᐃᓄᐃᑦ ᓂᕿᖏᓐᓂᒃ ᐱᔪᓐᓇᕐᓂᖏᑦ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᐅᑕᖅᑯᖅ ᐊᒻᒪᓗ (ᑐᓵᔨᑎᒎᓕᖅᑐᖅ) ᐃᓐᓇᒻᒪᕆᓐᓂᒃ ᐃᓗᕕᑦᑕᐅᔪᖃᕐᓂᐊᖅᑎᓪᓗᒋᑦ 

ᐃᑲᔫᑏᑦ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᑲᔫᑎᐅᑦᑕᕆᕗᖅ.  

 

ᐊᒻᒪᓗ, (ᑐᓵᔨᑎᒎᓕᖅᑐᖅ) ᐃᓐᓇᕐᓄᑦ ᐅᖅᓱᐊᓗᒻᒧᑦ ᐃᑲᔫᑏᑦ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓐᓇᕐᓄᑦ 

ᐃᑲᔫᑎᐅᓲᖑᒻᒥᔪᑦ ᓇᒻᒥᓂᖃᖅᑎᐅᑎᓪᓗᒋᑦ. ᐊᒻᒪᓗ ᐃᓄᓕᕆᔨᒃᑯᑎᒍᑦ ᐃᑲᔪᕈᓐᓇᓲᖑᒻᒥᔪᒍᑦ ᐃᓚᖏᑦ 

ᓇᓗᓕᕈᔪᒻᒥᒐᒃᑭᑦ. ᑐᖏᓕᕋ ᓇᓗᓇᐃᖅᓯᕆᐊᒃᑲᓐᓂᕈᓐᓇᖅᑑᒐᓗᐊᖅ ᐳᐃᒍᐃᔭᖃᕐᓂᕈᒪ ᑖᒃᑯᓂᖓ.  

 

ᐅᓇ ᐅᑎᕐᕕᒋᒍᒪᒐᒃᑯ (ᑐᓵᔨᑎᒎᓕᖅᑐᖅ) ᐃᓐᓇᐃᑦ ᐃᓄᐃᑦ ᓂᕿᖏᓐᓂᒃ ᐱᔪᓐᓇᕐᓂᖏᑦ (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐅᑎᕐᕕᒋᐱᓪᓚᓪᓗᒍ ᐊᔾᔨᒌᑎᑦᑑᑕᐃᑦ ᑕᕝᕙᓂ ᒐᕙᒪᒃᑯᓐᓂ ᑎᒍᒥᐊᖅᑕᐅᔪᐃᑦ ᐱᕙᓪᓕᐊᔪᓕᕆᔨᒃᑯᓪᓗ ᐃᓛᒃ, 

ᐱᓕᕆᖃᑎᒋᓯᒪᔭᕗᑦ ᑕᒪᔅᓱᒥᖓ ᖃᓄᖅᑑᕈᑎᒋᒐᓱᐊᖅᑐᑎᒍᑦ ᓂᕿ ᓂᕿᓂᒃ ᐊᑐᐃᓐᓇᐅᒪᑎᑦᑎᑲᓐᓂᕋᓱᐊᕐᓂᖅ 

ᓄᓇᕗᒻᒥ ᐊᒻᒪᓗ ᑕᒪᔅᓱᒥᖓ ᐃᖅᑲᓇᐃᔭᖅᑎᑎᓐᓂ ᐳᓚᕋᑦᑎᑦᑎᕙᓪᓕᐊᓯᒪᔪᒍᑦ ᓄᓇᓕᓐᓄᑦ ᐃᓐᓇᕐᓂᒃ 

ᑐᑭᓯᒃᑲᓐᓂᕋᓱᑦᑐᑕ ᖃᓄᒃᑲᓐᓂᖅ ᐃᑲᔫᑕᐅᒃᑲᓐᓂᑐᔅᓴᐅᒻᒪᖔᑕ ᓂᕿᑎᒍᑦ ᖃᓄᒃᑲᓐᓂᖅ, 

ᐆᒪᔪᕐᓂᐊᖅᑎᒃᑯᑎᒍᓪᓘᓐᓃᑦ ᐱᓕᕆᖃᑎᖃᒃᑲᓐᓂᕈᓐᓇᖅᑭᑕ ᐃᓐᓇᐃᑦ ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ. 

 

ᑕᒪᔾᔭ ᐃᓚᖏᑦ ᐅᖃᐅᓯᕆᐱᓪᓚᑕᒃᑲ ᑭᓯᐊᓂ ᐃᓚᖓᓂᒃ ᐳᐃᒍᐃᓐᓂᕈᒪ ᑐᖏᓕᕋ ᑭᐅᒋᐊᒃᑲᓐᓂᕈᓐᓇᕐᒥᔪᖅ 

ᖃᓄᐃᔅᓴᙱᒃᑯᔅᓯ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐅᐊᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᐅᑉ ᑖᒃᑯᐊ ᐅᖃᐅᓯᕆᑦᑎᐊᕋᑖᖅᑕᖏᑦ ᐃᓄᓕᕆᔨᒃᑯᓐᓄᑦ 

ᓴᖅᑭᔮᖅᑎᑕᐅᖃᑦᑕᖅᑐᐃᑦ. ᑕᕝᕙ ᑖᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊ ᑐᑭᑖᖅᑎᑕᐃᓐᓇᐅᒐᓗᐊᖅᑲᖅᑲᐃ? ᑕᐃᒃᑯᐊ 

ᐃᓐᓇᑐᖃᕐᓄᑦ ᐸᖅᑭᑦᑎᓂᕐᒧᑦ ᑐᑭᒧᐊᒍᑎᔅᓴᓕᐊᖑᓯᒪᔪᑦ, ᖃᓄᖅ ᐃᓄᓕᕆᔨᒃᑯᑦ ᐱᖃᑕᐅᓐᓂᖅᑲᑦ 

ᐋᖅᑭᑦᑎᕆᔪᖃᖅᑎᓪᓗᒋᑦ ᐃᓐᓇᑐᖃᕐᓄᑦ ᐊᐅᓚᔾᔭᐃᒋᐊᕈᑎᔅᓴᐃᑦ ᐸᕐᓇᐅᑏᑦ? ᒫᓐᓇᕈᓗᒃ 

ᓴᖅᑭᖅᑕᐅᓛᖅᐸᓪᓚᐃᓕᕐᖓᑕᐃᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒋᐊᒃᑲᓐᓂᕋᕕᑦ ᑖᔅᓱᒪᑉ 

(ᑐᓵᔨᑎᒎᓕᖅᑐᖅ) ᖃᓄᖅᑑᕈᑎᑉ (ᑐᓵᔨᑎᒎᕈᓐᓃᖅᑐᖅ) ᐸᕐᓈᕆᔭᐅᕙᓪᓕᐊᓯᒪᔪᐃᑦ ᑕᐃᒪ ᐊᔾᔨᒌᙱᑦᑑᑕᐅᓪᓗᑕ 

ᒐᕙᒪᒃᑯᓐᓂ ᑎᒍᒥᐊᖅᑕᐅᔪᐃᑦ ᐊᕕᑦᑐᖅᓯᒪᐃᕐᖓᑕ ᐱᓕᕆᐊᕆᒋᐊᖃᖅᓯᒪᔭᖏᑦ ᑖᓐᓇ ᐸᕐᓈᕆᔭᐅᕙᓪᓕᐊᓂᖓ 

ᐃᓐᓇᕐᓄᑦ ᑐᕌᖓᔪᖅ.  

 

ᑕᐃᒪ ᐃᓄᓕᕆᔨᒃᑯᑎᒍᑦ ᑎᒍᔭᐅᓯᒪᔪᐃᑦ ᐱᓕᕆᐊᕆᕙᓪᓕᐊᒋᐊᖃᖅᑕᕗᑦ ᑕᐃᒪ ᐃᓚᖏᑦ ᓇᓗᓇᐃᐱᓪᓚᕋᑖᖅᑯᑦ. 

ᑭᓯᐊᓂ ᐃᓚᖏᑦ ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᕆᐊᖃᕐᒪᖔᑕ ᐃᓚᖏᓪᓗ ᐊᐅᓚᓂᖃᑦᑎᐊᖅᓯᒪᙱᒻᒪᖔᑕ 

ᖃᓄᒃᑲᓐᓂᖅ ᐊᖅᑭᒋᐊᖅᑕᔅᓴᕆᒻᒪᖔᑦᑎᒍᑦ ᐃᓄᓕᕆᔨᒃᑯᑎᒍᑦ ᑎᒍᒥᐊᖅᑕᐅᔪᓂᒃ. ᑕᕝᕙ ᑖᒃᑯᐊ ᒫᓐᓇᒧᑦ 

ᐸᕐᓈᕆᕙᓪᓕᐊᓯᒪᔭᕗᑦ.  

 

ᐃᓄᑑᔾᔨᙱᓐᓇᑦᑕ ᑕᕝᕘᓇ ᒐᕙᒪᒃᑯᑦᑕᐅᖅ ᑖᒃᑯᐊ ᐃᓗᐊᓃᑦᑐᐃᑦ (ᑐᓵᔨᑎᒎᓕᖅᑐᖅ) ᐱᓕᕆᕝᕕᐅᓂᕋᖅᑕᑦ 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐱᓕᕆᖃᑎᒌᓲᑎᒻᒥᒐᑦᑎᒍᑦ ᑲᔪᓯᑎᒐᓱᐊᖅᑐᒋᑦ ᑕᒪᒃᑯᐊ ᐃᓐᓇᕐᓄᑦ ᑐᕌᖓᔪᐃᑦ 

ᐃᑲᔫᑎᔅᓴᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᑉᐳᖓ ᑐᑭᓕᐅᕆᔪᒥᒃ ᑕᐃᓯᕋᑖᖅᑐᖓ ᑐᑭᓕᐅᕆᔨᒥᒃ 

ᑕᐃᓯᕋᑖᕋᒪ. ᖃᓄᕐᓕ ᑕᐃᒪ ᐃᓄᓕᕆᔨᒃᑯᑦ ᐃᓕᐅᖅᑲᐃᖃᑕᐅᓐᓂᖅᑲᑦ ᑕᔅᓱᒧᖓ ᐊᐅᓚᔾᔭᐃᒋᐊᕈᑎᔅᓴᐅᔪᒧᑦ? 

ᑖᓐᓇ ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᑳ? ᑐᓵᔨᒥᖅᑲᐃ ᑐᓴᑦᑎᐊᓂᙱᓐᓇᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᓇᓗᓇᐃᖅᓯᑎᒋᐊᒃᑲᓐᓂᕈᓐᓇᕈᒃᑯ ᖃᓄᐃᔅᓴᙱᒃᑯᔅᓯ ᑐᖏᓕᕋ, (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑐᖏᓕᐊ 

(ᑐᓵᔨᑎᒎᕈᓐᓃᖅᑐᖅ) ᐃᐅᓪᔅᕘᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒐᕕᑦ. ᐅᕙᓃᑦᑐᑦ ᖃᐅᔨᒪᔪᐃᑦ 

ᓄᓇᕗᑦ ᒐᕙᒪᖓ ᐃᑲᔪᖅᓰᒍᒪᐃᓐᓇᓲᖑᒻᒪᑕ ᑕᐃᒃᑯᓄᖓ ᑭᒃᑯᑐᐃᓐᓇᕐᓂᒃ ᐊᑐᐃᓐᓇᖃᖁᔨᓲᖑᒻᒪᑕ ᒐᕙᒪᒃᑯᑦ 

ᐱᓕᕆᔾᔪᑎᖏᓐᓂᒃ ᐃᓄᔅᓯᐅᑎᓂᓪᓗ ᓂᕿᖏᓐᓂᒃ. ᐊᐱᖅᑯᑎ ᐊᐱᕆᑦᑎᐊᕈᒃᑯ, ᐃᓄᓕᕆᔨᒃᑯᑦ ᑭᓱᓂᒃ 

ᐃᓕᐅᖅᑲᐃᖃᑕᐅᓐᓂᕐᒪᖔᑕ, ᐊᖏᔪᖅᑳᒡᒍᖁᑎᕗᑦ ᐱᖃᑕᐅᑎᖃᑦᑕᖅᑕᕗᑦ ᑭᓱᑐᐃᓐᓇᕐᓂᒃ ᑎᒍᔭᔅᓴᐅᔪᓂᒃ 

ᐃᑲᔪᕐᕕᒋᔪᓐᓇᑕᑦᑎᓐᓂᒃ ᐃᓐᓇᑐᖃᕐᓄᑦ ᐊᐅᓚᔾᔭᐃᒋᐊᕈᑎᔅᓴᓕᐅᖅᑎᓪᓗᒍ.  

 

ᑮᓇᐅᔭᖃᖅᑎᑦᑎᕙᒃᑭᓪᓗᑕᑦᑕᐅᖅ ᓄᓇᓕᓐᓂ ᐊᖑᓇᓱᒋᐊᖅᑎᑦᑎᖃᑦᑕᖅᑐᓄᑦ. ᓂᕿᑖᖅᑎᑦᑎᒐᓱᐊᖅᑐᓄᑦ 

ᐃᓄᔅᓯᐅᑎᓂᒃ. ᐃᓐᓇᑐᖃᐃᓪᓗ ᓂᕿᑖᖅᑎᑕᐅᖃᑦᑕᕐᓂᖏᑦ ᐊᒻᒪᓗᑦᑕᐅᖅ ᓂᐅᕕᕈᑎᔅᓴᓂᒃ ᐱᑎᑕᐅᖃᑦᑕᕐᒥᔪᐃᑦ 

ᓂᐅᕕᕐᕕᓐᓂᒃ. 

 

ᐊᖑᓇᓱᑦᑏᓪᓗᑦᑕᐅᖅ ᐃᑲᔪᖅᑕᐅᕙᒻᒥᔪᐃᑦ ᓂᕿᓕᕆᕕᖃᖅᑲᑕᓗ ᓂᕿᓕᕆᕕᖏᑦ ᐃᑲᔪᖅᑕᐅᕙᒻᒥᔪᐃᑦ. 

ᐃᓄᔅᓯᐅᑎᓂᒃ ᓂᕿᓂᒃ ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᓄᓇᓕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᙵ. ᑭᖑᓪᓕᖅ ᐊᐱᖅᑯᑎᒐ 

ᐱᔾᔪᑎᖃᙳᓱᑦᑐᖅ ᐃᖅᑲᓇᐃᔭᖅᑎᑭᔅᓱᕐᓂᓯᖕᓂ. ᐃᖅᑲᓇᐃᔭᖅᑎᐅᔪᖅ ᓄᖅᑲᕋᐃᒻᒪᑦ ᐃᓄᓕᕆᔨᒃᑯᑦ 

ᐊᐱᖅᓱᖅᑕᐅᖃᑦᑕᓲᖑᕙᑦ ᓄᖅᑲᕐᓂᐅᓴᓕᖅᑐᐃᑦ? ᐊᐱᖅᓱᑕᐃᓐᓇᐅᕙᙱᑉᐸᑕ ᓱᒻᒪᑦ ᐊᐱᖅᓱᑕᐃᓐᓇᐅᕙᙱᓚᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐄ, ᑐᑭᓯᔭᕋ ᑖᓐᓇ ᐊᐱᖅᑯᑏᑦ. ᐃᓄᓕᕆᔩᑦ ᓄᓇᓕᓐᓂ ᐅᑎᖅᑕᕋᐅᔭᖅᐸᒻᒪᑕ. ᐊᒥᓱᐊᓘᒻᒪᑕᐃᓛᒃ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐊᒻᒪ ᐃᓄᓕᕆᔨᓪᓚᕆᖃᙱᑉᐸᑕ ᓄᓇᓕᒻᒥ, ᐊᐱᕆᔭᐅᖃᑦᑕᖅᑐᑦ ᓱᒻᒪᑦ 

ᐊᐅᓪᓚᖅᓴᕋᐃᒍᒪᒻᒪᖔᖅ. 

 

ᑖᓐᓇᓕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐱᖅᑯᑎᒋᔭᐅᖔᕆᐊᖃᖅᐸᓪᓚᐃᔪᖅ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓕᒫᖏᓐᓂᒃ ᐱᔾᔪᑎᖃᕐᖓᑦ. 

 

ᑕᒪᒃᑯᓂᖓ ᓄᐊᑦᑎᔪᖃᖃᑦᑕᕐᒪᖔᖅ ᐊᐱᖅᓱᖅᑕᐅᒍᑎᒥᓂᕐᓂᒃ ᐅᕙᓂᓕ ᐃᓄᓕᕆᔨᒃᑯᓐᓂ 

ᑕᐃᒪᐃᑦᑐᖃᖅᐸᓪᓚᐃᕙᙱᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᖁᐊᖅᓵᕐᓇᒐᓚᒻᒪᕆᑦᑐᖅ 

ᐊᓯᔾᔨᑕᖅᑐᕕᔾᔪᐊᕌᓘᑎᓪᓗᒋᑦ ᐃᓄᓕᕆᔩᑦ. ᐱᓗᐊᖅᑐᒦᓛᒃ ᖃᐅᔨᒪᖃᑦᑕᙱᒃᑯᔅᓯ ᓱᒻᒪᑦ ᐅᑎᕈᒪᖃᑦᑕᙱᒻᒪᖔᑕ 

ᓱᒻᒪᓘᓐᓃᑦ ᓄᖅᑲᖃᑦᑕᕐᒪᖔᑕ. ᖃᐅᔨᒍᓐᓇᙱᒃᑯᔅᓯᐅᒃ ᓱᒻᒪᑦ ᐅᑎᕈᒪᕙᙱᒻᒪᖔᑕ ᑕᐃᒪᓕ 

ᓄᖅᑲᓚᐅᖅᓯᒪᔾᔮᙱᓚᑦ ᒪᑐᒃᑯᑦ ᐅᑎᖅᑕᕋᐅᔭᖅᑐᖃᐃᓐᓇᕐᓗᓂ ᓄᖅᑲᖅᑐᖃᐃᓐᓇᖃᑦᑕᕐᓗᓂᓗ?  

 

ᐃᓛᒃᑯᑦ ᖃᐅᔨᔭᐅᒐᓱᖃᑦᑕᕆᐊᓕᐅᒐᓗᐊᑦ ᓱᒻᒪᑦ ᑕᐃᒪᐃᒻᒪᖔᑕ. ᐊᒻᒪ ᐃᓚᒌᑦ ᐃᓄᓕᕆᔨᒃᑯᑎᒍᑦ 

ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᒐᓱᕆᐊᖃᖅᐸᒃᑭᓪᓗᑎᑦ.  

 

ᒥᓂᔅᑕ ᐊᖏᕈᓐᓇᖅᑳ ᐃᓄᓕᕆᔨᒃᑯᖁᑎᖏᓐᓂᒃ ᐱᒋᐊᖁᔨᓗᓂ ᓄᖅᑲᖅᑐᖃᓕᕋᐃᑉᐸᑦ ᐊᐱᖅᓱᖅᑕᐅᖃᑦᑕᕐᓗᑎᒃ 

ᐊᐱᖅᑯᑎᓂᒃ ᑭᐅᒋᐊᖃᖅᑎᑕᐅᓗᑎᑦ? ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᓪᓘᓐᓃᑦ ᑕᐃᒃᑯᐊᑦᑕᐅᖅ 

ᐊᐱᖅᓱᖅᑕᐅᖃᑦᑕᕐᒥᓗᑎᑦ ᐅᑎᕈᒪᒐᔭᕐᒪᖔᑕ ᐅᑎᕈᒪᒐᔭᙱᒻᒪᖔᑕᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᒐᕕᑦ. ᑖᒃᑯᐊ 

(ᑐᓵᔨᑎᒎᓕᖅᑐᖅ) ᐅᑎᕆᐊᕐᓗᖓ ᐊᐱᖅᑯᑎᐅᖅᑲᐅᔪᒧᑦ ᐃᓄᓕᕆᔨ ᓄᓇᓕᒻᒦᑦᑐᐃᑦ ᐅᓇ ᐃᓱᒫᓗᓇᓲᖑᒻᒪᑦ, 

ᐊᑕᐅᓯᑑᔾᔮᓲᖑᒻᒪᑦ ᐃᓄᓕᕆᔨ ᓄᓇᓕᒻᒥ. ᑕᖃᓗᐊᖃᑦᑕᖅᑐᐃᑦ ᖃᐅᔨᖃᑦᑕᖅᑕᕗᑦ ᐊᑕᐅᓯᐅᒐᐃᒻᒪ ᐃᓄᓕᕆᔨ 

ᓄᓇᓕᒻᒥ. ᐊᒻᒪᑦᑕᐅᖅ, ᐃᓚᖏᓐᓂᒃ ᐱᖃᑎᖏᓐᓂᒃ ᖃᓂᔅᓴᙱᓐᓂᖏᑦ ᐱᔾᔪᑕᐅᖃᑦᑕᕐᒥᔪᐃᑦ 

ᓄᖅᑲᓚᕿᔾᔪᑕᐅᖃᑦᑕᕐᒥᔪᑦ.  

 

ᒪᑐᐃᖅᓯᒍᑎᓂᒃ ᐅᖃᐅᓯᖃᖅᑐᖓ ᐅᖃᐅᓯᕆᖅᑲᐅᒐᒃᑯ ᑖᓐᓇ ᐃᓚᒋᔭᐅᓂᕋᖅᑐᒍ ᓯᕗᓪᓕᐅᑎᑦᑕᑎᓐᓄᑦ. 

ᐊᑕᐅᓯᑐᐃᓐᓇᕐᒥᒃ ᐃᓄᓕᕆᔨᖃᖃᑦᑕᖁᒍᓐᓃᖅᑐᑎᒍᑦ ᓄᓇᓕᓐᓂ. ᑖᓐᓇ ᓯᕗᓪᓕᐅᑎᓪᓚᕆᒐᓱᑦᑕᕗᑦ ᑕᕝᕙᓂ 

ᐊᐅᓚᔾᔭᐃᒋᐊᕈᑎᔅᓴᓂᒃ ᐸᕐᓇᐅᑎᓕᐅᖅᑎᓪᓗᑕ. 

 

ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖃᕈᒪᒐᓗᐊᕋᑦᑕᐃᓛᒃ ᓄᓇᓕᓐᓂ. ᐃᖅᑲᓇᐃᔭᖅᑎᕗᑦ ᑕᖃᓗᐊᕐᓂᑯᒧᑦ 

ᓄᖅᑲᖃᑦᑕᙱᓐᓂᖅᓴᐅᓂᐊᕐᖓᑕ. ᐊᒻᒪᓗ ᓄᖅᑲᓕᖅᑎᓪᓗᒋᑦ ᐊᐱᖅᓱᖅᑕᐅᖃᑦᑕᕐᒪᖔᑕ ᐊᐱᕆᖅᑲᐅᒐᕕᑦ, 

ᖃᐅᔨᒪᔪᖓ ᐃᖅᑲᓇᐃᔭᖅᑎᒐᓛᓗᑉᐳᑦ ᐊᖏᔪᖅᑳᒥᓐᓄᑦ ᑎᑎᕋᓲᑦ ᓱᒻᒪᑦ ᓄᖅᑲᕈᒪᓕᕐᒪᖔᑕ.  

 

ᐃᓄᓕᕆᔩᓪᓕ ᑕᖃᓗᐊᕐᓂᑯᒧᑦ ᓄᖅᑲᔾᔮᓲᖑᔪᐃᑦ. ᑖᓐᓇ ᖃᐅᔨᒪᔭᕗᑦ ᐊᒻᒪᓗ (ᐃᓄᒃᑎᑑᓕᖅᓱᖅᑕᖅ) 

ᐃᖅᑲᓇᐃᔭᕐᓇᐅᑉ ᓯᓚᑖᓂ ᐃᖅᑲᓇᐃᔭᖃᑦᑕᕆᐊᖃᓗᐊᕐᓂᖏᑦ (ᐃᓄᒃᑎᑑᓕᖅᓱᖅᑕᐅᔪᓐᓃᖅᑐᖅ) ᐃᑲᕐᕋᒐᓛᓗᓐᓂᒃ. 

ᐃᓄᓕᕆᔨᖃᙱᑦᑐᓄᑦ ᐃᑲᔪᕆᐊᕆᐊᖃᕋᐃᒻᒪᑕ ᐃᖅᑲᓇᐃᔭᖅᑎᕗᑦ ᓄᓇᓕᓐᓄᑦ 

ᐊᐅᓪᓚᖅᑎᖃᑦᑕᕆᐊᖃᓕᓲᕆᒐᑦᑎᒍᑦ ᐃᔪᖅᓯᕈᓐᓇᕐᓂᓕᒫᖓᒍᑦ ᐃᑲᔪᖃᑦᑕᕈᓐᓇᓂᐊᕐᖓᑕ ᓄᓇᓕᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᕼᐃᒃᔅ. 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᐊᐱᕆᒍᒪᙱᑲᐃᓐᓇᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ L-4−ᒧᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᔾᔨᐅᑎᐊᔾᔮᙱᑦᑑᒐᓗᐊᖅ ᐊᐱᖅᑯᑎᒐ. 

ᐱᒻᒪᕆᐊᓗᓐᓂᖏᓛᒃ ᐅᖃᐅᓯᖃᕋᑦᑕ, ᐅᖁᒪᐃᑦᑐᐊᓘᒻᒪᑦ ᐅᕙᑦᑎᓐᓄᑦ ᑕᑯᕋᕐᓈᖅᑐᓄᑦᑕᐅᖅ 

ᐅᖁᒪᐃᔅᓴᕆᔭᐅᔪᔅᓴᐅᒻᒥᔪᖅ. ᒥᓂᔅᑕᓗᑦᑕᐅᖅ ᐅᖁᒪᐃᒋᔭᔅᓴᕆᒻᒥᔭᖓ ᖃᐅᑕᒫᑦ ᐱᓕᕆᐊᕆᕙᒻᒪᒍ. 

 

ᐅᖃᖃᑎᒌᓐᓃᓂᓛᒃ, ᐅᖃᖃᑎᒌᒋᐊᙵᕐᓂᕗᑦ ᑖᓐᓇ ᐃᖏᕐᕋᑎᐊᖅᑕᐅᙱᒻᒪᑦ ᑕᕝᕙᙵᑦ 

ᐱᕙᓪᓕᐊᓗᐊᔾᔮᕙᓪᓚᐃᙱᓐᓇᓐᓄᒃ. ᐃᒫᖔᖁᔨᔪᖓᓕ, ᒫᓐᓇ ᑖᒃᑯᓂᖓ ᐊᐱᖅᓱᙱᑲᐃᓐᓇᕐᓗᖓ 

ᐅᐊᑦᑎᐊᕈᒃᑲᓐᓂᖅ ᐃᓱᒪᔅᓴᓯᐅᑦᑎᐊᓚᐅᕐᓗᑕ ᐊᐱᖅᓱᑦᑎᐊᓛᕋᑦᑕ ᒫᓐᓇ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᖁᔨᑲᐃᓐᓇᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ ᐊᐃᕙᐅᑎᔅᓴᐅᒐᓂᓗ, ᓈᒻᒪᓴᖅᑐᐃᑦ ᐱᖁᔨᕗᖔᕈᑎᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. ᓈᒻᒪᓴᙱᑦᑐᐃᑦ? ᓂᕈᐊᙱᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᐃᖅᑲᓇᐃᔭᖅᑏᑦ ᑖᒃᑯᐊ 

ᐅᖃᕆᐊᖅᑐᕕᒻᒥ ᓂᑯᕕᒍᓐᓇᖅᓯᔪᑦ ᐊᒻᒪ ᓂᑯᕕᙳᓱᓕᖅᑐᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᑦᓴᓂᒃ 20. ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑲᑎᒪᔨᕋᓛᑎᑦ ᐱᖁᔭᒃᓴᖅ 37−ᒥ ᕿᒥᕐᕈᖃᐅᒻᒪᑕ 

ᐱᕙᓪᓕᐊᓂᒃᑎᓐᓂ ᐅᓂᒃᑳᕈᒪᕗᖓ. ᑖᒃᑯᐊᓗ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ ᑲᑎᒪᔨᕋᓛᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᓯᔪᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᓯᒪᐃᓚᒃ. ᑖᓐᓇ ᓈᒻᒪᒻᒪᑦ ᐱᒋᐊᖅᑎᑕᒧᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᑦ. 22. 

ᑲᑎᒪᔾᔪᑎᑦᓴ ᐅᓪᓗᒧᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 



ᐱᖓᑦᓯᖅ, ᒫᑦᓯ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 37 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᑎᒍᑦ): ᒪᓕᑦᑐᒋᑦ ᐱᔪᓐᓇᖅᑎᑕᐅᓂᕋ ᐱᖁᔨᕗᖔᕈᑦ 29-6(2) ᑖᓐᓇ ᐃᒡᓗ ᐃᓱᓕᑲᐃᓐᓇᖅᐳᖅ 

ᓯᑕᒻᒥᙳᕋᓱᓐᓂᖓᓂ ᒫᑦᓯ 7. 10-ᒧᐊᖅᐸᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᐃᓱᓕᑦᑐᖅ 16:48ᒥᒧᐊᖅᑎᓪᓗᒍ



 

 

 


